
Nanolotra ilay Fanambarana  
noho ny fankalazana ny faha- roanjato 
taonan’ny Famerenana amin’ny 
laoniny ny Filoha Nelson

Ny Fiangonana dia nifidy ny 
hampiasa marika famantarana  
izay manamafy fa ny Mpamonjy  
no ivon’ny Fiangonany

Notohanana ireo Fitopololahy 
Manampahefana Ambony vaovao 
sy ny Fiadidian’ny Zatovolahy 
maneran- tany

Tempoly vaovao miisa 8 no nambara

Ireo lahateny tamin’ny 
fihaonamben’ny 
Fiangonana maneran- tany
Namporisika ny Olomasina ny Filoha 
Nelson mba hihaino ny Tompo

For This Purpose (Noho izany antony 
izany), nataon’i Yongsung Kim

KA“Tsaroantsika, ary tsaroantsika lalandava, 
ny fijalian’i Kristy sy ny fahafatesany hano-
nitra ny fahotantsika, ary ankalazaintsika 
izany alahady mahatalanjona indrindra 
izany, ny andron’ny Tompo, izay nitsan-
ganany tamin’ny maty. Noho ny Fitsanga-
nan’i Jesoa Kristy tamin’ny maty dia misy 
lanjany ny Famerenana amin’ny laoniny, 
misy dikany ny fiainantsika eto an- tany, 
ary indrindra indrindra ny fisiantsika dia 
misy dikany.”

Loholona D. Todd Christofferson, ao amin’ny 
Kôlejin’ny Apôstôly Roambinifolo, “Mizara 
ny hafatry ny famerenana amin’ny laoniny 
sy ny fitsanganana amin’ny maty,” 113.

Fivoriana sabotsy maraina
 6 Hafatra fanokafana

Filoha Russell M. Nelson
 8 Tsy hitozo ao amin’ity tanjona 

lehibe tokoa ity va isika?
Filoha M. Russell Ballard

 12 Manome antoka amin’ny fitsarana 
feno fahamarinana
Loholona James R. Rasband

 15 Antso mendri- kaja manokana
Joy D. Jones

 18 Fahatsiarovana ara- panahy 
nanamarika ny fiainana
Loholona Neil L. Andersen

 23 Latsa- paka lalina ao am- pontsika
Douglas D. Holmes

 27 Fivavaky ny finoana
Filoha Henry B. Eyring

Fivoriana sabotsy tolakandro
 30 Fanohanana ireo Manampahefana 

Ambony sy ireo Fitopololahin’ny 
Vondromparitra, ary ireo 
Mpiandraikitra Ambony
Filoha Dallin H. Oaks

 31 Tatitra avy amin’ny 
Departemantan’ny fanamarinana 
ny fampiasam- bolan’ny 
Fiangonana, taona 2019
Kevin R. Jergensen

 32 Ny Fivoahan’ny Bokin’i Môrmôna
Loholona Ulisses Soares

 36 Manatona an’i Kristy—Miaina ny 
maha- Olomasin’ny Andro Farany  
ny tena
Loholona John A. McCune

 38 Vavolombelona velona an’ilay 
Kristy velona
Eveka Gérald Caussé

 41 Saintsaino ny hatsaram- po sy ny 
halehibeazan’ Andriamanitra
Loholona Dale G. Renlund

 45 Ny herin’ny Bokin’i Môrmôna eo 
amin’ny fiovam- po
Loholona Benjamin M. Z. Tai

 48 Fanorenana tsara ho amin’ny  
andro ho avy
Loholona Gary E. Stevenson

Fivoriana sabotsy hariva
 52 Hôsana sy Aleloia!—Ilay Jesoa 

Kristy Velona: Ivon’ny Famerenana 
amin’ny laoniny sy ny Paska
Loholona Gerrit W. Gong

 56 Ny fomba hitahian’ny fisoronana 
an’ireo zatovo
Laudy Ruth Kaouk

 58 Ny fomba hitahian’ny fisoronana 
an’ireo zatovo
Enzo Serge Petelo

 60 Miray hina amin’ny fanatanterahana 
ny asan’ Andriamanitra
Jean B Bingham

 66 Mandeha eo anoloantsika Izy
Filoha Henry B. Eyring

 69 Ny Fisoronana Melkizedeka sy ireo 
fanalahidy
Filoha Dallin H. Oaks

 72 Manokatra ny Lanitra mba 

Filoha Russell M. Nelson

Fivoriana alahady maraina
 75 Fahatanterahan’ny faminaniana

Loholona Ronald A. Rasband
 78 Mba hahazoany mahita

Bonnie H. Cordon
 81 Fanantenana mamirapiratra  

tonga lafatra
Loholona Jeffrey R. Holland

 84 “Aoka izany trano izany haorina  
ho an’ny anarako”
Loholona David A. Bednar

 88 Henoy Izy
Filoha Russell M. Nelson

 92 Fihobiana Hôsana
Filoha Russell M. Nelson

Fivoriana alahady tolakandro
 93 Ilay drafitra lehibe

Filoha Dallin H. Oaks
 96 Ny fitahiana entin’ny fanambarana 

tsy tapaka amin’ireo mpaminany 
sy ny fanambarana ho an’ny 
tena manokana hitarihana ny 
fiainantsika
Loholona Quentin L. Cook

 101 Mahita fialofana amin’ireo tafiotry 
ny fiainana
Loholona Ricardo P. Giménez

 104 Avia dia miombòna
Loholona Dieter F. Uchtdorf

 107 Ny tokantrano soa indrindra
Loholona L. Whitney Clayton

 110 Mizara ny hafatry ny famerenana 
amin’ny laoniny sy ny fitsanganana 
amin’ny maty
Loholona D. Todd Christofferson

 114 Mandrosoa hatrany amim- pinoana
Filoha Russell M. Nelson

 64 Manampahefana Ambony sy 
Mpiandraikitra Ambony ao amin’ 
Ny Fiangonan’i Jesoa Kristy ho 
an’ny Olomasin’ny Andro Farany

 116 Tatitra momba ny antontan’isa ho 
an’ny taona 2019

 117 Vaovaom- piangonana
 127 Avia, hanaraka Ahy—Mianatra 

avy amin’ireo hafatra avy amin’ny 
fihaonamben’ny Fiangonana 
maneran- tany

Fivoriana sabotsy maraina, 4 aprily 2020
Mpitarika: Filoha Dallin H. Oaks
Vavaka fanokafana: Loholona Richard J. Maynes
Vavaka famaranana: Michelle Craig 
Hira nataon’ny Amboaram- peon’ny Tabernakely 
ao Temple Square*: “Awake and Arise,” Hymns, 
no. 8; “Le jour paraît,chassant la nuit” Cantiques, 
no. 1, narindran’i Wilberg; “It Is Well with My 
Soul,” Spafford sy Bliss, narindran’i Wilberg; “Ndao, 
ry zanaky ny Tompo,” Fihirana sy Hiran’ny 
ankizy, lah. 6; “Vavaka voalohany nataon’i 
Joseph Smith,” Fihirana sy Hiran’ny ankizy, 
lah. 26; “Come, Thou Fount of Every Blessing,” 
Vakodrazan’i Robinson sy vakodrazana Amerikana, 
narindran’i Wilberg.

Fivoriana sabotsy tolakandro, 4 aprily 2020
Mpitarika: Filoha Henry B. Eyring
Vavaka fanokafana: Milton Camargo
Vavaka famaranana: Loholona Rubén V. Alliaud
Hira nataon’ny Amboaram- peon’ny Tabernakely  
ao Temple Square: “An- tendrombohitra,” 
Fihirana sy Hiran’ny ankizy, lah. 5, narindran’i 
Wilberg; “Pour sonder tes écritures,” Cantiques, 
no. 163, narindran’i Murphy; “Hosanna au 
grand Roi!” Cantiques, no. 34; “Ry Mpanavotra,” 
Fihirana sy Hiran’ny ankizy, lah. 8, narindran’i 
Wilberg.

Fivoriana sabotsy hariva, 4 aprily 2020
Mpitarika: Filoha Dallin H. Oaks
Vavaka fanokafana: Kyle S. McKay
Vavaka famaranana: Cristina B. Franco
Hira nataon’ny Amboaram- peon’ny Tabernakely 
ao Temple Square: “Let Zion in Her Beauty Rise,” 
Hymns, no. 41, narindran’i Kasen; “Brillante  
étoile, étoile du matin,” Cantiques, no. 52,  
narindran’i Wilberg; “Zanaky ny Ray aho,” 
Fihirana sy Hiran’ny ankizy, lah. 112; “Peuples 
du monde, écoutez donc!!” Cantiques, no. 170, 
narindran’i Wilberg.

Fivoriana alahady maraina, 5 aprily 2020
Mpitarika: Filoha Dallin H. Oaks
Vavaka fanokafana: Loholona Brook P. Hales
Vavaka famaranana: Loholona Peter M. Johnson
Hira nataon’ny Amboaram- peon’ny Tabernakely  
ao Temple Square: “Truth Eternal,” Hymns, 
no. 4; “Fototra mafy orina,” Fihirana sy Hiran’ny 
ankizy, lah. 10, narindran’i Wilberg; “This Is My 
Beloved Son,” Children’s Songbook, 76, narindran’i 
Cardon; “Mifalia,” Fihirana sy Hiran’ny ankizy, 
lah. 3; “Israël, ton Dieu t’appelle” Cantiques, 
no. 6, narindran’i Wilberg; “Anteman’ny Hôsana/ 
Fanahin’ny Ray,” Stephens ary Hymns, lah. 56, 
narindran’i Stephens.

Fivoriana alahady tolakandro, 5 aprily 2020
Mpitarika: Filoha Henry B. Eyring
Vavaka fanokafana: Loholona Kevin R. Duncan
Vavaka famaranana: Loholona Lynn G. Robbins
Hira nataon’ny Amboaram- peon’ny Tabernakely 
ao Temple Square: “Dera ho an’ilay nandre an’i 
Jehovah,” Fihirana sy Hiran’ny ankizy, lah. 98,  
narindran’i Wilberg; “Du grand millénium,”  
Cantiques, no. 26, narindran’i Murphy; “Velona 
ilay Mpanavotra ahy,” Fihirana sy Hiran’ny  
ankizy, lah. 74; “Misaotra Anao noho ny mpa-
minany,” Fihirana sy Hiran’ny ankizy, lah. 70, 
narindran’i Wilberg.

* Ny hira nandritra ny fivoriana tsirairay, izay teo 
ambanin’ny fitarihan’ny mpitarika samihafa sy 
nahitana mpitendry ôrga samihafa, dia efa voara-
kitra tany aloha. Ny hira famaranana dia nahitana 
ny firaketana ny sary sy ny feon’ny Amboaram- 
peon’ny Tabernakely sy amboaram- peo hafa 
miisa enina avy any Accra, Ghana; Mexico City, 
Mexique; Séoul, Corée du Sud; São Paulo, Brésil; 
Franckfort, Allemagne; ary Auckland, Nouvelle 
Zélande.

Fomba ahazoana ireo lahatenin’ny 
Fihaonamben’ny Fiangonana
Raha te hahita ireo lahateny tamin’ny fihao-
namben’ny Fiangonana maneran- tany amin’ny 
fiteny maro ao amin’ny internet dia tsidiho ny 
conference.ChurchofJesusChrist.org ary misa-
fidiana fiteny iray. Hita ao amin’ny application 

Bibliothèque de l’ Évangile ihany koa ireo laha-
teny. Amin’ny ankapobeny dia enina herinandro 
aorian’ny fihaonamben’ny Fiangonana no hita 
any amin’ireo ivon- toerana mpaninjara ireo 
raki- tsary sy raki- peo amin’ny teny Anglisy. Misy 
fampahalalana mikasika ny Fihaonamben’ny 
Fiangonana maneran- tany izay azo alaina amin’-
ny endriny maromaro ho an’ireo mpikambana 
manana fahasembanana ao amin’ny disability.
ChurchofJesusChrist.org.

Eo amin’ny fonony
Eo anoloana: Sary hosodokon’ny Fahitana  
Voalohany nataon’i Dan Burr
Ao an- damosina: Sary nalain’i Mason Coberly

Sary nandritra ny Fihaonambe
Ireo sary tao Salt Lake City dia nalain’i Cody 
Bell, Janae Bingham, Mason Coberly, Weston 
Colton, Brian Nicholson, ary Leslie Nilsson. Ny 
sary fanampiny dia nalain’i Alexandre Borges, 
Mark Brunson, Nicolas Serey Bustamante, 
Annette Campbell, Karisa Creer, Cathie Frost, 
Alejandro Gutierrez, Natalia Hepworth, Korene 
Knight, Ashlee Larsen, Bruno Lima, Ashley 
Malili, Melanie Miza, Kendrick Navarro, Arteh 
Odjidja, Veronica Olson, Alaine Palmer, Melanie 
Porter, Jonas Rebicki, Mark Romesser, Elizabeth 
Thompson, Chung Ho Tsai, Emily Utykanski, 
Marco Vargas, Christopher Walker, Dave Ward, 
Jonathan Wing, Justin Wright.

Fihaonamben’ny Fiangonana maneran- tany fanao 
isan- taona faha- 190

Nanome hafatra mazava ny Filoha 
Russell M. Nelson nandritra ny Fihao-
namben’ny Fiangonana maneran- tany 
hoe: “Henoy Izy.” 

Nampianatra ny Filoha Nelson hoe: 
“Tokony hikatsaka isika, amin’ny fom-
ba rehetra ananantsika, mba hihaino 
an’i Jesoa Kristy, izay miteny amintsika 
amin’ny alalan’ny hery sy ny asan’ny 
Fanahy Masina.”

“Ny tanjon’ity fihaonambe ity sy 
ny fihaonambe maneran- tany rehetra 
dia ny hanampy antsika hihaino Azy” 
(pejy 7).

Tao anatin’ilay fihaonambe izay 
nifantoka tamin’ny Fahitana Voalohany 
sy ny Famerenana amin’ny laoniny dia 
nampianarina isika fa afaka mihaino 
Azy, toy ny nataon’i Joseph Smith tao 
amin’ny Ala kely Masina. Noho isika 
voahodidin’ny vokatra aterak’ilay 
valanaretina mihanaka maneran- tany 
izay misy fiantraikany eo amin’olona 
an- tapitrisany dia nampianarina isika 
mba hihaino Azy hahazoana torolalana 
ao anatin’ireo olana atrehantsika. Ao 

anatin’ny fiandrandrana hoavy mami-
rapiratra ho an’ny Fiangonana sy ny ho 
antsika tsirairay avy, dia nampianarina 
isika mba hanavao ny ezaka ataontsika 
mba hihaino Azy sy hanaraka Azy. 

“Ireo votoatin- dresaka maro izay 
nitaona fanahy nandritra ity fihao-
namben’ny Fiangonana maneran- 
tany volana aprily 2020 ity,” hoy ny 
Filoha Nelson, “. . . dia azo fintinina 
amin’ny teny anankiroa izay nolazain’ 
Andriamanitra: - Henoy Izy.-  Mivavaka  
izahay mba ho ny fifantohanareo 

amin’ny Ray any An- danitra, izay 
nilaza ireo teny ireo, sy amin’i Jesoa 
Kristy Zanany Malala, no ho tafapaka 
lalina ao an- tsainareo amin’ireo zava-
tra rehetra izay niseho teto.”

Rehefa mandalina ireo hafatra 
nandritra ity fihaonambe ity ianao ary 
mikatsaka ny “tena handre sy hihaino 
ny tenin’ny Mpamonjy,” dia hahita ny 
fahatanterahan’ny fampanantenan’ny 
mpaminany eo amin’ny fiainanao izay 
ahitana “[fihenan’ny tahotra ary fitom-
boan’ny finoana].” (pejy 114).

• Nampahafantatra ilay marika 
famantarana vaovao ny Fiangona-
na ny Filoha Nelson ao amin’ny 
pejy 73.

• Nampahafantatra ilay fanambarana 
mikasika ny Famerenana amin’ny 
laoniny ny Filoha Nelson ao amin’-
ny pejy 91.

• Nitarika fivoriana masina maneran- 
tany ny Filoha Nelson ao amin’ny 
pejy 92.

• Nanambara tempoly vaovao miisa 
valo ny Filoha Nelson ao amin’ny 
pejy 115.

• Fantaro bebe kokoa ny fomba 
ahafahantsika manampy ny hafa 
#Hihaino Azy ao amin’ny HearHim.
ChurchofJesusChrist.org. ◼

Ireo zavatra nisongadina nandritra 
ny Fihaonamben’ny Fiangonana 
maneran- tany fanao isan- taona faha- 190

IREO SARY HITA ATO AMIN’ITY LAHARANA ITY
Miezaka ny manoratra ny zavatra miseho mandritra ny fihaonamben’ny Fiangonana 
maneran- tany tsirairay izahay amin’ny alalan’ireo sary avoakanay. Noho ny fihao-
nambe tsirairay samy manana ny mampiavaka azy, ireo sary ato amin’ity laharana 
ity dia mampiseho ireo toe- javatra tsy mahazatra nitranga tamin’ity fihaonambe ity. 

Ankoatra ireo sary avy amin’ny fampitana, dia hahita sary teo amin’ny Temple 
Square tsara tarehy ianareo (na dia tsy nisy olona aza izany noho ny COVID- 19 sy 
ny fanamboarana atao), ary koa sary hosodoko mifandray amin’ny Famerenana 
amin’ny laoniny ny filazantsara ary sary nalefan’ireo mpikambana ahitana azy ireo 
nandray anjara tao anatin’ny fihaonambe manerana an’izao tontolo izao.

ity fihaonambe aprily ity dia tsy 
nanampo aho hoe ny miresaka mivan-
tana amin’ny vondron’olona latsaky 
ny folo no hahatonga ity fihaonambe 
ity ho tena mendrika ny hotsaroana 
sy tsy ho hay hadinoina ho ahy! 
Kanefa ny fahafantarana fa mandray 
anjara amin’ny fampitana elektrônika 
ianareo sy ny nihiran’ny amboaram- 
peo ilay hira “It is well with my soul” 
dia mitondra fankaherezana ho an’ny 
fanahiko.

Araka ny efa fantatrareo dia 
noferana tanteraka ny fanatrehana ity 
fihaonambe maneran- tany ity noho 
ny ezaka ataontsika mba ho olom- 
pirenena vanona maneran- tany sy 
hanao izay rehetra azontsika atao 
hamerana ny fihanaky ny COVID- 19. 
Nisy fiantraikany lalina manerana 
an’izao tontolo io tsimokaretina 
io. Nitondra fiovana teo amin’ny 
fivoriam- piangonantsika sy ny asa 
fitoriana ary ny asa atao any amin’ny 
tempoly ihany koa izany mandritra ny 
fotoana maharitra.

Na dia mikasika ny tsimokaretina 
mahery vaika iray aza ny famerana 
misy ankehitriny, dia mihoatra lavitra 
noho ity valan’aretina ity ireo fitsa-
pana eo amin’ny fiainan’ny tsirairay. 
Mety ho avy amin’ny voina na loza 
voajanahary na ratram- po tsy nampoi-
zina ny fitsapana amin’ny hoavy.

Ahoana no ahafahantsika maharitra 
amin’ny fitsapana toy izany? Nilaza 
tamintsika ny Mpamonjy hoe “raha 
efa miomana ianareo dia tsy hataho-
tra.”1 Mazava ho azy fa afaka manao 
tahirin- tsakafo sy rano ary vola isika. 
Kanefa dia manan- danja toy izany 
koa ny filantsika mameno ny trano 
fitehirizantsika ara- panahy amin’ny 
finoana sy fahamarinana ary fijoroana 
ho vavolombelona.

Ny tena katsahantsika indrindra 
amin’ny fiainana dia ny miomana ny 
hihaona amin’ilay Mpahary antsika. 
Ataontsika izany amin’ny fiezahana 
isan’andro ny ho lasa mitovy kokoa 
amin’i Jesoa Kristy Mpamonjy antsika.2 
Ary manao izany isika rehefa mibe-
baka isan’andro sy mandray ny heriny 
manadio sy manasitrana ary mampa-
tanjaka. Avy eo isika dia afaka maha-
tsapa fiadanana sy fifaliana maharitra, 
na dia mandritra ny fotoana mampi-
hotakotaka aza. Izany indrindra no 
antony nitalahoan’ny Tompo tamin-
tsika mba hitsanganantsika amin’ny 
toerana masina ary “tsy hoesorina”.3

Amin’ity taona ity, dia manka-
laza ny faha- 200 taonan’ny tranga 
manan- danja indrindra teo amin’ny 
tantaran’izao tontolo izao isika, dia ny 
fisehoan’ Andriamanitra Ray sy i Jesoa 
Kristy Zanaka Malalany tamin’i Joseph 

Ry rahalahy sy anabavy malalako, 
miarahaba anareo izahay tonga 
soa eto amin’ity Fihaonamben’ny 
Fiangonana maneran- tany aprily 2020 
izay manan- tantara ity, ary mijoro eto 
anoloanareo aho ato amin’ity efitrano 
tsy misy mpanatrika ity noho ny anto-
ny izay fantatrareo.

Tamin’izaho nampanantena anareo 
tamin’ny fihaonambe maneran- tany 
ôktôbra 2019 hoe ho “mendrika ny 
hotsaroana” sy “tsy ho hay hadinoina” 

Hafatra fanokafana
Tokony hikatsaka isika, amin’ny fomba rehetra 
ananantsika, mba hihaino an’i Jesoa Kristy, izay 
miteny amintsika amin’ny alalan’ny hery sy ny 
asan’ny Fanahy Masina.

Nataon’ny Filoha Russell M. Nelson
Filohan’ Ny Fiangonan’i Jesoa Kristy ho  
an’ny Olomasin’ny Andro Farany

Fivoriana sabotsy maraina | 4 aprily 2020

Smith izany. Nandritra izany fahita-
na miavaka izany dia nanondro an’i 
Jesoa Kristy Andriamanitra Ray ary 
niteny hoe: “Itỳ no Zanako Malalako. 
Henoy Izy!”4

Izany fitaomana natao tamin’i 
Joseph izany dia natao ho antsika tsi-
rairay. Tokony hikatsaka isika, amin’-
ny fomba rehetra ananantsika, mba 
hihaino an’i Jesoa Kristy, izay miteny 
amintsika amin’ny alalan’ny hery sy 
ny asan’ny Fanahy Masina.

Ny tanjon’ity fihaonambe ity sy ny 
fihaonambe maneran- tany rehetra 
dia ny hanampy antsika hihaino Azy. 
Nivavaka izahay ary manasa anao 
hivavaka mba hitafotafo ny fiarahan’-
ny fanahin’ny Tompo amintsika hany 
ka ho afaka ianao ny haheno ireo 
hafatry ny Mpamonjy natao mano-
kana ho anao, hafatra izay hitondra 
fiadanana ho an’ny fanahinao. Hafatra 
izay hanasitrana ny fonao maratra. 
Hafatra izay hanazava ny sainao. 
Hafatra izay hanampy anao hahafanta-
tra ny tokony hatao rehefa mandroso 
mamakivaky ireo fotoana feno fisafo-
tofotoana sy fitsapana ianao.

Mivavaka izahay mba ho mendrika 
ny hotsaroana sy tsy ho hay hadinoina 
ity fihaonambe ity noho ireo hafatra 
izay horenesinao, sy ireo filazana tsy 
manam- paharoa izay hambara, ary 
ireo traikefa izay anasana anao mba 
handray anjara.

Ohatra, amin’ny famaranana ny 
fivoriana alahady maraina dia hanao 
fivoriambe masina isika rehefa hitarika 
anareo aho hanao ilay fihobiana 
masina Hosana. Mivavaka izahay 
mba hisongadina ao amin’ny ara- 
panahinareo ny fiarahantsika maneho 
amin’ny firaisam- peo maneran- tany ny 
fankasitrahantsika lalina an’ Andria-
manitra Ray sy ny Zanaka Malalany 
amin’ny fiderana Azy ireo amin’izany 
fomba miavaka izany.

Amin’izany traikefa masina iza-
ny isika dia hampiasa mosara fotsy 
madio. Raha tsy manana ianao dia 
afaka manofahofa tanana fotsiny. 
Aorian’ilay fihobiana Hosana ny 
daholobe dia hanamba- peo amin’ny 
amboaram- peo amin’ny fihirana ny 
“Fanahin’ny Ray”.5

Ry rahalahy sy anabaviko malala, 
ho lafatra ity fihaonambe ity. Hiavaka 
ity taona ity rehefa tena mifantoka 
amin’ny Mpamonjy sy ny filazantsara-
ny naverina amin’ny laoniny isika. Ny 
tena vokatra maharitra izay manan- 
danja indrindra amin’ity fihaonambe 
manan- tantara ity dia ny fiovam- 
pontsika sy ny fanombohantsika 
mikatsaka ny hihaino Azy mandritra 
ny androm- piainantsika.

Tonga soa eto amin’ny fihaonam-
ben’ny Fiangona-
na maneran- tany 
aprily 2020! 
Fantatro fa mie-
ritreritra mafy 
ny amintsika 
Andriamanitra 
Raintsika any An- 
danitra sy i Jesoa 
Kristy Zanany. 
Hiaraka amintsi-
ka mandritra ny 
fanatanterahana 

ireto roa andro feno voninahitra ireto 
Izy ireo rehefa mikatsaka ny hanakai-
ky Azy ireo kokoa sy hanaja Azy ireo 
isika. Amin’ny anarana masin’i Jesoa 
Kristy, amena. ◼

FANAMARIHANA
 1. Fotopampianarana sy Fanekempihavanana 

38:32.
 2. Jereo ny 3 Nefia 27:27.
 3. Fotopampianarana sy Fanekempihavanana 

87:8.
 4. Joseph Smith—Tantara 1:17.
 5. Fihirana sy hiran’ny ankizy, lah. 56- 57.

Joseph Zanany dia i Hyrum rahalahi-
ny no tena akaiky indrindra azy, izay 
enin- taona teo ho eo tamin’ny fotoana 
nahaterahan’i Joseph. 

Tamin’ny ôktôbra lasa teo dia 
nipetraka teo akaikin’ny vato fampia-
sa amin’ny fatana famanana trano tao 
anatin’ilay trano kelin’ny fianakaviana 
Smith tao Sharon Vermont izay toera-
na nahaterahan’i Joseph aho. Tsapako 
ny fitiavan’i Hyrum an’i Joseph ary 
naka sary an- tsaina azy nihazona ilay 
zandriny lahy teny an- tsandriny sy 
nampianatra azy nandeha aho.

I Smith Rainy sy i Smith Reniny dia 
nandalo fotoan- tsarotra manokana 
izay nanery azy ireo hifindra- monina 
imbetsaka talohan’ny nitoeran’izy 
ireo tao Nouvelle- Angleterre tamin’-
ny farany ka nandraisan’izy ireo ny 
fanapahan- kevitra feno herim- po ny 
hifindra monina miakandrefana tany 
amin’ny faritanin’i New York. 

Noho ny firaisan- kina nisy teo ami-
n’ilay fianakaviana dia tafavoaka soa 
aman- tsara tamin’ireo olana ireo izy 
ireo ary niara- niatrika ny hoe manom-
boka fiainam- baovao, izay zavatra 
mety hahakivy tokoa, tao amin’ny 
tany rakotr’ala mirefy efa- polo hektara 
(0.4 km2) tany Manchester New York 
akaikin’i Palmyra.

Tsy fantatro raha tsapan’ny maro 
amintsika ireo fanamby ara- batana sy 
ara- pihetsehampo izay natrehin’ny 
fianakaviana Smith noho izy ireo tsy 
maintsy hanomboka fiainam- baovao, 
ka tafiditra ao anatin’izany ny manadio 
ilay toerana, mamboly saham- boakazo 
sy saha, manorina trano fitehirizana 
vita amin’ny hazo sy ireo rafitra hafa 
ilaina amin’ny toeram- pambolena, 
manao asa an- tselika rehefa maraina 
ary manamboatra kojakoja azo ampia-
saina ao an- trano mba hamidy any 
amin’ny tanan-dehibe.

Rehefa tonga tany andrefan’i New 
York ilay fianakaviana dia nafampana 
ny fientanentanana ara- pivavahana 
tao amin’ilay faritra, ka izany dia fan-
tatra tamin’ny hoe Fifohazana Lehibe 
Faharoa.

Nandritra izany fotoana feno adihe-
vitra sy fifandirana teo anivon’ireo 
antokom- pivavahana izany dia nahita 

Nantsoin’izy ireo hoe Joseph Smith 
Zanany ilay zanak’izy ireo lahy vao 
teraka.

Hoy i Brigham Young raha niresaka 
momba ny fianakaviana Smith: “Ny 
Tompo dia nanara- maso [an’i Joseph 
Smith] sy ny rainy ary ny rain’ny rainy 
sy ireo taranany miverina hatrany amin’i 
Abrahama, ary avy eo amin’i Abrahama 
mankany amin’ilay tondradrano, avy 
eo amin’ilay tondradrano mankany 
amin’i Enôka, ary avy eo amin’i Enôka 
mankany amin’i Adama. Nanara- maso 
izany fianakaviana izany sy izany ra 

izany Izy rehefa 
nikoriana niala avy 
teo amin’ny loharano 
nipoirany nankany 
amin’ny fahateraha-
n’io lehilahy io izany. 
Voatendry mialoha 
tany amin’ny man-
drakizay [i Joseph 
Smith].”1

Na dia nolalain’-
ny fianakaviany 
manontolo aza i 

Nataon’ny Filoha M. Russell Ballard
Filoha mpisolo toerana an’ny Kôlejin’ny Apôstôly Roambinifolo

Misaotra betsaka Filoha tamin’ilay 
fanokafana tena nahafinaritra teo. Ry 
rahalahy sy anabavy, dimy ambin’ny 
folo sy roanjato taona lasa izay, dia 
nisy zazalahy kely iray naterak’i Joseph 
sy i Lucy Mack Smith tany Vermont, 
faritra iray izay fantatra amin’ny ana-
rana hoe Nouvelle- Angleterre tany 
avaratra atsinanan’i Etazonia.

Nino an’i Jesoa Kristy i Joseph sy i 
Lucy Mack Smith, nandalina ny soratra 
masina sy nivavaka tamin- kitsim- po 
ary nandeha tamim- pinoana an’ 
Andriamanitra.

Tsy hitozo ao amin’ity 
tanjona lehibe tokoa  
ity va isika?
Isika dia tokony hahatsiaro lalandava ilay sarany 
nefain’i Joseph sy i Hyrum Smith, ary ireo lehilahy  
sy vehivavy sy ankizy mahatoky hafa.

Buenos Aires, Argentine

fahitana mahatalanjona i Joseph, izay 
fantatra amin’ny hoe Fahitana Voalo-
hany amin’izao fotoana izao. Voatahy 
isika manana fitantarana avy any 
ifotony miisa efatra izay samy hisinto-
nako zavatra.2

Nanoratra i Joseph hoe: “Nandritra 
izany fotoan’ny fisafotofotoana lehibe 
[ara- pivavahana] izany, dia voasarika 
ho amin’ny fandinihina lalina sy ny 
fahasahiranana lehibe ny saiko; nefa 
na dia lalina sy mazàna lehibe aza ny 
fihetseham- poko, dia nampanalaviriko 
ny tenako ireny andiany ireny na dia 
natrehiko matetika araka izay tratra 
aza ireo fivoriana maro. . . . [Saingy] 
lehibe izaitsizy ny fifanjevoana sy ny 
adilahy teo anivon’ireo fivavahana 
samy hafa, ka tsy ho vitan’ny tano-
ra toa ahy izay tsy mahalala firy ny 
momba ny olona sy ny zavatra ny 
hamantatra marina hoe iza no marina 
ary iza no diso.”3

Nitodika tany amin’ny Baiboly i 
Joseph mba hahitana valiny amin’ireo 
fanontaniana nananany, ka dia nama-
ky tao amin’ny Jakoba 1:5 izy hoe: 
“Ary raha misy hianareo tsy manam- 
pahendrena, aoka izy hangataka amin’ 
Andriamanitra, Izay manome malalaka 
ho an’ny olona rehetra sady tsy man-
datsa; ary dia homena azy izany.”4

Nanoratra an’izao izy: “Tsy mbola 
nisy velively andalan- tsoratra masina 
nanohina fon’olona tamin- kery kokoa 
noho ity iray ity izay tena nanohina 
lalina ny foko tamin’izay fotoana izay. 
Toy ny niditra tamin- kery tany amin’ny 
tsiratsiraky ny foko rehetra izany. Nieri-
treritra izany ombieny ombieny aho.”5

Tonga saina i Joseph fa tsy niraki-
tra ny valin’ireo fanontaniana rehetra 
momba ny fiainana ny Baiboly fa 
nampianatra kosa ny lehilahy sy ny 
vehivavy ny fomba ahafahan’izy ireo 
mahita ny valin’ny fanontanian’izy 
ireo amin’ny alalan’ny fifandraisana 
mivantana amin’ Andriamanitra amin’-
ny alalan’ny vavaka.

Nanampy an’izao izy: “Koa araka 
izany, noho ny fahatapahan- kevitro 
ny hangataka amin’ Andriamanitra, 
dia nandeha nitokana tao anaty ala 
aho mba hanao ny fanandramana. 
Marainan’ny andro tsara sady nafana 

tamin’izay, tany amin’ny fiandohan’ny 
lohataonan’ny taona roapolo sy valon-
jato amby arivo.”6

Tsy ela taorian’izay dia nilaza i 
Joseph fa “[nisy andrim- pahazavana] 
nijanona teo amboniko [ary] nahita 
Olona roa aho, izay mihoatra ny fama-
ritana rehetra ny famirapiratany sy ny 
voninahiny, nijoro nitsingevaheva teo 
amboniko. Niteny tamiko ny ananki-
ray Taminy, niantso ahy tamin’ny ana-
rako sady nanondro ilay anankiray no 
nanao hoe—[ Joseph,] Itỳ no Zanako 
Malalako. Henoy Izy!”7

Avy eo dia niteny ny Mpamonjy 
hoe: “Ry Joseph zanako, voavela ny 
helokao. Mandehana, araho ny lalàko, 
ary tandremo ny didiko. Indro, izaho 
no Tompon’ny voninahitra. Nohom-
boina teo amin’ny hazofijaliana ho 
an’izao tontolo izao aho, mba haha-
zoan’izay rehetra mino ny anarako ny 
fiainana mandrakizay.”8

Nanampy an’izao i Joseph: “Koa 
vantany vao tompon’ny tenako aho ka 
afaka niteny dia nanontany ireo Olona 
izay nijoro teo amboniko teo amin’ny 
hazavana, hoe: Iza amin’ireo antokom- 
pivavahana rehetra no marina.”9

Nitantara izy hoe: “Nilaza tamiko 
Izy Ireo fa ireo antokom- pivavahana 
rehetra dia mino fotopampianarana 
diso ary tsy misy amin’izy ireo na dia 
iray aza ankatoavin’ Andriamanitra ho 
ny fiangonany sy fanjakany. Ary . . . 

tamin’izay fotoana izay koa dia [n]
ahazo fampanantenana [aho] fa ny 
fahafenoan’ny filazantsara dia tokony 
hampahafantarina ahy amin’ny fotoa-
na ho avy.”10

Nanoratra koa i Joseph hoe: “Dia 
nahita anjely maro aho tao amin’izany 
fahitana izany.”11

Taorian’izany fahitana lehibe izany 
dia nanoratra i Joseph hoe : “Heniky 
ny fitiavana ny fanahiko, ary afaka 
nifaly tamin’ny fifaliana lehibe tokoa 
aho nandritra ny andro maro. . . . 
Niaraka tamiko ny Tompo.”12

Nivoaka ny Ala Masina izy mba 
hanomboka ny fiomanany ho lasa 
mpaminanin’ Andriamanitra.

Nanomboka nianatra ireo zavatra 
niainan’ireo mpaminany fahiny i 
Joseph, toy ny fandavana sy ny fano-
herana ary ny fanenjehana. Nitantara 
i Joseph fa nizara ny zavatra hitany 
sy henony tamin’ny iray tamin’ireo 
mpitondra fivavahana izay tena 
navitrika tamin’ilay fifohazana ara- 
pivavahana izy:

“Nahatalanjona ahy fatratra ny fihe-
tsiny; tsy nanamaivana fotsiny ny resa-
ko izy, fa sady nanebaka izaitsizy no 
nilaza fa avy amin’ny devoly avokoa 
izany, fa ny zavatra toy ny fahitana sy 
ny fanambarana dia tsy misy intsony 
amin’izao andro izao; fa ireny zavatra 
rehetra ireny dia nitsahatra niaraka 
tamin’ny apôstôly ka tsy hisy intsony.

“Hitako vetivety foana anefa fa ny 
fitantarako ilay tantara dia niteraka 
fahavoazana goavana ho ahy teo 
anivon’ireo nilaza tena ho mpivavaka 
ary anton’ny fanenjehana lehibe izay 
tsy nitsaha- nitombo; . . . ary izany 
dia fahita teo anivon’ireo antokom- 
pivavahana rehetra—tafatambatra izy 
rehetra mba hanenjika ahy.”13

Telo taona taty aoriana tamin’ny 
1823 dia nisokatra indray ny lanitra, 
ka izany dia tafiditra tao anatin’ny 
Famerenana amin’ny laoniny eo 
andalam- pitohizan’ny filazantsaran’i 
Jesoa Kristy amin’ny andro farany. 
Nanoratra i Joseph fa nisy anjely 
antsoina hoe Môrônia niseho taminy 
ary nilaza “fa manana asa hampa-
naovina ahy Andriamanitra . . . [ary 
nisy] boky iray milevina, voasoratra 



10 FIVORIANA SABOTSY MARAINA

amin’ny takela- bolamena” izay niraki-
tra ny “fahafenoan’ny Filazantsara . . . 
araka ny nanoloran’ny Mpamonjy 
izany ho an’ireo mponina fahiny [tany 
Amerika].”14

Nony farany dia azon’i Joseph sy 
nadikany ary navoakany ilay rakitso-
ratra fahiny izay fantatra ankehitriny 
amin’ny hoe ny Bokin’i Môrmôna.

I Hyrum rahalahiny izay nanohana 
azy foana taorian’ilay fandidiana ny 
tongony nanaintaina sy saika nanai-
sotra ny ainy tamin’ny 1813, dia iray 
amin’ireo vavolombelon’ireo takela- 
bolamena. Isan’ireo mpikamban’ny 
Fiangonan’i Jesoa Kristy niisa enina 
ihany koa izy tamin’ny nananganana 
izany tamin’ny 1830.

Niara- niatrika mpihetraketraka sy 
fanenjehana i Joseph sy Hyrum nan-
dritra ny fiainan’izy ireo. Ohatra, nijaly 
izaitsizy tao anatin’ny toe- javatra tena 
nahonena tao amin’ny Fonjan’i Liberty 
tao Missouri nandritra ny dimy volana 
nandritra ny ririnina mangatsiakan’ny 
taona 1838–39 izy ireo.

Tamin’ny volana aprily 1839, dia 
nanoratra tamin’i Emma vadiny i 
Joseph ka nanazava ny toe- javatra 
niainan’izy ireo tao amin’ny Fonja-
n’i Liberty: “Mino aho fa efa enina 
andro sy dimy volana angamba izay 
no niaretako ny fijery ratsy ataon’ilay 
mpiambina andro aman’alina, ato 
anatin’ny rindrina, sy ny makaraka-
ra ary ny feo maranitra ataon’ireo 
varavaram- by ato anatin’ny fonja vitsy 
mpitsidika sy maizina ary maloto. . . . 
Ho esorina hiala amin’ity [toerana] ity 
izahay na ahoana na ahoana ary ho 
faly izahay noho izany. Na inona na 
inona hitranga aminay, dia tsy afaka 
ny ho tafiditra anaty lavaka ratsy noho 
ity izahay. . . . Tsy afaka ny haniry ny 
hiverina aty Liberty aty amin’ny Fivon-
dronan’i Clay Missouri mihitsy izahay. 
Efa ampy anay ny aty ary tsy haniry 
izany haharitra mandrakizay izahay.”15

Raha teo am- piatrehana fanenje-
hana i Hyrum dia nampiseho finoana 
an’ireo fampanantenana nataon’ny 
Tompo izy ary tao anatin’izany ny 
fahazoana antoka fa afaka ny hando-
sitra ireo fahavalony izy raha toa ka 
safidiny izany. Tao anatin’ny tsodrano 

iray noraisin’i Hyrum tamin’ny 1835 
tamin’ny alalan’ny tanan’i Joseph 
Smith dia nampanantena azy ny 
Tompo hoe: “Hanana ny hery han-
dosirana ny tanan’ireo fahavalonao 
ianao. Ny ainao dia hofofoina mafy 
dia mafy kanefa dia ho afaka ny han-
dositra ianao. Raha mahafaly anao, 
ary raha irinao, dia hanana ny hery 
hanolotra ny ainao an- tsitrapo ianao 
mba hanomezam- boninahitra an’ 
Andriamanitra.”16

Tamin’ny volana jona 1844 dia 
nomena an’i Hyrum ny safidy 
hiaina na hanolotra ny ainy mba 
hanomezam- boninahitra an’ Andria-
manitra ary “hamehezany ny tenivavo-
lombelony amin’ny rany”, eo akaikin’i 
Joseph, ilay rahalahiny malala.17

Herinandro talohan’ilay dia mifono 
loza nataon’izy ireo nankany Carthage, 
izay toerana namonoan’ireo mpihe-
traketraka kanosa nirongo fitaovam- 
piadiana azy ireo tamin’ny fomba 
nomanina mialoha, ka nandokoan’izy 
ireo ny tarehiny mba tsy hamantarana 
azy ireo, dia nanoratra i Joseph hoe: 
“Nanoro hevitra an’i Hyrum rahalahi-
ko aho mba handraisany ilay sambo 
manaraka mankany Cincinnati miara-
ka amin’ny fianakaviany.” 

Mbola tena mihetsi- po tokoa aho 
rehefa mahatsiaro ilay valinteny 
nomen’i Hyrum: “Ry Joseph! tsy afaka 
ny handao anao aho.”18

Noho izany dia nandeha tany 
Carthage i Joseph sy i Hyrum, ka maty 
maritiora ho an’i Kristy sy ny anarany 
izy ireo tany.

Milaza izao manaraka izao ny 
fanambarana ôfisialin’ny naha- maty 
maritiora azy ireo: “Joseph Smith, 
ilay Mpaminany sy Mpahitan’ny 
Tompo, . . . dia namoaka ny Boki-
n’i Môrmôna, izay nadikany araka 
ny fanomezam- pahasoavana sy ny 
herin’ Andriamanitra, ary efa nanjary 
fitaovana tamin’ny famoahana izany 
ho an’ny kontinenta roa; nandefa ny 
fahafenoan’ny filazantsara maharitra 
mandrakizay izay noraketin’izany, 
ho an’ny vazan- tany efatra; namoaka 
ireo fanambarana sy didy izay man-
drafitra ity bokin’ny Fotopampiana-
rana sy Fanekempihavanana ity ary 

ireo tahirin- kevitra sy torolalana misy 
fahendrena hafa maro ho tombon-
tsoan’ny zanak’olombelona; nampi-
vondrona ny an’arivony maro tamin’ny 
Olomasin’ny Andro Farany, nanorina 
tanàna lehibe ary namela laza sy ana-
rana izay tsy hay vonoina. . . . Ary toy 
ny ankamaroan’ireo olom- boahosotry 
ny Tompo tamin’ny andro fahizay, [i 
Joseph] dia efa namehy ny asa nani-
rahana azy sy ny asany tamin’ny rany; 
ary toraka izany koa i Hyrum rahalahi-
ny. Teo amin’ny androm- piainany dia 
tsy voazarazara izy ireo ary tamin’ny 
fahafatesana dia tsy tafasaraka!”19

Taorian’ny naha- maty maritiora 
azy ireo dia naverina tany Nauvoo 
ny vatamangatsiakan’i Joseph sy i 
Hyrum, nosasana sy nampiakanjoa-
na mba hahafahan’ny fianakaviana 
Smith hahita ireo olon- tiany. Nitantara 
ilay reniny izay tian’izy ireo fatratra 
hoe: “Nandritra ny fotoana ela dia efa 
nanomana ny tenako ara- batana sy 
ara- pihetseham- po aho, nampioman- 
tena tamin’ny heriko sy ny fanahiko 
manontolo, ary niantsoantso an’ Andria-
manitra ny mba hampatanjahany ahy; 
fa rehefa niditra ilay efitra aho ka nahita 
ireo zanako lahy izay novonoina niara- 
nitsirara tamin’ny tany teo imasoko ary 
naheno ireo fitomaniana sy ireo fisen-
toan’ny fianakaviako sy ny fitomaniana 
avy amin’ny molotry ny vadin’izy ireo, 
zanak’izy ireo, rahalahin’izy ireo, ary 
anabavin’izy ireo, dia be loatra tamiko 
izany. Niverina nitomany tamin’ny Tom-
po aho tao anatin’ny fanaintainan’ny 
fanahiko nanao hoe - Ry Andriamanitro! 
Ry Andriamanitro! Nahoana no nilaoza-
nao ity fianakaviana ity?’”20

Tamin’izany fotoana feno alahelo sy 
fahoriana izany dia tsaroany ny nilaza-
n’izy ireo hoe: “Neny ô! Aza mitomany 
ho anay, efa nandresy izao tontolo 
izao tamin’ny fitiavana izahay.”21

Nandresy izao tontolo izao tokoa 
izy ireo. I Joseph sy i Hyrum Smith 
tahaka ireo Olomasina mahatoky izay 
resahina ao amin’ny Bokin’ny Apoka-
lypsy dia “avy tamin’ny fahoriana lehi-
be, ary ny akanjony dia nosasany sy 
nofotsiany tamin’ny ran’ny Zanak’on-
dry [ary] eo anoloan’ny seza fiandria-
nan’ Andriamanitra ka manompo Azy 



11MEY 2020

andro aman’alina ao amin’ny tempoli-
ny: Ary Ilay mipetraka eo ambonin’ny 
seza fiandrianana dia hamelatra ny 
tranolainy handrakotra azy.

“Tsy ho noana na hangetaheta 
intsony ireo; ary tsy haninona azy ny 
masoandro na izay hafanana akory.

“Fa ny Zanak’ondry Izay eo 
afovoan’ny seza fiandrianana no ho 
Mpiandry antsika ka hitondra antsika 
ho amin’ny loharanon’ny ranon’aina; 
ary hofafan’ Andriamanitra ny rano-
maso rehetra amin’ny masony.”22

Eto am- pankalazantsika ity fotoana 
mahafaly ity izay ny faha- roanjato tao-
nan’ny Fahitana Voalohany, isika dia 
tokony hahatsiaro lalandava ilay sara-
ny nefain’i Joseph sy i Hyrum Smith, 
miaraka ary ireo lehilahy sy vehivavy 
ary ankizy mahatoky hafa, ho fanore-
nana ny Fiangonana mba hahafaha-
nao sy izaho mandray ireo fitahiana 
maro sy ireo fahamarinana nambara 
rehetra izay ananantsika ankehitriny. 
Tsy tokony hohadinointsika velively 
ny fahatokian’izy ireo!

Nanontany tena matetika aho hoe 
nahoana i Joseph sy i Hyrum ary ny 
fianakavian’izy ireo no nila nijaly 
mafy tahaka izany. Mety hoe lasa 
nahafantatra an’ Andriamanitra izy 
ireo tamin’ny alalan’ny fijalian’izy ireo 
izay mety tsy ho nitranga tamin’ny 
fomba hafa. Tamin’ny alalan’izany dia 
nisaintsaina momba ny Getsemane sy 
ny hazofijalian’ny Mpamonjy izy ireo. 
Araka ny nolazain’i Paoly hoe: “Fa efa 
nomena fahasoavana ianareo noho 
ny amin’i Kristy, tsy ny hino Azy 
ihany fa ny hiharam- pahoriana koa 
noho ny Aminy.”23

Talohan’ny nahafatesany tamin’ny 
1844 dia nanoratra taratasy nifono 
hafanam- po ho an’ireo Olomasina i 
Joseph. Nanao antso mba hihetsehana 
izy, izay mbola mitohy ato amin’ny 
Fiangonana ankehitriny:

Ry rahalahy [sy anabavy], Tsy hito-
zo ao amin’ity tanjona lehibe tokoa 
ity va isika? Andeha handroso fa tsy 
hihemotra. Mahereza ry rahalahy [sy 
anabavy]; dia mandrosoa, mandrosoa 
mankamin’ny fandresena! . . .

“. . . Aoka isika, amin’ny 
maha- fiangonana sy vahoaka ary 

Olomasin’ny Andro Farany antsika, 
hanatitra fanatitra amim- pahamarinana 
ho an’ny Tompo.”24

Raha eo am- pihainoana ny Fanahy 
isika mandritra ity fankalazana ny faha- 
roanjato taona ity amin’ity faran’ny 
herinandro ity, dia eritrereto hoe inona 
no fanatitra haterinao ho an’ny Tompo 
amim- pahamarinana amin’ireo andro 
ho avy manaraka. Aoka ianao ho be 
herim- po. Zarao amin’ny olona iray 
atokisanao izany ary indrindra indrin-
dra makà fotoana hanaovana izany!

Fantatro fa faly ny Mpamonjy 
rehefa manolotra fanatitra avy amin’ny 
fontsika amim- pahamarinana isika 
tahaka ny nahafaly azy tamin’ny 
fanatitra natolon’ireo mpirahalahy 
miavaka ireo, dia i Joseph sy i Hyrum 
izany ary ireo Olomasina mahatoky 
hafa rehetra. Izany no ijoroako ho 
vavolombelona amim- pahamatorana, 
amin’ny anarana masin’i Jesoa Kristy 
Tompo, amena. ◼

Manefa ny fitakian’ny fahamarinana 
rehetra ny Sorompanavotan’ny 
Mpamonjy

Ny tena manan- danja sy manome 
fiadanam- po amin’ny fanampiana 
entin’ny Bokin’i Môrmôna amin’ny 
fahatakarantsika ny sorompanavotan’-
ny Mpamonjy dia ny fampianarany fa 
ny sorona feno famindram- po nataon’i 
Kristy dia mahatanteraka ny fitakian’ny 
fahamarinana rehetra. Araka ny noha-
zavain’i Almà hoe: “Izy Andriamanitra 
tenany no manonitra ho an’ny fahota-
n’izao tontolo izao mba hahatanteraka 
ny drafitry ny famindram- po, mba 
hanefa ny fitakian’ny fahamarinana 
ka hahatonga an’ Andriamanitra ho 
Andriamanitra marina, fanaperana, ary 
ho Andriamanitra feno famindram- po 
koa.”6 Ny drafitry ny famindram- 
pon’ny Ray7, izay antsoin’ny soratra 
masina ihany koa hoe drafitry ny faha-
sambarana8 na ny drafitry ny famonje-
na9, dia tsy ho azo notontosaina raha 
tsy efa noefaina avokoa ny fitakian’ny 
fahamarinana rehetra.

Saingy inona marina ary ireo “fita-
kian’ny fahamarinana”? Eritrereto ireo 
traikefan’i Almà manokana. Tsarovy 
fa fony i Almà mbola zatovolahy, dia 
nandeha tetsy sy teroa izy “mba han-
drava ny fiangonana.”10 Nilaza tamin’i 
Helamana zanany lahy i Almà fa izy 
dia “nijaly tamin’ny fanaintainan’ny 
helo” noho izy “efa namono ny maro 
tamin’ny zanak’ [Andriamanitra]” 
tamin’ny alalan’ny fitarihana “azy ireny 
hankany amin’ny faharavana.”11

Nanazava tamin’i Helamana i Almà 
fa niverina taminy ihany ny fiadanam- 
po tamin’ny farany raha “nifantoka 
tamin’izany eritreritra izany ny sain[y],” 
dia ny fampianaran- drainy “momba 
ny fiavian’i . . . Jesoa Kristy . . . izay 
hanonitra ny fahotan’izao tontolo 
izao.”12 Nikatsaka ny famindram- pon’i 
Kristy i Almà izay feno fanenenana13 
ary avy eo dia nahatsapa fifaliana sy 
fahamaivanana rehefa tsapany fa efa 
nanao ny sorompanavotana ho an’ny 
fahotany i Kristy ary nanonitra ny 
zavatra rehetra izay takian’ny faha-
marinana. nona indray eto no mety 
ho notakian’ny fahamarinana tamin’i 
Almà? Araka ny nampianarin’i Almà 

masin’ny Famerenana amin’ny laoniny 
rehetra saingy amin’ny fomba mahe-
ry vaika kokoa ao amin’ny Bokin’i 
Môrmôna.2 Ilay fotopampianarana 
dia manomboka amin’ny finoana an’i 
Kristy, ary ny tsirairay amin’ireo singa 
ao anatiny dia miankina amin’ny 
finoana ny sorompanavotany.

Araka ny nampianarin’ny Filoha 
Nelson hoe: “Ny Bokin’i Môrmôna 
dia mitondra ny fahatakarana feno 
sy manan- danja indrindra momba ny 
Sorompanavotan’i Jesoa Kristy, izay 
tsy hita n’aiza n’aiza.”3 Arakaraka ny 
hahatakarantsika momba ny fano-
mezana masin’ny Mpamonjy no 
hahafantarantsika ao am- pontsika sy 
ao an- tsaintsika,4 ny maha tena misy 
ny toky nomen’ny Filoha Nelson fa 
“ireo fahamarinana ao amin’ny Bokin’i 
Môrmôna dia manana ny hery mana-
sitrana, mankahery, mamerina amin’-
ny laoniny, manavotra, mampatanjaka, 
mampionona, ary mamelombelona ny 
fanahintsika.”5

Nataon’ny Loholona James R. Rasband
Ao amin’ny Fitopololahy

Mampianatra ny Fotopampianaran’i 
Kristy ny Bokin’i Môrmôna

Tamin’ny ôktôbra farany teo dia 
nanome fanamby antsika ny Filoha 
Russell M. Nelson mba hieritreritra hoe 
ahoana no mety ho nampiavaka ny 
fiainantsika raha toa ka “ny fahala-
lana azontsika avy tamin’ny Bokin’i 
Môrmôna dia nesorina tampoka?”1 Efa 
nisaintsaina momba izany fanontania-
na izany aho ary azoko antoka ihany 
koa fa betsaka aminareo no efa nanao 
an’izany. Nisy hevitra iray izay niverim-
berina hatrany: raha tsy eo ny Bokin’i 
Môrmôna sy ny fanazavana entin’izany 
momba ny fotopampianaran’i Kristy sy 
ny sorompanavotany dia aiza aho no 
hitodika mba hahitako fiadanam- po?

Ny fotopampianaran’i Kristy izay 
mirakitra an’ireo fitsipiky ny fanavo-
tana sy ireo ôrdônansin’ny finoana, 
fibebahana, batisa, ny fanomezana 
ny Fanahy Masina, ary ny faharetana 
hatramin’ny farany, dia ampianari-
na imbetsaka ao amin’ireo soratra 

Manome antoka 
amin’ny fitsarana 
feno fahamarinana
Mba hanomezana antoka fitsarana feno 
fahamarinana, ny sorompanavotan’ny Mpamonjy 
dia hanadio ireo ahitry ny tsy fahalalana sy ny 
fanaintainana ara- panahy vokatry ny nataon’ny hafa.

izy tenany hoe, “ny zavatra tsy madio 
dia tsy afaka mandova ny fanjakan’ 
Andriamanitra.”14 Noho izany dia mety 
ho anisan’ny nanamaivana an’i Almà 
ny hoe raha tsy niditra an- tsehatra ny 
famindram- po dia ho nosakanan’ny 
fahamarinana izy tsy hiaina hiaraka 
amin’ny Ray any An- danitra.15

Manasitrana ireo ratra tsy azontsika 
sitranina ny Mpamonjy

Saingy moa ve ny fifalian’i Almà 
nifantoka manokana tamin’ny tena-
ny irery ihany, tamin’ny famaizana 
azy izay tsy azo nialana sy tamin’ny 
fahafahany hiverina any amin’ny 
Ray? Fantatsika fa nijaly ihany koa i 
Almà noho ireo izay efa notarihiny 
hiala amin’ny fahamarinana.16 Saingy 
tsy afaka nanasitrana sy namerina 
amin’ny laoniny ireo rehetra izay efa 
notarihiny hiala raha i Almà irery. Tsy 
afaka nanome antoka samirery izy 
hoe hahazo fahafahana ara- drariny 
mba hianatra ny fotopampianaran’i 
Kristy sy ho voatahy amin’ny alalan’ny 
fiainana ny fitsipik’izany izay mitondra 
fiadanana izy ireo. Tsy afaka namerina 
ireo izay mety efa maty sy mbola jam-
ban’ny fampianaran- disony izy.

Araka ny nampianarin’ny Filoha 
Boyd K. Packer indray mandeha hoe: 
“Ny eritreritra izay nanavotra an’i 
Almà . . . dia izao: famerenana amin’ 
ny laoniny izay tsy hainao mamerina 
amin’ ny laoniny, sy ny fanasitranana 
ny ratra izay tsy hainao sitranina, ary 
ny fanamboarana ny zavatra nosim-
bainao izay tsy hainao amboarina 
no tena tanjon’ny sorompanavotan’i 
Kristy.”17 Ny fahamarinana mitondra 
fifaliana izay “nifantohan’ny sain’” i 
Almà dia tsy hoe afaka ny ho voadio 
fotsiny izy samirery fa koa ireo izay 
efa nanaovany ratsy dia afaka ny ho 
sitrana sy hadio indray.

Manome antoka amin’ny fitsarana 
feno fahamarinana ny sorona 
nataon’ny Mpamonjy

Taona maro talohan’ny nanavota-
n’ity fotopampianarana manome toky 
ity an’i Almà, ny Mpanjaka Benjamina 
dia efa nampianatra momba ny 
velaran’ny fanasitranana atolotry 

ny sorompanavotan’ny Mpamonjy. 
Nanambara ny Mpanjaka Benjamina 
fa “vaovao mahafaly sady fifaliana 
lehibe” no nomena azy tamin’ny ala-
lan’ny “anjely iray avy amin’Andriama-
nitra.”18 Anisan’ireo vaovao mahafaly 
ireo ny fahamarinana fa i Kristy dia 
hijaly sy ho faty ho an’ny fahotantsika 
sy ireo fahadisoantsika mba hanome-
zana antoka “ny hiavian’ny fitsarana 
marina amin’ny zanak’olombelona.”19

Inona marina no takian’izany 
“fitsarana marina” izany? Ao amin’ny 
andininy manaraka, ny Mpanjaka 
Benjamina dia nanazava fa, mba hano-
mezana antoka ny hisian’ny fitsarana 
marina iray, ny ran’ny Mpamonjy dia 
“manonitra noho ny fahotan’ireo izay 
efa lavo noho ny fandikan- dalàn’i 
Adama” sy ho an’ireo “izay efa maty 
tsy nahalala ny sitrapon’ Andriamanitra 
momba azy ireo, na izay efa nanota tao 
amin’ny tsy fahalalana.”20 Nampianatra 
izy fa ny fitsarana marina ihany koa dia 
mitaky ny “anoneran’ny ran’i Kristy” ny 
fahotan’ny ankizy madinika.21

Ireo soratra masina ireo dia 
mampianatra fotopampianarana be 
voninahitra iray: manasitrana ny 
sorompanavotan’ny Mpamonjy, toy ny 
fanomezam- pahasoavana maimaim- 
poana iray, ireo izay nanota tao 
amin’ny tsy fahalalana, ireo izay, araka 
ny nilazan’i Jakoba azy hoe, “tsy misy 
lalàna nomena.”22 Miankina amin’ny 
fahazavana izay efa nomena antsika 
sy miankina amin’ny fahafahantsika 
mampiasa ny fahafahantsika misafidy 
no maha- tompon’andraikitra antsika 
amin’ny fahotana.23 Tsy mahafantatra 
an’izany fahamarinana manasitrana sy 
mitondra fampiononana izany isika 
raha tsy noho ny Bokin’i Môrmôna 
sy ny soratra masin’ny Famerenana 
amin’ny laoniny.24

Mazava ho azy, rehefa nisy lalàna 
iray nomena, rehefa mahafantatra ny 
sitrapon’Andriamanitra isika, dia tom-
pon’andraikitra isika. Araka ny noha-
mafisin’ny Mpanjaka Benjamina hoe: 
“Lozan’izay mahalala fa mikomy amin’ 
Andriamanitra izy! Fa tsy ho tonga 
amin’ny toa azy ny famonjena raha tsy 
amin’ny alalan’ny fibebahana sy ny 
finoana an’i Jesoa Kristy Tompo.”25

Vaovao mahafalin’ny fotopampia-
naran’i Kristy ihany koa izany. Tsy 
manasitrana sy mamerina amin’ny lao-
niny ireo izay manota ao amin’ny tsy 
fahalalana ihany ny Mpamonjy fa ireo 
izay manota manohitra ny fahazavana 
ihany koa, ny Mpamonjy dia mano-
lotra fanasitranana miankina amin’ny 
fibebahana sy ny finoana Azy.26

Mety “nifantoka tamin’ireo” faha-
marinana roa ireo i Almà. Mety ho 
nahatsapa marina tokoa ny zavatra izay 
tsapany ho toy ny “fifaliana . . . maha-
finaritra sy mamy”27 ve i Almà raha toa 
ka nihevitra izy fa nanavotra azy i Kristy 
saingy namela ireo hafa izay notari-
hiny hiala amin’ny fahamarinana hisy 
takaitra mandrakizay? Azo antoka fa 
tsia. Mba hahatsapan’i Almà fiadanam- 
po tanteraka dia nila fahafahana ny ho 
sitrana ihany koa ireo izay noratrainy.

Fa ahoana tokoa no 
hahafahan’ireo—na ireo izay 
noratraintsika—ho sitrana? Na dia 
tsy azontsika tanteraka aza ny fomba 
hahafahan’ny sorompanavotan’ny 
Mpamonjy manasitrana sy mamerina 
amin’ny laoniny, dia mahafantatra isika 
fa mba hanomezana antoka fitsarana 
feno fahamarinana, ny Mpamonjy dia 
hanadio ireo ahitry ny tsy fahalalana sy 
ny fanaintainana ara- panahy vokatry ny 
nataon’ny hafa.28 Amin’ny alalan’izany 
dia manome antoka Izy fa homena 
fahafahana avokoa ireo zanak’Andria-
manitra, amin’ny fahitana mazava tsara, 
ny hisafidy ny hanaraka Azy sy hanaiky 
ny drafitra lehibeny fahasambarana.29

Hanarina izay rehetra nopotehintsika 
ny Mpamonjy

Ireo fahamarinana ireo no mety ho 
nitondra fiadanam- po ho an’i Almà. 
Ary ireo fahamarinana ireo no tokony 
hitondra fiadanam- po ho antsika ihany 
koa. Satria lehilahy sy vehivavy araka 
ny nofo avokoa isika rehetra dia tafin-
tohina, indraindray mifandona amin’ny 
hafa ary dia mandratra ny hafa. Araka 
ny azon’ny ray aman- dreny tsirairay 
avy ijoroana ho vavolombelona, ny 
fanaintainana noho ny fahadisoantsika 
dia tsy ny tahotra ny famaizana antsika 
fotsiny fa ny tahotra ny mety hana-
kanantsika ny fifalian’ny zanantsika 

na amin’ny fomba hafa hanakana azy 
ireo amin’ny fahitana sy fahatakarana 
ny fahamarinana. Ny fampanantenana 
be voninahitry ny sorompanavotan’-
ny Mpamonjy dia ny hoe, raisiny ho 
tsy manan- tsiny ary ampanantenainy 
fanasitranana ny zanantsika raha ny 
momba ny hadisoan’ireo ray aman- 
drenin’izy ireo.30 Ary na dia nanota 
nefa nahafantatra tsara ny fahamarina-
na aza izy ireo—araka ny ataontsika 
rehetra—ny sandrin’ny famindram- 
pony dia mivelatra31 ary dia hanavotra 
azy ireo Izy raha toa ka hibanjina Azy 
izy ireo ka ho velona.32

Na dia manana hery hanarina ny 
zavatra tsy azontsika arenina aza ny 
Mpamonjy, dia mandidy antsika Izy 
mba hanao ny zava- drehetra azontsi-
ka atao mba hanonitra ho anisan’ny 
dingan’ny fibebahantsika.33 Tsy mana-
lavitra ny fifandraisantsika amin’An-
driamanitra fotsiny ny fahotantsika 
sy ny hadisoantsika fa manalavitra ny 
fifandraisantsika amin’ny hafa ihany 
koa. Indraindray ny ezaka ataon-
tsika mba hanasitrana sy hamerina 
amin’ny laoniny dia mety ho tsotra 
toy ny fialan- tsiny fotsiny, saingy 
amin’ny fotoana hafa ny fanonerana 
dia mety hitaky ezaka feno fanetren- 
tena maharitra taona maro.34 Na dia 
izany aza, ho an’ny ankamaroan’ireo 
fahotantsika sy fahadisoantsika, dia 
tsy afaka ny hanasitrana tsotra izao 
ireo izay voaratrantsika isika. Ny 
fampanantenana izay tena lafatra sy 
manome fiadanam- po ao amin’ny 
Bokin’i Môrmôna sy ny filazantsara 
naverina amin’ny laoniny dia ny hoe 
ny Mpamonjy dia hanarina ny zavatra 
rehetra izay efa nopotehintsika.35 Ary 
Izy ihany koa dia hanasitrana antsika 
raha toa ka hitodika amim- pinoana 
Aminy isika sy hibebaka amin’ireo 
ratra izay vokatry ny nataontsika.36 
Manolotra an’ireo zavatra roa ireo Izy 
noho Izy tia antsika rehetra amin’ny 
fitiavana izay tonga lafatra37 ary satria 
efa nanolo- tena ny hanome fitsarana 
feno fahamarinana izay hanaja ny 
fahamarinana sy ny famindram- po 
Izy. Mijoro ho vavolombelona aho fa 
marina izany amin’ny anaran’i Jesoa 
Kristy, amena. ◼

FANAMARIHANA
 1. Russell M. Nelson, “Lahateny famaranana,” 

Liahona, nôv. 2019, 120.
 2. Jereo ny 2 Nefia 31; 3 Nefia 11:28, 32, 35, 

39–40; Fotopampianarana sy fanekempi-
havanana 10:62–63, 67–70; 68:25; Mosesy 
6:52–54; 8:24; Fanekem- pinoana 1:4.

 3. Russell M. Nelson, “Ny Bokin’i Môrmôna: 
hanao ahoana re ny fiainanao raha tsy 
nisy azy?” Liahona, nôv. 2017, 62.

 4. Jereo ny Fotopampianarana sy 
Fanekempihavanana 8:2–3.

 5. Russell M. Nelson, “Ny Bokin’i Môrmôna: 
hanao ahoana re ny fiainanao raha tsy 
nisy azy?” 62.

 6. Almà 42:15.
 7. Jereo ny Almà 42:15.
 8. Jereo ny Almà 42:8.
 9. Jereo ny Almà 24:14; Mosesy 6:62.
 10. Jereo ny Môzià 27:8–10.
 11. Almà 36:13, 14.
 12. Almà 36:17, 18.
 13. Jereo ny Almà 36:18.
 14. Almà 40:26; jereo koa ny 1 Nefia 15:34; 

Almà 7:21; 11:37; Helamana 8:25.
 15. Jereo ny 3 Nefia 27:19; jereo ihany koa 

Mosesy 6:57.
 16. Jereo ny Almà 36:14–17.
 17. Boyd K. Packer, “The Brilliant Morning of 

Forgiveness,” Ensign, Nov. 1995, 19–20.
 18. Môzià 3:2, 3.
 19. Môzià 3:10; nampiana fanamafisana.
 20. Môzià 3:11; jereo ihany koa ny 2 Nefia 9:26.
 21. Môzià 3:16; jereo ihany koa Môzià 15:25;  

Môrônia 8:11–12, 22.
 22. 2 Nefia 9:25.
 23. Jereo ny 2 Nefia 2:26–27; Helamana 

14:29–30.
 24. Jereo ny Fanekem- pinoana 1:2; jereo ihany 

koa Fotopampianarana sy fanekempihava-
nana 45:54. Raha namelabelatra momba ny 
fotopampianaran’ny batisa ho an’ny maty ny 
Mpaminany Joseph indray andro dia nilaza 
izy hoe: “Raha toa ny ampahany amin’ny 
olombelona ka mitsara sy manameloka ny 
hafa tsy misy indrafo, ny Rain’izao rehetra 
izao kosa dia mieritreritra ny fianakavian’ny 
olombelona iray manontolo amin’ny fiahiana 
sy ny fitiavan’ny raim- pianakaviana iray, 
mijery azy ireo ho toy ny zanany Izy. . . . Izy 
dia Mpanome lalàna manam- pahendrena, 
ary hitsara ny olon- drehetra, tsy araka ny 
fomba tery sy nifanarahan’ny firenen’olom-
belona. . . . Hitsara azy ireo Izy, ‘tsy araka ny 
zavatra izay tsy ananan’izy ireo fa 
araka ny zavatra izay ananan’izy 
ireo’; ireo izay niaina tsy teo 
ambany lalàna, dia ho tsaraina 
tsy eo ambany lalàna, ary ireo 
izay manana lalàna dia ho 
tsaraina araka izany lalàna izany. 
Tsy tokony hiahiahy ny amin’ny 
fahendrena sy ny fahalalan’ilay 
Jehovah Lehibe isika; ho valiany 
fitsarana na famindram- po ny 
firenena rehetra araka izay 
mendrika azy ireo tsirairay avy, 
ny fitaovana ahafahan’izy ireo 
mahazo fahalalana, ny lalàna 
izay mifehy azy ireo, ny fitaovana 
ananan’izy ireo mba handraisana 
fampahalalana marina, ary . . .  
isika rehetra amin’ny farany dia 

mila miaiky fa ny Mpitsara ny tany rehetra 
dia nanao araka ny hitsiny” (Teachings 
of Presidents of the Church: Joseph Smith 
[2007], 404).

 25. Môzià 3:12; jereo ihany koa 2 Nefia 9:27.
 26. Jereo ny Môzià 3:12; Helamàna 14:30; 

Môrônia 8:10; Fotopampianarana sy 
Fanekempihavanana 101:78. Mety tsy 
mahalala ny sasany amin’ireo didy sy ny 
fanekempihavana ny isam- batan’olona na 
tsy afaka ny hampiasa ny fahafahan’izy 
ireo hisafidy amin’ny tranga hafa saingy 
mbola ho tompon’andraikitra amin’ny 
toe- javatra hafa noho ny fahazavan’i Kristy 
izay ao amin’izy ireo (jereo 2 Nefia 9:25; 
Môrônia 7:16– 19). Ny Mpamonjy izay mpi-
tsara antsika sy efa nanome toky antsika 
fa hanome fitsarana marina dia hanavaka 
an’ireo toe- javatra ireo (jereo ny Môrmôna 
3:20; Mosesy 6:53–57). Ary efa nanonitra 
ny vidin’izy roa ireo Izy—ny voalohany 
tsy misy arakaraka ary ny farany miankina 
amin’ny fibebahana.

 27. Almà 36:21.
 28. Jereo ny Môzià 3:11; jereo ihany koa 

D. Todd Christofferson, “Fanavotana,” 
Liahona, mey 2013, 110; Almà 7:11–12  
(“Hitondra eo Aminy ny fanaintainana sy 
ny aretin’ny olony Izy. . . . Ary haka ny 
rofiny ho eo Aminy Izy”); Isaia 53:3–5 
(“Nitondra ny aretintsika tokoa Izy sady 
nivesatra ny fahoriantsika”); 61:1–3 
(“Jehovah efa nanosotra ahy [mba] . . . 
hahasitrana ny torotoro fo, . . . Hanolotra 
ho an’ny malahelo ao Ziona, eny, hanome 
azy namama ho solon’ny lavenona, sy 
diloilo fifaliana ho solon’ny fahalahelo-
vana”). Mampianatra zavatra ny hoe ny 
Mpamonjy dia nitanisa ireto andininy ao 
amin’ny Isaia ireto rehefa nilaza ny maha 
mesia azy Izy: “Androany no efa tanteraka 
eto anatrehanareo izany soratra izany” 
(jereo ny Lioka 4:16–21).

 29. Ao amin’ny tontolon’ny fanahy “ny filazan-
tsara dia toriana amin’ny olona tsy manam- 
pahalalana, tsy nibebaka, ary mpikomy mba 
hanafahana azy ireo amin’ny famatorana 
ary handroso mankany amin’ireo fitahiana 
nomanin’ny Ray any An- danitra be fitiavana 
ho azy ireo” (Dallin H. Oaks, “Matokia 
ny Tompo,” Liahona, nôv. 2019, 27). 
Jereo ny 1 Petera 4:6; 2 Nefia 2:11–16; 
Fotopampianarana sy Fanekempihavanana 
128:19; 137:7– 9; 138:31– 35.

Provo, Utah, Etazonia



15MEY 2020

izao ny ohatra nasehon’izy ireo. 
Niara- niray hina izy ireo nanaraka ny 
feon’ny mpaminany ary niaina tamin’-
ny finoana tsy voahozongozana an’i 
Jesoa Kristy teo am- panampian’izy 
ireo nanorina ny fototra izay ijoroan-
tsika ankehitriny. Ry rahavavy isany, 
anjarantsika izao. Manana asa masina 
avy amin’ny Tompo isika, ka iankina-
n’izany ireo fandraisana anjara maha-
toky sy miavaka avy amintsika.

Nanazava ny Filoha Spencer W. 
Kimball hoe: “Antso mendri- kaja 
manokana ny hoe vehivavy marina ao 
anatin’ireo toe- java- miseho izay miko-
rontana eto amin’ity tany ity, mialoha 
ny fiavian’ny Tompo fanindroany. 
Ny tanjaka sy ny hery enti- mitaona 
ananan’ny vehivavy marina amin’izao 
fotoana izao dia mety ho avo folo 
heny noho izay misy mandritra ireo 
fotoana izay tony kokoa.”3

Niangavy toy izany koa ny Filoha 
Russell M. Nelson manao hoe: “Mian-
gavy an’ireo rahavavy ato amin’ [ny] 
Fiangonana . . . aho mba handroso 

Nataon’i Joy D. Jones
Filohan’ny Kilonga maneran- tany

Velom- pankasitrahana aho ny amin’ny 
fahafahako mampifantoka ny hafatro 
androany amin’ireo anjara asa mitohy 
an’ny vehivavy ao amin’ny Famerenana 
amin’ny laoniny. Tsy azo ihodivirana fa, 
eo amin’ny tantara hatrizay, ny vehiva-
vy dia nihazona toerana miavaka ao 
amin’ny drafitry ny Ray any An- danitra. 
Nampianatra ny Filoha Russell M. 
Nelson hoe: “Tsy hay ny handrefy ny 
hery fitaomana ananan’ny vehivavy. . . , 
tsy eo amin’ny fianakaviana ihany fa 
eo amin’ny Fiangonan’ny Tompo koa, 
amin’ny maha- vady sy reny ary renibe, 
amin’ny maha- rahavavy sy nenitoa; 
amin’ny maha- mpampianatra sy mpita-
rika ary indrindra amin’ny maha- ohatra 
sy mpiaro ny finoana feno fanolorante-
na azy ireo.”1

178 taona lasa izay dia nanoro 
hevitra ireo rahavavy tao amin’ny 
Fikambanana Ifanampiana voalohany 
tao Nauvoo ny Mpaminany Joseph 
Smith mba “hiaina mifanaraka amin’ny 
tombontsoa [ananan’izy ireo].”2 Mam-
pianatra antsika amin’izao fotoana 

Antso mendri- kaja 
manokana
Amin’ny maha- vehivavy manam- pinoana antsika 
dia afaka misintona fitsipika amin’ireo zavatra 
niainan’ny Mpaminany Joseph isika mba hanome 
hevi- baovao antsika amin’ny fandraisana 
fanambarana ho an’ny tenantsika manokana.

izao fotopampianarana izao ny Filoha 
M. Russell Ballard momba ny famonoan- 

nitra noho ny fahotan’ ireo izay efa 
lavo noho ny fandikan- dalàn’ i Adama, 

Andriamanitra momba azy ireo, na izay 
efa nanota tao amin’ ny tsy fahalalana’ 

hanao asa! Raiso ny toeranareo izay 
anananareo zo sady ilainareo ao 
an- tokantranonareo sy any amin’ny 
fiarahamonina misy anareo ary ao 
amin’ny fanjakan’ Andriamanitra, atao-
vy mihoatra noho izay nataonareo teo 
aloha izany.”4

Vao haingana aho sy ny andiana 
ankizy ao amin’ny Kilonga no nanana 
fahafahana lehibe hihaona tamin’ny 
Filoha Russell M. Nelson, tamin’ny 
fampiainana ny takarivan’ny mpia-
nakavin’ny fianakaviana Smith tao 
Palmyra, New York. Henoy anie ny 
zavatra ampianarin’ny mpaminanintsi-
ka an`ireo ankizy momba ny zavatra 
azon’ izy ireo hatao mba handrosoana 
hanao asa e.

Rahavavy Jones: “Mba tiako ho 
fantatra hoe mety misy fanontaniana 
ve tianareo apetraka amin’ny Filoha 
Nelson. Manatrika ny mpaminany 
ianareo izao. Misy zavatra ve niria-
nareo mafy mba hanontaniana ny 
mpaminany? Eny, Pearl.”

Pearl: “Sarotra ve izany hoe mpami-
nany izany? Ianao ve tena be atao be?”

Filoha Nelson: “Mazava ho azy fa 
sarotra. Ny zavatra rehetra ka mifan-
dray amin’ny hoe ho tonga tahaka ny 
Mpamonjy kokoa dia sarotra avokoa. 
Ohatra, rehefa naniry ny hanome ireo 
Didy Folo an’i Mosesy Andriamanitra 
dia taiza no nasainy nalehan’i Mosesy? 
Teny an- tampon- tendrombohitra, teny 
an- tampon’ny tendrombohitra Sinay. 
Noho izany dia tsy maintsy nihanika 
hatreny an- tampon’izany tendrombo-
hitra izany i Mosesy mba hahazoana 
ireo Didy Folo. Ankehitriny, azon’ny 
Ray any An- danitra natao ny nilaza 
hoe: “Ry Mosesy! Eo ianao no manom-
boka, dia izaho kosa hanomboka 
eto, dia hihaona aminao eny antsasa- 
dalana aho.” Tsy izany no izy. Tian’ny 
Tompo ny fanaovana ezaka satria ny 
ezaka dia mitondra valisoa izay tsy azo 
raha tsy misy ezaka. Ohatra, efa niana-
tra nitendry pianô ve ianareo?”

Ny ankizy: “Eny.”
Pearl: “mianatra mitendry  

lokanga aho.”
Filoha Nelson Nelson: “Dia 

manao fanazarana ve ianareo?”
Ny ankizy: “Eny.”

Filoha Nelson Nelson: “Inona no 
mitranga raha tsy manao fanazarana 
ianao?”

Pearl: “Dia hanadino.”
Filoha Nelson: “Eny, tsy mivoatra 

ianao, sa tsy izany? Noho izany dia 
eny no valiny ry Pearl. Mila ezaka, 
fisasarana be, sy fandalinana be, ary 
tsy misy fiafarany mihitsy. Tsara izany! 
Tsara izany satria mivoatra foana isika. 
Na dia any amin’ny fiainana manaraka 
aza dia misy ivoarantsika.”

Miantefa amintsika tsirairay avy ny 
valin- tenin’ny Filoha Nelson ho an’ireo 
ankizy sarobidy ireo. Tian’ny Tompo 
ny fanaovana ezaka, ary ny ezaka dia 
mitondra valisoa. Miezaka hatrany isi-
ka. Mivoatra hatrany isika raha toa ka 
mbola milofo ny hanaraka ny Tompo.5 
Tsy miandrandra fahatanterahana eo 
no ho eo Izy. Manohy mihanika ny 
tendrombohitr’i Sinay antsika mano-
kana isika. Toy ny tamin’ny taloha 
dia tena mitaky ezaka, fisasarana, ary 
fandalinana ny diantsika, saingy ny 
fanolorantenantsika mba hivoatra dia 
miteraka valisoa mandrakizay.6

Inona ihany koa no zavatra ianaran-
tsika avy amin’ny Mpaminany Joseph 
Smith, sy ny Fahitana Voalohany 
momba ny ezaka, sy fisasarana, ary 
ny fandalinana? Ny Fahitana voalo-
hany dia manome antsika torolalana 
amin’ireo anjara asa miavaka sy mitohy 
sahanin tsika . Amin’ny maha- vehivavy 
manam- pinoana antsika dia afaka 
misintona fitsipika amin’ireo zavatra 
niainan’ny Mpaminany Joseph isika 
mba hanome hevi- baovao antsika 
amin’ny fandraisana fanambarana ho 
an’ny tenantsika manokana. Ohatra:

• Mitolona ao anatin’ny fahasahirana-
na isika.

• Mitady fanampiana avy amin’ny 
soratra masina isika mba handray 
fahendrena amin’izay hatao.

• Maneho ny finoantsika sy fatoki-
santsika amin’ Andriamanitra isika.

• Mampiasa ny herintsika isika mba 
hitalahoana amin’ Andriamanitra 
mba hanampy antsika hanohitra ny 
herin’ilay fahavalo.

• Mamboraka ny fanirian’ny fontsika 
amin’ Andriamanitra isika.

• Mifantoka amin’ny fahazavany 
isika mba hitarika antsika amin’ireo 
safidy manan- danja eo amin’ny 
fiainantsika ka hitoetra amintsika 
rehefa mitodika Aminy.

• Takatsika fa fantany amin’ny 
anarantsika isika tsirairay avy ary 
manana anjara asa hotanterahantsi-
ka tsirairay avy Izy.7

Ankoatra izany i Joseph Smith dia 
namerina tamin’ny laoniny ny faha-
lalana fa isika dia manana fahafaha-
na ho lasa tahaka an’ Andriamanitra 
ary manana lanjany mandrakizay. 
Noho izany fifandraisana amin’ny 
Raintsika any An- danitra izany dia, 
mino aho fa Izy dia miandrandra 
antsika mba handray fanambarana 
avy Aminy.

Notoroina hevitra koa i Emma mba 
“[handray] ny Fanahy Masina,” hiana-
tra betsaka, sy “hahafoy ny zavatr’izao 
tontolo izao . . . hikatsaka ny zavatry 
ny tontolo tsara kokoa” ary “[hifikitra] 
amin’ny fanekempihavanana izay efa 
natao[ny]” tamin’ Andriamanitra.8 Ny 
fianarana no tontolon’ny fivoarana, 
indrindra rehefa ny fiarahan’ny Fana-
hy Masina amintsika mandrakariva no 
mampianatra antsika ireo zavatra mila 
hafointsika, izany hoe ny zavatra izay 
mety mandrebireby antsika na mane-
motra ny fivoarantsika.

Hoy ny Filoha Russell M. Nelson 
hoe: “Miangavy anareo aho mba ham-
pitombo ny fahafahanareo ara- panahy 
mandray fanambarana.”9 Ao an- tsaiko 
tsy tapaka ireo tenin’ny mpaminanin-
tsika rehefa mandinika ny fahaizan’ny 
vehivavy mandroso ka manao asa 
aho. Miangavy antsika izy; izany dia 
manondro laharam- pahamehana. 
Mampianatra antsika izy amin’izany 
ny fomba hahavelomantsika ara- 
panahy ao anatina tontolo vesaran’ota, 
amin’ny alalan’ny fandraisana fanam-
barana sy ny fampiharana fanam-
barana.10 Rehefa manao izany isika, 
izany hoe mitandrina sy miaina ireo 
didin’ny Tompo, dia ampanantenaina 
ny “satroboninahitry ny fahamarinana” 
toa an’i Emma isika.11 Ny Mpaminany 
Joseph dia nampianatra ny amin’ny 
maha- zava- dehibe ny fahafantarana 

fa ny lalana izorantsika amin’izao 
androm- piainana izao dia ankatoavin’ 
Andriamanitra. Raha tsy misy izany 
fahalalana izany dia “ho torovana ny 
sain[tsika] ka ho trotraka.”12

Ato amin’ity fihaonambe ity isika 
dia handre ireo fahamarinana izay 
hitaona antsika mba hanova, sy 
hampivoatra, ary hanamasina ny fiai-
nantsika. Amin’ny alalan’ny fanamba-
rana ho an’ny tena manokana isika 
dia afaka miala amin’ilay antsoin’ny 
sasany hoe “tototry ny fihaonamben’-
ny Fiangonana maneran- tany”, rehefa 
miala eto omban’ny fahavononana ny 
hanao azy rehetra amin’izao. Manana 
andraikitra maro samihafa ny vehi-
vavy, kanefa tsy vita, ary tsy ilaina ny 
hanatanterahana azy rehetra indray 
maka. Manampy antsika ny Fanahy 
hamantatra ireo anjara asa mila ifanto-
hantsika androany.13

Ny fitaomana feno fitiavana avy 
amin’ny Tompo izay tsapa amin’-
ny alalan’ny Fanahy Masina dia 
manampy antsika hahafantatra ny 
laharam- pahameha ny ho an’ny 
fivoarantsika. Ny fanarahana ny 
fanambarana ho an’ny tena mano-
kana dia mitarika ho amin’ny fivoa-
ran’ ny tena manokana.14 Mihaino 
isika ary avy eo miasa.15 Hoy ny 
Tompo: “Angataho amin’ny anara-
ko ny Ray, amin’ny finoana rehefa 
mino fa handray ianareo, dia hana-
na ny Fanahy Masina ianareo, izay 
maneho ny zavatra rehetra ilaina.”16 
Ny anjara asantsika mitohy dia ny 
mandray fanambarana mitohy.

Rehefa mahatratra fahombiazana 
lehibe kokoa isika amin’ny fanao-
vana izany dia afaka mandray hery 

misimisy kokoa eo amin’ireo anjara 
asantsika tsirairay mba hanompo sy 
hanatontosa ny asan’ny famonjena 
sy ny fisandratana—dia ny “[hahafoi-
zantsika tokoa] ny zavatr’izao tontolo 
izao ary hikatsaka ny zavatry ny 
tontolo tsara kokoa.”17 Avy amin’i-
zany isika avy eo no afaka mitaona 
am- pahombiazana ireo taranatsika 
vao misondrotra mba hanao tahaka 
izany koa.

Ry anadahy sy rahavavy, isika rehe-
tra dia mikatsaka ny herin’ Andria-
manitra ho eo amin’ny fiainantsika.18 
Misy firaisan- kina mahafinaritra eo 
amin’ny vehivavy sy lehilahy amin’ny 
fanatanterahana ny asan’ Andriamani-
tra ankehitriny. Mandray izany herin’-
ny fisoronana izany isika amin’ny 
alalan’ireo fanekempihavanana, izay 
natao voalohany tao amin’ny ranon’ny 
batisa ary avy eo ao anatin’ny rindrin’-
ny tempoly masina.19 Nampianatra 
antsika ny Filoha Nelson hoe: “Ny 
lehilahy sy ny vehivavy tsirairay izay 
manao fenekempihavanana amin’ 
Andriamanitra ka mitandrina izany 
fanekempihavanana izany sy man-
dray anjara amim- pahamendrehana 
amin’ireo ôrdônansin’ny fisoronana 
dia afaka mahazo mivantana ny herin’ 
Andriamanitra.”20

Miaiky manokana aho ankehitriny 
fa amin’ny maha- vehivavy ahy dia tsy 
tonga saina mihitsy aho taloha teo 
amin’ny fiainako fa hay aho afaka 
mandray ny herin’ny fisoronana 
amin’ny alalan’ireo fanekempihava-
nana ataoko.21 Ry Rahavavy isany, 
mivavaka aho mba ho fantatsika 
sy holalaintsika ny herin’ny fiso-
ronana rehefa “mifikitra amin’ny 
fanekempihavanan[tsika],”22 sy manka-
mamy ireo fahamarinana ao amin’ny 
soratra masina, ary manaraka ny teni-
n’ireo mpaminanintsika velona isika.

‘Ndeha isika hanambara amim- 
pahasahiana ny fanolorantenantsika 
amin’ny Raintsika any An- danitra 
sy ny Mpamonjy antsika omban’ny 
“[ny finoana] Azy tsy voahozongo-
zona ary ny [fianteherana] tanteraka 
amin’ny fahamendrehan’ilay Mahery 
ka mahavonjy.”23 Ndeha isika hitozo 
amim- pifaliana eo amin’ity dia ity izay 

mitondra amin’ny hery ara- panahy 
faratampony ananantsika ka hanampy 
ireo manodidina antsika hanao mitovy 
amin’izany amin’ny alalan’ny fitariha-
na, fitiavana, sy asa fanompoana, ary 
fangorahana. 

Mampatsiahy antsika amim- 
pitiavana ny Loholona James E. 
Talmage hoe: “Ny mpanohana lehibe 
indrindra ny vehivavy sy ny toetra 
maha- vehivavy eto amin’izao tontolo 
izao dia i Jesoa ilay Kristy.”24 Raha 
dinihina farany ireo anjara asa mitohy 
sahanin’ny vehivavy ao amin’ny 
Famerenana amin’ny laoniny sy ho 
antsika rehetra dia inona no anjara asa 
faratampony? Mijoro ho vavolombelo-
na aho fa izany dia ny mihaino Azy,25 
manaraka Azy,26 sy matoky Azy,27 ary 
ny ho lasa ny sandrim- pitiavany.28 
Fantatro fa velona Izy.29 Amin’ny ana-
rana masin’i Jesoa Kristy, amena. ◼

nanohy nijoro ho vavolombelona 
tamim-pahasahiana izy momba ny 
Fahitana Voalohany: “Nahita hazavana 
marina tokoa aho, ary teo afovoa-
n’izany hazavana izany, dia nahita 
Olona roa aho ary niteny tamiko 
marina tokoa Izy ireo; ary na dia 

Nataon’ny Loholona Neil L. Andersen
Ao amin’ny Kôlejin’ny Apôstôly Roambinifolo

Valo ambin’ny folo taona taorian’ny 
Fahitana Voalohany dia nanoratra 
tamin’ny antsipirihany ny zavatra 
niainany ny Mpaminany Joseph Smith. 
Niatrika fanoherana, fanenjehana, 
sotasota, fandrahonana ary fanafiha-
na tamin- kerisetra izy.1 Kanefa dia 

Fahatsiarovana ara- panahy 
nanamarika ny fiainana
Rehefa manamaizina ny lalantsika ireo olan’ny tena 
manokana na ny zava- misy eo amin’izao tontolo izao 
izay tsy azontsika fehezina, dia toy ny vato mamiratra 
izay manazava ny lalan- kaleha ireo fahatsiarovana 
ara- panahy nanamarika ny fiainantsika ao amin’ny 
bokin’ny fiainantsika.

aho—ary ilaiko matetika koa izany—dia 
tsaroako ny mpirahalahy roa. I Nefia sy 
i Lehia, ary ireo mpanompon’ny Tompo 
hafa niara- niasa tamin’izy ireo, dia 
niaina fifanoherana mahamay. Nanompo 
tanatin’ny tontolo miharatsy izy ireo. Tsy 
maintsy niatrika fahadisoam- panantena 
lalina izy ireo. Koa nampiseho herim- po 
aho—afaka manao toy izany koa iana-
reo—avy amin’ireo teny ao amin’io andi-
niny iray ao amin’ny bokin’i Helamàna 
io. Ilay fanomezan- toky dia voarakitra 
ao amin’ny tantaran’ny zava- drehetra 
nitranga nandritra ny taona iray manin-
jitra, saika toy ireny tsy nahagaga ilay 
mpanoratra ireny izany. Henoy:

“- Ary tamin’ny taona fahasivy amby 
fitopolo dia nanomboka nisy ny fifa-
maliana be. Nefa ny zava- nitranga dia 
i Nefia sy i Lehia ary ny maro tamin’ny 
rahalahiny izay nahalala ny momba ny 
lafiny marina amin’ny fotopampiana-
rana, dia nanana fanambarana maro 
isan’andro, koa nitory tamin’ny vahoaka 
izy ireo, hany ka nasiany farany ny 
fifamaliany tamin’izay taona izay ihany.-  

nankahalaina sy nenjehina aza aho 
noho ny filazana fa nahita fahitana dia 
izany anefa no marina. . . . Nahafanta-
tra izany aho, ary nahafantatra aho fa 
nahafantatra izany Andriamanitra ary 
tsy afaka mandà izany aho.”2

Tao anatin’ny fotoana tena mafy dia 
niverina nahatsiaro ny efa ho roapolo 
taona lasa ny sain’i Joseph, mikasi-
ka ny maha azo antoka ny fitiavan’ 
Andriamanitra azy sy ireo zava- nitranga 
izay nanokatra ny Famerenana amin’ny 
laoniny efa nambara hatry ny ela. Raha 
nisaintsaina ny diany ara- panahy i 
Joseph dia hoy izy: “Tsy manome tsiny 
an’iza na iza aho raha tsy mino ny 
tantarako. Raha tsy niaina ny zavatra 
niainako aho dia mba tsy ho nino 
izany koa.”3

Saingy tena nisy ireo zavatra ireo, 
ary tsy nanadino na nandà azy ireo 
mihitsy izy, izay nanamafy mangiana 
ny fijoroany ho vavolombelona raha 
nifindra ho any Carthage. “Mandeha 
tahaka ny zanak’ondry ho any amin’-
ny mpamono azy aho,” hoy izy, “sain-
gy tony toy ny marainam- pahavaratra; 
madio ny fieritreretako ary tsy meloka 
amin’ Andriamanitra sy amin’ny olon- 
drehetra aho.”4

Ireo zavatra niainana ara- panahy izay 
manamarika antsika

Misy lesona ho antsika ao amin’-
ny ohatra nasehon’ny Mpaminany 
Joseph. Ankoatra ny fitarihana miton-
dra fiadanana azontsika avy amin’-
ny Fanahy Masina, dia indraindray 
Andriamanitra mankahery manokana 
antsika tsirairay amin- kery fa hoe 
mahafantatra antsika Izy sady tia 
antsika ary mitahy antsika manokana 
sy mivantana. Avy eo, rehefa tonga ny 
fotoan- tsarotra dia mampitamberina 
ireo zavatra niainana ireo ao an- 
tsaintsika ny Mpamonjy.

Diniho anie ny fiainanao manoka-
na. Nandritra izay taona maro izay aho 
dia naheno zavatra niainana an’arivo-
ny izay ara- panahy lalina avy amin’ 
Olomasin’ny Andro Farany manerana 
an’izao tontolo izao, izay manamafy 
amiko ka tsy misy isalasalana fa hoe 
mahafantatra sy tia antsika tsirairay 
Andriamanitra ary maniry mafy Izy 

ny hanambara ny Tenany amintsika. 
Ireo zavatra niainana ireo dia mety 
ho tonga amin’ny fotoana miavaka eo 
amin’ny fiainantsika, na koa amin’ny 
fotoana izay noheverintsika tamin’ny 
voalohany fa tsy miala amin’ny maha-
zatra, saingy izy ireny dia miaraka foa-
na amin’ny fanamafisana ara- panahy 
tena matanjaka tsy toy ny mahazatra 
ny amin’ny fitiavan’ Andriamanitra.

Ny fahatsiarovana ireny zavatra 
niainana ara- panahy nanamarika 
antsika ireny dia mahatonga antsika 
handohalika ka hanambara tahaka ny 
Mpaminany Joseph hoe: “Izany zavatra 
azoko izany dia avy amin’ny lanitra. 
Fantatro izany, ary mahafantatra aho fa 
mahafantatra izany Andriamanitra ary 
tsy afaka mandà izany aho.”5

Ohatra efatra
Saintsaino ireo fahatsiarovana 

ara- panahy izay nanefy anao eto am- 
pizarako ohatra vitsy avy amin’ny hafa.

Taona maro lasa izay nisy patriariky 
ny tsatòka iray efa nahazo taona izay 
tsy niasa tsara intsony ny valviolan’ny 
fony ka nitalaho tamin’ny Dr. Russell M. 
Nelson tamin’izany mba handidy azy, 
na dia mbola tsy nisy vahaolana ara- 
pandidiana fantatra aza tamin’izany 
andro izany ny fahasimban’ilay valviola 
faharoa. Nanaiky hanao ny fandidiana 
ihany i Dr. Nelson nony farany. Toy 
izao ny tenin’ny Filoha Nelson:

“Taorian’ny nanesoranay ny zavatra 
nahatsentsina ilay valviola voalohany 
dia narantinay ilay valviola faharoa. 
Hitanay fa tsy nisy fahasimbana ilay 
izy saingy nalalaka be loatra ka tsy 

hahavita intsony ny asa tokony hatao-
ny. Teo am- pandinihana io valviola io 
aho dia nisy hafatra mazava tsara ton-
ga tato an- tsaiko: Ahenao ny refin’ny 
manodidina ny mason’ilay valviola. 
Nolazaiko tamin’ny mpanampiko io 
hafatra io. ‘Ho ampy ny nofotr’ilay 
valviola raha vitantsika tsara ny mam-
pihena ny refin’ny manodidina ny 
masony ho amin’ny tokony ho izy.’

“Saingy ahoana no hanaovana 
azy? . . . Nisy sary mazava tsara tonga 
tato an- tsaiko, nampiseho ny toerana 
azo asiana zaitra—ahafahana mamori-
tra kely etsy na misintona kely ery. . . . 
Mbola tsaroako foana io sary tao an- 
tsaiko io—miaraka amin’ireo tebo-
teboka maneho hoe aiza no tokony 
hisy ireo zaitra. Natao araka ilay sary 
voasoritra tao an- tsaiko ny fandidiana. 
Nandramanay ilay valviola ary dia 
hitanay fa nihena be mihitsy ilay tsy 
fahatomombanany. Hoy ilay mpanam-
piko hoe: ‘Fahagagana ity.’”6 Mbola 
afaka niaina taona maro ilay patriarika.

Nisy nitarika i Dr. Nelson. Ary fan-
tany fa Andriamanitra dia nahafantatra 
ny fahafantarany hoe notarihana izy.

Tany Frantsa 30 taona lasa izay no 
sambany nihaonanay sy i Kathy tami-
n’i Beatrice Magré. Vao tsy ela izay i 
Beatrice no nilaza tamiko ny zavatra 
iray niainany izay nisy fiantraikany 
tamin’ny fiainany ara- panahy fotoana 
fohy taorian’ny batisany fony izy zato-
vovavy. Toy izao ny teniny:

“Ireo zatovo tao amin’ny sampana 
nisy ahy dia nandeha tany amin’ny 
torapasik’i Lacanau, adiny iray sy sasa-
ny miala an’i Bordeaux.

Dr. Russell M. Nelson Beatrice Magré

“Mialoha ny hiverenana any an- 
trano dia nanapa- kevitra ny hiloma-
no farany ny mpitarika iray ka dia 
nisitrika tao anatin’ireo onja niaraka 
tamin’ny solomasony. Rehefa nipoitra 
avy tao anaty rano izy dia tsy hita ny 
solomasony. . . . Very tany anaty rano-
masimbe izany.

“Ny fahaverezan’ny solomasony 
dia tsy hahafahany hitondra ny 
fiarany. Ka ho tafahitsoka lavitry ny 
fonenanay izahay.

“Rahavavy iray vontom- pinoana no 
nandroso ny tokony hivavahanay.

“Nimonomonona aho hoe tsy 
hampiova na inona na inona izany ny 
vavaka, fa nanaiky tsy fidiny ny hiara-
ka amin’ilay vondrona aho hivavaka 
mafy teo am- pijoroana tao anaty rano 
mikorontana hatreny am- balahana.

“Vao vita ilay vavaka dia naninjitra 
ny tanako aho handena ny rehetra. 
Teo am- pisafoako ny ranon’ilay rano-
masimbe dia nankeo amin’ny tanako 
ilay solomaso. Fahatsapana mahery 
vaika no nanindrona ny foko, hoe 
Andriamanitra dia mihaino sy mamaly 
ny vavaka ataontsika.”7

Dimy amby efa- polo taona aty 
aoriana dia mbola tsaroany tsara toy 
ireny vao nitranga omaly ireny ilay 
izy. Notahiana i Beatrice ary nahafan-
tatra izy fa Andriamanitra dia nahafan-
tatra ny fahafantarany hoe voatahy izy.

Tena samy hafa be ny zavatra 
niainan’ny Filoha Nelson sy Rahavavy 
Magré, kanefa ho an’izy roa dia nisy 
fahatsiarovana ara- panahy nanama-
rika azy ireo izay tsy hay hadinoina 
momba ny fitiavan’ Andriamanitra 

niraiki- tampisaka tao am- pon’izy ireo.
Ireo zava- nitranga manamarika ireo 

dia matetika tonga rehefa miana-
tra momba ny filazantsara naverina 
tamin’ny laoniny na rehefa mizara ny 
filazantsara amin’ny hafa.

Ity sary ity dia nalaina tany Sao 
Paulo, Brésil tamin’ny taona 2004. 
I Floripes Luzia Damasio avy ao 
amin’ny tsatòkan’i Ipatinga Brésil dia 
114 taona tamin’izany. Raha niresaka 
momba ny fiovam- pony Rahavavy 
Damasio dia nilaza tamiko fa ireo 
misiônera tao amin’ny tanàna kely nisy 
azy dia nanome tsodranon’ny fisoro-
nana ho an’ny zazakely iray izay nara-
ry mafy ary sitrana tamin’ny fomba 
nahagaga. Naniry ny hahalala misimisy 
kokoa izy. Rehefa nivavaka momba ny 
hafatra nozarain’izy ireo taminy izy dia 
nanamafy taminy ny vavolombelona 
tsy azo lavina avy tamin’ny Fanahy fa 
mpaminanin’ Andriamanitra i Joseph 
Smith. Natao batisa izy tamin’izy 103 
taona ary nandray fanafiana masina 
tamin’izy 104 taona. Isan- taona taoria-
n’izay dia nanao ny dia amin’ny fiara 
fitateram- bahoaka maharitra 14 ora izy 
hijanonana herinandro any amin’ny 
tempoly. Nandray fanamafisana avy 
any an- danitra Rahavavy Damasio ary 
nahafantatra izy fa Andriamanitra dia 
nahafantatra ny fahafantarany hoe 
marina ilay vavolombelona.

Ity indray dia fahatsiarovana ara- 
panahy avy amin’ny asa fitoriana 
voalohany nataoko tany Frantsa 48 
taona lasa izay.

Raha nandondom- baravarana iza-
ho sy ny namako dia namela Bokin’i 

Môrmôna tamina ramatoa iray efa 
zokiolona. Rehefa niverina tany ami-
n’ilay ramatoa izahay herinandro teo 
ho eo taty aoriana dia nosokafany ny 
varavarana. Mbola tsy nisy niloa- bava 
akory dia nahatsapa hery ara- panahy 
tena azo notsapain- tanana aho. Mbo-
la nitohy ilay fahatsapana mahery 
vaika raha nanasa anay handroso 
Ramatoa Alice Audubert ka nilaza 
taminay fa namaky ny Bokin’i 
Môrmôna ary fantany fa marina 
ilay izy. Rehefa nandao ny tranony 
izahay tamin’io andro io dia nivava-
ka aho hoe, “Ry Ray any An- danitra 
ô, ampio aho mba tsy hanadino ny 
zavatra tsapako vao teo na oviana 
na oviana.” Ary tsy mbola hadinoko 
mihitsy ilay izy.

Tamin’ny fotoana iray izay azo 
lazaina fa tsy niavaka loatra, tao 
amin’ny varavarana iray izay mitovy 
amin’ireo varavarana hafa ihany no 
nahatsapako ny herin’ny lanitra. Ary 
nahafantatra aho fa Andriamanitra dia 
nahafantatra ny fahafantarako fa noso-
kafana ny varavaran’ny lanitra.

Sahaza ho an’ny tsirairay ary tsy azo 
lavina

Ireo fotoana ara- panahy manama-
rika antsika ireo dia tonga amin’ny 
fotoana samihafa sy amin’ny fomba 
isan- karazany, ary natao sahaza ho 
antsika tsirairay manokana.

Eritrereto ireo ohatra tianareo 
indrindra ao amin’ny soratra masina. 
Ireo izay nihaino ny Apôstôly Petera 
dia “voatsindrona tam- pony.”8 I Abisa 
ilay vehivavy Lamanita dia nino ny 
“fahitana mahagaga an- drainy.”9 Ary 
nisy feo tonga tao an- tsain’i Enôsa.10

I Clayton Christensen namako dia 
namariparitra ny zavatra niainany 
nandritra ny namakiany ny Bokin’i 
Môrmôna tamim- bavaka araka izao 
manaraka izao: “Nisy Fanahy tsara sy 
nanafana ary feno fitiavana . . . nano-
didina ahy sy nanenika ny fanahiko 
ka nanarona ahy tao anaty fahatsapa-
na fitiavana izay tsy noeritreretiko ho 
tsapa, ary ireo fahatsapana ireo dia 
nitohy isak’alina isak’alina.”11

Misy fotoana midina ao am- pontsika 
ny fahatsapana ara- panahy, tahaka ny 

Rahavavy Floripes Luzia Damasio miaraka amin’ny 
Loholona Andersen.

Ny Loholona Andersen manao batisa an’i Alice 
Audubert.

afo, manazava ny fanahintsika. Nana-
zava i Joseph Smith fa indraindray isika 
dia mandray “hevitra mitsiry tampoka” 
ary tsindraindray “faharanitan- tsaina 
madio mikoriana.”12

Ny Filoha Dallin H. Oaks, raha 
namaly ny lehilahy iray izay nilaza 
tamim- pahatsorana fa mbola tsy 
niaina zavatra toy izany mihitsy, dia 
nanome torohevitra hoe: “Angamba 
efa novaliana im- betsaka ny vavaka 
nataonao, saingy ianao dia nifanto-
ka tamina famantarana lehibe tokoa 
na feo tena mafy tokoa ka dia nino 
ianao hoe mbola tsy nahazo valiny.”13 
Ny Mpamonjy mihitsy no niresaka 
momba ny finoana lehiben’ny vahoa-
ka iray izay “[notahiana] tamin’ny afo 
sy ny Fanahy Masina . . . [saingy] tsy 
fantany izany.”14

Ahoana no fomba hahenoanareo Azy?
Vao tsy ela mihitsy isika no naheno 

ny Filoha Russell M. Nelson niteny 
hoe: “Manasa anareo aho hieritreritra 
lalina sy matetika an’ity fanontania-
na tena manan- danja ity: Ahoana no 
hahenoa nareo Azy? Manasa anareo 
ihany koa aho hanao ireo dingana 
ilaina hahenoana Azy tsaratsara kokoa 
sy matetitetika kokoa.”15 Namerina io 
fanasana io izy aninkeo maraina.

Maheno Azy isika ao amin’ny 
vavaka ataontsika, any an- tokantrano, 
ao anatin’ny soratra masina, rehefa 
mihira ny hira ao anatin’ireo boky 
fihirana, rehefa mandray amim- 
pahamendrehana ny fanasan’ny Tom-
po, rehefa manambara ny finoantsika, 

rehefa manompo ny hafa, ary rehefa 
mankany amin’ny tempoly miaraka 
amin’ireo mpiray finoana amintsika. 
Tonga ireo fotoana ara- panahy izay 
hanamarika antsika rehefa mihaino ny 
fihaonambe maneran- tany ao anatin’-
ny fanahin’ny vavaka isika ary rehefa 
mitandrina tsara kokoa ny didy. Ry 
ankizy, natao ho anareo ihany koa 
ireo zavatra iainana ara- panahy ireo. 
Tsarovy fa “nampianarin’[i Jesoa] sy 
notompoiny ny zanaky ny valalabe-
mandry . . . ary [ireo ankizy ireo] dia 
niteny . . . zavatra lehibe sy mahata-
lanjona.”16 Hoy ny Tompo:

“[Ity fahalalana ity dia] omena ana-
reo amin’ny alalan’ny Fanahiko, . . . 
ary raha tsy noho ny heriko dia tsy ho 
nanana azy ireto ianareo;

“Koa afaka mijoro ho vavolombe-
lona ianareo fa efa nahare ny feoko sy 
mahafantatra ny teniko.”17

Afaka “mandre Azy” isika noho 
ny fitahiana tsy manam- paharoan’ny 
Sorompanavotan’ny Mpamonjy.

Na dia tsy afaka misafidy ny 
fotoana hitrangan’ireo zavatra iainana 
ara- panahy hanamarika antsika ireo 
aza isika dia nanome ity torohevitra 
ity ny Filoha Henry B. Eyring nan-
dritra ny fiomananay: “Anio hariva sy 
rahampitso hariva dia mety hivavaka 
sy hisaintsaina ianareo, ary hametra-
ka ilay fanontaniana hoe: Nandefa 
hafatra natao ho ahy manokana ve 
Andriamanitra? Moa ve aho nahita 
ny tanany teo amin’ny fiainako na ny 
fiainan’ny fianakaviako?”18 Ny finoa-
na, fankatoavana, fanetrentena, ary 

finiavana tena izy dia manokatra ny 
varavaran’ny lanitra.19

Sary
Eritrereto araka izao manaraka 

izao ny zavatra niainanao ara- panahy. 
Mamakivaky ny fiainana isika ao ana-
tin’ny vavaka tsy tapaka, tapa- kevitra 
ny hitandrina hatrany ny fanekem-
pihavanana nataontsika, ary miaraka 
amin’ny fanomezana ny Fanahy Masi-
na. Rehefa manamaloka ny diantsika 
ny fotoan- tsarotra, na ny ahiahy, na ny 
hakiviana, na rehefa mahatonga antsika 
ho sahiran- tsaina amin’ny hoavy ny 
toe- draharaha ao amin’izao tontolo izao 
izay tsy azontsika fehezina, ireo faha-
tsiarovana ara- panahy nanamarika avy 
amin’ny bokin’ny fiainantsika dia toy 
ny vato mamirapiratra manampy mana-
zava ny lalana eo anoloana, manome 
antoka antsika fa mahafantatra antsika 
Andriamanitra, sy tia antsika, ary nan-
defa an’i Jesoa Kristy Zanany hanampy 
antsika hiverina any an- tranontsika. Ary 
rehefa misy olona somary manadino 
ireo fahatsiarovana izay nanamarika 
azy ka very na mikorontan- tsaina, dia 
mampitodika azy amin’ny Mpamonjy 
isika rehefa mizara ny finoantsika sy ny 
fahatsiarovantsika aminy, ka manampy 
azy hankamamy indray ireo fotoana 
ara- panahy sarobidy izay nanefy azy.

Misy zavatra niainana sasany anefa 
tena masina loatra ka tahirizintsika ao 
amin’ny fahatsiarovantsika ara- panahy 
ka tsy zaraintsika.20

“Miteny amin’ny herin’ny Fanahy 
Masina ny anjely; noho izany dia 

Zaraintsika ny finoantsika sy ireo fahatsiarovan-
tsika mba hampitodihana ireo very mankany 
amin’ny Mpamonjy.

Ireo fahatsiarovana ara-panahy dia toy 
ny vato mamirapiratra manazava ny 
lalana eo anoloana.

Manampy antsika hamakivaky ny 
fiainana ny vavaka sy ny fitandremana ny 
fanekempihavanana ary ny Fanahy Masina.

manambara ny tenin’i Kristy izy.”21

“Sady tsy [n]itsahatra ny [h]anompo 
ny zanak’olombelona ireo anjely.

“Fa indro, izy ireo dia manoa [an’i 
Kristy] mba hanompo araka . . . ny 
fandidiany, amin’ny fanehoan’izy 
ireo ny tenany amin’ireo izay mahery 
finoana sy mitombin- tsaina ao amin’-
ny endriky ny toe- panahy rehetra 
araka an’ Andriamanitra.”22

Ary ny Fanahy Masina no “Mpana-
natra, . . . [izay] hampianatra anareo 
ny zavatra rehetra sy hampahatsiaro 
anareo ny zavatra rehetra”23

Ankamamio ireo fahatsiarovana 
masinareo. Inoy izy ireny. Soraty izy 
reny. Zarao amin’ny fianakaviana-
reo izy ireny. Matokia fa avy amin’-
ny Rainareo any An- danitra sy ny 
Zanaka Malalany izy ireny no tonga 
ao aminareo.24 Avelao izy ireny 
hitondra faharetana rehefa miahiahy 
ianareo ary fahatakarana mandritra 
ny fotoan- tsarotra.25 Mampanantena 
anareo aho fa rehefa manaiky an- 
tsitrapo sy mankamamy tsara ireo 
zava- nitranga ara- panahy nanama-
rika anareo teo amin’ny fiainanareo 
ianareo, dia mbola ho maro dia 
maro tokoa no ho azonareo. Maha-
fantatra sy tia anareo ny Ray any 
An- danitra.

I Jesoa no Kristy, naverina tamin’ny 
laoniny ny filazantsarany, ary raha 
mijanona ho mahatoky isika dia mijo-
ro ho vavolombelona aho fa ho Azy 
mandrakizay isika, amin’ny anaran’i 
Jesoa Krisy, amena. ◼

mahaliana ny tsirairay sy ny olany. 
Fotoana hifandraisana amin- kitsim- po 
sy hifanehoana fahitsin- toetra eo am- 
piezahantsika hiaina fiarahana maha-
finaritra. Isan’ireo tanjona voalohany 
mahatonga ny fianakaviana, ny kôlejy, 
ny kilasy ary ny mpiangona hiara- 
mivory ireo fifandraisana ireo. Fototry 
ny fanompoana mahomby izy ireo.5

Nanome antsika fanalahidy ahafa-
hana manana ireo fifandraisana ireo 
ny Loholona Dale G. Renlund rehefa 
niteny hoe: “Mba hanompoana ny 
hafa amim- pahombiazana, dia mila 
mijery azy ireo . . . amin’ny fijerin’ny 
Ray any An- danitra [isika]. Amin’izay 
ihany isika vao afaka manomboka 
mahatakatra ny tena hasarobidin’ny 
olona iray. Amin’izany ihany isika vao 
afaka mahatsapa ny fitiavan’ny Ray 
any An- danitra ny zanany rehetra.”6

Ny fahaizana mijery ny hafa 
amin’ny fomba fijerin’ Andriamanitra 
dia fanomezam- pahasoavana. Mana-
sa antsika rehetra aho hikatsaka io 
fanomezam- pahasoavana io. Rehefa 
ampahiratina mba hahita ny mason-
tsika,7 dia ho afaka ny hanampy ny 
hafa ihany koa isika mba hahita ny 
tenany tahaka ny ahitan’ Andriamani-
tra azy.8 Nanantitrantitra ny herin’iza-
ny ny Filoha Henry B. Eyring rehefa 
niteny hoe: “Ny zavatra hanan- danja 
indrindra dia ny zavatra ianaran’ny 
[tanora] avy ami[nareo] momba ny 

fandaharan’asa ho an’ny mpikambana 
8 ka hatramin’ny 18 taona fotsiny. Ho 
hitantsika ny fomba hiezahan’ny Tom-
po manampy antsika, isika rehetra, 
handatsa- paka lalina ao am- pontsika 
ny filazantsarany. Mivavaka aho mba 
hanampy antsika hiara- hianatra ny 
Fanahy Masina.

Fifandraisana: “Miaraha amin’izy ireo”4

Ny fifandraisana no fitsipika voa-
lohany. Noho izy ireo toy ny zavatra 
tena efa mahazatra ao amin’ny Fian-
gonan’i Jesoa Kristy, dia indraindray 
adinontsika ny maha- zava- dehibe ny 
fifandraisana ao anatin’ny diantsika 
mitohy mankany amin’i Kristy. Tsy 
andrasana amintsika ny hitady na 
handeha irery eo amin’ny lalan’ny 
fanekempihavanana. Isika dia mila 
fitiavana sy fanampiana avy amin’ireo 
ray aman- drenintsika, ireo olona hafa 
ao amin’ny fianakaviana, ireo namana 
ary ireo mpitarika izay mandeha eo 
amin’ilay lalana ihany koa.

Mitaky fotoana ireo karazana 
fifandraisana ireo. Fotoana iaraha-
na. Fotoana iarahana mihomehy, 
milalao, mianatra ary manompo. 
Fotoana hanomezana lanja ny zavatra 

Nataon’i Douglas D. Holmes
Vao nisaorana tamin’ny naha- mpanolotsaina voalohany  
azy tao amin’ny fiadidian’ny zatovolahy maneran- tany

Ry ranabavy sy rahalahy, fotoana 
mahatalanjona tokoa izao iainan-
tsika izao. Eto am- pankalazantsika 
ny fiantombohan’ny Famerenana 
amin’ny laoniny dia mety tsara 
ihany koa ny hankalazantsika ny 
Famerenana amin’ny laoniny eo an- 
dalam- pitohizana izay atrehantsika. 
Miara- mifaly aminareo aho fa miaina 
amin’izao fotoana izao.1 Manohy 
mametraka izay rehetra ilaintsika 
amin’ny alalan’ireo mpaminaniny 
ny Tompo mba hanampiana antsika 
hiomana handray Azy.2

Isan’ireo zavatra ilaina ireo ilay 
hetsika vaovao Ankizy sy Zatovo. 
Maro aminareo no mahalala tsara 
ny fanamafisan’io fandaharan’asa io 
ny fametrahana tanjona, ireo mari- 
pamantarana iombonana, ary ireo 
fihaonambe Ry Tanora Mahereza. 
Saingy tsy tokony hamela ireo zavatra 
ireo hanakona ny fahitantsika ireo fitsi-
pika iorenan’io fandaharan’asa io sy 
ny tanjon’izany isika: dia ny handatsa- 
paka lalina ao am- pon’ny ankizy sy ny 
zatovo ny filazantsaran’i Jesoa Kristy.3

Mino aho fa rehefa mahita mazava 
kokoa ireo fitsipika ireo isika dia hiai-
ky fa izy io dia mihoatra lavitra ny hoe 

Latsa- paka lalina  
ao am- pontsika
Miezaka manampy antsika, isika rehetra, 
handatsa- paka lalina ao am- pontsika ny  
filazantsara ny Tompo.

hoe iza marina izy ireo ary afaka ny 
ho tonga inona marina. Inoako fa tsy 
dia ho avy amin’ny lesona ampiana-
rina loatra no hianaran’izy ireo izany. 
Izany dia ho azon’izy ireo avy amin’-
ny fahatsapana hoe iza ianareo, sy 
izay hiheveranareo azy ireo hoe iza 
izy ireo, ary izay heverinareo fa mety 
hahatongavany.”9 Ny fanampiana ny 
hafa hahatakatra hoe iza marina izy 
ireo sy ny antom- pisiany dia isan’ireo 
fanomezana tsara indrindra azontsika 
omena.10 Ny fahitana ny hafa sy ny 
tenantsika tahaka ny fahitan’ Andria-
manitra antsika dia mampifamihina ny 
fontsika “ao amin’ ny firaisan- kina sy 
ny fifankatiavan’ izy samy izy.”11

Noho ny herin’ny fahalalana araka 
izao tontolo izao tsy mitsaha- mitombo 
izay misy fiantraikany amintsika, dia 
mila ilay hery avy amin’ny fifandrai-
sana feno fitiavana isika. Koa rehefa 
manomana ireo fiaraha- mientana sy 
fivoriana ary fiaraha- mivory hafa isika 
dia tokony hahatsiaro fa tanjona fototra 
iray hanaovana ireo fivoriana ireo ny 
hanorina fifandraisana feno fitiavana 
izay hampiray antsika sy hanampy mba 
handatsa- paka lalina ao am- pontsika 
ny filazantsaran’i Jesoa Kristy.12

Ny Fanambarana sy ny 
Fahafahana misafidy ary ny 
Fibebahana—”Mampifandray  
azy ireo amin’ny lanitra”13

Mazava ho azy fa tsy ampy ny 
hoe miray hina fotsiny. Maro be 
ireo vondrona sy fikambanana izay 
mahavita miray hina noho ny tanjona 
isan- karazany. Saingy ny firaisan- kina 
tadiavintsika dia ny ho iray ao amin’i 
Kristy, ny hampifandray ny tenantsi-
ka Aminy.14 Mba hampifandraisana 
ny fontsika amin’ny lanitra dia mila 
traikefa ara- panahy an’ny tena mano-
kana isika araka ny vao nolazain’ny 
Loholona Andersen tamin’ny fomba 
miezinezina teo.15 Azo ireo traikefa 
ireo rehefa entin’ny Fanahy Masina 
ao an- tsaintsika sy ao am- pontsika ny 
teny sy ny fitiavan’ Andriamanitra.16

Io fanambarana io dia tonga 
amin’ny alalan’ny soratra masina, 
indrindra fa ny Bokin’i Môrmôna, 
amin’ny alalan’ireo teny avy amin’ny 

fitaomam- panahy avy amin’ireo 
mpaminany velona sy ireo mpianatra 
mahatoky hafa, ary amin’ny alalan’ny 
feo tony sy malefaka.17 Ireo teny ireo 
dia mihoatra lavitra ny ranomainty 
eo amina pejy fotsy, na feo mana-
koako ao an- tsofintsika, na eritreritra 
ao an- tsaintsika, na fahatsapana ao 
am- pontsika. Hery ara- panahy ny 
tenin’ Andriamanitra.18 Fahamarinana 
sy fahazavana izany.19 Ny teniny no 
hihainoantsika Azy! Miteraka sy mam-
pitombo ny finoantsika an’i Kristy ny 
teny ary manosika ao anatintsika ny 
faniriana ho tonga tahaka ny Mpa-
monjy kokoa, izany hoe mibebaka 
sy mandeha eo amin’ny lalan’ny 
fanekempihavanana.20

Ny aprily lasa teo ny Filoha 
Russell M. Nelson dia nanampy antsi-
ka hahatakatra ny anjara asa fototry 
ny fibebahana ao anatin’izao vanim- 
potoana hirotsahan’ny fanambarana 
izao.21 Hoy izy: “Rehefa misafidy ny 
hibebaka isika, dia misafidy ny hiova! 
Omentsika fahafahana ny Mpamonjy 
mba hanova antsika ho lasa ilay tsara 
indrindra ao amintsika. . . . Misafidy 
ny hitovy bebe kokoa amin’i Jesoa 
Kristy [isika]!”22 Io dingan’ny fiovana 
io, izay tohanan’ny tenin’ Andria-
manitra, no fomba hifandraisantsika 
amin’ny lanitra.

Ny hevitra ao ambadiky ny fana-
san’ny Filoha Nelson mba hibebaka 
dia ny fitsipiky ny fahafahana misafi-
dy. Isika no tsy maintsy misafidy ny 
fibebahana ho an’ny tenantsika. Tsy 
azo terena ao am- pontsika ny filazan-
tsara. Hoy ny Loholona Renlund: “Ny 
tanjon’ny Raintsika any An- danitra eo 
amin’ny fitaizana dia tsy ny hanao izay 
hahatonga an’ireo zanany hanao ny 
marina, fa ny hanao izay hahatonga 
an’ireo zanany hisafidy ny hanao ny 
marina.”23

Tao amin’ireo fandaharan’asa 
nosoloin’ny Ankizy sy Zatovo dia 
nisy zavatra notakiana 500 isa mahe-
ry nila novitaina mba hahazoana 
mari- pankasitrahana isan- karazany.24 
Ankehitriny dia iray ihany izany raha 
jerena. Fanasana mba hisafidy ny ho 
tahaka ny Mpamonjy bebe kokoa 
izany. Isika dia manao izany amin’ny 

fandraisana ny tenin’ Andriamanitra 
amin’ny alalan’ny Fanahy Masina sy 
amin’ny famelana an’i Kristy hanova 
antsika ho lasa “ilay tsara indrindra ao 
amintsika.”

Tsy fanazaran- tena amin’ny 
fametrahana tanjona fotsiny izany na 
fampivoarana ny tena manokana. Ny 
tanjona dia fitaovana fotsiny ihany 
izay manampy antsika hifandray 
amin’ny lanitra amin’ny alalan’ny 
fanambarana, ny fahafahana misafidy, 
ary ny fibebahana, mba hanatona an’i 
Kristy sy handray ny filazantsarany 
hifaka lalina ao am- pontsika.

Fanoloran- tena sy fahafoizan- tena: 
“Avelao hitarika izy ireo”25

Farany, mba hampifaka lalina ao 
am- pontsika ny filazantsaran’i Jesoa 
Kristy dia mila manolo- tena ao ana-
tin’izany isika: manome ny fotoan-
tsika sy ny talentantsika ho an’izany, 
mahafoy tena ho an’izany.26 Samy 
te hiaina fiainana manan- danja isika 
rehetra, ary marina izany indrindra fa 
ho an’ny taranaka vao misondrotra. 
Maniry ho isan’ny mpanatanteraka 
asa iray izy ireo.

Ny filazantsaran’i Jesoa Kristy 
no asa lehibe indrindra eto an- tany. 
Hoy ny Filoha Ezra Taft Benson 
hoe: “Didian’ Andriamanitra isika ny 
hitondra ny filazantsara any amin’i-
zao tontolo izao. Izany no asa izay 
tokony hampiray antsika amin’izao 
fotoana izao. Ny filazantsara ihany no 
hamonjy an’izao tontolo izao amin’ny 
fahoriana avy amin’ny fanimbany ny 
tenany ihany. Ny filazantsara ihany 
no hampiray amim- pilaminana ny 
lehilahy [sy ny vehivavy] avy amin’ny 
firazanana sy ny firenena rehetra. Ny 
filazantsara ihany no hitondra fifa-
liana sy fahasambarana ary famon-
jena ho an’ny fianakaviamben’ny 
olombelona.”27

Hoy ny nampanantenain’ny Loho-
lona David A. Bednar hoe: “Rehefa 
mampitombo hery ny zatovo isika 
amin’ny alalan’ny fanasana sy ny 
famelana azy ireo hanao zavatra, dia 
handroso amin’ny fomba mahagaga 
ny Fiangonana.”28 Matetika loatra isika 
no tsy nanasa sy namela ny zatovo 

hanao fahafoizan- tena ho an’ity asa 
lehiben’i Kristy ity. Hoy ny Loholona 
Neal A. Maxwell hoe: “Raha zara fa 
manao [ny asan’ Andriamanitra] ireo 
zatovo[ntsika] dia ho mora tototry ny 
zavatr’izao tontolo izao izy ireo.”30

Ny fandaharan’asa Ankizy sy Zato-
vo dia miompana amin’ny fampitom-
boana ny herin’ny zatovo. Izy ireo no 
mifidy ny tanjony manokana. Apetra-
ka amin’ny anjara asa sahaniny avy 
ireo fiadidian’ny kôlejy sy ny kilasy. 
Ny filankevitry ny zatovo eo anivon’-
ny paroasy, tahaka ny filankevitry ny 
paroasy, dia mifantoka amin’ny asa 
famonjena sy ny fisandratana.30 Ary 
ny kôlejy sy ny kilasy dia manomboka 
ny fivoriany amin’ny fifampidinihana 
momba ny fomba hanaovana ny asa 
izay nomen’ Andriamanitra azy ireo.31

Hoy ny Filoha Nelson tamin’ny 
zatovon’ny Fiangonana hoe: “Raha 
misafidy ianao, raha tianao izany 
dia . . . afaka ny ho mpandray anjara 
amin’ny zavatra lehibe iray ianao, 
zavatra tena goavana, zavatra tena tsa-
ra! . . . Anisan’ireo olona tsara indrin-
dra nalefan’ny Tompo tety an- tany 
hatrizay ianareo. Manana fahafahana 
mba hahay kokoa sy hendry kokoa 
ary hitondra fiantraikany kokoa 
amin’izao tontolo izao mihoatra noho 
ireo taranaka lasa rehetra ianareo!”32 
Tamin’ny fotoana iray hafa dia hoy ny 
Filoha Nelson tamin’ny zatovo hoe: 
“Matoky tanteraka anareo aho. Tiako 
ianareo ary tia anareo koa ny Tompo. 
Vahoakany isika, izay miara- mirotsaka 
ao amin’ny asany masina.”33 Ry tanora, 
tsapanareo ve ny fatokisan’ny Filoha 
Nelson anareo sy ny maha manan- 
danja anareo amin’ity asa ity?

Ry ray aman- dreny sy olon- 
dehibe mpitarika, manasa anareo 
aho hihevitra ireo zatovo tahaka ny 
hiheveran’ny Filoha Nelson azy ireo. 
Rehefa mahatsapa ny fitiavanareo sy 
ny fatokisanareo azy ny zatovo, rehefa 
mamporisika sy mampianatra azy 
ireo ny fomba fitarihana ianareo, ary 
avy eo dia mamela azy ireo hivoatra 
samirery amin’izany fitarihana izany, 
dia hampitolagaga anareo izy ireo 
amin’ny hevitra ananany, ny fahaiza- 
manaony, ary ny fanoloran- tenany 

amin’ny filazantsara.34 Ho tsapan’izy 
ireo ny fifaliana azo avy amin’ny fisa-
fidianana ny hanolo- tena sy hahafoy 
tena ho an’ny asan’i Kristy. Hifaka 
lalina ao am- pon’izy ireo ny filazan-
tsarany ary handroso amin’ny fomba 
mahagaga ny asa.

Fampanantenana sy fijoroana ho 
vavolombelona

Mampanantena aho fa rehefa 
mifantoka amin’ireo fitsipika ireo 
isika, dia ny fifandraisana, ny fanam-
barana, ny fahafahana misafidy, ny 
fibebahana, ary ny fahafoizan- tena, 
dia ho latsa- paka kokoa ao am- 
pontsika rehetra ny filazantsaran’i 
Jesoa Kristy. Ho hitantsika ny fan-
drosoan’ny Famerenana amin’ny 
laoniny mankany amin’ny tanjony 
farany, dia ny fanavotana an’i Isiraely 
sy ny fananganana an’i Ziona,35 izay 
hanjakan’i Kristy amin’ny maha- 
Mpanjakan’ny Mpanjaka Azy.

Mijoro ho vavolombelona aho fa 
mbola manao hatrany ireo zavatra 
rehetra ilaina mba hanomanana ny 
olony ho amin’izany andro izany 
Andriamanitra. Enga anie isika ka hahi-
ta ny fiasan’ny tanany ao anatin’ity asa 
be voninahitra ity eo am- piezahantsika 
“[manatona] an’ i Kristy, [sy] hatao tan-
teraka ao Aminy.”36 Amin’ny anaran’i 
Jesoa Kristy, amena. ◼

FANAMARIHANA
 1. Jereo ny Fotopampianarana sy 

Fanekempihavanana 45:12. Hoy ny Filoha 
Nelson hoe: “Eritrereto fotsiny anie ny 
fientanentanana sy ny lanjan’ny fanango-
nana an’i Isiraely: ny mpaminany tsirairay 
avy nanomboka tamin’i Adama dia nahita 
ny androntsika. Ary ny mpaminany tsirairay 
avy dia niresaka momba ny andron tsika 
rehefa hangonina Isiraely ary homanina 
amin’ny Fiavian’ny Mpamonjy fanindroany 
izao tontolo izao. Eritrereto anie e! Amin’ireo 
olona rehetra izay efa niaina teto amin’ny 
planeta tany, dia isika no manana tombo-
tsoa handray anjara amin’ity fanangonana 
farany sy goavana ity. Tena mampientam- po 
tokoa izany!” (“Fanantenana ho an’i Isiraely” 
[fampaherezam- panahy maneran- tany ho 
an’ny zatovo, 3 jona 2018], HopeofIsrael.
ChurchofJesusChrist.org).

Nampianatra ny Loholona Jeffrey R. 
Holland hoe:

“Fotoana mampatahotra ny miaina 
amin’izao fotoana izao.

“Ny filazantsaran’i Jesoa Kristy no 
“marina indrindra, ahitana fiarovana 
indrindra, azo antoka indrindra, ary izany 

no fahamarinana izay mitondra valisoa 
betsaka indrindra eto an- tany sy any an- 
danitra, hatrizay sy ho mandrakizay. Tsy 
misy, na zavatra inona na inona, na olona 
iza na iza, na fitaomana inona na inona, 
izay hanakana ity Fiangonana ity amin’ny 
fanatanterahany ny asa nanirahana azy sy 
ny fanatanterahana ny anjara hiafarany 
izay nabara talohan’ny fanorenana izao 
tontolo izao. . . . Tsy misy tokony hampata-
hotra na hampisalasala momba ny ho avy.

“Mifanohitra amin’ireo vanim- potoana 
nisy talohantsika, ity fotoampitantanana 
ity dia tsy hiaina apôstazia ara- pivavahana. 
Tsy hisy fahaverezan’ny fanalahidin’ny 
fisoronana ao anatin’izany. Tsy hiaina faha-
tapahan’ny fanambarana avy amin’ny feon’ 
Andriamanitra Tsitoha izany. . . . Tena tsara 
ny miaina amin’ny fotoana toy izany!

“. . . Raha tsy mbola tsikaritrareo dia 
manantena zavatra tsara momba ny andro 
farany aho. . . . Minoa. Mijoroa. Aoka 
ianareo hahatoky. Dia araraoty izao andro 
miavaka iainantsika izao!” (Zavatra navoaka 
tamin’ny Facebook, 27 mey 2015; jereo koa 
ny “Be Not Afraid, Only Believe” [lahateny 
natao tamin’ireo mpampianatra ny filazan-
tsara ao amin’ny Departemantan’ny fam-
pianarana an’ny Fiangonana, 6 feb. 2015], 
broadcasts.ChurchofJesusChrist.org).

 2. Jereo ny Jaona 1:12.
 3. Fotoana fohy taorian’ny niantsoana anay 

ho ao amin’ny Fiadidian’ny Zatovolahy 
Maneran- tany, dia niresadresaka taminay 
mikasika ireo fanamby miavaka sy fahafa-
hana hanao zavatra atrehan’ny zatovon’ny 
Fiangonana amin’izao fotoana izao ny 
Filoha Henry B.Eyring. Nanoro hevitra 
anay izy ny hifantoka amin’ireo zavatra 
izay hampifaka lalina ny filazantsaran’i 
Jesoa Kristy ao am- pon’izy ireo. Tari- 
dalana ho anay tao amin’ny Fiadidian’ny 
Zatovolahy izany torohevitra izany.

 4. Jereo ny “Be with Them,” 
ChurchofJesusChrist.org/callings/aaronic- 
priesthood- quorums/my- calling/leader- 
instruction/be- with- them.

 5. Jereo ny Môzià 18:25; Môrônia 6:5.
 6. Dale G. Renlund, “Amin’ny fijerin’ 

Andriamanitra,” Liahona, nôv. 2015, 94, 
jereo koa ny Mosesy 1:4–6.

Nampianatra ny Filoha Thomas S. 
Monson hoe: “Andraikitsika ny manana 
fomba fijery mifantoka amin’ ny olona 
tsirairay tsy amin’ ny maha- izy azy ankehi-
triny fa kosa amin’ ny mety ho zava- bitany 
amin’ ny hoavy. Miangavy anareo aho mba 

azy ireo” (“Mijery ny hafa araka izay mety 
ho ahatongavany,” Liahona, nôv. 2012, 70).

Nampianatra ny Loholona Neal A. 
Maxwell hoe: “Matetika loatra ny tsy fana-
rahan’ny zatovo ny fenitry ny Fiangonana 
izay hita soritra ety ivelany, na ireo fanonta-
niany izay toa feno fihantsiana, na ny fane-
hoany ny fisalasalany no mahatonga ny 
famaritana azy ho ratsy. Ny vokatr’izany dia 
mety ho ny fiatahany, ary indraindray dia 
ny fialany mihitsy. Ny fitiavana marina dia 
tsy mamaritra olona hoe ratsy!” (“Unto the 
Rising Generation,” Ensign, Apr. 1985, 9).

 7. Jereo ny 2 Mpanjaka 6:17.
 8. I Stephen L. Richards fony izy tao amin’ny 

Fiadidiana Voalohany dia nilaza hoe: “Ny 
karazana fahaizana manavaka tsara indrin-
dra dia ilay iray izay mahita ao amin’ny 
hafa sy mampahafantatra azy ireo ny toetra 
tsara kokoa ananan’izy ireo, ilay zavatra 
tsara efa voajanahary ao anatin’izy ireo” (ao 
amin’ny Conference Report, Apr. 1950, 162; 
in David A. Bednar, “Quick to Observe,” 
Ensign, Des. 2006, 35; Liahona, Des. 2006, 
19). Jereo koa ny 2 Mpanjaka 6:17.

 9. Henry B. Eyring, “Teaching Is a Moral Act” 
(lahateny natao tao amin’ny Oniversite 
an’i Brigham Young, 27 aog. 1991), 3, 
speeches.byu.edu; nampiana fanamafi-
sana; jereo ihany koa ny Henry B. Eyring, 
“Ampio izy ireo hametraka tanjona tsara,” 
Liahona, nôv. 2012, 60–67.

 10. Jereo ny Mosesy 1:3–6.
 11. Môzià 18:21; jereo koa ny Mosesy 7:18.
 12. “Ny zatovolahy izay manana fifandraisana 

matanjaka sy tsara amin’ny fianakaviana 
[Olomasin’ny Andro Farany] iray, sy ny 
namany, ary ireo mpitarika, izay manampy 
azy ireo hanana fifandraisana amin’ny 
Rainy any An- danitra, no ireo izay azo 
antoka kokoa fa hijanona ho mazoto. 
Ireo fandaharan’asa manokana, toy ny 
fandaharam- pampianarana ny alahady, ny 
fandaharan’asan’ny fiaraha- mientana ho 

 24. Tafiditra ao anatin’io isa io ireo zavatra 
takiana amin’ny fandaharan’asan’ny 
Skotisma, izay mbola isan’ny fandahara-
n’asan’ny fiaraha- mientan’ny Fiangonana 
vao tsy ela izay ho an’ireo zazalahy sy 
sy zatovolahy, indrindra fa tao Etazonia 
sy Kanadà. Any amin’ireo faritra izay tsy 
nandray anjara tamin’ny Skotisma dia 
200 mahery no isan’ny zavatra notakiana. 
Ankoatra izay dia voarafitra tamin’ny 
fomba hafa ireo fandaharan’asan’ny 
fiaraha- mientana isan- karazany an’ny zaza-

ka nahatonga ireo zavatra rehetra ireo ho 
sarotra tanterahina ho an’ny fianakaviana.

ChurchofJesusChrist.org/callings/aaronic- 

Fiangonany sy ny vahoakany, ireo izay 
mitondra ny anarany, mba ho vonona 
handray Azy. Ao anatin’ny fiomanan-
tsika amin’ny fiaviany dia hanandratra 
antsika tsirairay Izy mba hahafahantsi-
ka miatrika olana sy fahafahana manao 
zavatra ara- panahy izay tsy mbola hita 
teo amin’ny tantaran’izao tontolo izao.

Tamin’ny septambra 1840 ny 
Mpaminany Joseph Smith sy ireo 
mpanolotsainy tao amin’ny Fiadidia-
na Voalohany dia nanambara izao 
manaraka izao: “Ny asan’ny Tompo 
amin’izao andro farany izao dia asa 
iray midadasika ary mila tsy ho takatry 
ny sain’olombelona. Tsy hay fariparita-
na ny voninahiny, ary tsy misy lehibe 
toy izany. Io no lohahevitra namelom-
belona ny tao am- pon’ireo mpaminany 
sy olo- marina teto an- tany nanomboka 
tamin’ny nahariana izao tontolo izao 
ka hatramin’ireo taranaka nifandim-
by rehetra ary hatramin’izao fotoana 
ankehitriny izao; ary ity tokoa no 
fitantanana ny fotoam- pahafenoana, ka 
ny zava- drehetra izay ao amin’i Kristy 
Jesoa, na any an- danitra na ety an- tany, 
dia hangonina ao Aminy, ary ny zava- 
drehetra dia haverina amin’ny laoniny, 
araka ny voalazan’ny mpaminany 
masina rehetra hatry ny fiantomboha-
n’izao tontolo izao; satria ao amin’izany 

hatramin’izay, namaky ny fitantarana 
ireo fotoana vitsivitsy nampahafan-
taran’ Andriamanitra Ray ny Zanaka 
Malalany ianao. Na koa, namaky ireo 
fotoana izay niresahan’ny Mpamonjy 
tamin’ireo zanaky ny Raintsika any 
An- danitra ianao. Fantatro fa izaho dia 
nanao an’ireo zavatra rehetra ireo ary 
zavatra hafa koa.

Nahita filazana aho momba ny fiso-
ronan’ Andriamanitra sy ny fanokafana 
fotoampitantanana. Naetry aho rehefa 
nahatsapa fa ny fiomanako ho ami-
n’ity fihaonambe ity dia kihon- dalana 
eo amin’ny tantarako manokana. 
Nahatsapa fiovana tato am- poko aho. 
Nahatsapa fankasitrahana vaovao aho. 
Nahatsiaro ho heniky ny fifaliana aho 
hoe voasa handray anjara amin’ny 
fankalazana ny Famerenana amin’ny 
laoniny eo an- dalam- pitohizana.

Azoko an- tsaina fa misy hafa 
mahatsapa, noho ny fiomanany tsara, 
fifaliana bebe kokoa, fibanjinana 
amin’ny lafy tsaran- javatra kokoa, ary 
vonona kokoa hanompo amin’izay 
ilan’ny Tompo azy.

Ireo tranga tsy manam- paharoa 
ankalazaintsika no fiatombohan’ny 
fotoampitantanana farany efa namina-
niana, izay hanomanan’ny Tompo ny 

Nataon’ny Filoha Henry B. Eyring
Mpanolotsaina Faharoa ao amin’ny Fiadidiana Voalohany

Mivaly ny vavaka nataon’ny Loholona 
Maynes teny am- piandohan’ity 
fivoriana voalohany amin’ny fihao-
namben’ny Fiangonana maneran- tany 
ity. Nentanim- panahy isika tamin’ny 
alalan’ireo hafatra mahafinaritra sy ireo 
hira kanto. Ny fampanantenan’ny Filo-
ha Russell M. Nelson fa ity fihaonambe 
ity dia tsy ho hay hadinoina dia efa 
manomboka ho tanteraka sahady.

Nanondro ity taona ity ny Filoha 
Nelson ho “faha- roanjato taona anka-
lazana ny nisehoan’ Andriamanitra 
Ray sy i Jesoa Kristy Zanaka Malalany 
tamin’i Joseph Smith tao anaty fahita-
na.” Nanasa antsika ny Filoha Nelson 
hanao drafitra ho an’ny tenantsika 
manokana mba hiomanana ho ami-
n’ity fihaonambe manan- tantara ity, 
ka ny fankalazana izany hoy izy dia 
ho “kihon- dalana lehibe eo amin’ny 
tantaran’ny Fiangonana, ary ny anjara 
birikinao dia tena ilaina.”1

Mety nahare ny hafany ianao 
angamba, tahaka ny tenako, ka 
nanontany tena hoe, “Amin’ny fomba 
ahoana moa no maha- tena ilaina ny 
anjara biriky entiko?” Mety namaky sy 
nivavaka momba ireo zava- nitranga 
tamin’ny Famerenana amin’ny laoniny 
ianao. Na angamba, mihoatra noho ny 

Fivavaky ny finoana
Rehefa mivavaka amim- pinoana isika dia ho lasa 
ampahany manan- danja eo amin’ny asan’ny 
Tompo, eo am- panomanany an’izao tontolo izao 
ho amin’ny Fiaviany fanindroany.

Mixco, Guatemala

no hahatanteraka amim- boninahitra 
ny fampanantenana natao tamin’ireo 
ray, eo am- pitrangan’ireo fanehoana ny 
herin’ilay Avo Indrindra izay ho lehibe 
sy feno voninahitra ary ho tena tsara.”

Notohizan’izy ireo hoe: “Mahatsapa 
ho vonona izahay handroso ary ham-
piray ny herinay hananganana ny Fan-
jakana, ary hanorenana ny Fisoronana 
amin’ny fahafenoany sy ny voninahiny. 
Ny asa izay tsy maintsy tanterahina 
amin’ny andro farany dia asa tena 
manan- danja izaitsizy, ka hitaky ny 
hampiasana ny hery, sy fahaiza- manao, 
sy talenta, ary fahaizan’ireo Olomasina, 
mba hahafahan’izany hikodiadia araka 
ilay voninahitra sy halehibe voasori-
try ny mpaminany [Daniela] [jereo ny 
Daniela 2:34–35, 44–45]; ary noho 
izany dia hitaky ny fifantohan’ny 
Olomasina, mba hanatontosana asa 
lehibe sy mahatalanjona toy izany.”2

Maro amin’ireo antsipirian’ireo 
zavatra ho ataontsika sy ny fotoana 
hanaovana izany ao amin’ny Famere-
nana amin’ny laoniny izay an- dalam- 
pitohizana no mbola tsy nambara. 
Kanefa ny Fiadidiana Voalohany na 
dia tamin’izany andro voalohando-
hany izany aza dia nahafantatra ny 
sasany amin’ireo asa napetraky ny 

Tompo eo anoloantsika. Ireto misy 
ohatra vitsivitsy amin’ny zavatra izay 
fantatsika fa hitranga:

Ny Tompo, amin’ny alalan’ireo 
Olomasiny dia hanolotra ny fanome-
zan’ny filazantsarany amin’ny “firene-
na, ny foko, ny samy hafa fiteny ary 
ny mponina rehetra.”3 Hitohy handray 
anjara ihany ny teknôlôjia sy ny faha-
gagana—torak’izany koa ireo “mpana-
rato olona”4 izay hanompo amin- kery 
sy finoana tsy mitsaha- mitombo.

Isika vahoaka dia hiray hina kokoa 
eo anivon’ny fifandirana izay tsy 
hitsahatra hitombo. Ho tafangona 
isika ao amin’ny hery ara- panahin’ny 
vondrona sy ny fianakaviana heniky 
ny fahazavan’ny filazantsara.

Na ny tontolo tsy mpino aza dia 
hiaiky Ny Fiangonan’i Jesoa Kristy 
ho an’ny Olomasin’ny Andro Farany 
ary hahita ny herin’ Andriamanitra 
ao aminy. Ireo mpanaradia maha-
toky sy be herim- po dia hitondra 
tsy am- pihambahambana sy amim- 
panetrentena ary ampahibemaso ny 
anaran’i Kristy eo amin’izy ireo eo 
amin’ny fiainan’izy ireo isan’andro.

Ahoana ary izany no hahafahantsi-
ka tsirairay mandray anjara amin’ny 
asa sady lehibe no avo indrindra 
tahaka izany? Ny Filoha Nelson dia 
nampianatra antsika ny fomba hitom-
boana eo amin’ny hery ara- panahy. 
Rehefa raisintsika ho toy ny fahafaha-
na hahazoana fifaliana ny fibebahana 
noho ny finoantsika mitombo fa i 
Jesoa no Kristy, rehefa mahatakatra 
sy mino isika fa mihaino ny vavaka 
rehetra ataontsika ny Ray any An- 
danitra, rehefa miezaka mankatò sy 
miaina ireo didy isika, dia hitombo ny 
herintsika handraisana fanambarana 
tsy tapaka. Afaka ny ho lasa naman-
tsika mandrakariva ny Fanahy Masina. 
Hijanona ao anatintsika ny fahatsapa-
na fahazavana na dia mihamaizina aza 
ny tontolo manodidina antsika.

I Joseph Smith dia ohatra amin’ny 
fomba hitomboana amin’izany karaza-
na hery ara- panahy izany. Nampiseho 
antsika izy fa ny fivavaky ny finoana 
no fanalahidin’ny fanambarana avy 
amin’ Andriamanitra. Nivavaka tamim- 
pinoana izy, nino fa Andriamanitra 

Ray dia hamaly ny vavaka ataony. 
Nivavaka tamim- pinoana izy, nino fa 
amin’ny alalan’i Jesoa Kristy ihany no 
hahafahany ho afaka amin’ny nenina 
tsapany noho ny fahotany. Ary dia 
nivavaka tamim- pinoana izy, nino 
fa nila nahita ny Fiangonana marin’i 
Jesoa Kristy mba hahazoana izany 
famelan- keloka izany. 

Nandritra ny fanompoany manon-
tolo tamin’ny naha- mpaminany azy 
dia nampiasa ny fivavaky ny finoa-
na i Joseph Smith mba hahazoana 
fanambarana tsy tapaka. Eo am- 
piatrehantsika ireo olana amin’izao 
andro izao sy ireo izay mbola ho 
avy, isika koa dia mila mampiasa 
izany lamina izany. Nilaza ny Filoha 
Brigham Young hoe: “Tsy mahafanta-
tra fomba hafa aho ho an’ny Oloma-
sin’ny Andro Farany ankoatra ny hoe 
ny fofonaina rehetra dia tokony ho 
toy ny vavaka mba hitarihan’ Andria-
manitra sy hitantanany ny olony.”5

Dia tokony hamariparitra ny fiai-
nantsika andavanandro ireo teny ao 
amin’ny vavaky ny fanasan’ny Tompo: 
“Mahatsiaro Azy mandrakariva.” Ny 
hoe “Azy” dia hoe an’i Jesoa Kristy. Ireo 
teny manaraka hoe “ary ny hitandrina 
ny didiny,” dia mandroso ny hevitry ny 
hoe mahatsiaro Azy amintsika.6 Rehefa 
mahatsiaro an’i Jesoa Kristy mandraka-
riva isika dia mety hanontany amin’ny 
alalan’ny vavaka mangina hoe “Inona 
no tiany ho ataoko?” 

Ny fivavaka tahaka izany, izay ato-
lotra amim- pinoana an’i Jesoa Kristy, 
no nanokatra ity fotoampitantanana 
farany ity. Ary ho votoatin’ny fandrai-
santsika tsirairay anjara eo amin’ny 
fitohizan’ny fivelaran’ity fotoampitan-
tanana ity izany. Nahita aho, tahaka 
ny tenanao, ohatra mahatalanjona ny 
amin’izany fivavaka izany.

Voalohany, i Joseph Smith. Nanga-
tahiny tamin’ny alalan’ny finoana toy 
ny an’ny ankizy kely ny zavatra tian’ny 
Tompo hataony. Ny valiny azony dia 
nanova ny tantaran’izao tontolo izao.

Amiko, dia misy lesona manan- 
danja sintonina avy amin’ny fihetsik’i 
Joseph teo anatrehan’ny fanafihan’i 
Satana raha nandohalika hivavaka i 
Joseph.

Fantatro avy amin’ireo zavatra niai-
nako fa i Satana sy ny mpanompony 
dia miezaka hanao izay hahatsapantsi-
ka fa tsy tokony hivavaka isika. Rehefa 
nampiasa ny heriny rehetra i Joseph 
Smith hiantsoana an’ Andriamanitra 
mba hanafaka azy amin’ilay hery izay 
niezaka ny hamatotra azy, dia novalia-
na ny vavaka fangataham- panampiana 
nataony ka niseho taminy ny Ray any 
An- danitra sy i Jesoa Kristy.

Ny ezaka nataon’i Satana ham-
pandamòka ny fiatombohan’ny 
Famerenana amin’ny laoniny dia tena 
mafy tokoa satria tena nanan- danja 
ilay vavaka nataon’i Joseph. Izaho sy 
ianao dia hanana anjara asa kelikely 
kokoa ao amin’ny Famerenana amin’-
ny laoniny eo an- dalam- pitohizana. 
Ilay fahavalon’ny Famerenana amin’ny 
laoniny anefa dia hiezaka hanakana 
antsika tsy hivavaka. Ny ohatry ny 
finoan’i Joseph sy ny fahavononany 
dia afaka mankahery antsika eo 
amin’ny fahavononantsika. Izany no 
anisan’ireo antony maro hampidirako 
ao amin’ireo vavaka ataoko ny fisaora-
na ny Ray any An- danitra noho ny 
Mpaminany Joseph.

I Enôsa ao amin’ny Bokin’i 
Môrmôna dia maodely iray hafa 
amin’ny fivavaky ny finoana eo am- 
piezahako hanatontosa ny anjarako eo 
amin’ny Famerenana amin’ny laoniny 
an- dalam- pitohizana. Na inona na 
inona anjaranao dia azonao raisina ho 
mpampianatrao manokana i Enôsa.

Tahaka an’i Joseph dia nivavaka 
tamim- pinoana i Enôsa. Toy izao no 
namariparitany ny zavatra niainany:

“Dia mosarena ny fanahiko; ary 
nandohalika teo anoloan’ny Mpanao 
ahy aho ary nitalaho taminy sady 
nahery nivavaka no nitaraina ho 
an’ny fanahiko ihany; ary nandritra 
ny manontolo andro no nitalahoako 
taminy; eny, ary rehefa tonga ny alina 
dia mbola nanandratra avo ny feoko 
aho ka nahatakatra ny lanitra izany.

“Ary nisy feo tonga tamiko, nanao 
hoe: Ry Enôsa, voavela ny fahotanao 
ary hotahiana ianao.

“Ary izaho Enôsa dia nahafantatra 
fa tsy afaka mandainga Andriamanitra; 
noho izany, dia nofafana ny hadisoako.

“Ary hoy aho: Ahoana no mahatò 
izany, Tompo ô?

“Ary hoy Izy tamiko: Noho ny 
finoanao an’i Kristy izay tsy mbola 
henonao na hitanao na oviana na 
oviana. Ary taona maro no ho lasana 
mialoha ny hanehoany ny tenany ao 
amin’ny nofo; koa mandehana, ny 
finoanao no efa namonjy anao.”7

Ny lesona izay nitondra fitahiana 
ho ahy dia ao anatin’ireto teny ireto: 
“Noho ny finoanao an’i Kristy izay tsy 
mbola henonao na hitanao na oviana 
na oviana.” 

Nanam- pinoana an’i Kristy i Joseph 
handehanana any amin’ilay alakely 
ary koa hivavahana mba hamotsorana 
azy amin’ny herin’i Satana. Tsy mbola 
nahita ny Ray sy ny Zanaka izy saingy 
nivavaka tamim- pinoana tamin’ny 
herin’ny fony manontolo.

Ny zavatra niainan’i Enôsa dia nam-
pianatra ahy lesona sarobidy mitovy 
amin’izany. Rehefa mivavaka amim- 
pinoana aho dia manana ny Mpamon-
jy ho mpanelanelana ahy amin’ny Ray 
ary afaka mahatsapa aho fa mahataka-
tra ny lanitra ny vavaka ataoko. Tonga 
ny valiny. Ary voaray ny fitahiana. Misy 
fiadanana sy fifaliana na dia mandritra 
ny fotoan- tsarotra aza.

Tsaroako, fony mbola izaho no 
mpikambana vaovao indrindra tao 
amin’ny Kôlejin’ny Apôstôly Roam-
binifolo, ny nandohalihako nivavaka 
niaraka tamin’ny Loholona David B. 
Haight. Teo ho eo amin’ny taonako 
misy ahy amin’izao izy tamin’izany, 
miaraka amin’ireo olana sy fanam-
by iainako amin’izao fotoana izao. 
Tsaroako ny feony raha nivavaka izy. 
Tsy nanokatra ny masoko hijerena 
azy aho, saingy tsapako fa toy ny hoe 
nitsiky izany izy. Niresaka tamin’ny 
Ray any An- danitra izy amin’ny feo 
feno fifaliana.

Henoko ato an- tsaiko izany ny 
fahasambarany rehefa niteny izy hoe: 
“Amin’ny anaran’i Jesoa Kristy.” Ny 
fahenoko azy dia toy ny hoe tsapan’-
ny Loholona Haight ny fanamafisan’-
ny Mpamonjy tamin’io fotoana io ny 
hafatra izay nivavahany tamin’ny Ray. 
Ary azoko antoka fa ho voaray amin’-
ny tsikitsiky izany.

Ny fahafahantsika mitondra ny 
anjara birikintsika manan- danja ao 
amin’ny Famerenana amin’ny lao-
niny mahatalanjona izay an- dalam- 
pitohizana dia hitombo rehefa 
mitombo ny finoantsika an’i Jesoa 
Kristy ho Mpamonjy antsika sy ny 
Raintsika any An- danitra ho Raintsika 
be fitiavana. Rehefa mivavaka amim- 
pinoana isika dia ho lasa ampahany 
manan- danja eo amin’ny asan’ny 
Tompo, eo am- panomanany an’izao 
tontolo izao ho amin’ny Fiaviany 
fanindroany. Mivavaka aho ny mba 
hahitantsika rehetra fifaliana amin’ny 
fanaovana ny asa izay asainy ataontsi-
ka tsirairay avy.

Mijoro ho vavolombelona aho fa 
velona i Jesoa Kristy. Ity no Fiangona-
ny sy fanjakany ety an- tany. I Joseph 
Smith no mpaminanin’ny Famerenana 
amin’ny laoniny. Ny Filoha Russell M. 
Nelson no mpaminanin’ny Tompo eto 
an- tany amin’izao fotoana izao. Miha-
zona ny fanalahidin’ny fisoronana 
rehetra ao amin’ Ny Fiangonan’i Jesoa 
Kristy ho an’ny Olomasin’ny Andro 
Farany izy. Amin’ny anaran’i Jesoa 
Kristy, amena. ◼
FANAMARIHANA
 1. Russell M. Nelson, “My 2020 Invitation to 

You: Share the Message of the Restoration 
of the Savior’s Gospel,” 1 jan. 2020,  
blog.ChurchofJesusChrist.org.

 2. Enseignements des présidents de l’Église: 
Joseph Smith (2007), 512–13.

 3. Môzià 15:28.
 4. Matio 4:19.
 5. Discourses of Brigham Young, nofantenan’i 

John A. Widtsoe (1954), 43–44.
 6. Fotopampianarana sy Fanekempihavanana 

20:77.
 7. Enôsa 1:4–8.

Sandy, Utah, Etazonia

Roambinifolo ho mpaminany sy mpa-
hita ary mpanambara.

Izay rehetra manohana dia aoka 
haneho izany.

Izay manohitra, raha misy, dia aoka 
haneho izany koa.

Aroso amintsika ny hisaorana 
an’ireto manaraka ireto tamin’ny 
naha- Fitopololahin’ny Vondromparitra 
azy ireo: Loholona Jorge T. Becerra, 
Loholona Mark S. Bryce, Loholona 
Jeremy R. Jaggi, Loholona Kelly R. 
Johnson, Loholona Adeyinka A. 
Ojediran, ary Loholona Moisés 
Villanueva.

Ireo izay maniry ny hiaraka haneho 
fankasitrahana aminay noho ny asa 
fanompoana tena tsara nataon’izy 
ireo, dia aoka haneho izany.

Aroso amintsika ny hisaorana 
amin’ny fankasitrahana eram- po ny 
ao amin’ny Fiadidian’ny Zatovololahy 
maneran- tany araka izao manaraka 
izao: i Stephen W. Owen tamin’ny 
naha- filoha azy, i Douglas D. Holmes 
tamin’ny naha- mpanolotsaina voaloha 
azy, ary i M. Joseph Brough tamin’ny 
naha- mpanolotsaina faharoa azy.

Ireo rehetra izay te hiaraka aminay 
haneho fankasitrahana ho an’ireo 
rahalahy ireo noho ny asa fanompoa-
na niavaka nataon’izy ireo, dia aoka 
haneho izany.

Aroso amintsika ny hanohanana 
ireto Fitopololahy Manampahefana 
ambony manaraka ireto: Jorge T. 
Becerra, Matthew S. Holland, 
William K. Jackson, Jeremy R. Jaggi, 
Kelly R. Johnson, Thierry K. Mutombo, 
Adeyinka A. Ojediran, Ciro Schmeil, 
ary i Moisés Villanueva.

Izay rehetra manohana dia aoka 
haneho izany.

Ireo izay manohitra, dia aoka hane-
ho izany koa.

Aroso amintsika ny hano- 
hanana ireto manaraka ireto ho 
Fitopololahin’ny Vondromparitra: 
Jay D. Andersen, Faapito Auapaau, 
Frederick K. Balli Jr., Kevin W. Birch, 
John W. Boswell III, J. Francisco 
Bührer, Suchat Chaichana, Matthew R. 
Clarke, L. Guido Cristobal, Edmarc R. 
Dumas, Carlos A. Gabaldón, 
M. Andrew Galt IV, Clark G. Gilbert, 

Ireo izay manohitra, raha misy, 
dia afaka maneho izany.

Aroso amintsika ny hanohanana 
an’i Dallin H. Oaks ho Filohan’ny 
Kôlejin’ny Apôstôly Roambinifolo ary 
i M. Russell Ballard ho Filoha mpi-
solo toerana ao amin’ny Kôlejin’ny 
Apôstôly Roambinifolo.

Ireo izay manohana aoka haneho 
izany.

Raha misy manohitra dia afaka 
maneho izany.

Aroso amintsika ny hanohanana 
ireto manaraka ireto ho mpikambana 
ao amin’ny Kôlejin’ny Apôstôly 
Roambinifolo: M. Russell Ballard, 
Jeffrey R. Holland, Dieter F. Uchtdorf, 
David A. Bednar, Quentin L. Cook, 
D. Todd Christofferson, Neil L. 
Andersen, Ronald A. Rasband, Gary E. 
Stevenson, Dale G. Renlund, Gerrit 
Walter Gong, ary Ulisses Soares.

Ireo izay manohana dia aoka hane-
ho izany.

Izay manohitra dia aoka haneho 
izany.

Aroso amintsika ny hanohanana 
ireo mpanolotsaina ao amin’ny Fia-
didiana Voalohany sy ireo Apôstôly 

Natolotry ny Filoha Dallin H. Oaks
Mpanolotsaina Voalohany ao amin’ny Fiadidiana Voalohany

Fivoriana sabotsy tolakandro | 4 aprily 2020

Ry rahalahy sy anabavy, ankehi-
triny aho dia hanolotra aminareo 
ireo Manampahefana Ambony, sy 
ireo Fitopololahin’ny Vondrompa-
ritra ary ireo Mpiandraikitra Ambo-
ny ato amin’ny Fiangonana mba 
hotohananareo.

Miangavy anareo izahay mba hane-
ho ny fanohananareo amin’ny fomba 
mahazatra na aiza na aiza mety misy 
anareo. Raha misy aminareo mano-
hitra na iza na iza amin’ireo atolotra 
eto, dia mangataka anareo izahay 
mba hifandray amin’ny filohan’ny 
tsatòkanareo.

Aroso amintsika ny hanohanana 
an’i Russell Marion Nelson amin’ny 
maha- mpaminany sy mpahita 
ary mpanambara azy ary Filohan’ 
Ny Fiangonan’i Jesoa Kristy ho 
an’ny Olomasin’ny Andro Farany; 
Dallin Harris Oaks amin’ny maha- 
Mpanolotsaina Voalohany azy ao 
amin’ny Fiadidiana Voalohany; ary 
Henry Bennion Eyring amin’ny maha- 
Mpanolotsaina Faharoa azy ao amin’-
ny Fiadidiana Voalohany.

Ireo izay manohana dia afaka 
maneho izany.

Fanohanana ireo 
Manampahefana Ambony 
sy ireo Fitopololahin’ny 
Vondromparitra, ary ireo 
Mpiandraikitra Ambony



Leonard D. Greer, Vladislav Y. 
Gornostaev, D. Martin Goury, 
Richard I. Heaton, Broc C. Hiatt, 
David H. Huntsman, Norman C. 
Insong, Daniel Kabason, Federico M. 
Kähnlein, Jeffrey J. Kerr, Youngjoon 
Kwon, David G. LaFrance, Ricardo C. 
Leite, Marcelo Louza, Jose G. 
Manarin, Jeremiah J. Morgan, Mark A. 
Mortensen, Eduardo F. Ortega, 
Nathan D. Pace, Michael M. Packer, 
Omar I. Palacios, Jorge W. Pérez, 
Kyrylo Pokhylko, Sergio A. Poncio, 
Arthur Rascon, Miguel A. Reynoso, 
Gustavo G. Rezende, Robert G. 
Rivarola, Tonga J. Sai, Luciano Sankari, 
Rosendo Santos, Henry Savstrom, 
J. Matthew Scott, James E. Slaughter, 
Robert T. Smith, Ricardo A. Spencer, 
Colin C. Stauffer, David C. Stewart, 
Jared W. Stone, Arlen M. Tumaliuan, 
Martin J. Turvey, Yan C. Vega, Paul B. 
Whippy, Chad R. Wilkinson, ary 
Dow R. Wilson.

Izay rehetra manohana dia aoka 
haneho izany.

Izay manohitra, raha misy, dia aoka 
haneho izany.

Aroso amintsika ny hanohanana ny 
Fiadidian’ny Zatovolahy maneran- tany 
vaovao: i Steven J. Lund ho filoha, 
Ahmad Saleem Corbitt ho mpanolo-
tsaina voalohany, ary i Bradley Ray 
Wilcox ho mpanolotsaina faharoa.

Ireo izay manohana dia afaka 
maneho izany.

Raha misy manohitra dia afaka 
maneho izany koa.

Aroso amintsika ny hanohanana 
ireo Manampahefana Ambony, Fito-
pololahin’ny Vondromparitra, sy ireo 
Mpiandraikitra Ambony hafa araka 
izay misy ankehitriny.

Izay rehetra manohana dia aoka 
haneho izany.

Izay manohitra, raha misy, dia aoka 
haneho izany.

Averinay indray hoe, manasa ireo 
izay mety nanohitra na iza na iza tami-
n’ireo natolotra izahay mba hifandray 
amin’ny filohan’ny tsatòkany.

Misaotra anareo izahay noho ny 
finoana asehonareo sy ny vavaka atao-
nareo tsy tapaka ho an’ireo mpitarika 
ao amin’ny Fiangonana. ◼

Ry Rahalahy isany: Araka ny torolalana avy amin’ny fanambarana voa-
rakitra ao amin’ny fizarana faha- 120 ao amin’ny Fotopampianarana sy 
Fanekempihavanana dia ny Filankevitry ny Fampiasana ny Fahafolon-
karena, izay ahitana ny Fiadidiana Voalohany sy ny Kôlejin’ny Apôstôly 
Roambinifolo ary ny Episkôpà Mpiahy, no manome fankatoavana ny 
fampiasana ny volan’ny Fiangonana. Ireo rafitra ato amin’ny Fiangona-
na no mitsinjara ny vola araka ny teti- bola sy ireo fitsipika ary fomba 
fiasa izay nolaniana.

Ny Fanamarinam- bola ato amin’ny Fiangonana, izay ahitana matiha-
nina manana mari- pahaizana ary tsy miankina amin’izay departemanta 
sy fikambanana hafa rehetra ato amin’ny Fiangonana, dia manana 
andraikitra hanatontosa ireo fanamarinam- bola mba hanomezana anto-
ka azo ekena mikasika ireo anjara biriky voaray, sy ireo fandaniam- bola 
atao ary mba hiarovana ny fananan’ny Fiangonana.

Raha mifototra amin’ireo fanamarinam- bola notanterahina, dia 
mahita ny ao amin’ny Fanamarinam- bola ato amin’ny Fiangonana fa eo 
amin’ny antsipiriany rehetra, ny anjara biriky voaray sy ny fandaniana 
natao ary ny fananan’ny Fiangonana tamin’ny taona 2019 dia voarakitra 
ary notantanana araka ireo tetibola sy fitsipika ary fomba fitantanan’ny 
Fiangonana efa nahazoana fankatoavana. Ny Fiangonana dia manaraka 
ireo fitsipika ampianarina an’ireo mpikambana ao aminy hoe miaina 
araka ny tetibola sy miala amin’ny fitrosana ary manao tahiry hiatrehana 
ny vodiandro merika.

Atolotra amim- panajana,
Ny Departemantan’ny Fiangonana misahana ny Fanamarinam- bola
Kevin R. Jergensen
Tale Mpitantana ◼

Tatitra avy amin’ny 
Departemantan’ny 
fanamarinana ny 
fampiasam- bolan’ny 
Fiangonana, taona 2019
Natolotr’i Kevin R. Jergensen
Tale mpitantana, Departemantan’ny fanamarinana ny fampiasam- bolan’ny 
Fiangonana

Ho an’ny Fiadidiana Voalohan’ Ny Fiangonan’i 
Jesoa Kristy ho an’ny Olomasin’ny Andro Farany

nandraisan’i Joseph Smith ireo takela- 
bolamena avy teny an- tanan’ny anjely 
Môrônia. Mpaminany maro fahiny no 
naminany momba ny fahatongavan’ity 
boky masina ity amin’izao androntsika 
izao.5 Niresaka momba ny boky iray 
voaisy tombo- kase i Isaia, hoe amin’-
ny fotoana izay hipoiran’izany dia 
hifanditra momba ny tenin’ Andria-
manitra ny olona. Izany toe- javatra 
izany no hanome sehatra hahafahan’ 
Andriamanitra manatontosa ilay asany 
izay “zava- mahagaga sy mahatalanjo-
na,” izay haha- “foana ny fahendren’ny 
olon- kendriny, ary tsy ho hita ny faha-
lalan’ny mazava sainany” raha toa ka 
ny mpandefitra kosa “hitombo hafa-
liana amin’i Jehovah, ary ny malahelo 
ao amin’ny olona dia hifaly amin’ny 
Iray masin’ny Isiraely.”6 I Ezekiela 
dia niresaka momba ny tapa- kazon’i 
Joda (ny Baiboly) sy ny tapa- kazon’i 
Efraima (ny Bokin’i Môrmôna) izay 
hatambatra ho iray. Na i Ezekiela (ao 
amin’ny Testamenta Taloha) na i Lehia 
(ao amin’ny Bokin’i Môrmôna) dia 
samy nilaza fa izy ireo dia “hitambatra” 
hanaporofo ny mahadiso ny fotopam-
pianarana sandoka sy hampiorina 
fiadanana ary hitondra antsika amin’ny 
fahalalana ireo fanekempihavanana.7

Tamin’ny takarivan’ny 21 sep-
tambra 1823, telo taona sy tapany 
taorian’ny niainan’i Joseph Smith ny 
Fahitana Voalohany, dia niseho taminy 
ny anjely Môrônia, ilay mpaminany 
Nefita farany tany Amerika fahiny, 
in- telo, vokatry ny vavaka tamin- 
kitsim- po izay nataony. Nandritra ny 
fihaonan’izy ireo izay naharitra ny 
alina manontolo dia nilaza tamin’i 
Joseph i Môrônia fa nanana asa iray 
mahatalanjona ho ampanaovina azy 
Andriamanitra—dia ny fandikana sy 
ny fampielezana amin’izao tontolo 
izao ny teny nentanim- panahin’ireo 
mpaminany fahiny tany amin’ny kaon-
tinanta Amerikana.8 Ny andro nana-
raka izany dia nandeha i Joseph tany 
amin’ilay toerana tsy dia lavitra ny 
tranony, izay nandevenan’i Môrônia 
an’ireo takelaka tany am- paran’ny 
androm- piainany, taonjato maro lasa 
tany aloha. Teo amin’io toerana io i 
Joseph dia nahita an’i Môrônia indray, 

fotoampitantanana izao, taorian’-
ny Fahitana Voalohany. Ny Bokin’i 
Môrmôna dia mijoro ho vavolombelo-
na momba ny fitiavan’ Andriamanitra 
an’ireo zanany, momba ny sorompa-
navotana masina sy feno fandavan- 
tena nataon’i Jesoa Kristy Tompo, ary 
momba ny fanompoana faratampony 
nataony teo anivon’ireo Nefita fotoana 
fohy taorian’ny Fitsanganany tamin’-
ny maty.2 Izany ihany koa dia mijoro 
ho vavolombelona fa ny sisa tavela 
amin’ny mpianakavin’ i Isiraely dia ho 
lasa iray amin’ny alalan’ny asa hataony 
amin’ny andro farany ary tsy holavina 
mandrakizay izy ireo.3

Rehefa mandalina ny fivoahan’ity 
boky soratra masina ity isika amin’izao 
andro farany izao dia lasa mahatsa-
pa fa fahagagana izy manontolo—
nanomboka tamin’ny nahazoan’ny 
Mpaminany Joseph Smith ireo takela- 
bolamena avy tamina anjely masina ka 
hatramin’ny nandikana azy “tamin’ny 
alalan’ny fanomezam- pahasoavana sy 
herin’ Andriamanitra,”4 ny nitsimbi-
nana azy, ary ny namoahana azy teo 
ambany fitantanan’ny Tompo.

Ny fivoahan’ny Bokin’i Môrmôna 
dia efa nanomboka ela be talohan’ny 

Nataon’ny Loholona Ulisses Soares
Ao amin’ny Kôlejin’ny Apôstôly Roambinifolo

Indray mandeha raha nivory niaraka 
tamin’ireo loholon’ny Fiangonana ny 
mpaminany Joseph Smith dia nanam-
bara hoe: “Esory ny Bokin’i Môrmôna 
sy ireo fanambarana dia aiza ny 
fivavahantsika? Tsy manana isika.”1 Ry 
rahalahiko sy anabaviko malala isany, 
taorian’ny Fahitana Voalohany, ny 
fivoahan’ny Bokin’i Môrmôna tamin’ny 
fomba mahagaga no dingana faharoa 
tena manan- danja teo amin’ilay Fame-
renana miandalana ny filazantsaran’i 
Jesoa Kristy amin’ny laoniny amin’izao 

Ny Fivoahan’ny  
Bokin’i Môrmôna
Ireo tranga ara- tantara sy ireo vavolombelona 
manokan’ny Bokin’i Môrmôna dia manamarina 
fa tena fahagagana tokoa ny fivoahany.

Bountiful, Utah, Etazonia

izay nanoro azy mba hiomana han-
dray ireo takelaka any aoriana.

Nandritra ny efa- taona taorian’io, 
isan- taona isaky ny 22 septambra, 
dia nandray fampianarana fanampiny 
avy tamin’i Môrônia i Joseph mom-
ba ny fahalalana mikasika ny fomba 
tokony hitantanana ny fanjakan’ny 
Tompo amin’ny andro farany. Tao 
anatin’ny fiomanan’i Joseph ihany koa 
ny famangian’ireo anjelin’ Andriama-
nitra, ka nampipoitra tsikelikely ny 
maha- zava- dehibe sy ny voninahitr’i-
reo tranga izay ho tanteraka amin’ity 
fotoampitantanana ity.9

Anisan’izany fiomanana izany ny 
fanambadiany an’i Emma Hale tamin’-
ny 1827. Nanana anjara asa lehibe 
tokoa i Emma tamin’ny nanampiany 
ny Mpaminany nandritra ny androm- 
piainany sy ny asa fanompoany. Raha 
ny marina, tamin’ny septambra 1827, 
dia niaraka tamin’i Joseph tany amin’i-
lay tendrombohitra nanafenana ireo 
takelaka i Emma, ary niandry azy raha 
nanolotra ireo rakitsoratra ho eny am- 
pelatanan’i Joseph i Môrônia. Nahazo 
fampanantenana i Joseph fa ho voa-
tsimbina ireo takelaka ireo raha toa ka 
hanao ny ezaka rehetra izy hiarovana 
azy ireo mandra- pamerenana azy ireo 
indray ho eo am- pelatanan’i Môrônia.10

Ry mpiara manompo amiko ato 
amin’ny filazantsara, ny ankamaroan’ 
ireo valim- pikarohana hita ankehi-
triny momba ny fotoana fahagola 
no mitranga mandritra ny fanaovana 
fikarohana ambany tany na koa aza 
rehefa manao tetikasa fanorenana 
trano. Fa i Joseph Smith kosa dia nota-
rihin’anjely iray ho any amin’ireo take-
laka. Izany fotsiny dia efa fahagagana.

Fahagagana ihany koa ny fizotran’-
ny nandikana ny Bokin’i Môrmôna. Io 
rakitsoratra fahiny io dia tsy “nadika” 
tamin’ny fomba mahazatra fanaon’ireo 
mpandalina ny asa soratra fahagola 
amin’ny alalan’ny fianarana fiteny 
fahagola. Tokony hojerentsika amin’-
ny maha “fanambarana” azy ilay din-
gana, miaraka amin’ny fanampian’ny 
fitaovana azo tsapain- tanana natolotry 
ny Tompo, fa tsy toy ny “fandikana” 
ataon’olona iray manana fahalalana 
momba ny fiteny. Nanambara i 

Joseph Smith hoe tamin’ny alalan’ny 
herin’ Andriamanitra, “no nandika[ny] 
ny Bokin’i Môrmôna avy tamin’ny 
tarehintsoratra egyptiana fahagola, 
izay very teo amin’izao tontolo izao 
ny fahalalana momba azy, ary nijoro 
irery tao anatin’izany trangan- javatra 
mampitolagaga izany [izy], zatovo 
tsy nanam- pahalalana, mba hiady 
amin’ny fahendren’ny tany sy ireo 
tsy fahalalana maro tamin’ny taonja-
to fahavalo ambin’ny folo, tamin’ny 
alalan’ny fanambarana iray vaovao.”11 
Miharihary ihany koa ny fanampian’-
ny Tompo tamin’ny nandikana ireo 
takelaka, na fanambarana raha izay no 
hilazana izany, raha jerena ny fotoana 
fohy dia fohy feno fahagagana izay 
nandikan’i Joseph Smith an’izany.12

Ireo mpitantsoratr’i Joseph dia 
nijoro ho vavolombelona ny amin’-
ny herin’ Andriamanitra izay tsapa 
rehefa teo am- pandikana ny Bokin’i 
Môrmôna. Hoy i Oliver Cowdery 
indray mandeha: “Andro izay tsy hoha-
dinoina na oviana na oviana ireny—ny 
mipetraka mihaino ny feo tononin’ny 
fitaoman’ny lanitra dia nanaitra ny 
fankasitrahana lalina indrindra avy tao 
amin’ity tratra ity! Isan’andro isan’an-
dro dia notohizako tsy an- kiato ny 

fanoratana izay miloaky ny vavany, 
raha [teo am- pandikana] . . . - ny 
Bokin’i Môrmôna-  [izy].”13

Ireo loharano ara- tantara dia mane-
ho fa nanomboka tamin’ny fotoana 
izay nahazoan’i Joseph ireo takelaka 
tamin’ny 1827 dia imbetsaka no nisy 
nanandrana hangalatra azy ireo taminy. 
Nanoratra izy hoe “nampiasaina ny 
fanerena mahery vaika indrindra mba 
hanesorana [ireo takelaka taminy]” ary 
“nampiasaina izay tetika rehetra azo 
foronina hanatanterahana izany.”14 
Tamin’ny farany i Joseph sy i Emma 
dia voatery niala tao Manchester, New 
York, ho any Harmony, Pennsylvania, 
mba hahitana toerana azo antoka 
hanohizana ny asa fandikanteny, lavitra 
an’ireo andian’olon- dratsy sy ireo olo-
na izay nikatsaka hangalatra ireo take-
laka.15 Araka ny voamariky ny mpahay 
tantara iray: “Toy izany no niafaran’ny 
dingana sarotra voalohany tamin’ny 
fikajian’i Joseph ireo takelaka. . . . Na 
dia izany aza dia voaro ilay rakitsoratra, 
ary tao amin’ny fiezahan’i Joseph mafy 
ny hitsimbina izany dia tsy azo hiodivi-
rana fa nianatra betsaka tokoa i Joseph 
momba ireo fomban’ Andriamanitra sy 
ny an’olombelona izay hanampy azy 
tsara amin’ny fotoana ho avy.”16

Nianatra i Joseph raha teo am- 
pandikana ny Bokin’i Môrmôna fa ny 
Tompo dia hisafidy vavolombelona 
izay hahita ireo takelaka.17 Izany no 
ampahan’ny zavatra izay ny Tompo 
mihitsy no nametraka azy rehefa nilaza 
Izy hoe “Ary amin’ny tenin’ny vavolom-
belona roa na telo no hanorenana ny 
teny rehetra.”18 I Oliver Cowdery sy i 
David Whitmer ary i Martin Harris, izay 
anisan’ireo naman’i Joseph tany amboa-
lohany tamin’ny fanorenana ilay asa 
mahatalanjon’ Andriamanitra amin’izao 
fotoampitantanana izao, no vavolombe-
lona voalohany voantso hizara fijoroana 
ho vavolombelona manokana mika-
sika ny Bokin’i Môrmôna. Nijoro ho 
vavolombelona izy ireo fa nisy anjely 
iray izay avy teo anatrehan’ny Tompo 
ary nampiseho azy ireo ilay rakitsoratra 
fahiny, ary koa hoe hitan’izy ireo maso 
ireo endri- tsoratra voasokitra teo amin’i-
reo takelaka. Nijoro ho vavolombelona 
koa izy ireo fa nandre ny feon’ Andria-
manitra avy any an- danitra nanambara 
fa ireo rakitsoratra fahiny dia voadi-
ka tamin’ny alalan’ny fanomezam- 
pahasoavana avy amin’ Andriamanitra 
sy ny heriny. Avy eo izy ireo dia nodi-
diana hijoro ho vavolombelona momba 
izany amin’izao tontolo izao.19

Niantso tamin’ny fomba mahagaga 
vavolombelona valo hafa koa ny Tom-
po mba hahita mivantana ireo takela- 
bolamena ary mba ho vaolombelona 
manokana ny amin’ny fahamarinana 
sy ny maha- avy amin’ Andriamanitra 
ny Bokin’i Môrmôna. Nijoro ho vavo-
lombelona izy ireo fa nahita sy nandi-
nika tsara ireo takelaka sy ireo soratra 
voasokitra teo amin’ireo. Na dia tao 
anatin’ny fisedrana sy fanenjehana sy 
karazana fahasarotana rehetra, ary na 
dia nihozongozona aza ny finoan’ny 
sasany tamin’izy ireo taty aoriana, ireo 
vavolombelona momba ny Bokin’i 
Môrmôna iraika ambin’ny folo voa-
fidy ireo dia tsy nanda na oviana na 
oviana ny teny vavolombelon’izy ireo 
hoe nahita an’ireo takelaka. Tsy irery 
intsony i Joseph Smith teo amin’ny 
fahafantarana ireo fitsidihan’i Môrônia 
sy ireo takela- bolamena.

Noraketin’i Lucy Mack Smith fa 
tonga tao an- trano feno firavoravoana 

ny zanany lahy taorian’ny nampi-
sehoana ireo takelaka tamin’ireo 
vavolombelona. Nanazava tamin’ny 
ray amandreniny i Joseph hoe “Ary 
tsapako ho toy ny hoe nisy enta- 
mavesatra nesorina tamiko, izay efa 
saika mavesatra [loatra] ka tsy haiko 
ho zakaina; ary mahafaly ny foko ny 
hoe tsy irery tanteraka intsony aho eto 
amin’izao tontolo izao.”20

Nisedra fanoherana maro i Joseph 
Smith tamin’ny nanontana ny Bokin’i 
Môrmôna rehefa tapitra ny fandikana 
an’izany. Tsy vitany ny nandresy laha-
tra ny mpanao printy iray nantsoina 
hoe Egbert B. Grandin tao Palmyra, 
New York, hanao printy azy io raha 
tsy efa nanao antoka ny tanim- boliny 
i Martin Harris, ho fanehoana finoana 
sy fahafoizan- tena goavana. Noho 
ilay fanoherana tsy tapaka taorian’ny 
namoahana ny Bokin’i Môrmôna, 
tamin’ny ampahany, no namarotan’i 
Martin Harris tamim- pahatokiana ny 61 
ektara (0.6 km2) tamin’ny tanimboliny 
mba hanefana ny saran’ny fanonta-
na. Tamin’ny alalan’ny fanambarana 
nomena an’i Joseph Smith no nano-
roan’ny Tompo an’i Martin Harris mba 
tsy hitsiriritra ny fananany ka handoa 
ny saran’ny fanontana ilay boky izay 
nirakitra “ny fahamarinana sy ny tenin’ 
Andriamanitra.”21 Tamin’ny martsa 1830 
dia voatonta ny Bokin’i Môrmôna miisa 
5000 voalohany, ary ankehitriny dia efa 
mihoatra ny 180 tapitrisa no efa naton-
ta tamin’ny fiteny mihoatra ny zato.

Ireo tranga ara- tantara sy ireo 
vavolombelona manokan’ny Bokin’i 
Môrmôna dia manamarina fa tena 
fahagagana tokoa ny fivoahany. Na 
dia izany aza, ny herin’io boky io dia 
tsy mifototra fotsiny amin’ny tantara-
ny mahatalanjona fa amin’ny hafatra 
mahery vaika sy tsy manam- paharoa 
raketiny izay nanova fiainan’olona tsy 
tambo ho isaina—anisan’izany ny ahy. 

Sambany nahavaky manontolo ny 
Bokin’i Môrmôna aho fony aho mbola 
zatovo mpianatra seminera. Araka ny 
toromarika nomen’ireo mpampianatra 
ahy dia natomboka novakiana tami-
n’ireo pejy fanolorana izany. Mbola 
manakoako ato antsaiko ilay fampa-
nantenana voarakitra ao amin’ireo 

pejy voalohany ao amin’ny Bokin’i 
Môrmôna manao hoe: “[Saintsaino] ao 
am- pon[ao] . . . avy eo dia hanontan[io 
am- pinoana] . . . Andriamanitra . . . 
amin’ny anaran’i Kristy, raha marina ny 
boky. Ireo izay manaraka izany torola-
lana izany . . . dia hahazo ny fanamba-
ran’ny fahamarinany sy ny maha- avy 
amin’ Andriamanitra azy, amin’ny 
alalan’ny herin’ny Fanahy Masina.”22

Rehefa tao an- tsaiko io fampanan-
tenana io, ka nikatsaka tamin- kitsim- 
po ny hahafantatra misimisy kokoa 
momba ny fahamarinany, tao anatin’-
ny fanahin’ny vavaka, dia nohalaliniko 
ny Bokin’i Môrmôna, tsikelikely, raha 
namita ireo leson’ny seminera nam-
panaovina isan- kerinandro. Tsaroako, 
toy ny vao omaly, fa nisy fahatsapana 
hafanana nanomboka nivelatra tato 
amin’ny fanahiko sy nameno ny foko, 
nanazava ny fahatakarako ary nanom-
boka tena nankafiziko kokoa hatrany, 
araka ny voasoritr’i Almà tamin’izy 
nitory ny tenin’ Andriamanitra tamin’-
ny vahoakany.23 Niova ho fahalalana 
izany niorim- paka tao am- poko izany 
fahatsapana izany taty aoriana ka lasa 
fototry ny fijoroana ho vavolombelona 
ananako momba ireo tranga sy fam-
pianarana manan- danja ao anatin’io 
boky masina io.

Tamin’ny alalan’ireo sy ireo traikefa 
manokana sarobidy hafa no naha-
tonga ny Bokin’i Môrmôna ho lasa 
tena vato ifaharana izay manohana ny 
finoako an’i Jesoa Kristy sy ny fijoroa-
na vavolombelona ananako momba 
ny fotopampianaran’ny filazantsarany. 
Izy io dia lasa iray amin’ireo andry 
izay mijoro ho vavolombelona amiko 
mikasika ilay sorona fanavotana 
masina nataon’i Kristy. Lasa ampinga 
ho ahy mandritra ny androm- piainako 
izany hiarovana amin’ireo fikasan’ny 
fahavalo hampalemy ny finoako sy 
ampidirana tsy finoana ato an- tsaiko 
ary manome herim- po ahafahako 
manambara amim- pasahiana ny fijo-
roako ho vavolombelona momba ilay 
Mpamonjy an’izao tontolo izao.

Ry namako malala isany, ny 
fijoroana vavolombelona ananako 
momba ny Bokin’i Môrmôna dia ton-
ga andalana nanampy andalana24 toy 

ny fahagagana ho an’ny foko. Hatra-
min’izao, io fijoroana ho vavolombe-
lona io dia mbola mitombo hatrany 
araka ny hanohizako mikaroka amin- 
kitsimpo mba hahatakarana feno 
kokoa ny tenin’ Andriamanitra araka 
izay voarakitra ao amin’io bokin- 
tsoratra masina mahatalanjona io.

Ho an’ireo rehetra izay mandre ny 
feoko ankehitriny, dia manasa anareo 
aho mba handray anjara amin’ilay 
fahatongavan’ny Bokin’i Môrmôna 
amin’ny fomba mahagaga ao amin’ny 
fiainanareo manokana. Mampanantena 
anareo aho, fa rehefa mandalina amim- 
bavaka ary tsy tapaka ny teny raketiny 
ianareo dia afaka misitraka ireo fam-
panantenana omeny sy ireo fitahiana 
tsara dia tsara eo amin’ny fiainanareo. 
Averiko hamafisina indray ilay fampa-
nantenana izay manakoako manerana 
ireo pejiny: hoe raha “[manontany] an’ 
Andriamanitra, ilay Ray mandrakizay 
[ianareo], amin’ny anaran’i Kristy, raha 
tsy marina ireto zavatra ireto; ary raha 
manontany amin- kitsimpo ianareo, 
omban’ny tena finiavana, sady manam- 
pinoana an’i Kristy,” dia hamindra fo 
Izy ka “haneho ny fahamarinan’izany 
aminareo . . . amin’ny herin’ny Fanahy 
Masina.”25 Afaka manome toky anareo 
aho fa hanome valiny anareo Izy 
amin’ny fomba tena manokana, tahaka 
ny nataony tamiko sy tamin’ireo maro 
hafa manerana an’izao tontolo izao. Io 
traikefanareo io dia ho feno voninahi-
tra sy masina aminareo tahaka ny an’i 
Joseph Smith taminy, toy izany koa 
tamin’ireo vavolombelona voalohany 
sy tamin’ireo rehetra izay nikatsaka ny 
handray teny vavolombelona ny amin’-
ny fahamarinan’io boky masina io sy 
ny maha azo itokisana azy.

Mijoro ho vavolombelona aho fa 
tena tenin’ Andriamanitra marina ny 
Bokin’i Môrmôna. Mijoro ho vavolom-
belona aho fa io rakitsoratra masina io 
dia “manazava ny fotopampianaran’ny 
filazantsara . . . , manoritsoritra ny dra-
fitry ny famonjena ary milaza amin’ny 
olona ny tsy maintsy hataony haha-
zoana fiadanana eo amin’ity fiainana 
ity sy famonjena mandrakizay amin’ny 
fiainan- ko avy.”26 Mijoro ho vavolom-
belona aho fa fitaovan’ Andriamanitra 

ny Bokin’i Môrmôna hanatanterahana 
ny fanangonana an’i Isiraely amin’izao 
androntsika izao ary hanampiana ny 
olona hahafantatra an’i Jesoa Kristy 
Zananilahy. Mijoro ho vavolombelona 
aho fa velona Andriamanitra ary tia 
antsika, ary i Jesoa Kristy Zanany Lahy 
no Mpamonjy an’izao tontolo izao, 
ilay vato fehizoron’ny fivavahantsika. 
Ambarako ireo zavatra ireo amin’ny 
anarana masin’ilay Mpanavotra sy 
Mpampianatra ary Tompontsika, dia 
i Jesoa Kristy, amena. ◼

izay nandidian’ny Tompo azy. Nijanona 
ho nifantoka tamin’ny Tompo izy 
nandritra ny fiainany na dia nisedra 
fakam- panahy, sy fahoriana ara- batana, 
eny fa na dia ny fivadihan’ny olona tao 
amin’ny fianakaviany akaiky aza.

Fantatr’i Nefia hoe Iza no azony 
itokiana.3 Fotoana fohy taorian’ny nila-
zany hoe: “Indrisy olona fadiranovana 
aho! Eny, malahelo ny foko noho ny 
nofoko,”4 dia nanambara izao i Nefia: 
“Andriamanitro no andriko; Izy no efa 
nitarika ahy namakivaky ny fahoriako 
tany an- tany foana; ary efa nitsimbina 
ahy tambonin’ny rano lalim- be.”5

Amin’ny maha- mpanara- dia an’i 
Kristy antsika dia samy handalo 
fanamby sy fitsapana avokoa isika eo 
amin’ny fiainantsika. Mazàna isika no 
takina hanao zavatra sarotra izay, raha 
andramana hatao irery dia, ho mavesa-
tra sy mety tsy ho vita. Rehefa manaiky 
ilay fanasana nataon’ny Tompo manao 
hoe: “Mankanesa aty amiko”6 isika dia 
homeny izay fanampiana, sy fampio-
nonana, ary fiadanana ilaina, tahaka 
ny nataony tamin’i Nefia sy i Joseph. 
Na dia mandritra ireo fitsapana fara-
n’izay mafy aza dia afaka mahatsapa 
Azy mamihana antsika am- pitiavana 
isika rehefa mitoky Aminy sy manaiky 
ny sitrapony. Afaka miaina ny fifaliana 
natao ho an’ireo mpianany mahatoky 
isika satria i Kristy no fifaliana.”7

Tamin’ny 2014, raha nanao asa fito-
riana tamin’ny fotoana feno aho, dia 
sendra toe- javatra tsy nampoizina ny 
fianakavianay. Raha nidina havoana 
mideza iray tamin’ny planche à roulet-
te iny ny zanakay faralahy dia nianjera 
ka niteraka ratra mety mahafaty tany 
amin’ny ati- dohany. Raha niharatsy 
ny toe- javatra nisy azy dia nentin’ireo 
mpitsabo faingana tany amin’ny fandi-
diana vonjy taitra izy.

Nandohalika teo amin’ny tany tao 
amin’ny hopitaly izay saika ngazana 
ny fianakavianay, namboraka ny fonay 
tamin’ Andriamanitra. Nandritra io 
fotoana nampitaintaina sy naharary io, 
dia heniky ny fitiavana sy ny fiadanan’-
ny Raintsika any An- danitra izahay.

Tsy fantatray izay ho aloaky ny 
ampitso na raha toa ka hahita ny 
zanakay lahy velona indray izahay. 

avy amin’i Nefia manao hoe: “Ary ny 
zava- nitranga dia hoy izaho Nefia 
tamin- draiko: Handeha aho ary hanao 
ny zavatra izay efa nandidian’ny 
Tompo, satria fantatro fa tsy manome 
didy ho an’ny zanak’olombelona ny 
Tompo raha tsy efa nanomana lalana 
ho azy mba hahazoany manatontosa 
ny zavatra izay andidiany azy.”1

Raha nihazona io pejy io aho 
dia heniky ny fankasitrahana lehibe 
ny amin’ireo ezaka nataon’i Joseph 
Smith izay 23 taona, nandika ny 
Bokin’i Môrmôna tamin’ny alalan’ny 
“fanomezam- pahasoavana sy herin’ 
Andriamanitra.”2 Feno fankasitrahana 
ihany koa aho tamin’ireo tenin’ny 
tovolahy iray antsoina hoe Nefia izay 
nasaina hanao asa tena sarotra iray 
mba hahazoana ireo takela- barahina 
avy tamin’i Labàna.

I Nefia dia nahafantatra fa raha 
manohy mifantoka amin’ny Tompo izy 
dia hahomby amin’ny fanatanterahana 

Nataon’i Loholona John A. McCune
Ao amin’ny Fitopololahy

Misaotra anao ry Loholona Soares 
noho ny fijoroana ho vavolombe-
lona mahery dia mahery sy ara- 
paminaniana izay anananao momba 
ny Bokin’i Môrmôna. Vao haingana 
aho izay no nanana fahafahana mia-
vaka hihazona pejy iray tamin’ireo 
takila natao sora- tanana voalohan’ny 
Bokin’i Môrmôna. Teo amin’io pejy 
manokana io no voasoratra voalohany 
indrindra ireo teny feno fahasahiana 

Manatona an’i 
Kristy—Miaina ny 
maha- Olomasin’ny 
Andro Farany ny tena
Afaka manao zavatra sarotra sy manampy 
ny hafa hanao torak’izany koa isika noho ny 
fahafantarantsika hoe Iza no itokiantsika.

Millcreek, Utah, Etazonia

Fantatray mazava tsara fa teo am- 
pelatanan’ Andriamanitra ny ainy 
ary izay ho vokany rehetra, amin’ny 
fijery mibanjina ny mandrakizay, dia 
hiara- hiasa ho tombontsoany sy ho 
tombontsoanay. Tamin’ny alalan’ny 
fanomezam- pahasoavan’ny Fanahy no 
nanomanana tanteraka anay hanaiky 
izay mety ho zava- mitranga.

Tsy mora taminay izany! Niteraka 
fijanonana roa volana tany amin’ny 
hôpitaly ilay loza raha sady niahy 
misiônera manompo amin’ny fotoana 
feno mihoatra ny 400 izahay. Niaina 
fahaverezam- pitadidiana lehibe ny 
zanakay lahy. Ho fanasitranana azy 
dia nandalo fitsaboana ny vatana sy 
ny fiteny ary ny fampiasan- tsaina izay 
lava sy sarotra izy. Na dia teo aza ireo 
fanamby dia nahita fahagagana izahay 
rehefa nandeha ny fotoana.

Takatray mazava tsara fa tsy ireo 
fitsapana rehetra atrehantsika akory no 
hanana ireo vokany iriantsika. Kanefa, 
rehefa mitoetra ho mifantoka amin’i 
Kristy isika dia hahatsapa fiadanana 
sy hahita ireo fahagagan’ Andriamani-
tra, na inona na inona izany, amin’ny 
fotoany sy amin’ny fombany.

Hisy ireo fotoana izay tsy hahafahan-
tsika mahita mihitsy hoe ny toe- javatra 
iray mitranga amin’izao dia hiafara tsara 
ary mety hitenenantsika mihitsy tahaka 
an’i Nefia hoe: “Malahelo ny foko noho 
ny nofoko.”8 Mety hisy fotoana hoe ny 
hany fanantenana ananantsika dia ao 
amin’i Jesoa Kristy. Fitahiana lehibe ny 
manana izany fanantenana sy fitokiana 
izany ao Aminy. I Kristy no ilay hany 
tokana izay hitazona mandrakariva ireo 
fampanantenana nataony. Azo antoka 
ny fiadanany ho an’ireo rehetra izay 
manatona Azy.9

Ireo mpitarika antsika dia maniry 
mafy ny hahatsapan’ny rehetra ilay 
fiadanana sy fiononana avy amin’ny 
fitokiana sy ny fifantohana amin’ny 
Mpamonjy Jesoa Kristy.

Ny mpaminanintsika velona, ny 
Filoha Russell M. Nelson, dia nam-
pahafantatra ny vinan’ny Tompo ho 
an’izao tontolo izao sy ho an’ireo 
mpikambana ao amin’ny Fiangona-
n’i Kristy: “Ny hafatsika ho an’izao 
tontolo izao dia tsotra sy avy amin’ny 

fo: manasa ny zanak’ Andriamani-
tra rehetra ao amin’ny andaniny roa 
amin’ny voaly isika mba hanatona 
ny Mpamonjy azy ireo, handray ireo 
fitahian’ny tempoly masina, sy hanana 
fifaliana maharitra, ary ho mendrika 
ny hahazo ny fiainana mandrakizay.”10

Io fanasana “hanatona an’i Kristy” 
io dia manana dikany manokana ho 
an’ny Olomasin’ny Andro Farany.11 
Amin’ny maha- mpikamban’ny Fiango-
nan’ny Mpamonjy antsika dia nanao 
fanekempihavanana Taminy isika ary 
lasa zanany lahy sy zanany vavy ara- 
panahy.12 Nomena fahafahana ihany 
koa isika hiara- hiasa amin’ny Tompo 
amin’ny fanasana ny hafa hanatona Azy.

Rehefa miara- miasa amin’i 
Kristy isika dia tokony ho ao an- 
tokantranontsika no ifantohan’ireo 
ezaka lehibe indrindra ataontsika. 
Hisy fotoana ireo olona ao amin’ny 
fianakaviana sy ireo namana akaiky 
no hisedra olana. Ny fitaoman’izao 
tontolo izao, ary mety ho ny fanirian’i-
zy ireo ihany koa, dia mety hahatonga 
azy ireo hisalasala ny amin’ny faha-
marinana. Tokony hanao izay rehetra 
azontsika atao isika hanampiana azy 
ireo sady hahatsapa ny fitiavan’ny 
Mpamonjy no hahatsapa ny fitiavan-
tsika. Tsaroako ilay andinin- tsoratra 
masina lasa fihirana tiantsika manao 
hoe “Aimez vos frères” izay mam-
pianatra antsika hoe: “Izany no . . . 
hahafantaran’ny olona . . . fa mpiana-
tro ianareo, raha mifankatia.”13

Rehefa mitia an’ireo izay misalasala 
ny amin’ny fahamarinana isika, ilay 
fahavalon’ny fifaliana rehetra dia mety 
hiezaka ny hanao izay hahatsapantsika 
tena ho mamadika ireo izay tiantsika 
raha toa isika ka manohy miaina ny 
fahafenoan’ny filazantsara sy mampia-
natra ireo fahamarinana ao amin’izany.

Ny ohatra asehontsika amin’ny 
alalan’ny fanolorantenantsika mano-
kana mba hitoetra eo amin’ny lalan’ny 
fanekempihavanana dia hamaritra 
indrindra ny fahafahantsika manampy 
ny hafa hanatona an’i Kristy na hiveri-
na amin’i Kristy.

Raha toa ny tena faniriantsika ka 
ny hamonjy ireo olona tiantsika, dia 
ny tenantsika mihitsy no tsy maintsy 

miara- mitoetra mafy orina amin’i 
Kristy amin’ny alalan’ny fandraisana 
ny Fiangonany sy ny fahafenoan’ny 
filazantsarany.

Raha hiverenantsika ny tantaran’i 
Nefia dia fantatsika fa ny fironan’i 
Nefia tamin’ny fitokiana ny Tompo 
dia vokatry ny fironan’ny ray aman- 
dreniny tamin’ny fitokian’izy ireo 
amin’ny Tompo ary tamin’ny ohatry 
ny fitandremana fanekempihavana-
na nasehon’izy ireo. Miseho amin’ny 
fomba kanto ao anatin’ilay fahitan’i 
Lehia momba ny hazon’aina izany. 
Rehefa avy nihinana tamin’ny voan’ny 
hazo izay mamy sy mahafaly i Lehia 
dia “nanopy ny maso[ny] manodidina 
[izy], fa angamba mba mety ho hita[ny] 
koa ny ankohona[ny].”14 Hitany i Sarià, 
sy i Samy, ary i Nefia nijoro “toy ny tsy 
nahafantatra izay tokony halehany.”15 
Hoy i Lehia avy eo hoe: “Nohofaiko 
tanana izy ireo; ary nolazaiko azy ireo 
koa tamin’ny feo avo fa tokony hana-
tona ahy izy ireo ary hihinana amin’ny 
voankazo.”16 Mariho tsara fa i Lehia 
dia tsy niala teo amin’ilay hazon’aina. 
Nitoetra ara- panahy niaraka tamin’ny 
Tompo izy ary nanasa ny fianakaviany 
hankeo amin’ny misy azy mba hanan-
drana ilay voankazo.

Haka fanahy ny sasany ilay faha-
valo mba hiala amin’ny fifalian’ny 
filazantsara amin’ny alalan’ny fialana 
amin’ireo fampianaran’i Kristy avy 
amin’ny Fiangonany. Hataony izay 
hinoantsika fa afaka mijanona ho mafy 
orina eo amin’ny lalan’ny fanekem-
pihavanana samirery isika, amin’ny 
alalan’ny aim-panahintsika manokana, 
tsy ao anatin’ny Fiangonany. 

Amin’izao andro farany izao, ny 
Fiangonan’i Kristy dia naverina tamin’-
ny laoniny mba hanampy ireo zanak’i 
Kristy amin’ny alalan’ny fanekempi-
havanana hitoetra eo amin’ny lalan’ny 
fanekempihavanana.

Ao amin’ny Fotopampianarana 
sy Fanekempihavanana isika dia 
mamaky hoe: “Indro izao no foto-
pampianarako—na zovy na zovy no 
mibebeka ka manatona Ahy, dia izy 
no fiangonako.”17

Amin’ny alalan’ny Fiangonan’i 
Kristy dia ampatanjahina amin’ny 

ny fananganana izany. Nilaza izy fa 
indray andro raha nandinika avy teo 
am- baravarankelin’ny tranony izy dia 
nahita ilay fitaovana fampakarana 
entana lehibe anankiray nampidina 
sarivongana maneho an’i Jesoa avy any 
an- danitra ka nametraka izany tsimora-
mora teo amin’ny tokontanin’ny tem-
poly. Nanambara ilay lehilahy fa izany 
dia nanova tanteraka ny fahatsapany 
mikasika ny Fiangonana. Tonga saina 
izy fa mpanara- dia an’i Jesoa Kristy 
isika ary nitalaho famelan- keloka ny 
amin’izay ratsy mety ho naterany teo 
aloha izy.

Ilay sarivongana Christus, izay 
mandravaka ny tokontanin’ny tempo-
lin’i Paris sy ireo fananan’ny Fiangona-
na hafa, dia mijoro ho vavolombelona 
ny amin’ny fitiavan’ny Mpamonjy. 
Ny sarivongana Christus voalohany, 
izay natao tamin’ny marbra, dia asa- 
tanan’ny mpahaizava- kanto Danoà 
antsoina hoe Bertel Thorvaldsen, 
izay nisokitra izany tamin’ny 1820—
tamin’ny taona nitrangan’ny Fahita-
na Voalohany. Ilay sarivongana dia 
tsy mifampitaha mihitsy amin’ny 

Nataon’ny Eveka Gérald Caussé
Eveka Mpiahy

Tamin’ny andro mafanan’ny lohataona 
iray tamin’ny 2017, raha nizotra tsara 
araka ny tokony ho izy iny ny vara-
varana misokatra ho an’ny tempolin’i 
Paris Frantsa, dia nanatona ny iray ami-
n’ireo mpandray mpitsidika ny lehilahy 
iray izay nahitana alahelo nisoritra teo 
amin’ny tarehiny. Nilaza izy fa mipetra-
ka eo akaikin’ny tempoly ary nambora-
ka ny nandavany amim- pahavitrihana 

Vavolombelona velona 
an’ilay Kristy velona
Mamerina amin’ny laoniny ny fahalalana marina 
mikasika ny anjara asa tena manan- danja an’i 
Jesoa Kristy eo amin’ny famonjena sy fisandratan’ny 
olombelona ny hafatra fototry ny Bokin’i Môrmôna.

alalan’ireo zavatra iainantsika ao ana-
tin’ny fiaraha- monin’ny Olomasina 
misy antsika isika. Mandre ny feony 
isika amin’ny alalan’ireo mpaminani-
ny, sy mpahitany ary mpanambarany. 
Ary ny manan- danja indrindra, amin’-
ny alalan’ny Fiangonany isika dia 
omena ireo fitahiana ilaina rehetra 
avy amin’ny Sorompanavotan’i Kristy 
izay tsy tanteraka raha tsy amin’ny 
fandraisana anjara amin’ireo ôrdô-
nansy masina.

Ny Fiangonan’i Jesoa Kristy ho 
an’ny Olomasin’ny Andro Farany 
no Fiangonan’i Kristy eto an- tany, 
naverina tamin’ny laonina amin’izao 
andro farany izao ho tombontsoan’i-
reo zanak’ Andriamanitra rehetra.

Mijoro ho vavolombelona aho 
fa rehefa manatona an’i Kristy sy 
miaina amin’ny maha- Olomasin’ny 
Andro Farany antsika isika dia 
hahazo ny fitahian’ny fitomboana 
ao amin’ny fitiavany sy ny fifaliany 
ary ny fiadanany. Tahaka an’i Nefia 
dia afaka manao zavatra sarotra sy 
manampy ny hafa hanao torak’izany 
koa isika noho ny fahafantarantsika 
hoe Iza no itokiantsika.18 I Kristy no 
fahazavantsika sy fiainantsika ary 
famonjena antsika.19 Amin’ny anara-
n’i Jesoa Kristy, amena. ◼

FANAMARIHANA
 1. 1 Nefia 3:7.
 2. Pejin- dohatenin’ny Bokin’i Môrmôna; 

jereo ihany koa ny teny fanolorana ny 
Bokin’i Môrmôna.

 3. Jereo ny 2 Nefia 4:19.
 4. 2 Nefia 4:17.
 5. 2 Nefia 4:20.
 6. Matio 11:28.
 7. Russell M. Nelson, “Fifaliana sy 

fahavelomana ara- panahy,” Liahona, 
nôv. 2016.

 8. 2 Nefia 4:17.
 9. Jereo ny Matio 11:28–30.
 10. Russell M. Nelson, “Ndao handroso 

hatrany,” Liahona, mey 2018, nampiana 
fanamafisana.

 11. Jereo ny Fotopampianarana sy 
Fanekempihavanana 20:59.

 12. Jereo ny Môzià 5:7.
 13. Jaona 13:35; jereo ihany koa ny “Aimez 

vos frères,” Cantiques, no. 308.
 14. 1 Nefia 8:13.
 15. 1 Nefia 8:14.
 16. 1 Nefia 8:15.
 17. Fotopampianarana sy Fanekempihavanana 

10:67; nampiana fanamafisana.
 18. Jereo ny 2 Nefia 4:19.
 19. Jereo ny Salamo 27:1. Sandy, Utah, Etazonia

ankabetsahan’ireo fanehoana zava- 
kanto tamin’izany vanim- potoana 
izany, izay ny ankamaroany dia 
maneho an’i Kristy mijaly eo ambony 
hazofijaliana. Ny asan’i Thorvaldsen 
dia mampiseho an’ilay Kristy velona, 
nandresy ny fahafatesana, ary manasa 
ny rehetra hanatona Azy an- tanan- 
droa. Ny diam- pantsika eo amin’ny 
tanany sy eo amin’ny tongony ary ny 
fery eo amin’ny lanivoany ihany no 
vavolombelona ny amin’ny fanaintai-
nana tsy hay faritana niaretany mba 
hamonjena ny olombelona rehetra.

Ny antony iray tena hitiavantsika 
mpikamban’ Ny Fiangonan’i Jesoa 
Kristy ho an’ny Olomasin’ny Andro 
Farany an’io sarivongana io angam-
ba dia noho ilay izy mampahatsiahy 
antsika ny famariparitana omena ao 
amin’ny Bokin’i Môrmôna momba ny 
fisehoan’ny Mpamonjy teo amin’ny 
kaontinanta Amerikana:

“Ary indro, hitany ny Lehilahy iray 
nidina avy tany an- danitra; ary nanao 
akanjo fotsy Izy; ary nidina Izy sy 
nijoro teo afovoany; . . . 

“Ary ny zava- nitranga dia naninjitra 
ny tanany sy niteny tamin’ny vahoaka 
Izy, nanao hoe:

“Indro, Izaho no Jesoa Kristy, . . . 
“. . . ary nisotro tamin’ilay kapoaka 

mangidy izay efa nomen’ny Ray Ahy 
Aho ary efa nankalaza ny Ray tamin’-
ny nitondrako teo Amiko ny fahotan’i-
zao tontolo izao.”1 

Dia nanasa ny lehilahy sy ny 
vehivavy ary ny ankizy tsirairay Izy 
hanatona Azy ary hitehika ny lanivoa-
ny amin’ny tanan’izy ireo ary hitsapa 
ireo diam- pantsika teo amin’ny tanany 
sy ny tongony, mba handraisana 
vavolombelona manokana amin’ny 
alalan’izany fa Izy tokoa ilay Mesia 
nandrasana hatry ny ela.2

Io no tranga faratampony sy 
manan- danja indrindra ao amin’ny 
Bokin’i Môrmôna. Ny “vaovao 
mahafali[n’]” ny filazantsara manontolo 
dia voafintina ao amin’izany sarin’ny 
Mpamonjy maninjitra amim- pitiavana 
ny “sandrin’ny famindram- po[ny]”3 
izany, mba hanasana ny olona tsirairay 
hanatona Azy ary handray ireo fita-
hian’ny Sorompanavotany.

Ny hafatra fototry ny Bokin’i 
Môrmôna dia ny hamerina amin’ny lao-
niny ny fahalalana marina mikasika ny 
anjara asa tena manan- danja an’i Jesoa 
Kristy eo amin’ny famonjena sy fisan-
dratan’ny olombelona. Io lohahevitra 
io dia miverimberina hatrany manom-
boka any amin’ireo pejy fanolorana ka 
hatrany amin’ireo teny farany indrin-
dra ao amin’ny toko farany indrindra. 
Nandritra ny taon- jato maro nisian’ny 
apôstazia sy ny fisafotofotoana ara- 
panahy dia lasa very na nodisoina ny 
fahatakarana lalina ny zavatra nataon’i 
Kristy tao Getsemane sy tao Golgota. 
Mety nientanentana erỳ i Joseph Smith 
raha nandika ny 1 Nefia ka nahita ity 
fampanantenana mahatalanjona ity: 
“Ireto rakitsoratra farany ireto, [ny 
Bokin’i Môrmôna] . . . no hampitoetra 
ny fahamarinan’iretsy voalohany iretsy 
[ny Baiboly] . . . ary hampahafantatra 
ny zavatra tsotra sy sarobidy izay efa 
nesorina tanatiny; ary hampahafantatra 
amin’ny foko, sy ny samy hafa fiteny, 
ary ny mponina rehetra fa ny Zanakon-
drin’ Andriamanitra no Zanaky ny Ray 
Mandrakizay sy Mpamonjy izao tontolo 
izao; ary ny olona rehetra dia tsy main-
tsy manatona Azy, fa raha tsy izany dia 
tsy azo vonjena izy.”4

Fahamarinana tsotra sy sarobi-
dy momba ny Sorompanavotan’ny 

Mpamonjy no hita manerana ny 
Bokin’i Môrmôna manontolo. Rehefa 
mitanisa ny sasany amin’ireo faha-
marinana ireo aho dia asaiko ianareo 
handinika ny fomba nanovan’izany ny 
fiainanareo na ny fomba hahafahan’i-
zany manova ny fiainanareo.

 1. Ny Sorompanavotana dia fanome-
zana maimaim- poana atolotra ny 
olona rehetra izay efa niaina, miai-
na, ary mbola hiaina ety an- tany.5

 2. Ankoatra ny fitondrana ny enta- 
mavesatry ny fahotantsika dia niton-
dra teo Aminy ny alahelo, ny rofy, 
ny fanaintainana, sy ny aretina, ary 
ny fijaliana rehetra mihatra amin’ny 
maha- olombelona i Kristy. Tsy misy 
fijaliana, fanaintainana, na alahelo 
tsy niaretany ho antsika.6

 3. Ny sorona fanavotan’ny Mpamonjy 
dia ahafahantsika mandresy ny voka- 
dratsin’ny Fahalavoan’i Adama, ka 
tafiditra ao anatin’izany ny fahafatesa-
na ara- nofo. Noho i Kristy, ny zanak’ 
Andriamanitra teraka teto an- tany 
rehetra, na olo- marina izy na tsia, 
dia hiaina ny fikambanan’ny vatany 
amin’ny fanahiny indray amin’ny ala-
lan’ny herin’ny Fitsanganana amin’ny 
maty7 ary hiverina any Aminy mba 
“[h]otsaraina araka ny asany.”8

 4. Mifanohitra amin’izany kosa, ny 
fandraisana ireo fitahiana fenon’-
ny Sorompanavotana nataon’ny 
Mpamonjy dia miankina amin’ny 
zotom- po9 amin’ny fiainana ny 
“fotopampianaran’i Kristy.”10 Tao 
amin’ny nofiny i Lehia dia nahita ny 
“lalana ety sy tery”11 izay mitondra 
mankamin’ny hazon’aina. Ny voany, 
izay maneho ny fitiavan’ Andriama-
nitra hita taratra amin’ny alalan’ireo 
fitahiana tsy manam- paharoan’ny 
Sorompanavotana nataon’i Kristy, 
dia “tena sarobidy [no] sady tena 
mahatsiriritra indrindra . . . [ary] lehi-
be indrindra amin’ny fanomezam- 
pahasoavana rehetra avy amin’ 
Andriamanitra.”12 Mba hahazoana io 
voa io dia tsy maintsy mampihatra 
finoana an’i Jesoa Kristy isika, mibe-
baka, “[m]ihaino ny tenin’ Andria-
manitra,”13 mandray ireo ôrdônansy 
mila raisina, ary mitandrina ireo 

fanekempihavanana masina mandra- 
pahatapitry ny fiainantsika.14

 5. Amin’ny alalan’ny Sorompanavotana 
nataony, dia tsy manadio ny fahotan-
tsika fotsiny i Jesoa Kristy fa manome 
antsika ihany koa hery ahafahan’ 
ny mpianany “manaisotra ny maha- 
olona araka ny nofo,”15 mivoatra 
“andalana anampy andalana,”16 ary 
mampitombo fahamasinana17 mba 
hahafahan’izy ireo indray andro any 
ho lasa olona tanteraka araka ny 
endrik’i Kristy,18 mendrika ny hiaina 
indray miaraka amin’ Andriamanitra19 
ary handova ireo fitahiana rehetran’-
ny fanjakan’ny lanitra.20

Fahamarinana feno fankahereza-
na iray hafa hita ao amin’ny Bokin’i 
Môrmôna ihany koa ny hoe, na dia 
mandrakizay sy tsy manam- petra 
aza ny Sorompanavotana nataon’ny 
Tompo dia fanomezana manokana 
ho an’ny isam- batan’olona, natao ho 
antsika tsirairay avy izany.21 Tahaka ny 
nanasan’i Jesoa ny mpianatra Nefita 
tsirairay hitsapa ny feriny, no naha-
fatesany ho antsika tsirairay avy, ny 
isam- batan’olona, toy ny hoe izaho 
na ianao irery no hany olona eto an- 
tany. Manome fanasana manokana ho 
antsika Izy hanatona Azy ary ham-
piasa ireo fitahiana mahatalanjon’ny 
Sorompanavotana nataony.22

Vao mainka miharihary kokoa ny 
maha- ho an’ny isam- batan’olona ny 
Sorompanavotana nataon’i Kristy rehe-
fa mandinika ny ohatr’ireo lehilahy sy 
vehivavy miavaka ao amin’ny Bokin’i 
Môrmôna isika. Isan’izany i Enôsa, 
Almà, Zezrôma, ny Mpanjaka Lamônia 

sy ny vadiny, ary ny vahoakan’ny 
Mpanjaka Benjamìna. Ny tantaran’ny 
fiovam- pon’izy ireo sy ny fijoroan’izy 
ireo ho vavolombelona mahery vaika 
dia mitondra vavolombelona velona 
ny amin’ny hoe afaka miova ny fontsi-
ka sy ny fiainantsika amin’ny alalan’ny 
hatsaran- toetra sy famindram- po tsy 
manam- petran’ny Tompo.23

Nametraka an’izao fanontaniana 
manitikitika izao tamin’ireo olony ny 
mpaminany Almà. Nilaza izy hoe: 
“Raha efa nandalo fiovam- po ianareo 
ary raha efa nahatsiaro ny hikalo ny 
hiran’ny fitiavana manavotra ianareo, 
dia hanontany aho, tsapanareo ve iza-
ny ankehitriny?”24 Izany fanontaniana 
izany dia iankinan’ny fiainana ankehi-
triny, satria amin’ny maha- mpianatry 
ny Tompo antsika dia mila ny heriny 
manavotra isika hiaraka amintsika sy 
handrisika antsika ary hanova antsika 
isan’andro isan’andro.

Azo tenenina amin’ny alalan’izao 
manaraka izao koa ny fanontania-
n’i Almà: oviana no nahatsapanao 
farany ny herin’ny Sorompanavotana 
nataon’ny Mpamonjy, izay hery mamy 
tokoa, teo amin’ny fiainanao? Mitran-
ga izany rehefa tsapanao tonga ao 
aminao ny fifaliana “mahafinaritra sy 
mamy tokoa”25 izay mijoro ho vavo-
lombelona amin’ny fanahinao fa voa-
vela ny helokao; na rehefa lasa mora 
hoentina kokoa tampoka ny fitsapana 
mangirifiry; na rehefa mihamalefaka 
ny fonao ary afaka maneho famelana 
ho an’ny olona izay nandratra anao 
ianao. Na mety ho amin’ny fotoana 
rehetra hamantaranao ny fitomboan’-
ny fahafahanao mitia sy manompo ny 

hafa, na rehefa manova ny tenanao 
ny dingan’ny fanamasinana, rehefa 
lasa mitovy amin’ny ohatra nasehon’-
ny Mpamonjy.26

Mijoro ho vavolombelona aho fa 
ireo traikefa ireo dia tena misy ary 
porofo fa afaka miova amin’ny ala-
lan’ny finoana an’i Jesoa Kristy sy ny 
Sorompanavotana natony ny olona. 
Ny Bokin’i Môrmôna dia manazava sy 
mampivelatra ny fahalalantsika an’io 
fanomezana tsy manam- paharoa io. 
Rehefa mandalina io boky io ianareo 
dia haheno ny feon’ilay Kristy velona 
manasa anareo hanatona Azy. Mam-
panantena aho fa raha manaiky ny 
fanasany ianareo ka mampifanaraka ny 
fiainanareo araka ny ohatra nasehony, 
dia ho tonga eo amin’ny fiainanareo ny 
heriny manavotra. Amin’ny alalan’ny 
herin’ny Fanahy Masina, ny Mpamonjy 
dia hanova anao isan’andro isan’andro 
“mandra- pitataovovonan’ny andro”27 ka 
ianao, araka ny voalazany dia: “hahita 
ny tavako ary hahafantatra fa Izy Aho.”28 
Amin’ny anaran’i Jesoa Kristy, amena. ◼

FANAMARIHANA
 1. 3 Nefia 11:8–11.
 2. Jereo ny 3 Nefia 11:14–15.
 3. Almà 5:33.
 4. 1 Nefia 13:40.
 5. Jereo ny 2 Nefia 9:21; 26:24–27; Môzià 3:13.
 6. Jereo ny Almà 7:11–12.
 7. Jereo ny 2 Nefia 10:25.
 8. Môzià 3:24; jereo ihany koa ny 2 Nefia 

2:4, 10, 26; 9:6–7, 12–13, 15, 22; Môzià 
3:12; 16:7–8; Almà 11:41–44; 42:6–8, 23; 
Helamàna 14:16; Môrmôna 9:12.

 9. Jereo ny 2 Nefia 9:21; Môzià 3:12; 
Helamàna 5:11; 14:18.

 10. 2 Nefia 31:21; jereo koa ny 3 Nefia 27:20–21.
 11. 1 Nefia 8:20.
 12. 1 Nefia 15:36.
 13. 1 Nefia 15:24.
 14. Jereo ny 2 Nefia 31.
 15. Môzià 3:19.
 16. 2 Nefia 28:30.
 17. Jereo ny Môzià 3:19.
 18. Jereo ny 3 Nefia 27:27; Môrônia 10:32–33.
 19. Jereo ny 2 Nefia 2:8; Môzià 2:41.
 20. Jereo ny Almà 11:37.
 21. Jereo ny 2 Nefia 9:21.
 22. Jereo ny Ômnia 1:26; Almà 5:33;  

Môrônia 10:32–33.
 23. Jereo ny Enôsa 1; Môzià 5; Almà 12; 

18–19; 36.
 24. Almà 5:26; nampiana fanamafisana.
 25. Almà 36:21.
 26. Jereo ny Môzià 3:19.
 27. Fotopampianarana sy  

Fanekempihavanana 50:24.
 28. Fotopampianarana sy  

Fanekempihavanana 93:1.

manova antsika. Tamin’ny 1987 no 
nifankahafantarako tamin’i Thomas 
Nielson, lehilahy miavaka iray izay 
nila fanoloana fo. 63 taona izy tami-
n’izany ary nipetraka tao Logan, Utah, 
tao Etazonia. Rehefa avy nanao asa 
fanompoana ho miaramila nandritra 
ny Ady Lehibe faharoa izy dia nanam-
bady an’i Donna Wilkes tao amin’ny 
Tempolin’i Logan Utah. Lasa mpanam-
boatra trano biriky nazoto sy nahom-
by izy. Nandritra ireo taona farany 
nivelomany dia nankafiziny indrindra 
ny niara- niasa tamin’ny zafikeliny 
zokiny indrindra, dia i Jonathan, 
nandritra ireo fialan- tsasatry ny sekoly. 
Nikolokolo fifandraisana miavaka izy 
mianaka satria nahita fitoviana betsaka 
taminy tao amin’i Jonathan i Tom.

Hitan’i Tom fa somary nahasorena 
ihany ny fiandrasana fo omena. Tsy 
dia lehilahy nanam- paharetana izy. 
Olona afaka nametraka sy nahatonto-
sa tanjona foana izy tamin’ny alalan’ny 
asa mafy sy fahavononana tanteraka. 
Satria nanana olana teo amin’ny fo i 
Tom, ka lasa niato ny fiainany andava-
nandro, dia matetika izy no nanontany 
ahy ny amin’izay zavatra ataoko mba 
hanafainganana ilay dingana. Sady 
nihanihany izy no nanome sosokevitra 
amin’ireo mety ho fomba azoko atao 
hisian’ny fo omena azy tsy ho ela.

Indray andro, andro iray nahafaly 
kanefa nampivarahontsana ihany koa, 
dia nisy fo omena nety tsara ho an’i 
Tom. Nitovy ny habe sy ny karazan- dra, 
ary tanora ilay mpanome, vao 16 taona 
monja. An’i Jonathan, zafikely malalan’i 

mba hisaintsainana ny hatsaran’ 
Andriamanitra.4 Tian’ny Raintsika any 
An- danitra hahatsiaro ny hatsaram- 
pony sy ny hatsaram- pon’ny 
Zanaka Malalany isika, tsy noho ny 
fanomezam- boninahitra Azy Ireo fa 
noho ny fiantraikan’izany fahatsiaro-
vana izany eo amintsika. Mivelatra ny 
fomba fijerintsika sy ny fahatakaran-
tsika rehefa misaintsaina ny hatsaram- 
panahin’Izy Ireo. Lasa manetry 
tena kokoa, 
mivavaka kokoa, 
mazoto kokoa isika 
rehefa misaintsaina 
ny famindram- 
pon’Izy ireo.

Ny zavatra 
niainana iray 
tena nanindrona 
niarahana tamin’ny 
olona notsaboina 
iray dia naneho ny 
fomba ahafahan’ny 
fankasitrahana ny 
fahalalahan- tanana 
sy ny famindram- po 

Nataon’ny Loholona Dale G. Renlund
Ao amin’ny Kôlejin’ny Apôstôly Roambinifolo

Nandritra ny fotoana rehetra, ary 
indrindra indrindra mandritra ny 
fotoan- tsarotra dia namporisika antsi-
ka ireo mpaminany mba hahatsiaro 
ny halehibeazan’ Andriamanitra ary 
hisaintsaina izay nataony ho an’ny 
isam- batan’olona, sy ny fianakaviantsi-
ka, ary ny olon- drehetra.1 Hita mane-
rana ny soratra masina io torolalana io 
kanefa mibahan- toerana kokoa izy ao 
amin’ny Bokin’i Môrmôna. Ny pejin- 
dohateny dia manazava fa anisan’ireo 
tanjon’ny Bokin’i Môrmôna ny “ham-
pisehoana amin’ny sisa tavela amin’ny 
mpianakavin’i Isiraely, ny maha- lehibe 
ny zavatra efa nataon’ny Tompo ho 
an’ny razany.”2 Ao anatin`ny teny nen-
tina namaranana ny Bokin’i Môrmôna 
ny fangatahan’i Môrônia manao hoe: 
“Indro, ta hamporisika anareo aho, 
rehefa hamaky ireto zavatra ireto 
ianareo . . . mba hahatsiarovanareo ny 
naha- feno famindram- po ny Tompo 
tamin’ny zanak’olombelona . . . sy ny 
hisainanareo izany ao am- ponareo.”3

Tena manaitra ny fitohizan’ireo 
fiangaviana avy amin’ny mpaminany 

Saintsaino ny hatsaram- po 
sy ny halehibeazan’ 
Andriamanitra
Manasa anareo aho hahatsiaro isan’andro ny 
hatsaram- pon’ny Ray any An- danitra sy i Jesoa Kristy 
ary ny zavatra nataon’Izy Ireo ho anareo.

Provo, Utah, Etazonia

Tom, ilay fo omena. Ny marainan’io 
andro io dia naratra mafy ka maty i 
Jonathan rehefa voadonan’ny fiaran- 
dalamby iray ny fiara notaingenany.

Rehefa namangy an’i Tom sy i 
Donna tany amin’ny hopitaly aho dia 
tena tezitra izy ireo. Sarotra ny maka 
sary an- tsaina ny zava- nanjo azy ireo, 
indrindra ny fahafantarana fa azo 
halavaina ny androm- piainan’i Tom 
amin’ny fampiasana ny fon- jafikeliny. 
Tamin’ny voalohany dia nolavin’izy 
ireo ny fanolorana ilay fo nataon’ireo 
ray aman- drenin’i Jonathan tao ana-
tin’ny fisaonana, dia ny zanakavavy sy 
ny vinantolahin’izy ireo. Fantatr’i Tom 
sy i Donna anefa fa tany amin’ny ati- 
doha no nahafaty an’i Jonathan, ary 
takatr’izy ireo fa tsy ny vavaka natao-
ny mba hahita mpanome fo ho an’i 
Tom no niteraka ny loza nihatra tami-
n’i Jonathan. Tsia, fanomezana iray 
izay afaka nitahy an’i Tom tamin’ny 
fotoana nilany izany ny fon’i Jonathan. 
Fantatr’izy ireo fa mety hisy zavatra 
tsara hivoaka avy amin’ity loza ity ka 
nanapa- kevitra ny hiroso izy ireo.

Nety tsara ilay famindrana fo. 
Taorian’io dia lasa olom- baovao i 
Tom. Nihoatra noho ny fahasalamana 
nihatsara na koa ny fankasitrahana 
ilay fiovana. Nolazainy tamiko fa isa- 
maraina izy dia nieritreritra foana an’i 
Jonathan, sy ny zanany vavy sy ny 
vinantolahiny, sy ny amin’ilay fano-
mezana azony, ary izay naterak’izany 
fanomezana izany. Na dia efa niba-
ribary hatrany aza ny toetrany faly 
lalandava sy maherifo voajanahary dia 
hitako fa lasa matotra kokoa, misaina 
momba ny hafa kokoa, ary tsara fana-
hy kokoa i Tom.

Niaina nandritra ny 13 taona 
fanampiny i Tom taorian’ilay famin-
drana fo, taona izay tsy ho nananany 
raha tsy nisy izany. Ny taratasim- 
pandaharan’ny fandevenana azy dia 
nilaza fa ireo taona ireo dia namela 
azy hikasika ny fiainan’ny fianaka-
viany sy ireo hafa niaraka tamin’ny 
fahalalahan- tanana sy fitiavana. Nanao 
soa manokana izy ary ohatra amin’ny 
fijerena ny lafitsaran-javatra sy amin’-
ny fahavononana.

Sahala amin’i Tom, isika tsirairay dia 
nahazo fanomezam- pahasoavana izay 
tsy azontsika amin’ny tenantsika sami-
rery, dia ireo fanomezam- pahasoavana 
avy amin’ny Raintsika any An- danitra, 
anisan’izany ny fanavotana amin’ny 
alalan’ny sorona manavotr’i Jesoa 
Kristy.5 Nahazo fiainana isika teto 
amin’ity izao tontolo izao ity; hahazo 
fiainana isika aorian’izany, ary fanavo-
tana mandrakizay sy fisandratana, raha 
toa ka misafidy ny hahazo izany. Izany 
rehetra izany dia noho ny Ray any An- 
danitra sy i Jesoa Kristy.

Isaky ny mampiasa ireny fanomeza-
na ireny isika, na mahazo tombontsoa 
avy amin’ireny, na koa mieritreritra azy 
ireny fotsiny, dia tokony hosaintsainin-
tsika ny sorona, ny fahalalahan- tanana, 
ary ny indrafon’ireo mpanome azy 
ireny. Ny fanajana lalina ireo mpa-
nome dia mitondra zavatra mihoatra 
noho ny hoe mahatonga antsika ho be 
fankasitrahana fotsiny. Afaka manova 
antsika ary tokony hanova antsika ny 
fisaintsainana momba ireo fanomeza-
na avy amin’Izy Ireo.

Fiovana iray tena mahatalanjona 
ny an’i Almà Zanany. Raha “nande-
ha tetsy sy teroa . . . nikomy tamin’ 

Andriamanitra,”6 i Almà dia nisy anjely 
niseho. Tamin’ny “feon’ny kotroba-
ratra,”7 dia niteny mafy an’i Almà ilay 
anjely noho ny fanenjehany ny Fian-
gonana sy noho ny “fangalarana ny 
fon’ny vahoaka.”8 Nampian’ilay anjely 
izao torohevitra izao: “Mandehana, 
ary tsarovy ny fahababoan’ny raza-
nao . . . ; ary tsarovy ny mahalehibe 
ny zavatra efa nataon[‘Andriamanitra] 
ho azy.”9 Tamin’ireo fananarana 
rehetra izay azo natao dia izany no 
namafisin’ilay anjely taminy.

Nibebaka i Almà ka nahatsiaro. 
Taty aoriana dia nozarainy tamin’i 
Helamàna zanany ny fananaran’ilay 
anjely. Nananatra i Almà hoe: “Mba tia-
ko ny hanaovanao toy izay efa nataoko 
ka hahatsiarovanao ny fahababoan’ny 
razantsika; fa tao amin’ny famatorana 
izy, ary tsy nisy afaka nanafaka azy 
afa- tsy ny Andriamanitr’i Abrahama 
sy . . . Isaka, ary . . . i Jakoba; ary Izy 
dia nanafaka azy marina tokoa tamin’-
ny fahoriany.”10 Dia hoy fotsiny i Almà 
hoe: “Mametraka ny fitokiako Aminy 
aho.”11 Takatr’i Almà fa rehefa maha-
tsiaro ny fanafahana tamin’ny famato-
rana sy ny fanohanana nandritra “ny 
fizahan- toetra sy ny fahasahiranana 
isan- karazany” isika dia lasa mahafan-
tatra an’ Andriamanitra sy ny maha- azo 
antoka ny fampanantenany.12

Vitsy amintsika no miaina zavatra be 
toa an’i Almà, kanefa ny fiovantsika dia 
afaka ny ho lalina toy izany koa. Nian-
gavy mafy ny Mpamonjy fahiny hoe:

“Ary homeko fo vaovao hiana-
reo, ary fanahy vaovao no hataoko 
ao anatinareo, ary esoriko amin’ny 
nofonareo ny fo vato . . . ka homeko 
fo nofo ianareo.

San Bernardo, Santiago, Chili

“Ary ny fanahiko no hataoko ao 
anatinareo. . . .

“. . . Ka ho oloko hianareo, ary 
Izaho ho Andriamanitrareo.”13

Ny Mpamonjy nitsangana tamin’-
ny maty dia nilaza tamin’ny Nefita 
ny fomba fiantombohan’ilay fiovana. 
Nanondro fotoana manan- danja iray 
ao anatin’ny drafitry ny Ray any An- 
danitra Izy rehefa niteny hoe:

“Ary naniraka ahy ny Raiko mba 
hahazoana manandratra Ahy eo amin’-
ny hazo fijaliana; ary taorian’ny efa 
nanandratana Ahy teo amin’ny hazo 
fijaliana, dia ny mba hahazoako misin-
tona ny olon- drehetra aty Amiko. . . .

“Ary noho izany antony izany no 
efa nanandratana Ahy; koa, araka ny 
fahefan’ny Ray, dia hosintoniko ny 
olon- drehetra hankatỳ Amiko.”14

Inona no ilainao mba ho voa-
sintona ho eo amin’ny Mpamonjy? 
Diniho ny fanoavan’i Jesoa Kristy 
ny sitrapon’ny Rainy, ny fandreseny 
ny fahafatesana, ny fitondrany teo 
Aminy ireo fahotana sy fahadisoana 
nataonao, ny fandraisany ny hery avy 
amin’ny Ray mba hanalalana anao, 
ary ny fanavotany lehibe indrindra 
anao.15 Moa ve tsy ampy ireo zavatra 
ireo mba hanatonana Azy? Natao ho 
ahy izany. I Jesoa Kristy dia “mijoro 
mamelatra ny sandriny, manantena 
sy vonona ny hanasitrana, hamela, 
hanadio, hampatanjaka ary hanamasi-
na [ahy sy anao].”16

Ireo fahamarinana ireo dia tokony 
hanome antsika fo vaovao sy handri-
sika antsika hisafidy ny hanaraka ny 
Ray any An- danitra sy i Jesoa Kristy. 
Na ireo fo vaovao aza anefa dia 
“mety haniasia, . . . mety handao ilay 
Andriamanitra tian[tsika].”17 Hiadiana 
amin’io zava- mitranga io dia ilaintsika 
ny misaintsaina isan’andro ireo fano-
mezana noraisintsika sy izay aterak’izy 
ireny. Nanoro hevitra ny Mpanjaka 
Benjamina hoe: “Mba [tiako] ny haha-
tsiarovanareo sy hitananareo mandra-
kariva ao amin’ny fahatsiarovana ny 
halehibeazan’ Andriamanitra . . . sy 
ny hatsaram- pony sy ny faharim- pony 
aminareo.”18 Raha manatanteraka 
izany isika dia mendrika ny fitahiana 
miavaka avy any an- danitra.

Ny fisaintsainana ny hatsaram- po 
sy ny famindram- pon’ Andriamanitra 
dia manampy antsika handray bebe 
kokoa ireo zavatra ara- panahy. Ny 
fahamoran’ny fandraisana ireo zavatra 
ara- panahy izay mitombo avy eo 
no mamela antsika hahafantatra ny 
fahamarinan’ny zava- drehetra amin’ny 
herin’ny Fanahy Masina.19 Anisan’i-
zany ny fijoroana ho vavolombelona 
momba ny fahamarinan’ny Bokin’i 
Môrmôna, ny fahafantarana fa i Jesoa 
no Kristy, ilay Mpamonjy sy Mpanavo-
tra antsika manokana, ary ny faneke-
na fa ny filazantsarany dia neverina 
tamin’ny laoniny amin’izao andro 
farany izao.20

Rehefa mahatsiaro ny halehi-
beazan’ny Raintsika any An- danitra 
sy i Jesoa Kristy isika ary koa izay 
nataon’Izy Ireo ho antsika, dia tsy ho 
raisintsika ho toy ny zontsika izany, 
tahaka ny tsy nandraisan’i Tom ny 
fon’i Jonathan ho zony. Tsaroan’i 
Tom isan’andro tamin’ny fomba feno 
fifaliana sy fanajana lalina ilay loza 
izay nitondra ny fiitaran’ny fiaina-
ny. Ao anatin’ny fientanentanana 
noho ny fahafantarana fa afaka ny 
ho voatahy sy hasandratra isika, dia 
tokony hotsaroantsika fa ny famon-
jena sy ny fisandratana dia tonga avy 
tamin’ny sarany goavana.21 Afaka 

ny hifaly amim- panajana lalina isika 
rehefa mahafantatra fa raha tsy misy 
an’i Jesoa Kristy dia tsy misy fanante-
nana isika, kanefa afaka mahazo ny 
fanomezana lehibe indrindra azon’-
ny Ray any An- danitra omena isika 
rehefa miaraka Aminy.22 Io fanajana 
lalina io indrindra no mamela antsika 
hankamamy ilay fampanantenana “ny 
fiainana mandrakizay eto amin’ity izao 
tontolo izao ity” ka handray any aoria-
na any ny “fiainana mandrakizay . . . 
dia ny voninahitra tsy mety maty” 
amin’ny tontolo ho avy.23

Rehefa mieritreritra ny hatsaram- 
pon’ny Raintsika any An- danitra sy 
i Jesoa Kristy isika dia mitombo ny 
fitokisantsika Azy Ireo. Miova ny 
vavaka ataontsika satria fantatsika fa 
Andriamanitra no Raintsika ary isika 
dia zanany. Tsy mikatsaka ny hanova 
ny sitrapony isika saingy mampifa-
nitsy ny sitrapontsika amin’ny Azy 
sy manao izay hahazoantsika ireo 
fitahiana tiany omena antsika, araka 
ny fangatahantsika azy ireny.24 Maniry 
ny ho malemy fanahy isika, madio 
kokoa, tsy mihozongozona kokoa, 
ary hanana toetra toa ny an’i Kristy 
kokoa.25 Ireo fiovana ireo dia maha-
tonga antsika ho mendrika ireo fita-
hiana fanampiny avy any an- danitra.

Amin’ny alalan’ny fanekena fa ny 
zavatra tsara rehetra dia tonga avy 
amin’i Jesoa Kristy dia hampitaintsika 
amin’ny hafa amin’ny fomba mahom-
by kokoa ny finoantsika.26 Hanana 
risim- po isika rehefa miatrika ireo asa 
sy toe- java- miseho izay toa tsy ho azo 
tanterahina mihitsy.27 Hampatanjaka 
ny fahavononantsika hitandrina ireo 
fanekempihavanana nataontsika mba 
hanaraka ny Mpamonjy isika.28 Ho 
feno ny fitiavan’ Andriamanitra isika, 
haniry ny hanampy ireo sahirana ka 
tsy hitsaratsara, hitia ireo zanatsika sy 
hanabe azy ireo ao amin’ny fahamari-
nana, hihazona ny famelana ny faho-
tantsika, ary hifaly mandrakariva.29 
Ireo no voa mahagagan’ny fahatsiaro-
vana ny hatsaram- pon’ Andriamanitra 
sy ny famindram- pony.

Mifanohitra amin’izany, ny Mpa-
monjy dia nampitandrina hoe: “Ary 
tsy misy na inona na inona ataon’ ny 

olona ka manafintohina an’ Andria-
manitra na mandrehitra ny fisafoa-
hany afa- tsy ireo izay tsy miaiky ny 
tànany amin’ ny zava- drehetra.”30 
Tsy mieritreritra aho fa voatsiratsira 
Andriamanitra rehefa manadino Azy 
isika. Mieritreritra kosa anefa aho fa 
diso fanantenana lalina Izy. Fantany fa 
noesorintsika tamin’ny tenantsika ny 
fahafahana hanatona bebe kokoa Azy 
amin’ny alalan’ny fahatsiarovana Azy 
sy ny hatsaram- pony. Dia ariantsika 
ihany koa ny fahafahany manatona 
bebe kokoa antsika sy ireo fitahiana 
manokana nampanantenainy.31

Manasa anareo aho hahatsiaro 
isan’andro ny hatsaram- pon’ny Ray 
any An- danitra sy i Jesoa Kristy ary 
ny zavatra nataon’Izy Ireo ho anareo. 
Aoka ny fisaintsainanareo ny hatsaram- 
pon’Izy Ireo hamatotra mafy kokoa 
ny fonareo mirenireny amin’Izy Ireo.32 
Saintsaino ny famindram- pon’Izy Ireo, 
dia ho voatahy amin’ny fahatsapana 
mora kokoa ny zavatra ara- panahy 
ianareo ka ho tonga tahaka an’i 
Kristy bebe kokoa. Ny fandinihana 

ny fitseran’Izy Ireo dia hanampy 
anareo ho “mitoetra ho mahatoky 
hatramin’ny farany,” ambara-  “[pan-
draisana anareo] any an- danitra” mba 
“hiara- honina amin’ Andriamanitra ao 
amin’ny toetry ny fahasambarana tsy 
mifarana na oviana na oviana.”33

Rehefa niresaka momba ny Zanany 
Malala ny Raintsika any An- danitra 
dia nilaza hoe: “Henoy Izy!”34 Rehefa 
manao asa araka ireo teny ireo sy 
mihaino Azy isika, dia tsarovy amim- 
pifaliana sy amin’ny fanajana lalina, 
fa ny Mpamonjy dia tia mamerina 
amin’ny laoniny izay tsy azo averina 
amin’ny laoniny. Tiany ny manasitra-
na ireo ratra tsy azonareo sitranina, 
tiany ny manamboatra izay vaky tsy 
azo amboarina,35 efainy izay tsy mety 
ho fahamarinana rehetra mihatra 
aminareo,36 ary tiany ny manasitrana 
tanteraka ireo fo maratra.37

Rehefa nisaintsaina ireo fanomezana 
avy tamin’ny Raintsika any An- danitra 
sy avy tamin’i Jesoa Kristy aho dia lasa 
fantatro ny fitiavan’Izy Ireo tsy manam- 
petra sy ny famindram- pon’Izy Ireo tsy 

takatry ny saina ho an’ny zanaky ny Ray 
any An- danitra rehetra.38 Nanova ahy 
izany fahalalana izany, ary dia hanova 
anareo ihany koa izany. Amin’ny anara-
n’i Jesoa Kristy, amena. ◼

58 taona rahalahy Saw Polo fony 
izy nampahafantarina momba ny 
filazantsaran’i Jesoa Kristy naverina 
tamin’ny laoniny. Tamin’ny fotoana 
nihaonako taminy dia efa filohan’ny 
sampana nandritra ny taona maro izy, 
saingy nahafantatra aho fa tsy mbola 
namaky ny Bokin’i Môrmôna mihitsy 
izy satria tsy mbola nisy tamin’ny fite-
ny Birmana izay fitenin- dreniny izany. 
Rehefa nanontaniako azy ny fomba 
nahafantarany fa marina ilay boky 
kanefa tsy mbola novakiny akory, dia 
novaliany fa nandalina ilay boky misy 
sary hoe Tantara ao amin’ny Bokin’i 
Môrmôna isan’andro izy tamin’ny ala-
lan’ny fijerena ireo sary, dia nampiasa 
rakibolana mba handikana ireo teny 
anglisy, ary nandray an- tsoratra tsara 
ny zavatra nianarany. Nanazava izy 
hoe: “Isak’izay nandalina aho dia niva-
vaka momba ny zavatra nianarako, 
ary nahatsapa fiadanana sy fifaliana, 
nanana fahazavan- tsaina aho, ary lasa 
nalefaka ny foko. Tsapako ny Fanahy 
Masina nijoro ho vavolombelona tami-
ko fa marina izany. Fantatro fa tenin’ 
Andriamanitra ny Bokin’i Môrmôna.”

Tahaka an- dRahalahy Saw Polo dia 
afaka mandalina ny Bokin’i Môrmôna 
arakaraka ny zavatra iainantsika isika 
tsirairay avy. Rehefa maniry ny hino 
sy hisaintsaina ireo fampianarany ao 
am- pontsika isika dia afaka mangata-
ka amin’ Andriamanitra amim- pinoana 

Manasa antsika hanaraka Azy Izy4 
amin’ny alalan’ny fianarana Aminy, sy 
ny fihainoana ny teniny, ary ny fande-
hanana amin’ny fahalemem- panahiny.5 
Nampanantena ny hanampy antsika 
Izy6 ao anatin’izao dingan’ny fiovam- 
po mandritra ny fiainana izao, izay 
manova antsika sy mitondra fifaliana 
maharitra mandrakizay.7

Nomen’ny Mpamonjy ny Boki-
n’i Môrmôna isika mba ho fitao-
vana mahery vaika hanampiana 
antsika amin’ny fiovam- po. Ny Bokin’i 
Môrmôna dia manome antsika sakafo 
ara- panahy, manome antsika paikady, 
ary mampifandray antsika amin’ny 
Fanahy Masina. Noho izy io nosorata-
na ho antsika 8 dia mirakitra ny tenin’ 
Andriamanitra9 amin’ny fomba maza-
va tsara izany ary milaza amintsika 
ny momba antsika, sy ny tanjontsika 
ary izay hiafarantsika.10 Ny Bokin’i 
Môrmôna dia miara- mijoro ho vavo-
lombelona amin’ny Baiboly momba 
an’i Jesoa Kristy11 ary mampianatra ny 
fomba ahafahantsika mahafantatra ny 
marina sy ahatongavantsika tahaka Azy.

Nataon’ny Loholona Benjamin M. Z. Tai
Ao amin’ny Fitopololahy

Rehefa avy nijery ny tatitra avy amin’ny 
fizaham- pahasalamana iray vao hainga-
na aho dia nahafantatra fa nila nanova 
ny fomba fiainako sasany. Mba hanam-
piana ahy dia nasain’ny mpitsaboko 
nanaraka paikady ara- tsakafo sy ara- 
panatanjahan- tena aho, ka raha mifidy 
ny hanaraka izany aho, dia hahatonga 
ahy ho olona salama kokoa izany.

Raha nandalo fizaham- 
pahasalamana ara- panahy isika 
tsirairay avy, dia inona no mety ho 
fantatsika momba ny tenantsika? 
Inona ny fanovana mety ho nasain’ny 
mpitsabo antsika ara- panahy mba 
harahantsika? Mba hahatonga antsika 
ho ilay olona ilaina ahatongavantsika 
dia zava- dehibe ny hahalalantsika 
ny zavatra tokony hataontsika sy ny 
hanaovantsika izay zavatra fantatsika.

I Jesoa Kristy no ilay Mpampianatra 
Mpitsabo.1 Amin’ny alalan’ny Sorompa-
navotany no hamehezany ny ferintsika 
sy hitondrany eo Aminy ny rofintsika, 
ary hanasitranany ny fontsika maratra.2 
Afaka ny ho lasa tanjaka ny fahalemen-
tsika amin’ny alalan’ny fahasoavany.3 

Ny herin’ny Bokin’i 
Môrmôna eo amin’ny 
fiovam- po
Manome antsika sakafo ara- panahy, manome 
antsika paikady, ary mampifandray antsika amin’ny 
Fanahy Masina ny Bokin’i Môrmôna.

Bountiful, Utah, Etazonia

raha toa ka marina ny fampianara-
na.12 Rehefa maniry amin- kitsim- po 
ny hahafantatra isika omban’ny 
tena fitiavana ny hanao zavatra, dia 
hamaly antsika ao am- pontsika Izy 
amin’ny alalan’ny Fanahy Masina. 
Amin’ny herin’ny Fanahy Masina no 
hahafantarantsika ny fahamarinan’ny 
zava- drehetra.13 Rehefa mahazo ny 
tenivavolombelon’ Andriamanitra 
momba ny Bokin’i Môrmôna isika 
dia ho fantatsika ihany koa amin’ny 
alalan’io hery io ihany fa i Jesoa Kristy 
no Mpamonjy izao tontolo izao, fa i 
Joseph Smith no mpaminaniny, ary 
Ny Fiangonan’i Jesoa Kristy ho an’ny 
Olomasin’ny Andro Farany no Fiango-
nany tafaverina amin’ny laoniny.14

Fony aho tovolahy vao nanom-
boka ny asa fitoriako ny filazantsara, 
dia nitaingina fiaramanidina nankany 
Australie aho. Koa satria aho nahatsa-
pa ho tena nanirery sy feno tebiteby 
ary tsy nahay kanefa efa nanolo- tena 
ny hanompo, dia nila nahazo antoka 
fatratra aho fa marina ny zavatra izay 
ninoako. Nivavaka sy namaky tamin- 
kitsim- po ny soratra masiko aho, 
kanefa rehefa nihanandroso ilay fiara-
manidina dia nihamafy ny fisalasalako 
ary niharatsy ny toe- batako. Rehefa 
avy nitolona nandritra ny ora maro-
maro aho dia nisy mpikarakara ny 
mpandeha fiaramanidina iray nande-
ha teo amin’ny lalantsara ary nijanona 
teo akaikin’ny sezako. Nalainy teny 
an- tanako ilay Bokin’i Môrmôna nova-
kiko. Nojereny ny foniny dia hoy izy 
hoe, “Boky tsara be ity!” Dia naveriny 

tamiko ilay izy ary nanohy ny diany 
izy. Tsy nahita azy intsony aho.

Raha mbola niverimberina tao 
an- tsofiko ny teniny dia nahare sy 
nahatsapa niavaka tsara tao am- poko 
aho hoe: “Eto Aho, ary fantatro ny 
toerana misy anao. Ataovy fotsiny izay 
tsara indrindra vitanao, satria Izaho 
no hanao ny sisa.” Tao anatin’izany 
fiaramanidina izany teny ambonin’ny 
Ranomasimbe Pasifika no nahazoako 
fijoroana ho vavolombelona mano-
kana tamin’ny alalan’ny fandalinako 
ny Bokin’i Môrmôna sy ny bitsiky ny 
Fanahy Masina fa nahafantatra ahy ny 
Mpamonjy ary marina ny filazantsara.

Nampianatra ny Loholona David A. 
Bednar hoe: “Ny fijoroana ho vavo-
lombelona dia ny fahafantarana fa 
marina ny filazantsara. Ny fiovam- po 
dia ny mijanona ho mahatoky hatrany 
amin’ny filazantsara.”15 Ny fiovam- po 
dia mitaky antsika ho “mpankatò 
ny teny . . . fa tsy mpihaino fotsiny 
ihany.”16 Ny paikady omen’ny Tompo 
antsika, ny fotopampianaran’i Kristy, 
dia ampianarina amin’ny fomba 
faran’izay mazava ao amin’ny Bokin’i 
Môrmôna.17 Tafiditra amin’izany ireto:

• Voalohany: fampiharana finoana 
an’i Jesoa Kristy amin’ny alalan’ny 
fahatokisana Azy, sy fitandremana 
ny didiny, ary fahafantarana fa 
hanampy antsika Izy.18

• Faharoa: fibebahana isan’andro 
amin’ny tsy fahatanterahantsika 
sy fiainana fifaliana sy fiadana-
na rehefa mamela antsika Izy.19 
Mitaky antsika hamela ny hafa ny 
fibebahana20 ary manampy antsika 
handroso. Nampanantena ny Mpa-
monjy fa hamela antsika isak’izay 
mibebaka isika.21

• Fahatelo: fanaovana fanekempiha-
vanana amin’ Andriamanitra sy 
fitandremana izany amin’ny alala-
n’ireo ôrdônansy toy ny batisa. Hiha-
zona antsika eo amin’ny lalan’ny 
fanekempihavanana izay mitondra 
antsika mankany Aminy izany.22

• Fahefatra: fandraisana ny fanome-
zana ny Fanahy Masina. Io fanome-
zana io dia mamela antsika hanana 
mandrakariva miaraka amintsika 

ilay mpanamasina sy mpampahery 
ary mpitarika antsika.23

• Ary fahadimy: faharetana hatra-
min’ny farany amin’ny alalan’ny 
fibosesehana mandroso amim- 
piorenana mafy eo am- pivokisana 
isan’andro amin’ny tenin’i Kristy.24 
Rehefa mivoky avy amin’ny Bokin’i 
Môrmôna isika ary mihazona mafy 
amin’ny fampianarany dia afaka 
ny handresy ireo fakam- panahy 
sy hahazo fitarihana ary fiarovana 
mandritra ny fiainantsika.25 

Rehefa mampihatra tsy tapaka ny 
fotopampianaran’i Kristy eo amin’ny 
fiainantsika isika, dia handresy ny firo-
nana hijanona amin’izao izay manaka-
na ny fiovana sy tsy mampahomby ny 
zavatra atao. Hahazo fanambarana ho 
an’ny tena manokana isika, satria ny 
Fanahy Masina dia “hampiseho ami-
nareo ny zavatra rehetra izay tokony 
hataonareo,”26 ary “hilaza aminareo 
ny zava- drehetra tokony hataonareo 
ny tenin’ i Kristy.”27

Nandritra ny 20 taona dia nitolona 
tamin’ny fisotroan- toaka, ny sigara, ary 
ny filokana izay manesika azy raha-
lahy Huang Juncong. Rehefa nampa-
hafantarina momba an’i Jesoa Kristy 
sy ny filazantsarany naverina tamin’ny 
laoniny rahalahy Huang dia naniry ny 
hiova ho an’ny fianakaviany vao hero-
trerony. Ny fifohana sigara no olany 
lehibe indrindra. Tsy maty afo mihitsy 
izy, ary efa niezaka niala imbetsaka, 
saingy tsy nahomby. Indray andro dia 
niraikitra tao an- tsainy ireto teny avy 
ao amin’ny Bokin’i Môrmôna ireto: 
“amin- kitsimpo, . . . omban’ny tena 

finiavana.”28 Na dia tsy nahomby aza 
ireo andrana teo aloha dia tsapany fa 
angamba izy afaka ny hiova raha mia-
raka amin’ny fanampiana avy amin’ny 
Ray Any an- danitra sy i Jesoa Kristy.

Nanambatra ny finoan’izy 
ireo tamin’ny azy ireo misiônera 
manompo amin’ny fotoana feno ary 
nanolotra paikady sy tetikady tso-
tra hialany amin’ny sigara, niaraka 
tamin’ny vavaka mahery vaika sy 
fandalinana ny tenin’ Andriamanitra. 
Tamin- kitsim- po sy finiavana marina 
no nanaovan- drahalahy Huang asa 
tamim- pahavononana nifono fahato-
kiana ary nahitany fa rehefa nifantoka 
bebe kokoa tamin’ireo fahazarana 
vaovao tiany hananana izy, toy ny 
fandalinana ny Bokin’i Môrmôna, dia 
nihena ny fifantohany tamin’ireo faha-
zarana izay tiany hialana.

Raha nampahatsiahy ny zavatra 
niainany hatramin’ny 15 taona lasa 
izy dia nilaza hoe: “Tsy tsaroako hoe 
oviana marina aho no niala tamin’ny 
fifohana sigara, saingy rehefa niezaka 
mafy isan’andro aho ny hanao ireo 
zavatra izay fantatro fa nilaiko natao 
mba hanasana ny Fanahin’ny Tompo 
ho eo amin’ny fiainako sy hanohy 
hanao izany hatrany, dia tsy voasariky 
ny sigara intsony aho ary tsy mbola 
voasarika hatramin’izay fotoana izay.” 
Niova tamin’ny alalan’ny fampiharana 
ny fampianaran’ny Bokin’i Môrmôna 
ny fiainan- drahalahy Huang, ary lasa 
vady sy ray tsara kokoa izy.

Nampanantena ny Filoha 
RussellM. Nelson hoe: “Rehefa man-
dalina ombam- bavaka ny Bokin’i 
Môrmôna isan’andro ianareo dia han-
dray fanapahan- kevitra tsara kokoa 
ianareo, isan’andro. Mampanantena 
aho fa rehefa misaintsaina ny zavatra 
halalininareo ianareo dia hisokatra ny 
varavaran’ny lanitra, ka handray ny 
valin’ny fanontanianareo sy torolalana 
ho an’ny fiainanareo ianareo. Mam-
panantena aho fa rehefa mandalina 
lalina ny Bokin’i Môrmôna ianareo 
dia ho voaro amin’ireo zavatra ratsy 
amin’izao vaninandro izao, eny na dia 
ny aretina mamikitry ny pôrnôgrafia 
sy ireo fiankinan- doha hafa mahadon-
to ny saina mihitsy aza.”29

Ry namako malala, tenin’ Andria-
manitra ny Bokin’i Môrmôna, ary 
hanakaiky azy kokoa isika raha man-
dalina izany.30 Rehefa manandrana ny 
teny ao anatiny isika, dia hahazo teni-
vavolombelona ny amin’ny fahamari-
nany.31 Rehefa miaina tsy tapaka araka 
ny fampianarana ao anatiny isika, 
dia “tsy [hanana] intsony ny faniriana 
hanao ratsy.”32 Hiova ny fontsika sy 
ny endritsika ary ny toetrantsika mba 
hitovy kokoa amin’ny Mpamonjy.33 
Zaraiko aminareo ny tenivavolombe-
loko azo antoka fa i Jesoa no Kristy, 
ilay Mpamonjy sy Mpanavotra antsika, 
ary Namantsika. Amin’ny anaran’i 
Jesoa Kristy, amena. ◼

nakotrokotroka izay nahitana andia-
n’olona manofahofa sainam- pirenena, 
sy mpilalao zava- maneno ary diabe 
notarihin’ireo mpitarika tao amin’ny 
Fiangonana nanomboka teo amin’ny 
tabernakely taloha ka hatreo amin’ny 
toeran’ny tempoly, izay nanolorana 
lahateny sy vavaka teo amin’ny tsirai-
ray amin’ireo vato efatra.4

Tamin’ny lanonam- pihadiana ny 
fototra dia nampahatsiahivin’ny Filoha 
Young fa raha vao nametraka ny ton-
gony teo amin’ilay tany izy dia nahita 
fahitana, tamin’ny nanaovan’izy ireo 
fizahana an’ilay lohasaha, ka hoy izy: 
“Tonga dia fantatro [tamin’izay], taha-
ka ny fahafantarako izany ankehitriny, 
fa eto no tany hanorenana tempoly, 
teo anoloako izany.”5

Folo taona taty aoriana dia nanome 
izao faminaniana izao i Brigham Young 
tamin’ny fihaonamben’ny Fiangonana 
maneran- tany tamin’ny ôktôbra 1863: 
“Tiako ny hahita ny tempoly hatsan-
gana amin’ny fomba izay haharetany 
hatramin’ny Arivotaona. Tsy ity irery 
ihany no tempoly izay hatsangantsika; 
hisy an- jatony amin’izy ireny hatsanga-
na sy hotokanana ho an’ny Tompo. Ity 
tempoly ity no ho fantatra fa tempoly 
voalohany naorin’ireo Olomasin’ny 
Andro Farany tety amin’ny tendrom-
bohitra. . . . Tiako . . . hijoro eo izany 
tempoly izany ho tsangambato reha-
rehan’ny finoana, faharetana ary ny 
asan’ny olomasin’ Andriamanitra tety 
amin’ny tendrombohitra.”6

Rehefa manao jery todika an’io tan-
tara fohy io aho dia talanjona amin’ny 
maha- mpahita an’i Brigham Young: 
voalohany, ny fanomezany toky fa ara-
ka izay azo atao, tamin’ny fampiasana 
ny fomba fanorenana nisy tamin’izany 
fotoana sy toerana izany, dia haorina 
mba haharitra mandritra ny Arivotaona 
ny tempolin’i Salt Lake, ary faharoa, ny 
faminaniany ny fitombon’ireo tempoly 
ho avy manerana izao tontolo izao, 
izay hahatratra an- jatony mihitsy.

Fanavaozana ny tempolin’i Salt Lake
Tahaka an’i Brigham Young, dia 

mikarakara amim- pitandremana lehibe 
ny tempolin’i Salt Lake sy ireo tempo-
ly hafa rehetra ireo mpaminanintsika 

ny tehany tamin’ny tany ary nilaza 
hoe: “Eto no hijoro ny tempolin’ilay 
Andriamanitsika.” Anisan’ireo niaraka 
taminy ny Loholona Wilford Woodruff, 
izay nilaza hoe “niditra [tao aminy] 
toy ny tselatra” ilay teny nolazainy ary 
nasiany ratsan- kazo teo amin’ny tany 
hanamarihana ny dian’ilay tehin’ny 
Filoha Young. 16 hektara no voaton-
dro ho an’ny tempoly ary tapaka fa ho 
“efamira tsara avaratra & mianatsimo, 
antsinanana & miankandrefana” no 
fomba handrafetana ny tanàna miara-
ka amin’ny tempoly eo afovoany.2

Nandritra ny fihaonamben’ny Fian-
gonana maneran- tany tamin’ny aprily 
1851 dia notohanan’ny mpikamban’ny 
Fiangonana tamin’ny safidy tokana ny 
tolo- kevitra hanorina tempoly “ho an’-
ny anaran’i Jehovah.”3 Roa taona taty 
aoriana, tamin’ny 14 febroary 1853 
dia notokanan’i Heber C. Kimball 
ilay toerana nandritra ny lanonana 
iray ampahibemaso izay natrehan’ny 
Olomasina an’arivony maro, ary noha-
diana ny tany hanaovana ny fototry 
ny tempolin’ny Salt Lake. Volana vitsy 
taty aoriana, ny 6 aprily dia napetraka 
ireo vato fehizoro lehiben’ny tempoly 
ary notokanana tamin’ny lanonana 

Nataon’ny Loholona Gary E. Stevenson
Ao amin’ny Kôlejin’ny Apôstôly Roambinifolo

Tantaran’ny tempolin’i Salt Lake
Andao hiverina any amin’ny tola-

kandro iray mafana tamin’ny 24 jolay 
1847 manodidina ny tamin’ny 2 ora. 
Taorian’ny dia nandreraka naharitra 
111 andro niaraka tamin’ny mpikam-
ban’ny Fiangonana miisa 148 izay 
anisan’ireo andian’olona voalohany 
niankandrefana dia tonga tao amin’-
ny lohasahan’i Salt Lake i Brigham 
Young, izay Filohan’ny Kôlejin’ny 
Apôstôly Roambinifolo tamin’izany 
fotoana izany sady narary no reraka 
noho ny fanaviana.

Roa andro taty aoriana raha teo an- 
dalam- pahasitranana tamin’ny aretiny 
izy dia nitondra ny ankamaroan’ireo 
mpikambana tao amin’ny Kôlejin’ny 
Apôstôly Roambinifolo sy olona hafa 
mba hanao fizahana ny toerana. Toy 
izao no voarakitr’i William Clayton: 
“Tokony ho iray kilaometatra mahe-
ry nianavaratra niala ny tobinay dia 
tonga teo amin’ny tany marina iray 
izahay, izay avo sady mitsontsorika 
tsara miankandrefana.”1

Teo am- pizahana ilay toerana 
niaraka tamin’ny andian’olona nia-
raka taminy dia nijanona tampoka 
i Brigham Young sady nanatsatoka 

Fanorenana tsara ho 
amin’ny andro ho avy
Mandritra ireo taona ho avy dia enga anie ka 
handrisika sy hanentana antsika ireo fanatsarana 
atao amin’ny tempolin’i Salt Lake.

ankehitriny. Nandritra ny taona maro 
ny Fiadidiana Voalohany dia nikaon- 
doha matetika miaraka amin’ny 
Episkôpà Mpiahy mba hakana antoka 
ny fahamafisan’ny fototry ny tempoli-
n’i Salt Lake. Fony aho nanompo tao 
amin’ny Episkôpà Mpiahy, noho ny 
fangatahan’ny Fiadidiana Voalohany 
dia nanao fizahana ankapobeny ny 
tempolin’i Salt Lake izahay; tafiditra 
tamin’izany ny fanombantombanana 
ny hiaka farany indrindra amin’ny 
fiarovana amin’ny horohoron- tany sy 
ny teknika fanorenana.

Indro misy ampahany amin’ny fandi-
nihana vita izay natolotra ny Fiadidiana 
Voalohany tamin’izany fotoana izany: 
“Tamin’ny fandrafetana sy fanorenana 
ny tempolin’i Salt Lake dia nampiasaina 
ny fomba fanorenana tsara indrindra, 
mpiasa manam- pahaizana manokana, 
fitaovam- panorenana, sy fanaka ary 
loharano hafa nisy tamin’izany andro 
izany. Hatramin’ny fitokanana izany 
tamin’ny 1893 dia niorina mafy ny tem-
poly ary natao fanevan’ny finoana sy 
fanantenana ary fahazavana ho an’ny 
olona. Nasiam- pitandremana lehibe ny 
fampandehanana sy ny fanadiovana 
ary ny fihazonana ny fahatsaran’ny 
tempoly. Mbola tsara daholo ny vato 
ivelany sy ireo andry isaky ny rindrina 
ary ireo andry mpanohana ao anatiny. 
Nanamafy ny fandalinana natao vao tsy 
ela fa ny toerana nosafidin’i Brigham 
Young ho an’ny tempoly dia tany tsara 
sy manana toetra mafy tsara.”7

Nivoitra avy tamin’ilay fandinihana 
fa nisy ny fanamboarana sy ny fana-
tsarana nilaina mba hanavaozana sy 

hahamaoderina ny tempoly; tafiditra 
tamin’izany ny faritra eo ivelany sy 
ireo fitaovana efa lany andro ary ny 
faritra fanaovana batisa. Na dia izany 
aza dia nangatahina ihany koa ny 
fanamafisana ny fiarovana amin’ny 
horohoron- tany manomboka amin’ny 
fototry ny tempoly miakatra.

Ny fiorenan’ny tempoly
Araka ny mety efa tsaroanareo dia 

niditra an- tsehatra tamin’ny antsipiria-
ny mihitsy ny Filoha Brigham Young 
tamin’ny fanorenana ny fototry ny 
tempoly tamin’ny voalohany, izay 
nampety tsara ny tempoly hatry ny 
nahavitany 127 taona lasa izay. Ilay 
fanamafisana ny fiarovana amin’ny 

horohoron- tany vao naroso ho an’ny 
tempoly dia hampiasa teknôlôjia fam-
pisarahana ny fototra amin’ny vata-
ben’ny trano, izay tsy azo neritreretina 
akory tamin’ny fotoana nanorenana 
izany. Io no heverina fa hiaka farany 
indrindra amin’ny teknôlôjia fiarovana 
amin’ny horohoron- tany.

Io teknôlôjia io, izay vao novolavo-
laina vao tsy ela, dia manomboka ao 
amin’ny fototra iorenan’ny tempoly, 
ka manome fiarovana mafy amin’ny 
fahasimbana ateraky ny horohoron- 
tany. Raha fintinina dia manamafy 
orina ny tempoly izany mba hijoro tsy 
ho voahozongozona, na dia iharan’-
ny horohoron- tany aza ny tany sy ny 
tontolo manodidina izany.

Ny fanavaozana ny tempoly izay 
hampiasa io teknôlôjia io dia namba-
ran’ny Fiadidiana Voalohany tamin’ny 
taon- dasa. Teo ambany fitarihan’ny 
Episkôpà Mpiahy dia nanomboka 
volana vitsy lasa izay ny asa , tamin’-
ny janoary 2020. Vinavinaina ho vita 
afaka efa- taona eo izany.

Ataovy azo antoka ny fototra 
iorenanao manokana

Rehefa mandinika ireo efa- taona 
manaraka amin’ny fiainan’ity tempo-
lin’i Salt Lake tsara sy bevoninahitra 
sy ambony ary mahatalanjona ity aho 

Ireo fanavaozana hatao amin’ny tempolin’i Salt Lake dia hanatanteraka ilay fanirian’i Brigham Young  
fa ny tempoly dia haharitra hatramin’ny Arivotaona.

““Eto no hatsangana ny tempolin’ 
Andriamanintsika,” hoy ny nambaran’ny  
Filoha Brigham Young.

Natao ny ady fototra ny Tempolin’i Salt Lake 
tamin’ny 1853.

dia tsy fotoana fikatonana no fahitako 
izany, fa fotoana fanavaozana kosa! 
Torak’izany koa dia mety hanontany 
tena isika hoe: “Amin’ny fomba ahoa-
na no hitaoman’ity fanavaozana ny 
tempolin’i Salt Lake ity antsika hiaina 
fanavaozana, na fanamboarana, na 
famelombelomana, na famerenana 
amin’ny laoniny ara- panahy?”

Ny fanaovana fandinihan- tena 
lalina dia mety haneho fa isika sy 
ny fianakaviantsika koa dia hahita 
tombontsoa raha hanaovana asa 
fanamboarana sy fanavaozana, toy ny 
fanamafisana ny fiarovana amin’ny 
horohoron- tany! Afaka manomboka 
izany dingana izany isika amin’ny 
fanontaniana hoe:

“Tahaka ny ahoana ny fototra 
iorenako?”

“Inona avy no ao anatin’ireo vato 
fehizoro matevina sy maharitra ary 
matanjaka izay mandrafitra ny fototra 
iorenako manokana, izay iorenan’ny 
fijoroana ho vavolombelona ananako?”

“Inona avy ireo singa fototry ny toe-
trako ara- panahy sy ara- pihetseham- 
po izay hanome fahafahana ahy sy ny 
fianakaviako hijanona ho mafy sy tsy 
ho voahozongozona, ka hahatohitra 
mihitsy ireo horohoron- tany mahery 
vaika sy misafotofoto izay azo antoka 
fa hitranga amin’ny fiainanay?”

Ireo tranga ireo, izay azo oharina 
amin’ny horohoron- tany, matetika 
dia sarotra fantarina mialoha ary 
samy manana ny heriny rehefa tonga, 

miaina ao anatin’ny fanontaniana na 
fisalasalana, miatrika fahoriana na 
zava- tsarotra, mamaha ireo fandikan- 
dalana manokana nataon’ny tena 
miaraka amin’ny mpitarika ao amin’ny 
Fiangonana, ny mpikambana, ny foto-
pampianarana, na ny fitsipika mifehy. 
Ny fiarovana tsara indrindra hanohe-
rana an’ireo dia ao anatin’ny fototra 
ara- panahy iorenantsika.

Mety ho tahaka ny ahoana ny vato 
fehizoro ara- panahin’ny fiainantsika 
manokana sy ny fianakaviantsika? 
Izany dia mety ho ireo fitsipika tsotra 
sy sarobidin’ny fiainana ny filazan-
tsara: vavaka ataon’ny mpianakavy, 
fandalinana ny soratra masina, tafiditra 
amin’izany ny Bokin’i Môrmôna, ny 
fandehanana any amin’ny tempoly 
ary ny fianarana ny filazantsara 
amin’ny alalan’ny Avia, hanaraka Ahy 
sy ny takarivan’ny mpianakavy. Ny 
loharanom- pitaovana hafa manam-
py amin’ny fanamafisana orina ny 
fototra ara- panahinao dia ny Fanekem- 
pinoana, ny fanambarana ho an’ny fia-
nakaviana, ary ny “Ilay Kristy Velona.”

Ho ahy ireo fitsipika ao anatin’ireo 
fanontaniana resahina mandritra ny 
fandraisana ny fahazoan- dalana hidi-
rana ny tempoly dia manome foto-
tra matanjaka iorenana ara- panahy, 
indrindra fa ireo fanontaniana efatra 
voalohany. Raisiko ho vato fehizoro 
ara- panahy izy ireo.

Mazava ho azy fa mahazatra 
antsika ireo fanontaniana ireo, izay 

novakin’ny Filoha Russell M Nelson 
tsirairay tamintsika tamin’ny fihao-
nambe maneran- tany farany teo.

 1. Moa ve ianao manana finoana an’ 
Andriamanitra, Ray Mandrakizay, 
sy ny Zanany, Jesoa Kristy ary ny 
Fanahy Masina ary manana fijoroana 
ho vavolombelona momba azy ireo?

 2. Moa ve ianao manana fijoroana ho 
vavolombelona momba ny Sorom-
panavotan’i Jesoa Kristy sy ny anjara 
asany amin’ny maha- Mpamonjy sy 
Mpanavotra Azy?

 3. Moa ve ianao manana fijoroana ho 
vavolombelona mikasika ny Fame-
renana ny filazantsaran’i Jesoa Kristy 
amin’ny laoniny?

 4. Moa ve ianao manohana ny Filo-
han’ Ny Fiangonan’i Jesoa Kristy ho 
an’ny Olomasin’ny Andro Farany ho 
mpaminany sy mpahita ary mpa-
nambara, ary ho hany olona eto 
an- tany nahazo lalana hampiasa ireo 
fanalahidin’ny fisoronana rehetra?8

Hitanareo ve ny azonareo han-
dinihana ireo fanontaniana ireo ho 
singa manan- danja amin’ny fototra 
iorenanareo manokana izay manam-
py anareo hanorina sy hanamafy 
izany? Nampianatra an’ireo efesiana i 
Paoly ny amin’ny fiangonana iray izay 
“natsangana teo ambonin’ny fanore-
nan’ny Apostoly sy ny mpaminany, 
ary Kristy Jesoa no fehizoro indrin-
dra; ao aminy no hirafetan’ny rafitra 

Ilay tolo-kevitra amin’ny fampivoarana ny fiare-
tan’ny Tempolin’i Salt Lake ireo horohoron-tany 
dia heverina ho tao-asa vaventy tsara indrindra 
ho an’ny fiarovana amin’ny horohoron-tany.

rehetra, mitombo tsara ho tempoly 
masina ho an’ny Tompo.”9

Ny iray amin’ireo fifaliana lehibe 
indrindra eo amin’ny fiainako dia 
ny mahafantatra ireo mpikamban’ny 
Fiangonana manerana izao tontolo 
izao izay ohatra velon’ny finoana an’i 
Jesoa Kristy sy ny filazantsarany ka 
mahazo aingam- panahy avy amin’i-
zany. Manana fototra mafy iorenan’ny 
tenany manokana izy ireo izay mano-
me fahafahana azy ireo hahatohitra 
horohoron- tany amin’ny fahatakarana 
tsy azo hozongozonina, na dia eo aza 
ny ratram- pony sy ny fanaintainany.

Mba hanehoana izany amin’ny zava-
tra tena iainana manokana dia vao tsy 
ela aho no nandray fitenenana tamin’ny 
fandevenana ny renim- pianakaviana sy 
vady tsara sy mavitrika ary tanora iray 
(sady naman’ny fianakavianay). Mpila-
lao baolina kitra mavitrika tao amin’-
ny diviziôna voalohany izy tamin’izy 
nihaona sy nanambady ilay vadiny izay 
mpianatra ho mpitsabo nify. Nanan- 
janaka vavy tsara tarehy sady matotra 
raha ny taonany izy ireo. Tao anatin’ny 
herim- po lehibe no niadivany tamin’-
ny karazana homamiadana samihafa 
nandritra ny enin- taona izay sarotra 
be. Na dia teo aza ny alahelo ara- 
pihetseham- po sy ara- batana tsy tapaka 
izay niainany dia natoky ny Rainy any 
An- danitra be fitiavana izy ary matetika 
no ampiasain’ireo mpanaraka azy ao 
amin’ny tambazotra ifaneraserana ilay 
filazany hoe: “Hain’ Andriamanitra ny 
antsipirian- javatra rehetra.”

Tao amin’ny zavatra iray nosorata-
ny teny amin’ny tambazotra ifanera-
serana dia nanoratra izy fa nisy olona 
nanontany azy hoe: “Ahoana no 
mbola anananao finoana eo anatre-
han’ireo zavatra rehetra izay mandra-
tra fo manodidina anao?” Novaliany 
tsara toy izao: “Satria ny finoana no 
manampy ahy mamakivaky ireo 
fotoana maizina ireo. Ny hoe manana 
finoana dia tsy midika hoe tsy misy 
zavatra ratsy hitranga. Ny fananana 
finoana dia manome fahafahana ahy 
hino fa mbola hisy mazava indray. 
Ary izany hazavana izany dia hiha-
hamiratra satria efa nandalo fotoan- 
tsarotra aho. Na dia efa nandalo 

fotoana maloka maro aza aho nandri-
tra izay taona maro izay dia efa nahita 
hazavana mihoatra izany aho. Nahita 
fahagagana aho. Nahatsapa anjely 
aho. Nahafantatra aho fa nikarakara 
ahy ny Raiko any An- danitra. Tsy nisy 
niainako izany rehetra izany raha 
toa ka mora ny fiainana. Mety tsy 
ho fantatra ny hoavin’ity fiainana ity, 
saingy ny finoako dia fantatra. Raha 
misafidy ny tsy hanana finoana aho 
dia misafidy ny handeha fotsiny ao 
amin’ny haizina. Satria raha tsy misy 
ny finoana dia tsy misy afa- tsy ny 
haizina no tsapa.”10

Ny fijoroana ho vavolombelona 
tsy azo hozongozonina nananany 
momba ny finoana an’i Jesoa Kristy, 
tao amin’ireo teny nolazainy sy ny 
zavatra nataony, dia aingam- panahy 
ho an’ny hafa. Na dia nalemy aza ny 
vatany dia nankahery ny hafa izy ho 
lasa mafy kokoa.

Mieritreritra ireo mpikamban’ny 
Fiangonana maro hafa mpiady toa 
an’io rahavavy io aho, izay mandeha 
isan’andro am- pinoana, miezaka ny 
ho marina sy mpanara- dia matanja- 
tsaina an’i Jesoa Kristy, ilay Mpamonjy 
antsika. Mianatra momba an’i Kristy 
izy ireo. Mitory an’i Kristy izy ireo. 
Miezaka manaraka ny ohatra naseho-
ny izy ireo. Na mora na sarotra ireo 
zavatra niainany tamin’ny androm- 
piainany dia mafy orina sy tsy azo 
hozongozonina ny fototra iorenany 
ara- panahy.

Izy ireo no ireo fanahy mavitrika 
izay mahatakatra ny tena dikan’ny 
tonon’ilay fihirana manao hoe “Fototra 
mafy orina ny finoanao” ary “amin’ny 
Mpamonjy no fialofa[ny].”11 Tsy haiko 
ny haneho ny fankasitrahako noho ny 
fahafantarako ireo nanomana fototra 
iorenana ara- panahy izay mendrika 
ny antsoina hoe Olomasina sy izay 
matanjaka sy azo antoka ka afaka ny 
hijoro manoloana ireo fahasarotana 
maro amin’ny fiainana.

Tsy inoako hoe misy teny azon-
tsika ampiasaina ka mahalaza ny 
maha- zava- dehibe ny fototra mafy 
orina toy izany eo amin’ny fiainantsi-
ka manokana. Na dia mbola kely aza 
ireo ankizintsika ao amin’ny Kilonga 

dia mianatra izy ireo rehefa mihira io 
fahamarinana io manao hoe:

Ny hendry dia mailo . . . nanorina 
trano . . . ambony vatolampy,

Raha misy ranonorana.
Nilatsaka ary tsy nijanona, nitondra 

riaka
Dia tsy rava ry zareo.12

Ny soratra masina dia mana-
mafy io fotopampianarana fototra 
io. Nampianatra ireo vahoaka tao 
Amerika ny Mpamonjy hoe:

“Ary raha manao mandrakariva ireo 
zavatra ireo ianareo, dia hotahiana 
ianareo, satria miorina eo ambonin’ny 
vatolampiko ianareo.

“Saingy na zovy na zovy no manao 
mihoatra na latsaka ireo dia tsy miori-
na eo ambonin’ny vatolampiko izy, fa 
miorina kosa eo amin’ny fanorenana 
fasika; ary rehefa mirotsaka ny orana 
sy tonga ny riaka, ary mifofofofo ny 
rivotra, ary mamely azy, dia hianjera 
izy, ary misokatra sahady ny vavaha-
din’ny helo handray azy.”13

Tena fanantenan’ireo mpitarika 
ato amin’ny Fiangonana ny hoe ireo 
fanavaozana lehibe hatao amin’ny 
tempolin’i Salt Lake dia hanatanteraka 
ilay fanirian’i Brigham Young “hahita 
ny tempoly hatsangana amin’ny fomba 
izay haharetany hatramin’ny arivotao-
na.” Mandritra ireo taona ho avy dia 

Ry rahalahy sy anabavy malala: 
amin’ny hosana sy haleloia no hanka-
lazantsika an’ilay Jesoa Kristy velona 
amin’izao vanim- potoan’ny Famerena-
na amin’ny laoniny mitohy sy ny Paska 
izao. Omban’ny fitiavana tanteraka no 
hanomezan’ny Mpamonjy toky antsika 
hoe: “[Ato amiko no] hanananareo fia-
danana. . . . Aty amin’izao tontolo izao 
no ahitanareo fahoriana; nefa matokia; 
Izaho efa naharesy izao tontolo izao.”1

Taona vitsy lasa izay, rehefa 
nihaona tamina fianakaviana iray 
maha- te ho tia izaho sy Rahavavy 
Gong, dia menamenatra ery i Ivy 
zanaka vavikelin’izy ireo namoaka ny 
fitoeran- dokangany. Navoakany ilay 
fikasohan- dokanga, nohenjaniny ary 
nasiany colophane. Avy eo dia nave-
riny tao amin’ilay vata ilay fikasohan- 
dokanga, dia niondrika izy naneho 
fanajana, ary nipetraka. Noho izy vao 
nanomboka nianatra dia izay zavatra 
rehetra hainy momba ny lokanga 

ihany no nasehony. Ankehitriny, taona 
maro aty aoriana, dia mahay mitendry 
lokanga tsara ery i Ivy.

Mandritra ity fiainana an- tany ity, 
dia misy itovizantsika rehetra amin’i 
Ivy sy ny lokangany. Manomboka any 
amin’ny voalohany isika. Fa rehefa 
manao fanazaran- tena sy milofo, dia 
mivoatra sy mihatsara. Rehefa mande-
ha ny fotoana dia manampy antsika 
hitovy kokoa amin’ny Mpamonjy 
antsika ny fampiasana ny fahafahana 
misafidy sy ny zavatra iainana eto 
amin’ny fiainana an- tany rehefa miara- 
miasa Aminy ao amin’ny tanimbo-
liny isika2 ary manaraka ny lalan’ny 
fanekempihavanany.

Ireo tsingerin- taona, anisan’izany 
ity faha roanjato taona ity, dia mampa-
hatsiahy fa efa nisy hatrany ny lamin’-
ny famerenana amin’ny laoniny.3 
Amin’izao fankalazana ny Famerenana 
ny filazantsaran’i Jesoa Kristy amin’-
ny laoniny izay mitohy hatrany dia 

Hosana sy Haleloia!—Ilay 
Jesoa Kristy Velona: Ivon’ny 
Famerenana amin’ny 
laoniny sy ny Paska
Amin’izao vanim- potoan’ny hosana sy haleloia izao, 
dia mihirà hoe Haleloia, satria hanjaka mandrakizay 
mandrakizay Izy!

Nataon’ny Loholona Gerrit W. Gong
Ao amin’ny Kôlejin’ny Apôstôly Roambinifolo

Fivoriana sabotsy hariva | 4 aprily 2020enga anie ka handrisika sy hanentana 
antsika, isam- batan’olona na fianaka-
viana, ireo fanatsarana hatao amin’ny 
tempolin’i Salt Lake, ka hahatonga 
antsika ihany koa, raha atao an’oha-
tra, “hatsangana amin’ny fomba izay 
haharitra hatramin’ny arivotaona.”

Manao izany isika rehefa mana-
tanteraka ny zavatra nampanaovin’i 
Paoly Apôstôly hoe “hihary fano-
renana tsara ho an’ny tena[ntsika] 
ho amin’ny andro ho avy, mba 
hihazona[ntsika] ny tena fiainana.”14 
Mivavaka mafy aho mba ho azo 
antoka sy tsy azo hozongozonina ny 
fototra iorenantsika ara- panahy, mba 
ho lasa vato fehizorontsika lehibe ny 
fijoroana ho vavolombelona ana-
nantsika momba ny Sorompanavo-
tan’i Jesoa Kristy sy ny anjara asany 
amin’ny maha- Mpamonjy sy Mpana-
votra antsika Azy, Izy izay ijoroako 
ho vavolombelona amin’ny anarany, 
dia i Jesoa Kristy izany, amena. ◼

miomana ho amin’ny Paska ihany koa 
isika. Mifaly amin’ny fiverenan’i Jesoa 
Kristy isika amin’izy roa ireo. Velona 
Izy, tsy tamin’izany ihany fa ankehi-
triny koa, tsy ho an’ny sasantsasany 
ihany, fa ho an’ny rehetra. Tonga Izy 
tamin’izany ary mbola tonga ankehitri-
ny hanasitrana ny malahelo, hanafaka 
ny mpifatotra, hampahiratra ny jamba, 
ary hanafaka izay nampahorina.4 Iza-
ny hoe isika tsirairay. Mihatra amin-
tsika ny fampanantenany manavotra, 
na toy ny ahoana ny lasantsika, na ny 
fiainantsika ankehitriny, na izay ahia-
hintsika momba ny hoavintsika.

Alahadin’ny Sampan- drofia raham-
pitso. Ny sampan- drofia dia tandindo-
na masina hanehoana ny fifaliana ao 
amin’ny Tompontsika, tahaka ny tami-
n’ilay fidiran’i Jesoa tamim- boninahitra 
tao Jerosalema, izay nahitana “vahoaka 
betsaka . . . naka sampan- drofia ka 
nivoaka hitsena Azy.”5 (Mety hahaliana 
anao ny hahafantatra fa ilay sary hoso-
doko tena izy nataon’i Harry Anderson 
momba an’io dia mihantona ao amin’-
ny biraon’ny Filoha Russell M. Nelson, 
aorian’ny latabatra fiasany mihitsy.) 
Ao amin’ny bokin’ny Apokalypsy, 
ireo izay midera an’ Andriamanitra sy 
ny Zanakondry dia “niakanjo akanjo 
fotsy lava sady nitana sampan- drofia 
teny an- tànany.”6 Tafiditra tao amin’-
ny vavaka fanokanana ny Tempolin’i 
Kirtland miaraka amin’ny “akanjon’ny 
fahamarinana” sy ny “satroboninahitra” 
ny sampan- drofia.7

Mazava ho azy fa mihoatra lavitra 
ny hoe vahoaka miarahaba an’i Jesoa 
miaraka amin’ny sampan- drofia ny 
hevitry ny hoe Alahadin’ny Sampan- 
drofia. Ny Alahadin’ny Sampan- drofia 
dia niditra tao Jerosalema i Jesoa, 
tamin’ny fomba izay fantatr’ireo 
mahatoky fa fahatanterahana famina-
niana. Araka ny nambaran’i Zakaria8 
sy ny mpanao Salamo mialoha 
tamin’ny faminaniana, dia niditra tao 
Jerosalema ny Tompontsika nitain-
gina boriky, ary ny vahoaka kosa 
nihiaka tamin’ny nahim- pony hoe 
“Hosana any amin’ny avo indrindra.”9 
Ny Hosana dia midika hoe “vonjeo re 
izahay.”10 Tamin’izany fotoana izany, 
toy ny ankehitriny dia mifaly isika 

hoe “Hotahina anie izay avy amin’ny 
anaran’i Jehovah.”11

Herinandro aorian’ny Alahadin’ny 
Sampan- drofia ny Alahadin’ny Paska. 
Nampianatra ny Filoha Russell M. 
Nelson fa i Jesoa Kristy “dia tonga 
mba hanefa ny trosa izay tsy tokony 
efainy satria isika dia nanana trosa 
tokony nefaintsika kanefa tsy afaka 
nandoa izany.”12 Marina tokoa fa noho 
ny Sorompanavotana nataon’i Kristy, 
dia “azo vonjena [ny zanak’ Andria-
manitra rehetra], amin’ny fankatoa-
vana ireo lalàna sy ôrdônansin’ny 
filazantsara.”13 Mihira Haleloia isika 
rehefa Paska. Ny Haleloia dia midi-
ka hoe “Derao Jehovah Tompo.”14 
Ilay fiverenan- kira hoe Haleloia ao 
amin’ny Mesia nataon’i Handel dia 
fanambarana tena tsara mahakasika 
ny Paska fa Izy no “Mpanjakan’ny 
mpanjaka sy Tompon’ny tompo.”15

Ireo trangan- javatra masina teo 
anelanelan’ny Alahadin’ny Sampan- 
drofia sy ny Alahadin’ny Paska dia 
tantara momba ny hosana sy haleloia. 
Ny hosana dia ny fitalahoantsika an’ 
Andriamanitra mba hamonjy. Ny hale-
loia dia maneho ny fiderantsika ny 
Tompo noho ny fahafahana manante-
na famonjena sy fisandratana. Ekentsi-
ka amin’ny hosana sy haleloia fa Ilay 
Jesoa Kristy Velona no ivon’ny Paska 
sy ny famerenana amin’ny laoniny 
amin’izao andro farany izao.

Ny Famerenana amin’ny laoniny 
amin’izao andro farany izao dia mian-
tomboka amin’ny fisehoan’ Andriama-
nitra amin’olona iray, dia ny fisehoan’ 
Andriamanitra Ray sy i Jesoa Kristy 
Zanany ara- bakiteny tamin’ny Mpami-
nany Joseph Smith. Hoy ny Mpamina-
ny Joseph: “Raha afaka mibanjina ny 
lanitra mandritra ny dimy minitra ianao 
dia hahafantatra mihoatra noho izay ho 
fantatrao raha mamaky izay rehetra efa 
voasoratra momba izany lohahevitra 
izany.”16 Noho ny fisokafan’ny lanitra 
indray, dia mahafantatra sy “mino an’ 
Andriamanitra, ilay Ray Mandrakizay 
[isika] . . . , ary mino an’ i Jesoa Kristy 
Zanany sy ny Fanahy Masina”17 dia Ny 
Andriamanitra masina.

Tamin’ny Alahadin’ny Paska 
faha 3 aprily 1836, tany amin’ny 

fiandohan’ny Famerenana amin’ny 
laoniny, dia niseho i Jesoa Kristy velona 
taorian’ny fitokanana ny Tempolin’i 
Kirtland. Ireo izay nahita Azy tao dia 
nijoro ho vavolombelona momba Azy 
tamin’ny fampifandraisana zavatra roa 
mifanohitra dia ny afo sy ny rano nanao 
hoe: “Ny masony dia tahaka ny lelafo; 
ny volon- dohany dia fotsy tahaka ny 
orampanala tsy misy fangarony; ny 
tarehiny dia manjelanjelatra mihoatra 
noho ny famirapiratry ny masoandro; 
ary ny feony dia tahaka ny firohondro-
hon’ny rano be, dia ny feon’i Jehovah.”18

Tamin’io fotoana io dia nanam-
bara ny Mpamonjintsika hoe: “Izaho 
no voalohany sy farany; Izaho no 
Ilay velona; Izaho no Ilay efa novo-
noina; Izaho no mpisolovava anareo 
ao amin’ny Ray.”19 Mbola fampifan-
draisana zavatra roa mifanohitra 
ihany: voalohany sy farany, velona 
sy novonoina. Izy no Alfa sy Omega, 
fiandohana sy fiafarana,20 tompon’ny 
finoantsika sy mpanefa azy.21

Taorian’ny nisehoan’i Jesoa Kristy 
dia tonga ihany koa i Mosesy sy Elià 
ary Elia. Naverin’ireo mpaminany lehi-
be fahiny ireo tamin’ny alalan’ny fitari-
han’ Andriamanitra ireo fanalahidy sy 
fahefan’ny fisoronana. Noho izany “ny 
fanalahidin’ity fotoampitantanana ity 
[dia atolotra]”22 ao amin’ny Fiangonany 
naverina tamin’ny laoniny mba hitahia-
na ireo zanak’ Andriamanitra rehetra.

Ny fiavian’i Elia tao amin’ny Tempo-
lin’i Kirtland dia nanatanteraka ihany 

koa ny faminanian’i Malakia ao amin’ny 
Testamenta Taloha hoe hiverina i Elia 
“dieny tsy mbola tonga ny andron’i 
Jehovah, ilay lehibe sady mahataho-
tra.”23 Io fisehoan’i Elia io dia nifanojo, 
na dia tsy fifandrifian- javatra aza, tamin’-
ny vanim- potoan’ny Paskan’ny Jiosy 
fahiny izay fomba fanao miandrandra 
amim- panajana ny fiverenan’i Elia.

Fianakaviana Jiosy votom- pinoana 
maro no manisa toerana ho an’i Elia 
eo amin’ny latabatry ny Paska. Maro 
no mameno kaopy mitafotafo hanasa-
na sy handraisana azy. Ary ny sasany, 
mandritra ny Sakafon’ny Paska izay 
fanaon- drazana, dia maniraka zaza 
eny am- baravarana, izay navela hiso-
katra kely indraindray, hahitana sao 
miandry ao ivelany ho ampandrosoa-
na i Elia.24

Ho fanatanterahana faminaniana sy 
ho ampahan’ilay famerenana ny zava-
tra rehetra izay nampanantenaina,25 
dia tonga araka ny nampanantenaina 
tokoa i Elia, tamin’ny Paska sy ny fian-
tombohan’ny Paska jiosy fahiny. Izy 
no nitondra ny fahefan’ny fameheza-
na mba hampifamatorana ny fianaka-
viana eto an- tany sy any an- danitra. 
Araka ny nampianarin’i Môrônia 
an’ny Mpaminany Joseph dia i Elia no 
“hamboly ao am- pon’ny zanaka ny 
fampanantenana natao tamin- drainy 
ary ny fon’ny zanaka dia hitodika 
amin- drainy. Fa raha tsy izany,” hoy 
i Môrônia nanohy, “dia horavana 
tanteraka ny tany manontolo amin’ny 

fiavia[n’ny Tompo].”26 Ny fanahin’i 
Elia, izay fiasan’ny Fanahy Masina, dia 
misarika antsika hifanakaiky am- po 
amin’ireo tarana- pianakaviantsika, 
taloha sy ankehitriny ary ho avy, ao 
amin’ny tetiarantsika, sy ny tantaran-
tsika, ary ny asa fanompoana ataontsi-
ka any amin’ny tempoly.

Andeha hotsiahivintsika fohy koa ny 
dikan’ny Paska fahiny. Ny Paska fahiny 
dia fahatsiarovana ny fanafahana ny 
zanak’Isiraely tamin’ny fanandevoza-
na naharitra 400 taona. Ny bokin’ny 
Eksodosy dia mitantara ny nahaton-
gavan’io fanafahana io taorian’ireo 
lozan’ny sahona, ny moka, ny lalitra, 
ny fahafatesan’ny biby fiompy, ny vay, 
ny havandra sy afo, ny valala, ary ny 
aizim- pito. Ny loza farany dia fandra-
honana ny hahafatesan’ireo voalohan- 
teraka teo amin’ilay tany, afa- tsy ny ao 
amin’ny tokantranon’ny Isiraely, raha 
toa ireo tokantrano ireo ka nanosotra 
ny ran’ny zanak’ondry iray voalohan- 
teraka sy tsy nisy kilema teo amin’ny 
tataom- baravaran’izy ireo.27

Nandalo fotsiny teo amin’ireo trano 
voaisy marika tamin’ilay ran’ny zanak-
’ondry mifono tandindona ny anjelin’-
ny fahafatesana.28 Izany fandalovana 
izany, na fandalovana fotsiny, dia 
maneho an’i Jesoa Kristy izay nandre-
sy ny fahafatesana tamin’ny farany. 
Marina tokoa fa ny ra manavotry ny 
Zanakondrin’ Andriamanitra dia mano-
me hery an’ilay Mpiandry Tsarantsika 
hanangonana ny olony any amin’ny 
toerana sy toe- javatra misy rehetra ho 
ao amin’ny fiarovan’ny valany, amin’i-
reo lafiny roa amin’ny voaly.

Manan- danja fa ny Bokin’i 
Môrmôna dia mamaritra ny “hery 
sy ny fitsanganan’ i Kristy amin’ ny 
maty”29, izay antony fototra isian’-
ny Paska, amin’ny hoe famerenana 
amin’ny laoniny miisa roa.

Voalohany, ny fitsanganana amin’ny 
maty dia ahitana ny famerenana amin’-
ny laoniny ara- batana ny “endri[tsika] 
tsirairay avy sy tomombana”; ny 
ratsam- batana tsirairay sy ny vaniny,” 
“na dia singam- bolo iray amin’ny loha 
aza dia tsy ho very.”30 Io fampanan-
tenana io dia manome fanantenana 
an’ireo izay tsy manana ratsam- batana, 

ireo izay tsy mahita intsony, na tsy 
afa- mandeha, na ireo izay mahatsiaro 
ho very noho ny aretina mikiky, na ny 
aretin- tsaina, na aretina hafa manahira-
na eo amin’ny fiainana. Mitady antsika 
Izy. Manasitrana antsika Izy.

Fampanantenana faharoa entin’ny 
Paska sy ny Sorompanavotan’ny Tom-
po ny hoe, eo amin’ny ara- panahy, 
“ny zava- drehetra dia haverina amin’ 
ny laminy tsirairay avy.”31 Io famere-
nana amin’ny laoniny ara- panahy io, 
dia ahitana taratra ny asa vitantsika sy 
ny faniriantsika. Toy ny zavatra atao 
izao izany ka hitondra vokatsoa any 
aoriana,32 mamerina amin’ny laoniny 
“izay tsara” sy “rariny” sy “hitsiny” ary 
“feno famindram- po.”33 Tsy mahagaga 
i Almà mpaminany raha nampiasa 
ny teny hoe averina in- 2534 rehefa 
nanentana antsika “[hanao] araka ny 
hitsiny, [hitsara] araka ny rariny ary 
[hanao] ny tsara lalandava.”35

Koa satria “Izy Andriamanitra tena-
ny no manonitra ho an’ ny fahotan’ 
izao tontolo izao,”36 dia tsy hoe afaka 
mamerina amin’ny laoniny ny zavatra 
efa nisy fotsiny ny Sorompanavotan’-
ny Tompo, fa mamerina izay mbola 
tokony hisy ihany koa. Noho Izy 
mahafantatra ny manaintaina antsika, 
ny fahoriana sy ny “fakam- panahy 
isan- karazany”37 mahazo antsika, 
dia afaka mamindra fo Izy mamon-
jy antsika, arakaraka ny rofintsika.38 
Koa satria Andriamanitra dia “Andria-
manitra marina, fanaperana, ary . . . 
Andriamanitra feno famindram- po 
koa,” dia afaka “[m]anefa ny fita-
kian’ny fahamarinana” ny drafitry ny 
famindram- po.39 Mibebaka isika ary 
manao izay rehetra azontsika atao. Izy 
kosa mamihana antsika mandrakizay 
“amin’ireo sandrim- pitiavany.”40

Mankalaza famerenana amin’ny lao-
niny sy fitsanganana amin’ny maty isi-
ka anio. Miaraka aminareo aho mifaly 
amin’ilay Famerenana ny fahafenoan’-
ny filazantsaran’i Jesoa Kristy amin’ny 
laoniny izay mitohy hatrany. Tahaka 
ny niantombohan’izany 200 taona 
lasa izay amin’izao lohataona izao, dia 
mbola tonga hatrany ny fahazavana 
sy ny fanambarana amin’ny alalan’ny 
mpaminany velon’ny Tompo sy ny 

West Jordan, Utah, Etazonia

Fiangonany izay antsoina amin’ny Ana-
rany, dia Ny Fiangonan’i Jesoa Kristy 
ho an’ny Olomasin’ny Andro Farany, 
ary amin’ny alalan’ny fanambarana 
sy fitaomam- panahy ho an’ny tena 
manokana avy amin’ilay fanomezana 
mahatalanjon’ny Fanahy Masina.

Miaraka aminareo aho, amin’izao 
vanim- potoan’ny Paska izao, mijoro 
ho vavolombelona ny amin’ Andria-
manitra, Raintsika Mandrakizay, sy 
ny Zanany Malalany, dia ilay Jesoa 
Kristy velona. Nisy olombelona mety 
maty maro nohomboana tamin’ny 
fomba feno habibiana ary natsangana 
tamin’ny maty taty aoriana. Fa i Jesoa 
Kristy velona ihany no mbola miton-
dra ireo mariky ny fanomboana Azy 
eo amin’ireo tanany sy tongony ary ny 
lanivoany amin’ny endriny nitsangana 
tamin’ny maty izay tonga lafatra. Izy 
ihany no afaka miteny hoe: “Indro 
efa vitako tombokavatsa eo amin’ny 
felatanako ianao.”41 Izy ihany no afaka 
miteny hoe: “Izaho Ilay nasandratra. 
Izaho no Jesoa izay nohomboana. 
Izaho no Zanak’ Andriamanitra.”42

Tahaka an’i Ivy kely sy ny lokanga-
ny, dia mbola vao manomboka daho-
lo amin’ny lafiny maro isika. Marina 
tokoa fa “tsy mbola hitan’ ny maso ary 
tsy mbola ren’ ny sofina, na niditra tao 
am- pon’ ny olona, na inona na inona, 
no efa namboarin’ Andriamanitra ho 
an’ izay tia Azy.”43 Amin’izao vaninan-
dro izao, dia afaka mianatra betsaka 
momba ny hatsaran’ Andriamanitra 
isika sy ny fahafahantsika mitombo 
fitiavana hatrany ho an’ny hafa tahaka 
ny ataon’ Andriamanitra, rehefa mika-
tsaka Azy isika sy mifanolo- tanana. 
Amin’ny fomba vaovao sy amin’ny 
toerana vaovao, dia afaka manao 
zava- tsoa isika ary ho tonga olona tsa-
ra kokoa, andalana anampy andalana, 
halemem- panahy anampy halemem- 
panahy, na tsirairay na miaraka.

Ry rahalahy sy anabavy 
malala na aiza na aiza, rehefa 
miara- mivory sy miara- mianatra 
isika dia fenoin’ny finoanareo sy ny 
hatsaram- panahinareo fahatsapana 
fientanentanana noho ny filazantsara 
sy fankasitrahana aho. Ny fijoroanareo 
ho vavolombelona sy ny fiainanareo 

ny filazantsara dia mampitombo ny 
fijoroako ho vavolombelona sy ny 
fiainako ny filazantsara. Ny ahiahi-
nareo sy ny fifalianareo, ny fitiava-
nareo ireo Olomasina namanareo sy 
ny mpianakavin’ Andriamanitra ao 
amin’ny finoana, ary ny fahatakarana 
azonareo teo amin’ny fiainana momba 
ny fahamarinana sy ny fahazavana 
naverina tamin’ny laoniny dia mampi-
tombo ny fahatakarako ny filazantsara 
naverina tamin’ny laoniny izay i Jesoa 
Kristy velona no ivony. Miara mahato-
ky isika, “Na inona re miseho, Tompo 
ô, mitoera eto.”44 Miray hina isika 
mahafantatra, fa na dia eo anivon’ireo 
enta- mavesatra sy zava- manahirana, 
dia afaka manisa ireo fitahiana maro 
raisintsika isika.45 Ao amin’ireo 
antsipirihan- javatra andavanandro sy 
ny zava- madinika sy tsotra no ahafa-
hantsika mahita zavatra lehibe tantera-
ka eo amin’ny fiainantsika.46

“Ary izao no hitranga fa ny olo- 
marina dia hangonina avy any ani-
von’ny firenen- drehetra ary ho tonga 
ao Ziona, mihira ny hiran’ny fifaliana 
maharitra mandrakizay.”47 Amin’izao 
vanim- potoan’ny hosana sy haleloia 
izao, dia mihirà hoe Haleloia, satria 
hanjaka mandrakizay mandrakizay Izy! 
Mihirà hoe hosana ho an’ Andriamani-
tra sy ny Zanakondry! Amin’ny anara-
na masin’i Jesoa Kristy, amena. ◼

mahazo ireo tsodranon’ny fisoronana 
mandrakariva ianao. Amin’ny alalan’ny 
olona ao amin’ny fianakaviana, sy ireo 
namana, ireo rahalahy mpanompo, 
ireo mpitarika ao amin’ny fisoronana, 
ary ny Ray any An- danitra izay tsy 
handao anao na oviana na oviana, dia 
afaka mandray ireo tsodranon’ny fiso-
ronana ianao. Hoy ny Loholona Neil L. 
Andersen: “Ireo fitahian’ny fisoronana 
dia lehibe lavitra noho ilay lehilahy iray 
izay angatahina mba hanatanteraka ilay 
[fanomezana]. . . . Raha mendrika isika, 
dia hanatsara ny fiainantsika [. . .] ireo 
ôrdônansin’ny fisoronana.”1

Aza misalasala mangataka tsodra-
no rehefa mila fitarihana fanampiny 
ianao. Amin’ny fotoan- tsarotra lalo-
vantsika no tena ilantsika indrindra 
ny fanampian’ny Fanahy. Tsy misy 
tonga lafatra izany ary samy mandalo 
fotoan- tsarotra daholo isika. Ny sasany 
amintsika dia mety be fitaintainana, 
rera- tsaina amam- panahy, miankin- 
doha amin- javatra, na manana faha-
tsapana ho tsy mahavita azy. Afaka 
manampy antsika ny tsodranon’ny 
fisoronana handresy ireny olana 
ireny sy hahatsapa fiadanana eo am- 
pirosoantsika mankany amin’ny ho 
avy. Manantena aho fa miezaka hana-
na fiainana mendrika isika hahafahana 
mandray ireny tsodrano ireny.

Ny fomba iray hafa hitahian’ny fiso-
ronana antsika dia amin’ny alalan’ny 
tsodranon’ny patriarika. Nianatra ny 
hamaky ny tsodranon’ny Patriarikako 
aho isaky ny mahatsiaro malahelo na 
manirery. Ny tsodrano nomena ahy 
dia manampy ahy hahatakatra izay 

lehibe. Taorian’ny tsodrano nome-
ny, dia tsy tonga dia niova akory ny 
fandehan- javatra, saingy afaka naha-
tsapa fiadanana sy fitiavana aho avy 
tamin’ny Raiko any An- danitra sy avy 
tamin’i dada. Mahatsiaro ho voata-
hy aho manana ray mendrika afaka 
manome ahy tsodranon’ny fisoronana 
isaky ny mila izany, ary afaka manam-
py ahy hamantatra ny hery ananako sy 
izay mety hahatongavako rahatrizay, 
tsy misy hafa amin’ny nataon’i Lehia 
tamin’izy nitsodrano an’ireo zanany.

Na manao ahoana na manao ahoa-
na ny toe- javatra iainanao dia afaka 

Nataon’i Laudy Ruth Kaouk
Mpikambana ao amin’ny Paroasy faha- 14 (miteny Espaniôla) 
any Slate Canyon, tsatòkan’i Provo Utah 

Feno fankasitrahana aho manatrika 
etoana. Raha vao nahafantatra aho hoe 
homena fahafahana hiteny aminareo 
anio dia nahatsiaro ho tena nienta-
nentana nefa koa nahatsapa fanetren- 
tena lehibe. Nandany fotoana maro 
aho nieritreritra mikasika izay azoko 
zaraina, ary manantena aho fa hire-
saka mivantana aminareo ny Fanahy 
amin’ny alalan’ny hafatra ampitaiko.

Ao amin’ny Bokin’i Môrmôna i 
Lehia dia nanome tsodrano an’ireo 
zanany lahy tsirairay mialoha ny 
hahafatesany, izay nanampy azy ireo 
hamantatra ny hery ananan’izy ireo sy 
izay mety ho ahatongavany rahatrizay. 
Izaho no farany amin’ny zanaka valo, 
ary tamin’iny taona lasa iny dia izaho 
no sambany zaza tokana sisa tavela tao 
an- trano. Sarotra tamiko izany hoe tsy 
manana ireo iray tampo amiko eo ani-
lako eo sy tsy manana mandrakariva 
olona hiresahana. Tao ireo alina izay 
nahatsapako ho tena irery. Feno fanka-
sitrahana an’ireo ray aman- dreniko aho 
nanao izay rehetra vitany hanampiana 
ahy. Ohatra amin’izany ny fotoana 
nanomezan’ny raiko ahy tsodranon’ny 
fisoronana ho fankaherezana nandritra 
ny fotoana iray tena nananako olana 

Ny fomba hitahian’ny 
fisoronana an’ireo zatovo
Afaka mahazo hery isika amin’ny alalan’ny 
fisoronana. Mitondra fahazavana eo amin’ny 
tontolontsika ny fisoronana.

São Paulo, Brésil

azoko hahatongavana sy ny drafitra 
manokana nataon’ Andriamanitra 
ho ahy. Mankahery ahy izany ary 
manampy ahy hahita mihoatra noho 
ny fomba fijeriko amin’ny maha olom-
belona. Mampahatsiahy ahy an’ireo 
fanomezam- pahasoavana ananako 
sy ireo fitahiana ho azoko izany 
raha miaina amim- pahamendrehana 
aho. Manampy ahy ihany koa izany 
hahatsiaro sy hahatsapa fiadanana fa 
hamaly ahy Andriamanitra ary hano-
katra lalana ho ahy amin’ny fotoana 
tena ilàko izany indrindra.

Manampy antsika ny tsodranon’ny 
patriarika hiomana hiverina hiara- hiaina 
amin’ny Raintsika any An- danitra. 
Fantatro fa avy amin’ Andriamanitra 
ireo tsodranon’ny patriarika ary afaka 
manampy antsika hamadika ireo faha-
lementsika ho lasa tanjaka. Tsy hafatra 
avy amina mpanandro akory ireo. Fa 
ireo tsodrano ireo dia manambara 
amintsika izay tokony ho rentsika. Toy 
ny Liahona izy ireny ho antsika tsirai-
ray. Rehefa Andriamanitra no ataontsika 
lohalaharana ary mino Azy isika, dia 
hitarika antsika Izy hamakivaky ny tany 
foanantsika.

Tsy misy hafa tamin’ny nanome-
zan’ Andriamanitra an’i Joseph Smith 
ny fisoronana mba hahafahan’ireo 
fitahian’ny filazantsara ho tafaverina 
amin’ny laoniny, no ahafahantsika 
koa mandray ireo fitahian’ny filazan-
tsara eo amin’ny fiainantsika amin’ny 
alalan’ny fisoronana. Isan- kerinandro 
isika dia omena tombontsoa sy faha-
fahana handray ny fanasan’ny Tompo. 
Amin’ny alalan’io ôrdônansin’ny fiso-
ronana io no ahafahantsika manana ny 
Fanahy miaraka amintsika mandraka-
riva, izay afaka mamotsy sy manadio 
antsika. Raha tsapanao fa mila mamafa 
zavatra eo amin’ny fiainanao ianao, 
dia manatona mpitarika iray mahatoky 
izay afaka manampy anao hanao ireo 
zavatra fantatrao fa tokony hatao. Ireo 
mpitarika anao dia afaka manampy 
anao hahazo ny hery rehetra ao amin’-
ny Sorompanavotan’i Jesoa Kristy.

Noho ny fisoronana dia afaka 
mahazo ireo fitahiana entin’ireo 
ôrdônansin’ny tempoly ihany koa 
isika. Nanomboka tamin’ny fotoana 

voalohany nahafahako niditra tao 
amin’ny tempoly dia nataoko ho tan-
jona sy laharam- pahamehana ny ho 
any tsy tapaka. Noho ny fanokanana 
fotoana sy fanaovana fahafoizantena 
ilaina hanatonana kokoa ny Raiko 
any An- danitra ao amin’ny tranony 
masina, dia afaka nandray fanam-
barana sy fitaomam- panahy aho, 
izay tena nanampy ahy nandritra ny 
androm- piainako.

Afaka mahazo hery isika amin’-
ny alalan’ny fisoronana. Mitondra 
fahazavana eo amin’ny tontolontsika 
ny fisoronana. Hoy ny Loholona 
Robert D. Hales: “Raha tsy eo ny 
herin’ny fisoronana, ‘dia hofongorana 
tanteraka ny tany manontolo’ (jereo 
ny F&F 2:1–3). Tsy hisy hazavana, tsy 
hisy fanantenana—fa haizina fotsiny.”2

Manohana antsika Andriamani-
tra. Tiany hiverina any Aminy isika. 
Mahafantatra antsika tsirairay Izy. 
Mahafantatra anao Izy. Tia antsika Izy. 
Fantany mandrakariva ny misy antsika 
ary mitahy antsika Izy na dia rehefa 
mahatsiaro tena ho tsy mendrika an’ 
izany aza isika. Fantany izay ilaintsika, 
sy ny fotoana ilantsika an’ izany.

“Mangataha, dia homena hianareo; 
mitadiava, dia hahita hianareo; dondo-
ny, dia hovohana hianareo:

“Fa izay rehetra mangataka no 
mahazo; ary izay mitady no mahita; 
ary izay mandondòna no hovohana” 
(Matio 7:7–8).

Raha tsy mbola manana fijoroana ho 
vavolombelona momba ny fisoronana 
ianao dia mamporisika anao aho hiva-
vaka sy hangataka mba hahalalanao 
manokana ny herin’izany, dia mamakia 
soratra masina avy eo hahenoana ny 
tenin’ Andriamanitra. Fantatro fa raha 
manao ezaka isika hiaina ny herin’ny 
fisoronan’ Andriamanitra eo amin’ny 
fiainantsika dia ho voatahy. Amin’ny 
anaran’i Jesoa Kristy, amena. ◼

FANAMARIHANA
 1. Neil L. Andersen, “Hery ao amin’ny 

Fisoronana,” Liahona, nôv. 2013, 92.
 2. Robert D. Hales, “Blessings of the 

Priesthood,” Ensign, Nov. 1995, 32.

an’ny olombelona rehetra. Ny Foto-
pampianarana sy Fanekempihavanana 
135 dia mitanisa ny maro amin’ireo 
fitahiana nomen’i Joseph Smith ireo 
zatovo amin’izao fotoam- pitantanana 
izao. Mamaky isika hoe: “i Joseph 
Smith . . . dia nahavita mihoatra noho 
na iza na iza olombelona efa niaina 
teto, ankoatra an’ i Jesoa irery ihany, ho 
an’ny famonjena ny olona eo amin’ity 
izao tontolo izao ity. . . . Namoaka ny 
Bokin’i Môrmôna izy . . . ; nandefa 
ny fahafenoan’ny filazantsara maha-
ritra mandrakizay . . . ho any amin’ny 
vazan- tany efatra; namoaka ireo fanam-
barana sy didy izay mandrafitra [ny] 
Fotopampianarana sy Fanekempihava-
nana . . . ; nampivondrona an’arivony 
maro tamin’ny Olomasin’ny Andro 
Farany, . . . ary namela laza sy anarana 
izay tsy hay vonoina.” (Fotopampiana-
rana sy Fanekempihavana 135:3).

Mba hanompoana amin’ny fomba 
mahomby tahaka ny nataon’i Joseph 
dia tokony ho hita mendrika isika 
hampiasa ny herin’ny fisoronan’ny 
Tompo. Teo am- pandikana ny 
Bokin’i Môrmôna i Joseph sy i Oliver 
Cowdery dia naniry ny ho atao batisa, 
kanefa dia tsy nanana ny fahefana 
hanatanterahana izany izy ireo. 
Tamin’ny 15 mey 1829 dia nandohali-
ka am- bavaka izy ireo ary nisehoan’i 
Jaona Mpanao Batisa izay nanome 
azy ireo ireo fanalahidy sy ny fahe-
fan’ny Fisoronan’i Aharôna ary nilaza 
hoe “Ianareo ry mpiara- manompo 
amiko, amin’ny anaran’ny Mesia no 
tolorako ny Fisoronan’i Aharôna, izay 
mihazona ny fanalahidin’ny fanom-
poan’ny anjely sy ny filazantsaran’ny 

Ny fisoronana no fahefana hanatan-
terahana ireo ôrdônansy sy fanekem-
pihavanan’ny filazantsaran’ny Tompo 
ho an’ireo izay mendrika handray 
izany. Amin’ny alalan’ireo ôrdônansin’-
ny fisoronana sy fanekempihavanana 
masina ireo no tonga ny fitahiana feno 
entin’ny Sorompanavotan’ny Mpamon-
jy izay manampy antsika hahatratra ny 
anjarantsika araka an’ Andriamanitra.

I Joseph Smith dia zatovolahy iray 
izay natsoin’ Andriamanitra hamerina 
amin’ny laoniny ny filazantsaran’i Jesoa 
Kristy ary ho amin’izany tanjona izany 
dia nomena ny fisoronana izy izay 
nampiasainy hitondrana fitahiana ho 

Nataon’i Enzo Serge Petelo
Mpikambana ao amin’ny Paroasin’i Meadow Wood,  
tsatòkan’i Edgemont Provo Utah

Ry rahalahy sy anabavy, tena feno 
fankasitrahana aho miresaka amina-
reo amin’izao takariva manan- tantara 
izao momba ny fanomezana masin’ny 
fisoronana sy ny heriny mahatalan-
jona hitahiany ireo zatovo amin’izao 
fotoam- pitantanana izao. Mivavaka 
aho mba hampian’ny Fanahy hampia-
natra fahamarinana na dia eo aza ny 
tsy fahatanterahako.

Nampatsiahy ireo mpihazona ny 
Fisoronana Aharôna ny Fiadidiana 
Voalohany hoe “miaina amin’ny andro 
feno fahafahana sy fanamby ianareo, 
andro izay namerenana amin’ny laoni-
ny ny fisoronana. Manana ny fahefana 
hanatanterahana ny ôrdônansy ao 
amin’ny Fisoronana Aharôna ianareo. 
Rehefa mampiasa izany fahefana izany 
amim- bavaka sy am- pahamendrehana 
ianareo dia hitahy tokoa ny fiainan’ireo 
izay manodidina anareo.”1 Amin’ny 
maha zatovolahin’ny Fiangonana antsi-
ka dia ampahatsiahivina ihany koa 
isika fa isika dia “zanaka lahy malalan’ 
Andriamanitra ary manana asa ho 
[antsika] Izy”2 ary manampy Azy isika 
amin’ilay asany hoe “manatanteraka ny 
tsy fahafatesana sy ny fiainana man-
drakizain’ny olona” (Mosesy 1:39).

Ny fomba hitahian’ny 
fisoronana an’ireo zatovo
Omena fahafahana isika hanompo tahaka ny anjely, 
hitory ny filazantsara any amin’ny kaontinanta rehetra 
eto an- tany ary hanampy olona hanatona an’i Kristy.

Eagle Mountain, Utah, Etazonia

fibebahana ary an’ny batisa asitrika ho 
famelana ny fahotana” (Fotopampia-
narana sy Fanekempihavanana 13).

Omena fahafahana isika hanompo 
tahaka ny anjely, sy hitory ny filazan-
tsara any amin’ny kaontinanta rehetra 
eto an- tany ary hanampy olona hana-
tona an’i Kristy. Izany asa fanompoana 
izany dia mametraka antsika ho mpi-
ray asa amin’i Jaona Mpanao Batisa, 
sy i Môrônia, sy i Joseph Smith sy ny 
Filoha Russell M. Nelson ary mpanom-
pon’ny Tompo mazoto maro hafa.

Ny asa fanompoana ataontsika ao 
amin’ny fisoronany sy amin’ny alalan’-
ny fisoronany dia mampitambatra ireo 
izay manolon- tena hanaraka sy hiaina 
ny fampianaran’ny Tompo amin’ny 
antsipirihany izay fantatro manokana 
fa mety ho sarotra rehefa miatrika ireo 
fanambin’ny zatovo. Fa ny firaisa-
na amin’ireo mpiara manompon’ny 
Tompo ireo amin’ny fanatanterahana 
ny asany dia hanampy hanamafy 
antsika hiatrika ireo fakam- panahy sy 
ireo fitak’ilay fahavalo. Afaka ny ho 
fanilo manazava ho an’ireo izay tsy 
matoky tena ianareo. Ny fahazavana 
ao anatinareo dia hamirapiratra tokoa 
ka ho voatahy noho ny fiarahana 
aminareo fotsiny ireo rehetra izay 
mifandray aminareo. Mety ho sarotra 
indraindray ny manaiky ny fanatreha-
n’ireo namantsika ara- panahy kanefa 
dia feno fankasitrahana aho noho ny 
fahafantarako fa mpikambana ao ana-
tin’ny kôlejin’ny fisoronana mahatoky 
iray aho izay azoko iaraha- miasa mba 
hanatonako kokoa an’i Kristy.

Miaraka amin’ireo namana sy fiana-
kaviantsika dia anisan’ny namantsika 
izay tsy mivadika sy azo ianteherana 
indrindra ny Fanahy Masina. Fa mba 
hahafahantsika manasa Azy hiaraka 
amintsika tsy tapaka dia tokony mame-
traka ny tenantsika amin’ny toe- javatra 
sy amin’ny toerana izay tiany hatreha-
na isika. Izany dia afaka manomboka 
ao an- tokantranontsika rehefa miezaka 
isika ny hahatonga izany ho toerana 
masina amin’ny alalan’ny fanaovan’ny 
mpianakavy fandalinana ny soratra 
masina sy ny fiaraha- mivavaka isan’an-
dro, ary indrindra indrindra amin’ny 
alalan’ny fandalinan’ny tenantsika 

manokana ny soratra masina sy ny 
fanaovantsika vavaka samirery.

Tany am- piandohan’ity taona 
ity aho dia nanana fahafahana 
nampientam- po kanefa nampanetri- 
tena, hanampy an’i Oceane zandriko 
vavy handroso eo amin’ny lalan’ny 
fanekempihavanana amin’ny fanekena 
ny fanasana ho atao batisa ka haha-
feno ny iray amin’ireo fepetra takiana 
mba hidirana ny fanjakana selestialy. 
Nahemony iray volana ny batisany 
mandra- pahatongan’ny fotoana 
nanokanana ahy ho mpisorona, mba 
hanomezana voninahitra ahy hanatan-
teraka ilay ôrdônansy, raha nomena 
voninahitra koa ireo zandriko vavy 
hafa hiasa eo ambany fitarihan’ny 
fisoronana ka nanao vavolombelona. 
Raha nijoro teo amin’ny andaniny sy 
ny ankilan’ilay dobo izahay mianada-
hy ka niomana hiditra ny rano dia tsi-
karitro ny fientanam- pony izay nitovy 
tamin’ny zavatra tsapako. Ary nahatsa-
pa ho iray fo taminy aho raha nahita 
fa nandray ilay fanapahan- kevitra 
tsara izy. Izany fahafahana hampiasa 
ny fisoronana izany dia nitaky ahy 
hitandrina kokoa sy ho hentitra kokoa 
ary tsy hiovaova eo amin’ny fiaina-
ko ny filazantsara. Mba hiomanana 
dia nandeha tany amin’ny tempoly 
isan’andro aho tamin’io herinandro 
io ary nanohana ahy ny reniko sy ny 
renibeko ary ny anabaviko hanatante-
raka batisa ho an’ny maty.

Izany traikefa izany dia nampiana-
tra ahy betsaka momba ny fisoronana 
sy ny fomba ahafahako mampiasa 
izany amim- pahamendrehana. Fan-
tatro fa afaka mahatsapa ihany koa 
ireo zavatra tsapako ireo mpihazona 
fisoranana rehetra raha manaraka ny 
ohatr’i Nefia hoe “handeha ary hanao” 
(jereo ny 1 Nefia 3:7). Tsy afaka ny 
hipetra- potsiny isika ary hanantena 
ny Tompo hampiasa antsika amin’-
ny asany lehibe. Tsy tokony hiandry 
ireo izay mila ny fanampiantsika isika 
hitady antsika; andraikintsika amin’-
ny maha mpihazona ny fisoronana 
antsika ny manome ohatra ary mijoro 
ho vavolombelon’ Andriamanitra. 
Raha mandray fanapahan- kevitra 
izay manakana antsika amin’ny 

fivoarantsika mandrakizay isika dia 
tokony hiova dieny izao. I Satana dia 
hanao izay rehetra vitany hihazona-
na antsika ao anatin’ny toetra araka 
ny nofo tsy mikatsaka afa- tsy faha-
finaretana tsotra. Kanefa fantatro fa 
raha manao ezaka isika ka mikaroka 
ireo izay afaka hanohana antsika ary 
mibebaka isan’andro dia hahatalan-
jona ireo fitahiana avy amin’izany ary 
hiova mandrakizay ny fiainantsika 
rehefa mibosesika mandroso amin’ny 
lalan’ny fanekempihavanana isika.

Fantatro fa ity no tena Fiangonana 
marin’i Jesoa Kristy, izay Mpamonjy 
antsika sy namindra ireo fanalahidin’-
ny fisoronana tamin’ireo Apôstôliny, 
izay mampiasa izany mba hitarihana 
antsika, indrindra amin’izao andro 
sarotra izao, sy hanomanana izao ton-
tolo izao amin’ny fiverenany.

Fantatro fa i Joseph Smith no 
mpaminanin’ny Famerenana amin’ny 
laoniny, ary ny Filoha Nelson no mpa-
minanintsika velona amin’izao fotoana 
izao. Manasa antsika rehetra aho 
handalina ny fiainan’ireo mpihazona 
ny fisoronana lehibe ireo ary hikatsa-
ka ny ho tsara kokoa isan’andro mba 
hahafahantsika ho vonona hihaona 
amin’ilay Mpahary antsika. Amin’ny 
anaran’i Jesoa Kristy, amena. ◼

FANAMARIHANA
 1. Ny Fiadidiana Voalohany, ao amin’ny 

Devoir envers Dieu (bokikely, 2010), 5.

sy fampiofanana noraisin’izy ireo avy 
tamin’Andriamanitra dia nampianarina 
ny drafitry ny famonjena sy ireo fitsi-
piky ny filazantsaran’i Jesoa Kristy izy 
ireo mba hampahomby ilay drafitra. 
Satria takatr’izy ireo fa ny tanjony eto 
an- tany sy ny tanjony mandrakizay dia 
mitovy, dia nahita fahafaham- po sy 
fahombiazana izy ireo tamin’ny fiana-
rana miasa miaraka amim- pitiavana sy 
amim- pahamarinana.

Rehefa niteraka izy ireo dia nam-
pianarin’i Adama sy i Eva ny fiana-
kavian’izy ireo izay nianaranany avy 
tamin’ireo iraka avy tany an- danitra. 
Nifantohan’izy ireo ny fanampiana ny 
zanak’izy ireo hahatakatra sy hanka-
mamy ireo fitsipika izay hahafaly azy 
ireo eto amin’ity fiainana ity, sy ho 
vonona koa ny hiverina any amin’ireo 
ray aman- dreny any an- danitra rehefa 
avy nampitombo ny fahafahany manao 
zavatra sy nampiseho ny fankatoavany 
an’ Andriamanitra. Nandritra izany dia 
nianatra nankasitraka ireo tanjaka samy 
hafa nanan’izy ireo i Adama sy i Eva 
ary nifanohana teo amin’ny asa nanan- 
danja mandrakizay nataon’izy ireo.2

Rehefa tonga sy nandalo ny taon-
jato sy arivotaona maro dia nanjary 
rakotra fahadisoam- pahalalana sy 
tsy fifankahazoana ny fahazavan’ny 
fandraisana anjara nentanim- panahy 
sy nifampiankina teo amin’ny lehila-
hy sy vehivavy. Nandritra ny fotoana 
teo anelanelan’izany fiantombohana 
mahagaga tao amin’ny Sahan’i Edena 
izany sy ankehitriny dia somary 
nahomby ihany ny fahavalo tamin’ny 
fampisaraham- bazana ny lehilahy 
sy ny vehivavy eo amin’ny ezaka 
ataony hambaboana ny fanahintsika. 
Fantatr’i Losifera fa raha toa ka afaka 
manimba ny firaisan- kina tsapan’ny 
lehilahy sy ny vehivavy izy, raha afaka 
mampisavorovora antsika momba ny 
lanjantsika eo amin’ Andriamanitra sy 
ireo andraikitsika araka ny fanekempi-
havana izy, dia hahomby izy amin’ny 
fandravana fianakaviana, izay rantsana 
manan- danja amin’ny mandrakizay. 

Mandrisika fifampitahana i Satana 
ho fitaovana hamoronana fahatsa-
pana ho ambony na ambany, mana-
fina ilay fahamarinana mandrakizay 

ireo toromarika izy ireo, izay nahaton-
ga fanahiana sy fifanjevoana sasany 
tamin’ny voalohany.1 Kanefa rehefa 
nandray fanapahan- kevitra izay nano-
va mandrakizay ny fiainany izy ireo 
dia nianatra niara- niasa sy lasa niray 
hina teo amin’ny fanatontosana ireo 
tanjon’ Andriamanitra ho azy ireo, sy 
ho an’ny zanany rehetra.

Izao dia alaivo sary an- tsaina 
hoe eto amin’ny fiainana an- tany 
ireo mpivady ireo ihany. Nila niasa 
izy ireo hahazoany sakafo, ny biby 
sasany nihevitra azy ireo ho sakafo, 
ary nisy ireo fanamby sarotra izay tsy 
azo noresena raha tsy rehefa niara- 
nifanolo- tsaina sy nivavaka niaraka izy 
ireo. Eritreretiko hoe farafahakeliny 
dia nisy fotoana vitsy nananan’izy 
ireo hevitra tsy nitovy ny amin’ny 
fomba niatrehana ireny fanamby 
ireny. Nianatra anefa izy ireo tamin’ny 
alalan’ny Fahalavoana fa manan- danja 
ny manao asa amin’ny firaisan- kina sy 
fitiavana. Tao amin’ny fampianarana 

Nataon’i Jean B. Bingham
Filohan’ny Fikambanana Ifanampiana maneran- tany

Ry rahavavy sy anadahy malala, tena 
maharavoravo ny miaraka aminareo. 
Na aiza na aiza ianareo no mihaino, 
dia maninjitra ny tanako aho hamihi-
na ireo rahavaviko sy mandray tanana 
amim- pitiavana ireo anadahiko. Miray 
hina ao amin’ny asan’ny Tompo isika.

Rehefa mieritreritra an’i Adama sy 
i Eva isika dia matetika ny fiainan’izy 
ireo tsy manam- paharoa tao amin’-
ny Sahan’i Edena no eritreretitsika 
voalohany. Eritreretiko hoe tonga 
lafatra ny toetr’andro, sady tsy mafana 
loatra no tsy mangatsiaka loatra, ary 
ireo voankazo sy legioma betsaka 
sy matsiro dia mora nalaina ka afaka 
nihinana isaky ny te- hihinana izy ireo. 
Satria tontolo vaovao ho azy ireo iza-
ny dia betsaka no azo nozahaina, koa 
nampitolagaga ny isan’andro rehefa 
nifandray tamin’ny fiainan’ny biby izy 
ireo ary nizaha ny tontolo mahafinari-
tra nanodidina azy ireo. Nomena azy 
ireo ihany koa ny didy hankatò ary 
nanana fomba samihafa nandraisana 

Miray hina amin’ny 
fanatanterahana ny asan’ 
Andriamanitra
Ny fomba mahomby indrindra hanatrarantsika ny 
fahafahantsika ho lasa tahaka an’ Andriamanitra 
dia ny miara- miasa, omban’ny hery sy fahefan’ny 
fisoronana.

fa ireo tsy fitoviana voajanahary eo 
amin’ny lehilahy sy ny vehivavy dia 
avy amin’ Andriamanitra ary manana 
lanja mitovy. Niezaka izy hanetry ny 
fandraisana anjaran’ny vehivavy na eo 
amin’ny fianakaviana na ao amin’ny 
fiarahamonina, ka dia mampihena ny 
fitaomana mankaherin’izy ireo hanao 
ny tsara. Ny tanjony dia ny hampitsiry 
ady mahery vaika fa tsy fankalaza-
na ny fandraisana anjara miavaka 
ataon’ny lehilahy sy ny vehivavy izay 
mifameno sy mampisy firaisan- kina.

Koa, nandritra ny taona maro 
sy manerana izao tontolo izao, dia 
nanjavona tokoa ny fahatakarana 
feno ny maha- mifampiankina araka 
an’ Andriamanitra kanefa samy hafa 
ireo anjara biriky sy andraikitry ny 
vehivavy sy ny lehilahy. Ireo vehiva-
vy eo amin’ny fiaraha- monina maro 
dia lasa mpanompon- dehilahy fa tsy 
namana miara- dia, lasa voafetra amina 
zavatra vitsy ny fahafahan’izy ireo 
manao zavatra. Mihisatra ny fitomboa-
n’izy ireo ara- panahy mandritra ireo 
fotoam- pahamaizinana ireo, eny, zara 
raha misy hazavana ara- panahy kely 
tafiditra ao an- tsainy sy ao am- pony 
izay rakotry ny fombafomba mampan-
jaka ny fifehezana.

Dia avy eo namirapiratra “nihoa-
tra ny famirapiratan’ny masoandro”3 
ny fahazavan’ny filazantsara naveri-
na tamin’ny laoniny rehefa niseho 
tamin- jazalahy nantsoina hoe Joseph 
Smith ny Andriamanitra Ray sy i Jesoa 
Kristy tany amin’ny fiandohan’ny 
lohataonan’ny 1820 tao amin’ilay tany 
rakotr’ala masin’ny tanànan’i New 
York. Izany tranga izany no nian-
tombohan’ny fanambarana betsaka 
avy any an- danitra. Anisan’ireo singa 
voalohan’ny Fiangonan’i Kristy tany 
am- boalohany izay tsy maintsy nave-
rina tamin’ny laoniny ny fahefan’ny 
fisoronan’ Andriamanitra. Rehefa nito-
hy nandroso ny Famerenana amin’ny 
laoniny dia nanomboka fantatry ny 
lehilahy sy ny vehivavy indray ny 
lanja sy ny herin’ny fiaraha- miasan’izy 
ireo, izay nahazo lalana sy fitarihina 
ao amin’ity asa masina ity.

Tamin’ny 1842, rehefa naniry 
hanangana vondrona ôfisialy mba 

hanampiana amin’ny asa ireo vehi-
vavy tao amin’ilay Fiangonana tsy 
dia nanan- traikefa, dia nahatsapa 
ny Filoha Joseph Smith fa tokony 
handamina azy ireo “teo ambanin’ny 
fisoronana araka ny lamin’ny fisorona-
na.”4 Hoy izy: “Izao aho dia manolotra 
fanalahidy aminareo amin’ny anaran’ 
Andriamanitra . . .— izao no fiantom-
bohan’ny andro tsara kokoa.”5 Ary 
hatramin’ny nanolorana ilay fanalahi-
dy dia nanomboka nihitatra nanerana 
izao tontolo izao ireo fahafahana ara- 
pianarana, sy ara- pôlitika, ary ara- toe- 
karena ho an’ny vehivavy.6

Ity fikambanana vaovao ho an’ny 
vehivavy tao amin’ny Fiangonana 
ity, izay nomena anarana hoe Fikam-
banana Ifanampiana, dia tsy nitovy 
tamin’ireo fiarahamonim- behivavy 
tamin’izany andro izany satria naorin’-
ny mpaminany iray izay niasa niaraka 
tamin’ny fahefan’ny fisoronana mba 
hanomezana fahefana, sy andraikitra 
masina, ary toerana ôfisialy ho an’ny 
vehivavy ao anatin’ny rafitry ny Fian-
gonana, fa tsy ivelan’izany.7

Hatramin’ny andron’ny Mpami-
nany Joseph Smith ka hatramin’izao 
androntsika izao, ny famerenana 
amin’ny laoniny ny zavatra rehetra 
izay mbola mitohy dia nitondra faha-
zavana momba ny filàna ny fahefana 
sy herin’ny fisoronana eo amin’ny 
fanampiana na ny lehilahy na ny vehi-
vavy mba hanatontosa ny andraikitra 
nampiandraiketin’ Andriamanitra azy 
ireo. Vao haingana isika no nianatra fa 
ny vehivavy izay natokana teo amba-
ny fitarihan’ny olona iray mpihazona 
ireo fanalahidin’ny fisoronana dia mia-
sa miaraka amin’ny fahefan’ny fisoro-
nana ao amin’ny antson’izy ireo.8

Tamin’ny ôktôbra 2019, ny Filoha 
Russell M. Nelson dia nampianatra fa 
ireo vehivavy nanao fanafiana masina 
tany amin’ny tempoly dia manana ny 
herin’ny fisoronana eo amin’ny fiai-
nan’izy ireo sy ao an- tokantranon’izy 
ireo rehefa mitandrina ireo fanekem-
pihavanana masina nataony tamin’ 
Andriamanitra izy ireo.9 Nanazava izy 
fa: “misokatra ny lanitra ho an’ireo 
vehivavy izay efa notafiana ny herin’ 
Andriamanitra mitobaka avy amin’ny 

fanekempihavanana nataon’izy ireo, 
tsy misy hafa amin’ny hisokafan’i-
zany ho an’ireo lehilahy mpihazona 
fisoronana.” Ary namporisika ny 
rahavavy tsirairay izy mba “hanovo 
amin- kalalahana ny herin’ny Mpamon-
jy ianareo hanampiana ny fianakavia-
nareo sy ireo hafa izay tianareo.”10

Koa midika inona ho ahy sy ho 
anareo izany? Manova ny fiainantsika 
amin’ny fomba ahoana ny fahata-
karana ny fahefana sy ny herin’ny 
fisoronana? Anisan’ireo zavatra 
manan- danja ny mahatakatra fa rehefa 
miara- miasa ny vehivavy sy ny lehila-
hy dia mahatontosa zavatra goavana 
noho izay ataontsika misaraka isika.11 
Ireo anjara asantsika dia mifameno fa 
tsy mifaninana. Na dia tsy voatendry 
amina anjara fanompoan’ny fisorona-
na aza ny vehivavy, araka ny voalaza 
teo aloha, dia mahazo ny herin’ny 
fisoronana rehefa mitandrina ny fane-
kempihavanana nataony, ary miasa 
omban’ny fahefan’ny fisoronana rehe-
fa atokana amin’ny antso iray.

Tamin’ny andro iray an’ny volana 
aogositra, dia voninahitra ho ahy ny 
niara- nitafa tamin’ny Filoha Russell M. 
Nelson tao amin’ny tranon’i Joseph sy 
i Emma Smith tao Harmony, Pennsyl-
vanie, izay nohavaozina, teo akai-
kin’ny toerana namerenana tamin’ny 
laoniny ny Fisoronana Aharôna ami-
n’izao andro farany izao. Tao amin’ny 
resaka nataonay dia niresaka momba 
ny anjara asa manan- danjan’ny vehi-
vavy eo amin’ny Famerenana amin’ny 
laoniny ny Filoha Nelson.

Syracuse, Utah, Etazonia



62 FIVORIANA SABOTSY HARIVA

Filoha Nelson: “Anisan’ireo toetra 
manan- danja indrindra izay tsaroako 
rehefa tonga eto amin’ity toerana 
namerenana tamin’ny laoniny ny 
fisoronana ity ny anjara asa manan- 
danjan’ireo vehivavy ao amin’ny 
Famerenana amin’ny laoniny.

“Tamin’ny vao nanomboka nandi-
ka ny Bokin’i Môrmôna i Joseph, dia 
iza no niandraikitra ny fanoratana? 
Eny, nanao kely izy, fa tsy betsaka. 
I Emma no niditra an- tsehatra.

“Dia avy eo aho mieritreritra ny 
fomba nandehanan’i Joseph tao an’ala 
mba hivavaka teo akaikin’ny tranon’i-
zy ireo tao Palmyra, New York. Taiza 
izy no nandeha? Nandeha tao amin’i-
lay Ala Masina izy. Nahoana izy no 
nankao? Satria tao no nandehanan’ny 
reniny rehefa te hivavaka.

“Anankiroa fotsiny amin’ireo vehi-
vavy izay nanana anjara asa fototra 
tamin’ny famerenana amin’ny laoniny 
ny fisoronana sy ny famerenana amin’-
ny laoniny ny Fiangonana ireo. Azon-
tsika lazaina tsy amin’ahiahy fa ireo 
vehivavy vadintsika dia manan- danja 
toy ny tamin’izany andro izany. Mazava 
ho azy fa manan- danja izy ireo.”

Toa an’i Emma sy i Lucy ary i 
Joseph, dia mahomby tokoa isika 
rehefa manaiky hifampianatra sy 
miray hina amin’ireo tanjontsika ho 
tonga mpianatr’i Jesoa Kristy ary 
hanampy ny hafa manerana izany 
lalana izany.

Ampianarina isika fa ny “fiso-
ronana dia mitahy ny fiainan’ireo 
zanak’ Andriamanitra amin’ny fomba 
tsy tambo isaina. . . . Ao anatin’ireo 
antso[m- piangonana], ireo ôrdônan-
sin’ny tempoly, sy ireo fifandraisan’ny 
mpianakavy, ary ny asa fanompoana 
atao mangingina sy ataon’ny tena 
manokana, dia miara- mandroso ireo 
vehivavy sy lehilahy Olomasin’ny 
Andro Farany miaraka amin’ny hery 
sy ny fahefan’ny fisoronana. Tena 
zava- dehibe ao amin’ny filazantsaran’i 
Jesoa Kristy io fifampiankinan’ny lehi-
lahy sy ny vehivavy io ao anatin’ny 
fanatanterahana ny asan’ Andriamani-
tra amin’ny alalan’ny heriny.”12

Ny firaisan- kina dia manan- danja 
amin’ny asan’ Andriamanitra, izay 

voninahitra ho antsika ny manao izany 
ary antsoina hanao izany isika, kanefa 
tsy mitranga ho azy izany. Mitaky eza-
ka sy fotoana izany miara- mifanolo- 
kevitra marina izany. Izany hoe, 
mifampihaino, mahatakatra ny fomba 
fijerin’ny hafa, ary mizara traikefa 
kanefa miteraka fanapahan- kevitra 
entanim- panahy kokoa ilay dingana. 
Na any an- tokantrano na ao amin’ireo 
andraikitsika ao amin’ny Fiangonana, 
ny fomba mahomby indrindra hana-
trarantsika ny fahafahantsika ho lasa 
tahaka an’ Andriamanitra dia ny miara- 
miasa, omban’ny hery sy ny fahe-
fan’ny fisoronana ao amin’ireo anjara 
asantsika samy hafa kanefa mifameno.

Toy ny ahoana ny endriky ny 
fiaraha- miasa eo amin’ny fiainan’ireo 
vehivavy manao fanekempihavana-
na ankehitriny? Mamelà ahy hizara 
ohatra iray.

Niavaka ny fiaraha- miasan’i Alison 
sy i John. Niara-namoy bisikileta ho 
an’olon- droa izy ireo tamina fifani-
nanana halavirana fohy sy lava. Mba 
hifaninanana amim- pahombiazana 
eo amin’izany bisikileta izany dia tsy 
maintsy mitovy fivoy ireo olon- droa 
mpitaingina. Mila miara- mitongilana 
any amin’ny fizorana iray amin’ny 
fotoana iray izy ireo. Tsy afaka mifehy 
ny anankiray ny iray hafa, kanefa tsy 
maintsy mifampiteny tsara ka samy 
manao ny anjarany avy. Ilay kapiteny, 
eo aloha, dia manana fahefana amin’ny 
fotoana hijanonana sy hamoizana. Ilay 

mpitaingina ato aoriana dia mila mijery 
tsara izay mitranga ary vonona ny 
hanome hery fanampiny raha toa ka 
tavela any aoriana izy ireo na manamo-
ra ny hafainganam- pandeha raha toa 
ka manakaiky loatra ireo mpitaingina 
bisikileta hafa izy ireo. Tsy maintsy 
mifanohana izy ireo mba handrosoana 
sy hanatontosana ny tanjon’izy ireo.

Nanazava i Alison hoe: “Mandritra 
ny fotoana elaela, ilay olona eo amin’-
ny toeran’ny kapiteny dia milaza hoa 
-voizo-  rehefa mila mamohy izahay, 
ary - mijanona-  rehefa mila mijanona 
tsy mamohy izahay. Rehefa afaka elae-
la, ilay olona izay ao aoriana dia lasa 
mahay milaza ny fotoana hitenenan’i-
lay kapiteny hoe voizo na mijanona, 
ka tsy mila miteny akory izy. Nianatra 
nampifanandrify ny zavatra ataon’ny 
tsirairay izahay ka afaka nahafantatra 
rehefa sahirana ny anankiray ary [avy 
eo] dia niezaka nanao izay tsy vita-
n’ilay anankiray ilay iray hafa. Tena 
momba ny fifampitokisana sy fiaraha- 
miasa izany.”13

Niray hina i John sy i Alison, tsy 
rehefa nivoy ny bisikiletan’izy ireo 
ihany, fa niray hina koa izy ireo tao 
amin’ny fanambadian’izy ireo. Samy 
naniry ny fahasambaran’ilay iray hafa 
ny tsirairay mihoatra noho ny an’-
ny tenany. Samy nitady ny tsara tao 
amin’ny anankiray ny tsirairay ary 
niasa mba handresena ilay tenany tsy 
dia lehibe toy ny ahoana. Nifandim-
by nitarika izy ireo ary nifandimby 

nanolotra bebe kokoa rehefa sahirana 
ny mpiara- miasa iray. Samy nanome 
lanja ireo anjara biriky nentin’ilay 
anankiray ny tsirairay ka nahita fomba 
tsara kokoa hiatrehana ny talenta sy 
ny loharano nananan’izy ireo. Tena 
nifamatotra izy ireo tamin’ny alalan’ny 
fitiavana araka an’i Kristy.

Ny fahatongavana ho iray kokoa 
amin’ny lamin’ Andriamanitra amin’ny 
fiaraha- miasa ao anatin’ny firaisan- 
kina dia manan- danja tokoa amin’izao 
andro izao izay isian’ireo hafatra hoe 
“izaho aloha” manodidina antsika. 
Manana fanomezam- pahasoavana 
miavaka sy avy amin’Andriamanitra 
ny vehivavy14 ary omena andraikitra 
miavaka, kanefa ireo dia tsy mihoa- 
danja, na koa latsa- danja amin’ireo 
fanomezam- pahasoavana sy andrai-
kitr’ireo lehilahy. Ny olona rehetra 
dia natao sy nilaina hahatanteraka ny 
drafitra masin’ny Ray any An- danitra 
mba hanome ny zanany tsirairay ny 
fahafahana tsara indrindra azony atao 
hanatrarany ny fahafahany ho lasa 
tahaka an’ Andriamanitra.

Ankehitriny dia “mila vehivavy 
izay manana ny risim- po sy ny fahi-
tana nanan’i Eva renintsika isika”15 
mba hiray hina amin’ireo anadahiny 
amin’ny fitondrana fanahy hankamin’i 
Kristy.16 Ny lehilahy dia mila lasa tena 
mpiara- miasa fa tsy mihevitra fotsiny 
hoe izy ireo no tompon’andraikitra tan-
teraka na manao “mody hoe” mpiara- 
miasa fotsiny kanefa ny vehivavy no 

mibaby asa betsaka indrindra. Ny 
vehivavy dia mila vonona ny “[han-
dray] ny toerana izay anana[ny] zo sady 
ilai[ny]”17 amin’ny maha- mpiara- miasa 
fa tsy mihevitra fa izy ireo no mila 
manao ny zava- drehetra samirery na 
hiandry holazaina izay tokony hatao.18

Ny fandraisaina ny vehivavy ho 
mpandray anjara manan- danja dia 
tsy famoronana “fitoviana” fa momba 
ny fahatakarana fahamarinana ara- 
potopampianarana. Eo amin’ny toe-
ran’ny fanamboarana fandaharan’asa 
hivoizana izany dia azontsika atao 
kosa ny miasa amim- pahazotoana 
mba hanomezan- danja ny vehiva-
vy toy ny efa ataon’ Andriamanitra: 
mpiara- miasa manan- danja ao amin’-
ny asa famonjena sy fisandratana.

Vonona ve isika? Moa ve isika 
hiezaka handresy ireo fironana ara- 
kolontsaina ka hankamamy ireo lamina 
sy fomba araka an’ Andriamanitra kosa 
araka ny fotopampianarana fototra? 
Manasa antsika ny Filoha Russell M. 
Nelson mba “[h]iara- [h]andray anjara 
ato amin’ity asa masina ity . . . hanam-
py hanomana an’izao tontolo izao ho 
amin’ny Fiavian’ny Tompo fanindroa-
ny.”19 Rehefa manao izany isika dia 
hianatra hanome lanja ny anjara biriky 
entin’ny tsirairay sy hampitombo ny 
fahombiazana izay hanatontosantsika 
ireo anjara asantsika masina. Hahatsa-
pa fifaliana lehibe kokoa noho izay efa 
niainantsika hatrizay isika.

Enga anie isika tsirairay hisafidy ny 
hiray hina amin’ny fomban’ny Tompo 
nentanim- panahy mba hanampy ham-
pandroso ny asany. Amin’ny anaran’-
ny Mpamonjy mamintsika, dia i Jesoa 
Kristy, amena. ◼

amiko izany satria ny zavatra niainako 
tamin’ny fiomanana ho amin’ity fihao-
nambe ity dia nanova ahy ka tiako 
haharitra izany. Aoka hazavaiko izany.

Nitondra ahy tamin’ny rakitsora-
tra momba ny zava- nitranga iray tao 
amin’ny Famerenana amin’ny laoniny 
ny fiomanako. Efa namaky momba 
an’io zava- nitranga io imbetsaka aho, 
saingy ho ahy izany dia tatitra hatrany 
momba ny fivoriana manan- danja iray 
izay nahitana an’i Joseph Smith, ilay 
mpaminanin’ny Famerenana amin’ny 
laoniny. Kanefa tamin’ity indray mito-
raka ity dia hitako tao amin’ilay tantara 
ny fomba itarihan’ny Tompo antsika 
mpianany, ao amin’ny Fiangonany. 
Hitako ny dikan’izany hoe tarihin’ny 
Mpamonjin’izao tontolo izao izany ho 
antsika olombelona, dia tarihin’ilay 
Mpahary, izay mahafantatra ny zavatra 
rehetra, ny lasa sy ny ankehitriny ary 
ny ho avy. Mampianatra tsikelikely 
antsika Izy ary mitarika antsika, tsy 
manery na oviana na oviana.

Ilay fivoriana fariparitako eto dia 
kihon- dalana lehibe tao amin’ny 
Famerenana amin’ny laoniny. Fivo-
riana nandritra ny andro Sabata iray 
izay natao tamin’ny 3 aprily 1836 tao 
amin’ny tempolin’i Kirtland Ohio iza-
ny, fito andro taorian’ny nanokanana 
izany. Nofaritan’i Joseph Smith tamin’-
ny fomba tsotra io fotoana lehibe teo 
amin’ny tantaran’izao tontolo izao io. 
Voarakitra ao amin’ny Fotopampiana-
rana sy Fanekempihavanana fizarana 
110 ny ankamaroan’ny zava- nitranga.

“Tamin’ny tolakandro, dia nanam-
py ireo filoha hafa nizara ny Fanasan’-
ny Tompo ho an’ny mpikamban’ny 
Fiangonana aho, rehefa avy nandray 
izany tamin’ny Roambinifololahy, 
izay nanana tombontsoa manokana 
hitantana teo amin’ny latabatra masina 
tamin’io andro io. Rehefa nanatontosa 
ity fanompoana ho an’ny rahalahi-
ko ity aho, dia nisintona nankeny 
amin’ny polipitra, ka nony efa tafidina 
ny efitra lamba, dia niara- niankohoka 
tamin’i Oliver Cowdery, tao anatin’ny 
vavaka mangina sy masina aho. Rehe-
fa nitsangana avy nivavaka izahay, 
dia nosokafana ho anay izao fahitana 
manaraka izao.”1

ireo olon- tiantsika, dia nampanantena 
ny Filoha Russell M. Nelson fa ny 
zavatra iainantsika dia tsy hotsaroa-
na fotsiny fa tsy ho hay hadinoina 
mihitsy.

Hotsaroako foana ny zavatra 
niainako, ary mino tanteraka aho fa 
ianareo koa torak’izany. Miankina 
amin’ny tsirairay amintsika ny maha- 
tsy hay hadinoina izany. Manan- danja 

Nataon’ny Filoha Henry B. Eyring
Mpanolotsaina Faharoa ao amin’ny Fiadidiana Voalohany

Ry rahalahy sy anabavy malalako, 
feno fankasitrahana aho miaraka ami-
nareo amin’ity fihaonambe maneran- 
tanin’ Ny Fiangonan’i Jesoa Kristy ho 
an’ny Olomasin’ny Andro Farany ity. 
Tao anatin’ilay fanasana nataony mba 
hisaintsaina ny fomba nitahian’ny 
Famerenan’ny Tompo tamin’ny laoni-
ny ny Fiangonany amin’ity fotoampi-
tantanana farany ity sy nitahian’izany 

Mandeha eo 
anoloantsika Izy
Mitarika ny Famerenana amin’ny laoniny ny 
filazantsarany sy ny Fiangonany ny Tompo. Fantany 
tsara ny ho avy. Manasa anao ho amin’ilay asa Izy.

“Nesorina hiala ny sainay ny 
voaly ary nosokafana ny mason’ny 
fahatakaranay.

“Nahita ny Tompo nijoro teo ambo-
nin’ny arofanin’ny polipitra teo anoloa-
ny izahay; ary teo ambany tongony ny 
lalam- bato volamena tsy nisy fangaro-
ny, ka ny lokony dia tahaka ny ambira.

“Ny masony dia tahaka ny lelafo; 
ny volon- dohany dia fotsy tahaka ny 
orampanala tsy misy fangarony; ny 
tarehiny dia manjelanjelatra mihoatra 
noho ny famirapiratry ny masoandro; 
ary ny feony dia tahaka ny firohon-
drohon’ny rano be, dia ny feon’i 
Jehovah manao hoe:

“Izaho no voalohany sy farany; 
Izaho no Ilay velona; Izaho no Ilay 
efa novonoina; Izaho no mpisolovava 
anareo ao amin’ny Ray.

“Indro, voavela ny fahotanareo; 
madio ianareo eo anoloako; koa 
andrandrao ny lohanareo ary mifalia.

“Aoka ny fon’ny rahalahinareo 
hifaly, ary aoka ny fon’ny vahoakako 
rehetra hifaly, ny vahoakako izay efa 
nanorina ity trano ity tamin’ny heriny 
ho an’ny anarako.

“Fa indro efa nekeko ity trano ity ary 
ho eto ny anarako; ary Izaho haneho 
ny tenako amin’ny vahoakako amin’ny 
famindram- po, ao amin’ity trano ity.

“Eny, Izaho hiseho amin’ireo mpa-
nompoko sy hiteny aminy amin’ny 
feoko ihany, raha mitandrina ny didi-
ko ny vahoakako ary tsy mandoto ity 
trano masina ity.

“Eny, ny fon’ny an’arivony sy ny 
an’alina dia hifaly fatratra tokoa noho 
ny fitahiana izay harotsaka sy ny 
fanafiana masina izay efa nanafiana ny 
mpanompoko tao amin’ity trano ity.

“Ary hiely any an- tany hafa ny 
lazan’ity trano ity; ary izany no fian-
dohan’ny fitahiana izay harotsaka 
eo ambonin’ny lohan’ny vahoakako. 
Izany tokoa. Amena.

“Rehefa nikatona izany fahitana 
izany, dia nosokafana taminay indray 
ny lanitra; dia niseho teo anoloanay 
i Mosesy ary nanolotra anay ny fanala-
hidin’ny fanangonana an’i Isiraely avy 
any amin’ny vazan- tany efatra sy ny 
fitarihana ny firenena folo avy any 
amin’ny tany avaratra.

“Rehefa izany dia niseho i Elià ary 
nanolotra ny fotoampitantanan’ny fila-
zantsaran’i Abrahama sady nilaza fa 
ao aminy sy ny taranakay no hitahiana 
ny fara aman- dimby rehetra.

“Rehefa nikatona izany fahitana 
izany dia fahitana iray hafa, lehibe 
sady be voninahitra no nipoitra 
taminay; fa nijoro teo anoloanay i 
Elia mpaminany izay nalaina ho any 
an- danitra ka tsy nanandrana fahafate-
sana ary nanao hoe:

“Indro, efa migadona tanteraka ny 
fotoana izay efa notenenin’ny vavan’i 
Malakia—sady nijoroany ho vavolom-
belona fa izy [i Elia] dia hirahina mia-
loha ny hahatongavan’ny andron’ny 
Tompo, ilay lehibe sy mahatahotra—

“Mba hampody ny fon’ny ray ho 
amin’ny zanaka ary ny fon’ny zana-
ka ho amin’ny ray, fandrao hasiana 
amin’ny ozona ny tany—

“Koa atolotro ho eo an- tananareo 
ny fanalahidin’ity fotoampitantanana 
ity; ary izany no ahafantaranareo fa 
ny andron’ny Tompo, ilay lehibe sy 
mahatahotra, dia efa akaiky, mby eo 
am- baravarana aza.”2

Efa namaky an’ireo zava- nitranga 
ireo imbetsaka aho. Nohamafisin’ny 
Fanahy Masina tamiko fa marina ilay 
tantara. Kanefa rehefa nandalina sy 
niomana ho amin’ity fihaonambe ity 
aho dia lasa hitako mazava kokoa ny 
herin’ny Tompo amin’ny fitarihana 
amin’ny antsipiriany ny mpianany ao 
anatin’ny asany.

Fito taona mialoha ny nanomeza-
n’i Mosesy an’i Joseph ireo fanala-
hidin’ny fanangonana an’i Isiraely 
tao amin’ny Tempolin’i Kirtland dia 
- nianaran’i Joseph avy tao amin’ny 
pejin- dohatenin’ny Bokin’i Môrmôna 
fa ny tanjon’izany dia ny “hampise-
hoana amin’ny sisa tavela amin’ny 
mpianakavin’i Isiraely . . . mba tsy 
holavina mandrakizay izy.-  Tamin’ny 
1831, ny Tompo dia nilaza tamin’i 
Joseph fa ny fanangonana an’i Isirae-
ly dia hanomboka ao Kirtland: - Ary 
na zovy na zovy sitrako avy amin’io 
toerana io [Kirtland], dia handeha 
any anivon’ny firenena rehetra . . . fa 
ho voavonjy i Isiraely, ary hotarihiko 
izy ireo.- ”3

Na dia nilaina mba hanangonana 
an’i Isiraely aza ny asa fitoriana, ny 
Tompo dia nitaona ireo mpitarika 
mba hampianatra ny Roambinifolo-
lahy, izay lasa anisan’ireo misiônera 
voalohany hoe: “Tsarovy fa tsy afaka 
mandeha any amin’ny firenena hafa 
ianareo raha tsy efa nandray ny fana-
fiana masina anareo.”4

Toa manan- danja teo amin’ny 
drafitry ny Tompo nandeha tsikelikely 
noho ny antony roa farafahakeliny ny 
Tempolin’i Kirtland: Voalohany, nian-
dry ny fahavitan’ny tempoly i Mosesy 
vao namerina tamin’ny laoniny ireo 
fanalahidin’ny fanangonana an’i 
Isiraely. Ary faharoa, ny Filoha Joseph 
Fielding Smith dia nampianatra fa “ny 
Tompo dia nandidy ny Olomasina 
mba hanangana tempoly iray [ny 
Tempolin’i Kirtland] izay hanamba-
rana ireo fanalahidin’ny fahefana sy 
hanafiana masina sy hanomanana ireo 
apôstôly mba hiasa amin’ny tanim-
boalobony amin’ny andro farany.”5 
Na dia tsy notanterahina tao amin’ny 
Tempolin’i Kirtland araka ny fahafan-
tarantsika izany ankehitriny aza ny 
fanafiana masina any amin’ny tempo-
ly, ho fahatanterahan’ny faminaniana 
dia nanomboka nampahafantarina tao 
ireo ôrdônansy fanomanana atao any 
amin’ny tempoly, miaraka tamin’ny 
fisehoana ara- panahy maro izay 
nanome fiarovana ireo izay nantsoina 
hanao asa fitoriana niaraka tamin’ilay 
fanafiana masina nampanantenaina 
“hanafiana amin- kery avy any ambo-
ny”6 izay nitarika ny fanangonana 
lehibe tamin’ny alalan’ny asa fitoriana.

Rehefa avy nomena an’i Joseph 
ireo fanalahidin’ny fanangonana an’i 

São Paulo, Brésil

Isiraely dia nanentam- panahy ny 
Mpaminany ny Tompo mba handefa 
ireo mpikambana ao amin’ny Roambi-
nifololahy hanao asa fitoriana. Rehefa 
nandalina aho dia nanjary nazava 
tamiko fa nomanin’ny Tompo tamin’-
ny antsipiriany ny fomba handeha-
nan’ny Roambinifololahy hanao asa 
fitoriana any ivelany izay nisy olona 
vonona ny hino sy hanohana azy ireo. 
Rehefa nandeha ny fotoana dia an’ari-
vony no nentina tao amin’ny Fian-
gonan’ny Tompo naverina tamin’ny 
laonina tamin’ny alalan’izy ireo.

Araka ny firaketana ananantsika 
dia tokony ho teo anelanelan’ny 7,500 
sy 8,000 teo no natao batisa nandri-
tra ireo asa fitoriana roa nataon’ireo 
Roambinifololahy tany amin’ireo Nosy 
Britanika. Nametraka ny fototra ho 
an’ny asa fitoriana any Eorôpa izany. 
Tany amin’ny fiafaran’ny taon- jato 
faha- 19 dia teo amin’ny 90,000 teo 
no nandeha niangona tany Amerika 
ka ny ankamaroan’izy ireo dia avy 
tany amin’ireo Nosy Britanika sy ny 
Scandinavie.7 Nanentam- panahy an’i 
Joseph sy ireo misiônera mahatoky 
izay nandeha nanatontosa fijinjana 
izay tsy maintsy ho toa ny mihoatra 
noho ny herin’izy ireo, tamin’izany 
fotoana izany, ny Tompo. Kanefa 
nataon’ny Tompo tanteraka izany 
niaraka tamin’ny fijeriny lavitra sy 
ny fanomanany tonga lafatra.

Tsaroanareo ilay teny saika toy ny 
tononkalo ao amin’ny fizarana 110 ao 
amin’ny Fotopampianarana sy Fane-
kempihavanana, manao hoe:

“Indro, efa migadona tanteraka ny 
fotoana izay efa notenenin’ny vavan’i 
Malakia—sady nijoroany ho vavo-
lombelona fa izy [i Elia] dia hirahina 

mialoha ny hahatongavan’ny andron’ny 
Tompo, ilay lehibe sy mahatahotra—

“Mba hampody ny fon’ny ray ho 
amin’ny zanaka ary ny fon’ny zana-
ka ho amin’ny ray, fandrao hasiana 
amin’ny ozona ny tany—

“Koa atolotro ho eo an- tananareo 
ny fanalahidin’ity fotoampitantanana 
ity; ary izany no ahafantaranareo fa 
ny andron’ny Tompo, ilay lehibe sy 
mahatahotra, dia efa akaiky, mby eo 
am- baravarana aza.”8

Mijoro ho vavolombelona aho fa 
ny Tompo dia nahita ny ho avy sy ny 
fomba hitarihany antsika mba hanam-
py Azy hanatontosa ireo tanjony 
amin’ny andro farany.

Raha tao amin’ny Episkôpà Mpiahy 
aho taona maro lasa izay dia nasaina 
nanara- maso ny vondrona nisahana 
ny famolavolana sy ny fanatsarana 
izay nanamboatra ny fantatsika amin’-
ny hoe FamilySearch. Mitandrina tsara 
aho eto milaza ny hoe “nanara- maso” 
ny famoronana izany, fa tsy hoe 
“nitarika” ny famoronana izany. Olona 
manam- pahaizana maro no nandao 
ny asa hafa ka tonga nanangana zava-
tra nirian’ny Tompo.

Nametraka tanjona ny hanena ireo 
ôrdônansy natao in- droa ny Fiadi-
diana Voalohany. Ny olana lehibe 
nananan’izy ireo dia ny tsy fahafahana 
nahafantatra raha toa ka efa tontosa 
ireo ôrdônansy ho an’ny olona iray. 
Nandritra ny taona maro, na izay 
noheverina fa maro, dia nanontany 
ahy ny Fiadidiana Voalohany hoe: 
“Rahoviana no ho vitanao izany?”

Tao anatin’ny vavaka sy ny fahazo-
toana ary ny fahafoizantena mano-
kan’ireo olona manam- pahaizana dia 
vita ilay asa nampanaovina. Tonga 

tsikelikely izany. Ny asa voalohany 
dia ny hanaovana ny FamilySearch 
ho mora ampiasaina ho an’ireo izay 
sahirana mampiasa solosaina. Nisy ny 
fanovana misimisy kokoa natao, ary 
fantatro fa mbola hisy hatrany izany, 
satria isaky ny miroso hamaha ny 
olana iray nanentanana antsika isika 
dia manokatra ny fahazoana fanam-
barana fanampiny izay hanan- danja 
torak’izany koa nefa mbola tsy fanta-
tra. Ankehitriny ny FamilySearch dia 
lasa ny zavatra ilain’ny Tompo mihitsy 
amin’ny ampahan- javatra ao amin’ny 
Famerenany amin’ny laoniny, fa tsy 
hoe mba hisorohana ny fampidirana 
ôrdônansy in- droa fotsiny.

Avelan’ny Tompo hanao fanatsara-
na isika mba hanampy ny olona haha-
zo fahatsapana fifankafantarana, eny 
ho tia ireo razambentsika mihitsy aza 
ary hanatanteraka ny ôrdônansy any 
amin’ny tempoly ho azy ireo. Ankehi-
triny, tahaka ny nahalalan’ny Tompo 
marina izay hitranga, ny tanora dia 
lasa mpampianatra solosaina an’ireo 
ray aman- dreniny sy mpikambana 
ao amin’ny paroasiny. Ny rehetra dia 
nahita fifaliana lehibe tao amin’io asa 
fanompoana io.

Manova ny fon’ny tanora sy ny anti-
tra, ny zanaka sy ny ray aman- dreny, 
ny zafikely sy ny raibe sy renibe ny 
fanahin’i Elia. Ato hoato ireo tempoly 
dia hahafahana indray mandahatra 
amim- pifaliana batisa sy ôrdônansy 
masina hafa. Mitombo ny faniria-
na hanompo ireo razambentsika sy 
hamehy ny ray aman- dreny sy zanaka.

Efa hitan’ny Tompo ny hitranga-
n’izany. Nanao drafitra, tsikelikely, ny 
amin’izany Izy rehefa nanao ireo fano-
vana hafa tato amin’ny Fiangonany. 
Nanabe sy nanomana olona mahatoky 
izay misafidy ny hanao zavatra sarotra 
ihany koa izy. Nanam- paharetana 
tamim- pitiavana lalandava Izy rehefa 
nampianatra antsika hianatra “andalan- 
tsoratra anampy andalan- tsoratra, ary 
fitsipika anampy fitsipika, etsy kely ary 
eroa kely.”9 Matotra Izy amin’ny fana-
tanterahana ny fikasany amin’ny fotoa-
ny ary ny fizotran’izany, kanefa ataony 
ihany koa izay hahazoana antoka fa ny 
fahafoizantena dia mitondra matetika 

Saingy samihafa ny fiasan’ny herin’ny 
fisoronana sy ny fahefan’ny fisoronana 
ao amin’ny Fiangonana sy ao amin’ny 
fianakaviana. Izany rehetra izany dia 
araka ny fitsipika izay napetraky ny 

Nataon’ny Filoha Dallin H. Oaks
Mpanolotsaina Voalohany ao amin’ny Fiadidiana Voalohany

Nisafidy ny hiresaka misimisy kokoa 
momba ny fisoronan’ Andriamanitra 
aho, lohahevitra izay efa noresahan’ny 
mpandahateny telo izay nampianatra 
antsika momba ny fomba hitahian’ny 
fisoronana ny fiainan’ny vehivavy sy 
ny zatovovavy sy ny zatovolahy.

Ny fisoronana dia hery sy fahefan’ 
Andriamanitra izay ankinina amin’olon- 
kafa amim- pitokisana mba hampiasai-
na amin’ny asan’ Andriamanitra sy ho 
tombontsoan’ireo zanany rehetra. Ny 
Fisoronana dia tsy ireo izay noten-
drena ho amin’ny anjara fanompoana 
iray ao amin’ny fisoronana na ireo 
izay mampiasa ny fahefan’izany. Tsy 
ireo lehilahy mihazona ny fisoronana 
no atao hoe fisoronana. Koa satria tsy 
tokony ho antsointsika hoe ny fisoro-
nana ireo lehilahy voatendry dia ny 
hoe mpihazona ny fisoronana no fom-
ba mety tsara hiantsoantsika azy ireo.

Ny herin’ny fisoronana dia sady 
misy ao amin’ny Fiangonana no misy 
ao amin’ny rafitry ny fianakaviana. 

Ny Fisoronana 
Melkizedeka sy ireo 
fanalahidy
Ato amin’ny Fiangonana, ny fahefan’ny fisoronana 
dia ampiasaina eo ambany fitarihan’ny mpitarika 
iray ao amin’ny fisoronana izay mihazona ireo 
fanalahidin’io fisoronana io. 

fitahiana mitohy izay tsy hitantsika 
mialoha.

Faranako amin’ny fanehoana 
ny fankasitrahako ny Tompo, izay 
nanentam- panahy ny Filoha Nelson 
hanasa ahy hanao fanolorantena 
hiomana ho amin’ity fihaonambe ity. 
Nitondra fitahiana ny ora sy vavaka 
tsirairay nandritra ny fiomanako.

Manasa ny rehetra izay mandre ity 
hafatra ity na mamaky ireto teny ireto 
aho mba hanana finoana fa ny Tompo 
dia mitarika ny Famerenana amin’ny 
laoniny ny filazantsarany sy ny Fian-
gonany. Mandeha eo anoloantsika Izy. 
Fantany tsara ny ho avy. Manasa anao 
ho amin’ilay asa Izy. Miaraka aminao 
ao amin’izany Izy. Manana drafitra 
mipetraka ho an’ny fanompoanao Izy. 
Ary na dia rehefa mahafoy tena aza 
ianao dia hahatsapa fifaliana eo am- 
panampianao ny hafa hijoro mba ho 
vonona amin’ny fiaviany.

Mijoro ho vavolombelona aho fa 
velona Andriamanitra Ray. I Jesoa no 
Kristy. Fiangonany ity. Mahafantatra 
sy tia anao Izy. Mitarika anao Izy. Efa 
nanomana ny lalana ho anao Izy. 
Amin’ny anarana masin’i Jesoa Kristy, 
amena. ◼

Tompo. Ny tanjon’ny drafitr’ Andria-
manitra dia ny hitarika ireo zanany 
ho any amin’ny fiainana mandrakizay. 
Fototr’izany drafitra izany ny fianaka-
viana eto an- tany. Ny Fiangonana dia 
misy mba hanome ny fotopampiana-
rana, ny fahefana, ary ireo ôrdônansy 
ilaina mba hampaharitra ny fifandrai-
san’ny fianakaviana hatrany amin’ny 
mandrakizay. Noho izany dia fifan-
draisana mifanamafy orina eo amin’ny 
rafitry ny fianakaviana sy ny Fian-
gonan’i Jesoa Kristy. Ireo fitahian’ny 
fisoronana, toy ny fahafenoan’ny fila-
zantsara, sy ireo ôrdônansy tahaka ny 
batisa, ny fandraisana ho mpikambana 
sy ny fandraisana ny fanomezana ny 
Fanahy Masina, ny fanafiana masina 
any amin’ny tempoly ary ny fanamba-
diana mandrakizay, dia samy afaka ho 
azon’ny lehilahy na ny vehivavy.1

Ny fisoronana resahantsika eto dia 
ny Fisoronana Melkizedeka, izay nave-
rina tamin’ny laoniny tany amin’ny 
fiandohan’ny Famerenana ny filazan-
tsara tamin’ny laoniny. I Joseph Smith 
sy i Oliver Cowdery dia notendren’i 
Petera sy i Jakoba ary i Jaona, izay 
nitonona ho manana ireo “fanalahidin’-
ny fanjakana sy ny an’ny fitantanan’ny 
fotoam- pahafenoana” (Fotopampiana-
rana sy Fanekempihavanana 128:20). 
Ireo Apôstôly zokiny ireo dia nandray 
izany fahefana izany avy tamin’ny 
Mpamonjy mihitsy. Ireo fahefana na 
anjara fanompoana hafa rehetra ao 
amin’ny fisoronana dia tovan’ny Fiso-
ronana Meklizedeka (jereo ny Foto-
pampianarana sy Fanekempihavanana 
107:5), satria izy io dia “mihazona ny 
zon’ny fiadidiana ary manan- kery sy 
fahefana amin’ireo anjara fanompoana 
rehetra ao amin’ny fiangonana, amin’-
ny vanim- potoana rehetra eo amin’izao 
tontolo izao” (Fotopampianarana sy 
Fanekempihavanana 107:8).

Ao amin’ny Fiangonana ilay 
fahefan’ny fisoronana ambony, ny 
Fisoronana Melkizedeka, sy ny fiso-
ronana ambany na ny Fisoronana 
Aharôna dia ampiasaina eo ambany 
fitarihan’ny mpitarika iray ao amin’ny 
fisoronana, toy ny eveka na filoha, 
izay mihazona ny fanalahidin’izany 
fisoronana izany. Mba hahatakarana 

ny fomba fampiasana ny fahefan’ny 
fisoronana ao amin’ny Fiangonana, 
dia tsy maintsy takatsika ny fitsipiky 
ny fanalahidin’ny fisoronana.

Ny fanalahidin’ny Fisoronana 
Melkizedeka ao amin’ny fanjakana dia 
nomen’i Petera sy i Jakoba ary i Jaona, 
saingy tsy vita tanteraka tamin’izay ny 
famerenana tamin’ny laoniny ireo fana-
lahidin’ny fisoronana. Tonga taty aoria-
na ny fanalahidin’ny fisoronana sasany. 
Taorian’ny fanokanana ny tempoly 
voalohany tamin’ity fotoampitantanana 
ity tao Kirtland Ohio, dia nisy mpa-
minany anankitelo, i Mosesy sy i Elià 
ary i Elia, namerina tamin’ny laoniny 
“ny fanalahidin’ ity fotoampitantanana 
ity,” ka anisan’izany ireo fanalahidin’ny 
fanangonana an’i Isiraely sy ny asa 
atao any amin’ny tempolin’ny Tompo 
(jereo ny Fotopampianarana sy Fane-
kempihavanana 110), araka izay vao 
nosoritsoritan’ny Filoha Eyring tamin’-
ny fomba mandresy lahatra tokoa.

Ny ohatra mahazatra indrindra 
amin’ny fiasan’ireo fanalahidy dia eo 
amin’ny fanatanterahana ireo ôrdônan-
sin’ny fisoronana. Ny ôrdônansy dia 
asa atao amin’ny fomba ôfisialy izay 
midika hoe fanaovana fanekempiha-
vanana sy fampanantenana fitahiana. 
Ao amin’ny Fiangonana, ny ôrdônansy 
rehetra dia tanterahina rehefa nahazo 
lalana avy amin’ilay mpitarika ao amin’-
ny fisoronana izay mihazona ny fanala-
hidy ho an’izany ôrdônansy izany.

Ny ôrdônansy raha ny mahazatra 
indrindra dia tanterahin’ireo olona 
izay notendrena ho amin’ny anjara 
fanompoana iray ao amin’ny fisoro-
nana ka miasa eo ambany fitarihan’ny 
olona iray izay mihazona fanalahidin’-
ny fisoronana. Ohatra, ireo mpihazo-
na ireo anjara fanompoana samihafa 

ao amin’ny Fisoronana Aharôna dia 
manatanteraka ny ôrdônansin’ny fana-
san’ny Tompo eo ambanin’ny fana-
lahidy sy ny fitarihan’ny eveka, izay 
mihazona ireo fanalahidin’ny Fisoro-
nana Aharôna. Izany fitsipika izany 
ihany no mihatra amin’ireo ôrdônan-
sin’ny fisoronana izay tanterahin’ireo 
vehivavy ao amin’ny tempoly. Na dia 
tsy mihazona anjara fanompoana ao 
amin’ny fisoronana aza ireo vehivavy 
dia manatanteraka ôrdônansy masina 
ao amin’ny tempoly rehefa nahazo 
lalana avy amin’ny filohan’ny tempoly, 
izay mihazona ireo fanalahidin’ireo 
ôrdônansin’ny tempoly.

Ohatra iray hafa amin’ny fahe-
fan’ny fisoronana eo ambanin’ny 
fitarihan’ny olona iray mihazona ireo 
fanalahidy ny fampianarana izay atao-
n’ireo lehilahy sy vehivavy voantso 
hampianatra ny filazantsara, na ao 
amin’ireo kilasy ao amin’ny paroasy 
misy azy izany na any amin’ny sahan’-
ny misiôna. Ohatra hafa amin’izany 
ireo izay manana andraikitra mpitarika 
ao amin’ny paroasy ary mampiasa 
fahefan’ny fisoronana amin’ny fitari-
hana ataony noho ny antsony sy avy 
amin’ny fanokanana azy sy eo amba-
ny fitarihan’ilay mpitarika ao amin’-
ny fisoronana izay mihazona ireo 
fanalahidy ao amin’ny paroasy na ny 
tsatòka. Tahaka izany no ampiasana 
ny fahefana sy ny herin’ny fisoronana 
sy hahazoana fitahiana avy amin’izany 
ao amin’ny Fiangonan’i Jesoa Kristy 
ho an’ny Olomasin’ny Andro Farany.2

Ny fahefan’ny fisoronana dia 
ampiasaina koa ao amin’ireo fianaka-
vian’ny Olomasin’ny Andro farany ary 
iainana ao anatin’izany ireo fitahiana 
avy aminy. Ny tiako holazaina amin’i-
lay hoe fianakaviana dia mpivady lehi-
lahy iray mpihazona ny fisoronana sy 
vehivavy iray izay mpivady, miaraka 
amin’ny zanak’izy ireo. Ampidiriko ao 
anatin’izany ihany koa ireo karazam- 
pianakaviana ankoatra ilay fianakavia-
na idealy feno, noho ny fahafatesana 
na ny fisaraham- panambadiana.

Ilay fitsipika hoe ny fahefan’ny fiso-
ronana dia tsy azo ampiasaina raha tsy 
eo ambany fitarihan’ilay olona miha-
zona ny fanalahidy ho an’izany anjara 

andraikitra izany dia fitsipika fototra ao 
amin’ny Fiangonana, saingy tsy mihatra 
ao amin’ny fianakaviana izany. Ohatra, 
ny raim- pianakaviana no miahy sy 
mampiasa ny fisoronana ao amin’ny 
fianakaviany amin’ny alalan’ny fahefan’-
ny fisoronana izay hazoniny. Tsy mila 
ny fitarihana na ny fankatoavana avy 
amin’ny olona iray mihazona ny fanala-
hidin’ny fisoronana izy rehefa hanatan-
teraka ireo anjara asa samihafa tokony 
hataony ho an’ny fianakaviany. Tafiditra 
ao anatin’izany ny fanoroany hevitra 
ny olona ao amin’ny fianakaviany, ny 
fanaovana fivoriam- pianakaviana, ny 
fanomezany tsodranon’ny fisoronana 
ho an’ny vady aman- janany, na ny 
fanomezana tsondrano fanasitranana 
ho an’ny olona ao amin’ny fianakaviany 
na ny hafa.3 Ireo manampahefana ao 
amin’ny Fiangonana dia mampianatra 
ireo olona ao amin’ny fianakaviana fa 
tsy mitarika ny fampiasana ny fahefan’-
ny fisoronana ao amin’ilay fianakaviana.

Izany fitsipika izany ihany no 
mihatra rehefa tsy misy raim- 
pianakaviana ary renim- pianakaviana 
no loham- pianakaviana. Miahy ny 
ao an- tokantranony izy ary fitaovana 
mitondra ny hery sy ny fitahian’ny 
fisoronana ao amin’ny fianakaviany 
amin’ny alalan’ny fanafiana masina 
azony sy ny famehezana tany amin’ny 
tempoly. Na dia tsy manana lalana aza 
izy ny hanome ireo tsondranon’ny 
fisoronana izay olona iray mihazona 
anjara fanompoana ao amin’ny fisoro-
nana ihany no afaka manome izany, 
dia afaka manatanteraka ireo anjara 
asa hafa rehetra amin’ny fitarihana ny 
fianakaviana. Rehefa manao izany izy 
dia mampiasa ny herin’ny fisorona-
na ho tombontsoan’ireo zanany izay 
eo ambany fiahiany amin’ny maha- 
loham- pianakaviana azy.4

Raha milofo amin’ny fampiasana ny 
fisoronany eo anivon’ny fianakaviany 
ireo raim- pianakaviana dia hanampy 
amin’ny fampandrosoana ny asa 
nanirahana ny Fiangonana tahaka ny 
zavatra hafa mety hataon’izy ireo iza-
ny. Ireo raim- pianakaviana izay miha-
zona ny Fisoronana Melkizedeka dia 
tokony hampiasa ny fahefany “amin’-
ny fandresen- dahatra, ny fahari- po, ny 

hatsaram- panahy sy ny hamoram- po 
ary ny fitiavana tsy mihatsaravelatsihy” 
(Fotopampianarana sy Fanekempi-
havanana 121:41). Tena manan- danja 
indrindra ao amin’ny fianakaviana 
izany fenitra avo amin’ny fampiasana 
ny fahefan’ny fisoronana rehetra izany. 
Ireo mpihazona ny fisoronana dia 
tokony hitandrina ihany koa ireo didy 
mba hananany ny herin’ny fisoronana 
hanomezana tsodrano ho an’ny olona 
ao amin’ny fianakaviany. Tokony 
voizin’izy ireo ihany koa ny fifandrai-
san’ny mpianakavy feno fitiavana mba 
hananan’ny olona ao amin’ny fiana-
kaviana faniriana hangataka tsodrano 
amin’izy ireo. Ary tokony hanao izay 
hisian’ny tsodranon’ny fisoronana 
bebe kokoa ao amin’ny fianakaviana 
ireo ray aman- dreny.5

Mandritra ireo fivoriana ami-
n’izao fihaonambe izao, eo am- 
pikatsahantsika fialofana kely amin’ireo 
olana eo amin’ny fiainana an- tany 
ateraky ny valan’aretina mandringana, 
dia nampianarina fitsipika lehibe maro 
isika mahakasina ny mandrakizay. 
Mamporisika antsika tsirairay aho mba 
“hahiratra” ny masontsika ka afaka 
handray ireo fahamarinana maharitra 
mandrakizay mba “ho feno hazavana” 
ny vatantsika (3 Nefia 13:22).

Ao amin’ny toriteniny tamin’ireo 
vahoaka izay voarakitra ao amin’ny 
Baiboly sy ny Bokin’i Môrmôna ny 
Mpamonjy dia nampianatra fa afaka ny 
ho feno hazavana na ho feno haizina 
ny vatana mety maty. Mazava ho azy fa 
maniry ny ho feno hazavana isika, ary 
ny Mpamonjintsika dia nampianatra 
antsika ny fomba hahatongavan’izany. 
Tokony hihaino hafatra momba ireo 
fahamarinana maharitra mandrakizay 
isika. Nampiasa ohatra momba ny 
masontsika Izy, izay hampidirantsika 
ny hazavana mankao amin’ny tenan-
tsika. Raha “mahiratra” ny masontsika, 
izany hoe raha mifantoka amin’ny 
fandraisana fahazavana sy fahatakara-
na maharitra mandrakizay isika, hoy 
Izy nanazava, dia “ho feno hazavana 
ny tenanao manontolo” (Matio 6:22; 
3 Nefia 13:22). Fa raha “ratsy . . . ny 
masontsika”, izany hoe raha mikatsaka 
ny ratsy isika ary mampiditra izany ao 

amin’ny tenantsika, dia nampitandrina 
Izy fa “ho feno haizina ny tenanao 
manontolo” (andininy 23). Raha lazai-
na amin’ny fomba hafa, ilay hazavana 
na haizina ao amin’ny tenantsika dia 
miankina amin’ny fomba hahatakaran-
tsika, na handraisantsika, ireo faha-
marinana maharitra mandrakizay izay 
ampianarina antsika.

Tokony hanaraka ilay fanasan’ny 
Mpamonjy hikatsaka sy hangataka ny 
hahatakatra ireo fahamarinana maha-
ritra mandrakizay isika. Mampanante-
na Izy fa vonona ny hampianatra ny 
olona rehetra ireo fahamarinana izay 
katsahan’izy ireo ny Raintsika any An- 
danitra (jereo ny 3 Nefia 14:8). Raha 
maniry izany isika ary raha mahiratra 
ny masontsika ka vonona handray, dia 
mampanantena ny Mpamonjy fa ireo 
fahamarinana maharitra mandrakizay 
“dia hovohana” ho antsika (jereo ny 
3 Nefia 14:7–8).

Etsy ankilan’izay, i Satana dia maika 
ery ny hampisavorovoro ny eritreri-
tsika na hampivoana antsika raha ny 
mahakasika ireo zavatra manan- danja 
toy ny fiasan’ny fisoronan’ Andriama-
nitra. Ny Mpamonjy dia mampitandri-
na ny amin’ny “mpaminany sandoka 
izay mankeo aminareo amin’ny 
fitafian’ny ondry, nefa ao anatiny dia 
ambodia mitoha izy” (3 Nefia 14:15). 
Nomeny antsika ity andrana ity mba 
hanampiana antsika hifantina ny 
fahamarinana amin’ireo fampianarana 
samihafa izay mety hampisafotofoto 
ny saintsika: “Ho fantatrareo amin’-
ny voany izy,” hoy Izy nampianatra 
(3 Nefia 14:16). “Ny hazo tsara tsy 
afaka mamoa voa ratsy, ny hazo ratsy 
tsy [afaka] mamoa voa tsara” (andini-
ny 18). Noho izany isika dia tokony 
hijery ny vokatra, “ireo voa,” aterak’i-
reo fitsipika izay ampianarina sy ireo 
olona mampianatra izany. Izany no 
valinteny tsara indrindra ho an’ireo 
fanoherana maro be rentsika izay atao 
amin’ny Fiangonana sy ny fotopam-
pianarany ary ireo lalàna mifehy azy 
sy ny mpitarika ao aminy. Ampiharo 
ilay andrana nampianarin’ny Mpa-
monjy. Jereo ireo voa, ireo vokatra.

Rehefa mieritreritra ireo voan’ny 
filazantsara sy ny Fiangonan’i Jesoa 

ny tanjony manan- danja indrindra dia 
ny hanampy ireo lehilahy sy vehivavy 
ary ankizy hanaraka ny Tompo Jesoa 
Kristy, sy hitandrina ny didiny, ary ho 
mendrika hahazo ny lehibe indrindra 
amin’ireo fitahiana rehetra, dia ny 
fiainana mandrakizay miaraka amin’ 
Andriamanitra sy ireo olon- tiana.1

Eto am- pankalazantsika ilay zava- 
nitranga izay nanomboka tamin’ny 
1820, dia zava- dehibe ny mahatsiaro 
fa na dia manaja an’i Joseph Smith ho 
mpaminan’ Andriamanitra aza isika 
dia tsy fiangonan’i Joseph Smith ity, 
ary tsy fiangonan’i Môrmôna. Ity no 
Fiangonan’i Jesoa Kristy. Izy no nan-
didy ny tokony hiantsoana ny Fiango-
nany: “Satria izany no hiantsoana ny 
fiangonako amin’ny andro farany, dia 
ny Fiangonan’i Jesoa Kristy ho an’ny 
Olomasin’ny Andro Farany.”2

Efa niresaka mikasika ny ilana fani-
tsiana ny fomba hiantsoana ny ana-
ran’ny Fiangonana aho tany aloha.3 
Nanomboka tamin’izay dia betsaka no 
efa natao mba hanatanterahana izany 
fanitsiana izany. Tena feno fankasitra-
hana aho noho ny Filoha M. Russell 
Ballard sy ny Kôlejin’ny Apôstôly 
Roambinifolo manontolo, izay nahavi-
ta betsaka tokoa hitarihana ireo ezaka 
ireo ary koa ireo ezaka mifandray 

Nataon’ny Filoha Russell M. Nelson
Filohan’ Ny Fiangonan’i Jesoa Kristy ho  
an’ny Olomasin’ny Andro Farany

Tena miavaka sy mahafinaritra tokoa 
ity fivoriana ity! Misaotra anareo ry 
Laudy sy Enzo malala. Ianareo dia 
nisolo tena tsara mihitsy ireo zatovo-
vavy sy zatovolahin’ny Fiangonana 
izay tena mahatalanjona.

Ry rahalahy sy anabavy malalako, 
nahare betsaka momba ny Famerenana 
amin’ny laoniny ny Fiangonana isika 
androany—dia ilay Fiangonana natsan-
gan’ny Mpamonjy Jesoa Kristy tamin’ 
Izy nanompo tety an- tany mihitsy iza-
ny. Izany Famerenana amin’ny laoniny 
izany dia nanomboka 200 taona katro-
ka amin’ity lohataona ity raha niseho 
tamin’ilay zatovo Joseph Smith Andria-
manitra Ray sy i Jesoa Kristy Zanany.

Folo taona taorian’io fahitana 
miavaka io dia nantsoina ny Mpa-
minany Joseph Smith sy olona dimy 
hafa ho mpikambana mpanorina 
ny Fiangonan’ny Tompo naverina 
tamin’ny laoniny.

Avy amin’io andian’olona vitsy 
nivory tamin’ny 6 aprily 1830 io no 
niavian’ny fikambanana maneran- tany 
izay misy mpikambana mihoatra ny 16 
tapitrisa. Ny soa vitan’ity Fiangonana ity 
manerana izao tontolo izao mba ham-
pihenana ny fijalian’ny zanak’olombe-
lona ary hanomezana fankaherezana 
dia tsy zoviana amin’ny maro. Saingy 

Manokatra ny Lanitra mba 
hahazoana fanampiana
Fa aoka kosa hampihatra ny finoantsika  
ny Tompo Jesoa Kristy isika!

Kristy naverina tamin’ny laoniny isika 
dia mifaly amin’ny fomba nihitaran’ny 
Fiangonana, tao anatin’ny androm- 
piainan’ireo mpikambana velona ao 
aminy, niainga tamin’ireo mpiangona 
teo an- toerana tany amin’ireo faritra 
feno tendrombohitra tany andrefa-
na ka lasa hoe ny ankamaroan’ireo 
mpikambana 16 tapitrisa mahery 
ao aminy no monina any amin’ny 
firenena hafa ankoatra an’i Etazonia. 
Tsapantsika avy amin’io fitomboana 
io fa mitombo ny fahafahan’ny Fian-
gonana manampy ny mpikambana 
ao aminy. Isika dia manampy amin’ny 
fitandremana ny didy, amin’ny fana-
tanterahana ireo andraikitra hitory ny 
filazantsara naverina tamin’ny laoni-
ny, amin’ny fanangonana an’i Isiraely, 
ary amin’ny fananganana tempoly 
manerana izao tontolo izao.

Tarihin’ny mpaminany iray isika, 
dia ny Filoha Russell M. Nelson, izay 
nampiasain’ny Tompo ny fitarihany 
mba hanatratrarana ny fivoarana izay 
tsapantsika nandritra ireo roa taona 
mahery izay nitarihany. Ankehitriny 
dia fitahiana ho antsika ny hihaino 
ny Filoha Nelson, izay hampianatra 
antsika ny fomba hampitomboana ny 
fivoarantsika ato amin’ity Fiangonan’i 
Jesoa Kristy naverina tamin’ny laoniny 
ity mandritra izao fotoan- tsarotra izao.

Ijoroako ho vavolombelona ny 
fahamarinan’ireo zavatra ireo ary 
manatevin- daharana anareo aho 
amin’ny fivavahana ho an’ny mpa-
minanintsika izay hiteny amintsika 
manaraka eo, amin’ny anaran’i Jesoa 
Kristy, amena. ◼

amin’ilay zavatra iray hafa izay ho 
ambarako anio hariva.

Ankehitriny ireo mpitarika sy 
departemantan’ny Fiangonana, sy ireo 
rantsa- mangaika, ary mpikambana an- 
tapitrisany—sy ny olona hafa koa—
dia mampiasa ny anarana marin’ny 
Fiangonana. Nasiam- panitsiana ny 
torolalana ôfisialy ilazana ny Fian-
gonana. Ny tranonkala voalohan’-
ny Fiangonana amin’izao dia ny 
ChurchofJesusChrist.org. Nohavaozina 
ireo adiresy mailaka, sy anarana tra-
nonkala, ary fantsom- pifandraisana ao 
amin’ireo tambazotran- tserasera. Ny 
amboaram- peo malalantsika amin’izao 
dia “Ny Amboaram- peon’ny Taberna-
kely avy eto Temple Square.”

Nanatontosa ireo ezaka goavana 
ireo isika satria rehefa manaisotra ny 
anaran’ny Tompo amin’ny anaran’ny 
Fiangonany isika, dia manaisotra Azy 
tsy nahy amin’ny ivon’ny fifanto-
han’ny fitsaohantsika sy ny fiainan-
tsika. Rehefa mandray ny anaran’ny 

Mpamonjy eo amintsika amin’ny ala-
lan’ny batisa isika dia manolo- tena ny 
ho vavolombelona, amin’ny alalan’ny 
tenintsika, sy ny eritreritsika, ary ny 
zavatra ataontsika fa i Jesoa no Kristy.4

Tany aloha aho dia nampanante-
na anareo fa raha toa isika “[m]anao 
ny tsara indrindra vitantsika mba 
hamerina amin’ny laoniny ny anarana 
marin’ny Fiangonan’ny Tompo”, dia 
“handrotsaka ny heriny sy ireo fitahia-
ny amin’ny lohan’ireo Olomasin’ny 
Andro Farany toy izay mbola tsy fahi-
tantsika” Izy.5 Mbola manavao izany 
fampanantenana izany aho anio.

Mba hanampiana antsika hahatsiaro 
Azy sy hamantarana Ny Fiangonan’i 
Jesoa Kristy ho an’ny Olomasin’ny 
Andro Farany ho ilay Fiangonan’ny 
Tompo, dia mahafaly anay ny mampa-
hafantatra marika famantarana iray izay 
haneho ny toeran’ i Jesoa Kristy amin’-
ny maha ivon’ny Fiangonany Azy.

Io marika famantarana io dia 
ahitana ny anaran’ny Fiangonana 

voarakitra ao anaty vato fehizoro. I 
Jesoa Kristy no fehizoro indrindra.6

Eo afovoan’ilay marika faman-
tarana dia misy fanehoana an’ilay 
sarivongana vita amin’ny marbra hoe 
Christus izay nataon’i Thorvaldsen. 
Izy io dia maneho ilay Tompo velona 
efa nitsangana tamin’ny maty manin-
jitra ny tanany mba handray ireo 
rehetra izay hanatona Azy.

Sary ohatra maneho izany fa mijoro 
eo ambanin’ny andohalambo i Jesoa 
Kristy. Ny andohalambo dia mam-
pahatsiahy antsika ny fivoahan’ilay 
Mpamonjy nitsangana tamin’ny maty 
avy tao am- pasana tamin’ny andro 
fahatelo taorian’ny Nanomboana Azy 
teo amin’ny hazofijaliana.

Ity marika famantarana ity dia tsy 
tokony ho zava- baovao amin’ny maro, 
satria efa ela isika no nampifandray ny 
filazantsara naverina tamin’ny laoniny 
tamin’ilay Kristy velona efa nitsangana 
tamin’ny maty.

Manomboka izao ity marika 
famantarana ity dia ho ampiasaina 
ho famantarana hita maso amin’i-
reo boky, sy vaovao, ary hetsika 
ôfisialin’ny Fiangonana.7 Hampaha-
tsiahy ny rehetra izany fa Fiango-
nan’ny Mpamonjy ity ary ny zavatra 
rehetra ataontsika amin’ny maha- 
mpikamban’ny Fiangonany antsika 
dia mifantoka amin’i Jesoa Kristy sy 
ny filazantsarany.

Ankehitriny ry rahalahiko sy 
anabaviko malala, Alahadin’ny 
Sampan- drofia rahampitso, araka 
ny nampianaran’ny Loholona Gong 
izany tamin’ny fomba mazava tokoa. 
Avy eo isika dia miditra amin’ilay 
herinandro miavaka izay ny Paska 
no faratampony. Amin’ny maha- 
mpanara- dia an’i Jesoa Kristy antsika, 
miaina amin’ny andro izay ikoronta-
nan’izao tontolo izao noho ny vala-
n’aretina COVID- 19, dia aoka isika tsy 
hiresaka momba an’i Kristy fotsiny na 
hitory an’i Kristy fotsiny na hampia-
sa marika famantarana maneho an’i 
Kristy fotsiny.

Fa aoka kosa hampihatra ny 
finoantsika ny Tompo Jesoa Kristy!

Araka ny fantatrareo dia mitandri-
na ny lalàn’ny fifadian- kanina indray 

mandeha isam- bolana ny mpikam-
ban’ny Fiangonana.

Efa nisy hatry ny ela ny fotopam-
pianaran’ny fifadian- kanina. Niai-
na izany ireo maherifo ao amin’ny 
Baiboly tany am- boalohany tany. I 
Mosesy, i Davida, i Ezra, i Nehemia, i 
Estera, i Isaia, i Daniela, i Joela, ary ny 
maro hafa dia nifady hanina na nitory 
ny fifadian- kanina.8 Nilaza ny Tompo 
tamin’ny alalan’ny zavatra nosoratan’i 
Isaia hoe: “Tsy izao va no fifadiana 
izay ankasitrahako: Dia ny hamaha ny 
famatoran’ny faharatsiana, sy hanabo-
raka ny fehin’ny zioga, sy handefa ny 
ampahoriana ho afaka?”9

Nananatra ireo Olomasina tao 
Korinto ny Apôstôly Paoly ny “ifa-
nekenareo [ny] andro hivavahana 
[sy hifadiana hanina].”10 Ny Mpa-
monjy mihitsy no nilaza fa misy 
zavatra sasany “tsy mivoaka raha 
tsy avoaka amin’ny fivavahana sy 
ny fifadian- kanina.”11

Nilaza aho vao tsy ela izay tao 
amin’ny horonan- tsary iray tao 
amin’ny tambazotra ifaneraserana hoe 
“amin’ny maha- mpitsabo sy mpandidy 
ahy, dia hajaiko fatratra ireo matihani-
na amin’ny fitsaboana sy ireo mpahay 
siansa ary ireo rehetra izay miasa tsy 
ankiato mba hampihenana ny fihana-
ky ny COVID- 19.”12

Ankehitriny kosa amin’ny maha- 
Filohan’ Ny Fiangonan’i Jesoa Kristy 
ho an’ny Olomasin’ny Andro Farany 
sy Apôstôlin’i Jesoa Kristy ahy dia fan-
tatro fa Andriamanitra dia “[manana] 
ny hery rehetra, ny fahendrena rehe-
tra ary ny fahazavan- tsaina rehetra; 

azony ny zava- drehetra, ary feno 
famindram- po Izy, eny ho famonje-
na ireo izay te hibebaka sy hino ny 
anarany.”13

Noho izany, mandritra ny fotoan’ny 
hakiviana lalina, toy ny rehefa mihanaka 
maneran- tany ny valan’aretina, dia ny 
zavatra tokony handeha ho azy indrin-
dra ho antsika dia ny miantso ny Rain-
tsika any An- danitra sy ny Zanany—ilay 
Tompo Mpanasitrana—mba hampi-
seho ny herin’ Izy ireo mahatalanjona 
hitahiana ny vahoakan’ny tany.

Tao amin’ny hafatro tamin’ny 
alalan’ny horonan- tsary dia nanasa ny 
rehetra aho hiombona amin’ny fifadian- 
kanina tamin’ny alahady 29 martsa 
2020. Maro taminareo no mety nahita 
ilay horonan- tsary ary niombona tao 
amin’ny fifadian- kanina. Mety tsy nanao 
izany ny sasany. Amin’izao isika dia 
mbola mila ny fanampian’ny lanitra.

Koa anio alina ry rahalahy sy 
anabavy, ao anatin’ny fanahin’ireo 
zanakalahin’i Môzià, izay nanokan- tena 
ho amin’ny fivavahana sy ny fifadian- 
kanina fatratra,14 ary ao anatin’ny fihao-
namben’ny Fiangonana maneran- tany 
aprily 2020 tanterahantsika, dia manao 
antso avo ny hanaovana fifadian- 
kanina maneran- tany iray hafa indray 
aho. Ho an’ireo rehetra izay mamela 
ny hanaovana izany ny fahasalamany, 
dia aoka isika hifady hanina, sy hivava-
ka, ary hampiray ny finoantsika indray. 
Aoka isika hitalaho amim- bavaka mba 
hahazoana fitsaharana amin’izao vala-
n’areti- mifindra maneran- tany izao.

Manasa ny rehetra aho, isan’izany 
ireo izay tsy mitovy finoana amintsi-

ka, hifady hanina 
sy hivavaka amin’-
ny Zoma Masina 
faha- 10 aprily ny 
mba hahafahana 
mifehy ilay areti- 
mifindra amin’izao, 
ny mba hiarovana 
ireo izay misahana 
ny fitsaboana, ny 
mba hampatanjaha-
na ny toe- karena, 
ary ny mba hive-
renan’ny fiainana 
amin’ny laoniny.

Ahoana no fomba hifadiana 
hanina? Sakafo in- droa misesy na 
mandritra ny 24 ora no mahazatra. 
Saingy ianao no misafidy izay azo 
faritana hoe fahafoizan- tena ho anao 
manokana, raha mahatsiaro ny sorona 
faratampony nataon’ny Mpamonjy ho 
anao. Aoka isika hiray hina hitalaho 
fahasitranana manerana an’izao ton-
tolo izao.

Ny Zoma Masina no andro tena 
tsara hihainoan’ny Raintsika any 
An- danitra sy ny Zanany antsika!

Ry rahalahy sy anabavy malalako 
isany, maneho ny fitiavako lalina ho 
anareo aho, miaraka amin’ny fijoroa-
ko ho vavolombelona ny amin’ny 
maha avy amin’ Andriamanitra ny asa 
izay irotsahantsika. Ity no Fiangonan’i 
Jesoa Kristy ho an’ny Olomasin’ny 
Andro Farany. Izy no mitarika izany 
ary mitantana izay rehetra ataontsika. 
Fantatro fa hamaly ny fitalahoan’ny 
vahoakany Izy. Izany no hijoroako ho 
vavolombelona amin’ny anarana masi-
n’i Jesoa Kristy, amena. ◼

rehetra izy ireo dia nilazalaza mialoha, 
nanonofy, namisavisa, ary naminany 
ny hoavin’ny fanjakan’ Andriamanitra 
ety an- tany, izay nantsoin’i Isaia hoe 
“zava- mahagaga sy mahatalanjona.”2

Ireo faminaniana izay tanteraka 
tamin’ny alalan’ny Famerenana 
amin’ny laoniny ny fahafenoan’ny 
filazantsaran’i Jesoa Kristy, isan’izany 
Ny Fiangonan’i Jesoa Kristy ho an’ny 
Olomasin’ny Andro Farany, dia betsa-
ka. Anio anefa dia vitsivitsy amin’ireo 
ankafiziko indrindra ihany no hason-
gadiko. Izy ireo dia nampianarin’ireo 
mpampianatra malalako tao amin’ny 
Kilonga ary teo an- tongotry ny reniko 
izay anjely fakan- tahaka.

I Daniela, ilay tsy nety lanin’ny 
liona noho ny finoany an’i Jesoa Kristy 
Tompo sy ny fanampian’ireo anjely 
mpanompon’ Andriamanitra, dia ani-
san’ireo izay nahita ny androntsika tao 
anaty fahitana. Raha nanome ny hevitry 
ny nofin’i Nebokadnezara Mpanjaka 
Babyloniana i Daniela dia naminany fa 
ny Fiangonan’ny Tompo dia hitsangana 
amin’ny andro farany toy ny vato kely 
iray “nendahana tamin’ny tendrombo-
hitra, nefa tsy nendahan- tanana.”3 “Tsy 
nendahan- tanana,” izay midika hoe 
tamin’ny alalan’ny fandraisana anja-
ran’ Andriamanitra, no hitomboan’ny 
Fiangonan’ny Tompo hatraiza hatraiza 
mandra- pamenoany ny tany manonto-
lo ka “tsy ho rava mandrakizay . . . [fa] 
hitoetra mandrakizay [kosa].”4

Vavolombelona lehibe izany hoe eo 
am- pahatanterahana ny tenin’i Daniela 
raha mijery sy mihaino ny fihaonambe 
anio ireo mpikamban’ny Fiangonana 
manerana izao tontolo izao.

I Petera, ilay Apôstôly feno fano-
lorantena dia nanoritsoritra “andro 
fampodiana ny zavatra rehetra . . . 
hatramin’ny voalohany indrindra.”5 
Nanoratra ny Apôstôly Paoly fa amin’ny 
fahafenoan’ny fotoana dia “[hanangona] 
ny zavatra rehetra ho iray ao amin’i 
Kristy” Andriamanitra6, ka i “Kristy 
Jesosy no fehizoro indrindra.”7 Naha-
tsapa mafy an’ireo faminaniana ireo 
aho rehefa nandray anjara tamin’ny 
fanokanana ny Tempolin’i Rome, Italie. 
Tany avokoa ireo mpaminany sy apôs-
tôly rehetra, nijoro ho vavolombelona 
momba an’i Jesoa Kristy, ilay Mpana-
votra an’izao tontolo izao, tahaka ny 
nataon’i Petera sy i Paoly. Ny Fiango-
nana dia ohatra velona ny amin’izany 

Ry rahalahy sy anabaviko malala, voni-
nahitra ho ahy ny miresaka amin’izao 
fihaonamben’ny Fiangonana maneran- 
tany manan- tantara izao izay ankala-
zana ny Fahitana Voalohany nahitan’i 
Joseph Smith an’ Andriamanitra Ray sy i 
Jesoa Kristy Zanany, tao amin’ilay toera-
na izay tsy isalasalana fa Ala kely Masi-
na. Io fahitana io no nanokatra tamin’ny 
fomba mahatalanjona ny Famerenana 
amin’ny laoniny ny filazantsara sy izay 
tranga rehetra naterak’io, nanomboka 
tamin’ny Bokin’i Môrmôna ka hatra-
min’ny fiverenan’ny fahefana sy ny 
fanalahidin’ny fisoronana, ny fitsanga-
nan’ny Fiangonana marin’ny Tompo, 
ireo tempolin’ Andriamanitra, ary ireo 
mpaminany sy apôstôly izay mitarika 
ny asa amin’izao andro farany izao.

Araka ny lamina masina, ireo 
mpaminan’ Andriamanitra fahiny, 
rehefa nentanin’ny Fanahy Masina, 
dia naminany ny amin’ny Famerena-
na amin’ny laoniny sy izay hitranga 
amin’ny androntsika, dia ny fotoam- 
pitantanana farany sy ny fahafenoan’-
ny fotoam- pahasoavana izany. Izany 
asa izany mihitsy no “nanentana ny 
fanahin’” ireo mpahita tany aloha 
ireo.1 Nandritra ny vanim- potoana 

Fahatanterahan’ny 
faminaniana
Betsaka ireo faminaniana izay tanteraka tamin’ny 
alalan’ny Famerenana amin’ny laoniny ny 
fahafenoan’ny filazantsaran’i Jesoa Kristy.

Nataon’ny Loholona Ronald A. Rasband
Ao amin’ny Kôlejin’ny Apôstôly Roambinifolo

Fivoriana alahady maraina | 5 aprily 2020

Salt Lake Avaratra, Utah, Etazonia

fampodiana izany ry rahalahy sy anaba-
vy, ary ireo mpikambana ao amintsika 
dia vavolombelona an’ireo faminaniana 
masina natao efa ela be ireo.

I Josefa tany Egypta dia naminany fa 
amin’ny andro farany any dia “Mpahita 
iray no hatsangan’ny Tompo Andriama-
nitro, izay ho mpahita nofinidy ho an’ny 
nateraky ny kiboko.”8 “Satria hanao ny 
asa[n’ny Tompo] izy.”9 I Joseph Smith, 
ilay mpaminanin’ny Famerenana amin’-
ny laoniny, io mpahita io.

I Jaona Mpanambara dia naminany 
momba ny anjely iray avy amin’ilay Tsi-
toha izay hampiray singa manan- danja 
maro ao amin’ny Famerenana amin’ny 
laoniny araka ireto teny ireto: “Ary 
hitako fa, indro, nisy anjely iray koa 
nanidina teo afovoan’ny lanitra, nana-
na filazantsara mandrakizay hotorina 
amin’izay monina ambonin’ny tany sy 
amin’ny firenena sy ny fokom- pirenena 
sy ny samy hafa fiteny, ary ny olona 
rehetra.”10 I Môrônia io anjely io. Nahita 
ny androntsika izy, araka ny voaraki-
tra ao amin’ny Bokin’i Môrmôna. Tao 
anatin’ny fisehoana maro no nano-
manany an’i Joseph Smith ho amin’ny 
fanompoany, isan’izany ny fandikana 
ny Bokin’i Môrmôna: Testamenta iray 
hafa momba an’i Jesoa Kristy.

Nanambara mialoha mikasika ny 
androntsika ihany koa ny mpaminany 
hafa. I Malakia dia niresaka momba 
an’i Elia izay hampitodika “ny fon’ny 
ray ho amin’ny zanaka ary ny fon’ny 
zanaka ho amin’ny rainy.”11 Efa tonga 
i Elia ary vokatr’izany dia manana tem-
poly miisa 168 manenika ny tany isika 
ankehitriny. Ny tempoly tsirairay dia 
atao ho an’ny mpikambana mendrika 
manao fanekempihavanana masina 

ary mandray ôrdônansy feno fitahiana 
ho an’ny tenan’izy ireo sy ho an’ireo 
razamben’izy ireo efa nodimandry. Io 
asa masina voalazalazan’i Malakia io 
dia “fototry ny drafitry ny Mpahary ho 
an’ny anjara mandrakizain’ny zanany.”12

Miaina mandritra izany fotoana 
nambara mialoha izany isika; isika no 
vahoaka nasaina hialoha lalana ny 
Fiavian’i Jesoa Kristy fanindroany; isi-
ka no hanangona ireo zanak’ Andria-
manitra, ireo izay hihaino sy hanaiky 
ireo fahamarinana sy fanekempihava-
nana ary fampanantenan’ny filazan-
tsara mandrakizay. Io no antsoin’ny 
Filoha Nelson hoe ilay “fanamby 
lehibe indrindra, sy tanjona lehibe 
indrindra ary asa lehibe indrindra 
eto ambonin’ny tany ankehitriny”13 
Mijoro ho vavolombelona ny amin’iza-
ny fahagagana izany aho.

Araka ny iraka nampandraiketin’-
ny Filoha Russell M. Nelson ahy dia 
nanokana ny Tempolin’i Durban, 
Afrika Atsimo aho tamin’ny volana 
febroary tamin’ity taona ity. Andro 
tsy hohadinoiko mihitsy mandritra 
ny androm- piainako izany. Tafaraka 
tamina mpikambana maro aho, izay 
nandray ny filazantsara araka ny 
nambaran’i Jeremia efa ela mialoha 
manao hoe, “iray isan- tanàna . . . sy 
roa isam- pokony.”14 Ny fotopampia-
naran’i Jesoa Kristy dia mampiray 
hina antsika rehetra, maneran- tany, 
amin’ny maha- zanakalahy sy zana-
kavavin’ Andriamanitra antsika, 
amin’ny maha- mpiray tampo antsika 
ao amin’ny filazantsara. Na manao 
ahoana na manao ahoana endritsika 
na akanjo tafintsika dia vahoaka iray 
isika manana Ray any An- danitra izay 
ny drafiny hatrany am- boalohany ka 
hatramin’izao dia ny hahatafaray ny 
fianakaviany amin’ny alalan’ny fanao-
vana sy fitandremana ireo fanekempi-
havanana masin’ny tempoly.

Naminany tamina mpihazona fiso-
ronana vitsy an’isa nivory tao amin’-
ny tranon- tsekoly iray tao Kirtland 
Ohio tamin’ny 1834 ny Mpaminany 
Joseph Smith hoe: “Olona vitsy kely 
ao amin’ny fisoronana fotsiny no 
tazanareo eto anio hariva, kanefa 
ity Fiangonana ity dia hanenika an’i 

Amerika Avaratra sy Atsimo, hameno 
an’izao tontolo izao izy ity.”15

Tao anatin’ny taona maromaro tato 
hoato dia nitety an’izao tontolo izao 
aho hihaona amin’ireo mpikamban’-
ny Fiangonana. Ireo Rahalahiko ato 
amin’ny Kôlejin’ny Roambinifololahy 
dia nampandraiketina iraka sahala 
amin’izany koa. Kanefa iza no mba 
maharaka ny fandaharam- potoan’ny 
mpaminany malalantsika, Filoha 
Nelson, izay nandritra ireo taona roa 
voalohany naha- Filohan’ny Fiangona-
na azy dia nihaona tamin’ny Oloma-
sina tany amin’ny “firenena sy faritra 
Amerikanina miisa roa amby telopo-
lo”16 mba hijoro ho vavolombelona 
momba ilay Kristy velona.

Tsaroako ny nahazoako ny antsoko 
hanao asa fitoriana fony aho tovolahy. 
Naniry ny hanompo any Allemagne 
aho, tahaka an- draiko, sy ny rahala-
hiko, ary ny zaodahiko. Tsy niandry 
ny hahatongavan’ny hafa tao an- trano 
aho fa tonga dia nihazakazaka nanka-
ny amin’ny boaty fandraisan- taratasy 
ary nanokatra ilay valopy misy antso. 
Namaky aho hoe voantso ho any 
amin’ny Misiônan’ireo Fanjakana 
Atsinanana, izay tao amin’ny tanànan’i 
New York no nisy ny foibeny. Diso 
fanantanenana aho ka dia niditra tao 
an- trano ary nanokatra ny soratra 
masiko mba hahitana fampiononana. 
Nanomboka namaky tao amin’ny Foto-
pampianarana sy Fanekempihavanana 
aho: “Indro ka jereo, manana vahoaka 
betsaka Aho eto amin’ity toerana ity, 
eo amin’ny faritra manodidina; ary 
varavarana mahomby no hovohana 
eo amin’ny faritra manodidina amin’ity 
tany atsinanana ity.”17 Io faminaniana 
nomena ny Mpaminany Joseph Smith 
tamin’ny 1833 io dia fanambarana ho 
ahy. Fantatro tamin’izay fa nantsoina 
ho ao amin’ilay misiôna izay tena 
nilan’ny Tompo hanompoako mihitsy 
aho. Nampianatra ny Famerenana 
amin’ny laoniny aho sy ny fiantombo-
hany tamin’ny fomba mahatalanjona, 
raha niresaka tamin’i Joseph Smith ny 
Ray any An- danitra ka nanao hoe: “Ity 
no Zanako Malalako. Henoy Izy!”18

Manan- danja be amin’ny Fiangona-
na manontolo ilay faminanian’i Isaia, 

izay voaray teo amin’ny 700 taona 
mahery talohan’ny nahaterahan’i Jesoa 
Kristy: “Ary izao no ho tonga any 
am- parany: Ny tendrombohitra misy 
ny tranon’i Jehovah dia haorina eo an- 
tampon’ny tendrombohitra . . . Ary ny 
jentilisa rehetra hitanjozotra hankany.”19

Azoko sary an- tsaina anio ny 
mpikambana ato amintsika sy nama-
na an- tapitrisany manaraka ireo 
fivoriana amin’ny fomba elektrônika 
amin’ny alalan’ny fahitalavitra, na ny 
internet, na ireo fomba hafa. Eo am- 
pipetrahana isika toy ny hoe miaraka 
“eo an- tampon’ny tendrombohitra.”20 
I Brigham Young no nilaza ireo teny 
mifono faminaniana manao hoe “Ity 
ilay toerana.”21 Ireo Olomasina, izay 
razambeko mpamaky lay ny sasany 
tamin’izy ireo, dia niasa mba hano-
renana an’i Ziona tany amin’ireo 
Tendrombohitra Harambato “araka 
ny sitrapo sy fanirian’ilay mpandidy 
ireo firenena eto ambonin’ny tany.”22

Ankehitriny aho dia mijoro eo 
amin’ny tany masina izay nisarika 
mpitsidika an- tapitrisany. Tamin’ny 
2002 dia nandray ny Lalao Olaimpika 
amin’ny andro ririnina i Salt Lake 
City. Nihira nandritra ireo lanonana 
fanokafana ny Amboaram- peon’ny 
Tabernakely, ary ny Fiangonana dia 
nanolotra fampisehoana sy fandaha-
rana ho an’ireo vahiny sy mpandray 
anjara avy amin’ny firenena maro dia 
maro. Hotsaroako foana ny fahitana 
ny tempoly ao ambadik’ireo fampitana 
vaovao maneran- tany amin’ny alina.

Nandritra ny taona maro dia filo-
han’i Etazonia, mpanjaka, mpitsara, 
praiminisitra, masoivoho, ary manam- 
pahefana avy amin’ny firenena maro 
no tonga teto Salt Lake City ary nihao-
na tamin’ireo mpitarika antsika. Ny 
Filoha Nelson dia nandray ireo mpi-
tarika tao amin’ny National Associa-
tion for the Advancement of Colored 
People (Fikambanana nasionaly ho 
an’ny fampandrosoana ny olona samy 
hafa fihodirana), izay fikambanana eto 
Etazonia miady ho an’ny fampitovian- 
jo tsy misy fanavakavahana mifototra 
amin’ny fihodirana. Tsaroako aho nijo-
ro teo anilan’ireo namana sy mpitarika 
ireo raha nanao antso avo niaraka 

tamin’izy ireo ny Filoha Nelson mba 
hisian’ny “fifanajana sy firaisam- po 
kokoa eo amin’ny samy hafa fihodira-
na eto amin’izao tontolo izao.23

Mbola betsaka ihany koa no 
tonga tao amin’ny Temple Square 
niara- nivory tamin’ireo mpitarika ao 
amin’ny Fiangonana. Ohatra fotsiny, 
tamin’ny taon- dasa, raha tsy hitani-
sa afa- tsy vitsivitsy, dia nandray ny 
United Nations 68th Civil Society 
Conference isika (Fihaonamben’ny 
fiaraha- monina iraisam- pirenena 
faha- 68 an’ny Firenena Mikambana) 
isika, izay fivoriana iraisam- pirenena 
no sady vao sambany no notantera-
hina ivelan’ny tanànan’i New York. 
Nihaona tamin’ny Vietnam’s Com-
mittee for Religious Affairs (Kômity 
misahana ny raharaha ara- pivavahana 
any Vietnam) izahay, ary masoivoho 
avy any Cuba, Phillipines, Argentine, 
Roumanie, Soudan, Quatar, ary Arabie 
Saoudite. Noraisintsika ihany koa ny 
Sekretera Jeneralin’ny Fikambanam-
ben’ny Silamo maneran- tany.

Ny zavatra fariparitako eto dia ny 
fahatanterahan’ny faminanian’i Isaia 
hoe any amin’ny andro farany dia fire-
nena maro no hitanjozotra hankany 
amin’ny “tendrombohitra misy ny tra-
non’i Jehovah.”24 Ny tempoly lehiben’i 
Salt Lake dia mijoro eo afovoan’io haja 
sy voninahitra io.

Tsy ny endritany no nanintona ny 
olona, na dia tsara tarehy aza ilay toera-
na misy antsika; fa ny fototry ny fivava-
hana madio kosa izay miseho amin’ny 
alalan’ny fanahy, ny fivoarana, ny 
hatsaram- panahy, ary ny fahalalahan- 
tanan’ Ny Fiangonan’i Jesoa Kristy ho 
an’ny Olomasin’ny Andro Farany sy 
ny olona ao aminy; ny fitiavantsika 
tahaka ny itiavan’ Andriamanitra ary ny 
fanolorantenantsika ho amin’ny tanjona 
avo kokoa, izay nantsoin’i Joseph Smith 
hoe “ny fotokevitr’i Kristy.”25

Tsy fantatsika hoe oviana no hiveri-
na ny Mpamonjy saingy izao no zava-
tra fantatsika. Tsy maintsy miomana ao 
am- po sy ao an- tsaina isika, mendrika 
ny handray Azy ary mahatsapa fa voni-
nahitra ho antsika izany hoe mpandray 
anjara amin’ireo zavatra rehetra efa 
nambara mialoha efa ela tokoa.

Mijoro ho vavolombelona aho fa 
ny Filoha Russell M. Nelson no mpa-
minan’ny Tompo eto an- tany, ary eo 
anilany dia ahitana Apôstôly voan-
tson’ Andriamanitra, notohanana ho 
mpaminany sy mpahita ary mpanam-
bara. Ry rahalahy sy anabavy mala-
lako, mbola mitohy ny Famerenana 
amin’ny laoniny.

Faranako amin’ny faminaniana 
nataon’i Joseph Smith, teny izay ijo-
roako ho vavolombelona fa marina: 
“Tsy hisy tanan’ny ratsy fanahy afaka 
hanakana ny fandrosoan’ity asa ity; 
handrovitsihy ny fanenjehana, hanao 
tambabe ny mpihetraketraka, hanam-
batra hery ny tafika, hitatatata ny 
fanaratsiana, kanefa ny fahamarinan’ 
Andriamanitra dia handroso amim- 
pahasahiana sy amim- boninahitra ary 
tsy hiankina amin- javatra hafa, mandra-
panenik’izany ireo kaontinanta rehetra, 
hitsidihan’izany ny havoana rehetra, 
handalovany ny firenena rehetra, ary 
hikasihan’izany ny sofina rehetra, ka 
ho tanteraka ny tanjon’ Andriamanitra, 
ary hilaza ilay Jehovah Lehibe hoe vita 
ny asa.”26 Ijoroako ho vavolombelona 
fa eo am- pahatanterahana ireo famina-
nian’i Joseph Smith ireo.

Mampanantena aho fa raha mana-
raka ny torohevitra azo avy amin’ny 
fanentanam- panahy izay omen’ny 
mpaminany malalantsika, ny Filoha 
Russell M. Nelson, ireo mpanolotsainy, 
ireo Apôstôly, ary ireo mpitarika hafa 
ato amin’ny Fiangonana ianareo, ary 

hoe: “aoka ny fahazavanareo hami-
ratra eo anoloan’ity vahoaka ity mba 
hahazoany mahita ny asa soanareo 
sy hankalazany ny Rainareo izay any 
an- danitra.”1 Lasa tiako ilay teny hoe: 
“mba hahazoany mahita.” Fanasana 
tsotra sy mafonja avy amin’ny Tom-
po izany mba ho amin’ny nahim- po 
kokoa ny fanampiana ny hafa hahita 
ilay lalana mankany amin’i Kristy ka 
hanatonany an’i Kristy.

Fony aho 10 taona dia fahafaha-
na lehibe ho an’ny fianakavianay ny 
nampiantrano ny Loholona L. Tom 
Perry tao amin’ny Kôlejin’ny Apôstôly 
Roambinifolo nandritra ny iraka noton-
tosainy tao amin’ny tanàna nisy anay.

Nataon’i Bonnie H. Cordon
Filohan’ny Zatovovavy maneran- tany

Ranadahy sy rahavavy, notahiana sy 
nohavaozin’ny Fanahy izay tsapantsika 
nandritra ity fihaonambe ity ny fontsika.

Roanjato taona lasa izay no nisy 
andrim- pahazavana nitranga teo ami-
na zatovolahy iray tany an’alakely iray. 
Tao amin’izany fahazavana izany i 
Joseph Smith no nahita an’ Andriama-
nitra Ray sy i Jesoa Kristy, Zanakalahi-
ny. Nampisinda ny haizina ara- panahy 
izay nandrakotra ny tany ny fahazava-
n’Izy Ireo ary nampiseho an’i Joseph 
Smith sy antsika rehetra ny zavatra 
tokony hatao. Noho ilay fahazavana 
nambara tamin’io andro io dia afaka 
mandray ny fahafenoan’ireo fitahiana 
misy amin’ny alalan’ny Sorompanavo-
tana nataon’i Jesoa 
Kristy Mpamonjy 
antsika isika.

Noho ny Fame-
renana tamin’ny 
laoniny ny filazan-
tsarany dia afaka ny 
hofenoina amin’-
ny fahazavan’ny 
Mpamonjy antsika 
isika. Saingy tsy 
natao ho ahy sy 
ianao ihany izany 
fahazavana izany. 
Niantso antsika i 
Jesoa Kristy manao 

Mba hahazoany mahita
Mitadiava ary mivavaha mba hanana fahafahana 
hampamirapiratana ny fahazavanareo mba hahazoan’ny 
hafa mahita ny lalana mankany amin’i Jesoa Kristy.

raha mandinika tsara izay noso-
ratan’ireo mpaminany fahiny izay 
naminany momba ny androntsika dia 
ho heniky ny fanahy sy ny asan’ny 
Famerenana amin’ny laoniny lalina 
ao am- ponareo sy ao amin’ny fana-
hinareo. Mampanantena anareo aho 
fa hahita ny tanan’ Andriamanitra eo 
amin’ny fiainanareo ianareo, haheno 
ny bitsiny, ary hahatsapa ny fitiavany. 
Amin’ny anaran’i Jesoa Kristy, amim- 
pankasitrahana noho ny Famerenana 
amin’ny laoniny ny filazantsarany sy 
ny Fiangonany, ho porofon’ny fitiava-
ny tsy manam- paharoa, amena. ◼

Nony hariva ny andro dia nipetra-
ka tao amin’ny efitrano fandraisam- 
bahininay ny fianakavianay sy ry 
Perry mianakavy mba hankafy tarte 
aux pommes matsiro namboarin’ny 
reniko nandritra ny fitantaran’ny 
Loholona Perry tantara momba ireo 
Olomasina manerana izao tontolo 
izao. Tena nitolagaga aho.

Efa alina ny andro raha niantso 
ahy ho any an- dakozia ny reniko ka 
nanontany ahy tsotra hoe: “Bonnie a, 
nomenao hanina ve ny akoho?”

Niontan’ny alahelo ny foko; tsy 
namahana akoho aho. Tsy te- hiala teo 
anatrehan’ny Apôstôlin’ny Tompo aho 
ka nolazaiko hoe afaka mifady hanina 
mandra- paraina aloha ny akoho.

Tsy ankan- dahatra fa dia “tsia” 
no valin- tenin- dreniko. Tamin’izay 
indrindra no niditra ny lakozia ny 
Loholona Perry ary niteny tamim- 
pientanentanana tamin’ny feony man-
goboka hoe: “Reko hoe misy olona 
mila mamahana akoho? Afaka manam-
py anao ve izaho sy ny zanako lahy?”

Lasa hafaliana lehibe ho ahy ny 
namahana akoho! Nihazakazaka 
aho naka ilay jiro pika lehibe anay. 
Nientanentana ery aho nialoha lalana 
sady nitsambikimbikina erak’ilay lala- 
masaka mihazo ny toeram- piompiana 
akoho. Niaraka tamin’ilay jiro pika 
nisavilivily teny an- tanako, iny izahay 
namakivaky ny tanin- katsaka sy ny 
saham- barimbazaha.

Rehefa teo amin’ilay tatatra kely 
manapaka ny lalana dia nitsambiki-
na avy hatrany aho niampita toy ny 
fanaoko tamin’ireo alina imbetsaka 
teo aloha. Tsy tao an- tsaiko ny fikiri-
zan’ny Loholona Perry mba haharaka 
ny dia ao anaty haizina, amina lalana 
tsy fantatra. Tsy nanampy azy hahita 
ilay tatatra ny jiro pikako mikivilivily. 
Noho ny tsy fahampian’ny hazavana 
mba ahitana dia latsaka avy hatrany 
tanaty rano izy sady nidridridridry. 
Nikoropaka aho nitodika ka nahita 
ilay namako vaovao nanala ny tongo-
ny kotsan- drano tao amin’ilay tatatra 
sady nanifika ny rano hiala tamin’ilay 
kirarony hoditra matevina.

Nanampy ahy namahana akoho 
ny Loholona Perry niaraka tamin’ny 

kiraro kotsa sy vonton- drano. Rehefa 
vitanay ny asa dia tamim- pitiavana no 
nanoroany ahy hoe: “Bonnie a, mila 
mahita ny lalana aho. Ilaiko mba hani-
lo ny lalana itsahiko ny jiro.”

Narehitro ny jiroko fa tsy tamin’ny 
fomba izay ho nanampy ny Loholo-
na Perry. Noho ny fahafantarana fa 
nila ilay jiroko izy mba hahafahany 
mamakivaky tsara ilay lalana dia 
nafantoko teo amin’ny faritra mano-
loana ny tongony mamindra izany ka 
afaka niverina tany an- trano tamim- 
pitokiana izahay.

Ry anadahy sy rahavavy mala-
lako, aman- taona no efa nisaintsai-
nako momba ny fitsipika nianarako 
avy tamin’ny Loholona Perry. Ny 
fanasan’ny Tompo mba hamela ny 
fahazavantsika hamiratra dia tsy hoe 
mampikivilivily ny tara- pahazavana 
fotsiny sy manao izay hampazava 
kokoa izao tontolo izao fotsiny. Fa 
mampifantoka kosa ny fahazavantsika 
mba hahafahan’ny hafa mahita ny lala-
na mankany amin’i Kristy. Fanangona-
na an’i Isiraely eto amin’ity lafiny ilany 
amin’ny voaly ity izany, fanampiana 
ny hafa hahita ny dingana hirosoana 
manaraka amin’ny alalan’ny fanaova-
na fanekempihavanana masina amin’ 
Andriamanitra sy fitandremana izany.2

Nijoro ho vavolombelona ny 
Mpamonjy manao hoe: “Indro Izaho 
no fahazavana; efa nanome ohatra ho 
anareo Aho.”3 Handeha hojerentsika 
ny iray amin’ireo ohatra nomeny.

Ilay vehivavy teo am- patsakana dia 
Samaritana izay tsy nahalala an’i Jesoa 
Kristy ary noraisin’ny rehetra ho olona 
fanilika teo amin’ny fiaraha- monina 
nisy azy ihany. Tafahaona taminy i 
Jesoa ka nanomboka resaka. Resaka 
rano no noresahany taminy. Avy eo 
dia nosarihany tamina fahatakarana 
misimisy kokoa izy raha nanambara 
ny Tenany ho ny “rano velona.”4

Fantatr’i Kristy tamim- pamindram- 
po izy sy ny zavatra nilainy. Nihaona 
tamin’ilay vehivavy teo amin’ny 
toerana nisy azy Izy ary nanomboka 
niresaka momba ny zavatra nahazatra 
sy tsy zoviana taminy. Raha nijanona 
tamin’izay ny resak’izy ireo dia mety 
ho fihaonana tsara izany. Saingy tsy 

ho nitondra tamin’ny fankanesany 
tany an- tanàna izany mba hanambara 
hoe: “Handeha hizaha . . . : Izao anga-
ha no Kristy?”5 Lasa fantany tsikelikely 
tamin’ilay resadresaka i Jesoa Kristy 
ary na dia teo aza ny lasany, dia lasa 
ohatry ny loharanom- pahazavana ho 
an’ny hafa izy, nanazava ny lalana 
mba hahazoan’ny hafa mahita.6

Izao dia handeha isika hijery olona 
roa izay nanaraka ny ohatra nomen’ny 
Mpamonjy ny amin’ny famirapiratana 
ny fahazavana. Vao haingana i Kevin 
namako no nipetraka nisakafo teo 
akaikina talen’orinasa iray. Niasa saina 
momba ny zavatra horesahina mandri-
tra ny adiny roa izy. Fitaomam- panahy 
no narahin’i Kevin ka nanontany izy 
hoe: “Lazao ahy hoe ny mombamomba 
ny fianakavianareo. Avy aiza izy ireo?”

Zara raha hain’ilay rangahy ny 
momba ny firazanany ka navoakan’i 
Kevin ny telefaoniny sady niteny hoe: 
“Manana application mampifandray 
ny olona amin’ny fianakaviany aho. 
‘Ndeha horejerentsika hoe inona no 
mety ho hitantsika.”

Taorian’ny resadresaka nahari-
tra ela dia nanontany toy izao ilay 

naman’i Kevin vaovao: “Nahoana no 
tena zava- dehibe tokoa amin’ny fian-
gonanareo ny fianakaviana?”

Namaly tsotra fotsiny i Kevin hoe: 
“Mino izahay fa mitohy ny fiainantsika 
aorian’ny hahafantesantsika. Raha toa 
ka tadiavintsika ireo razambetsika ary 
entintsika any amin’ny toerana masina 
iray antsoina hoe tempoly ny anaran’i-
zy ireo, dia azontsika atao ny ôrdônan-
sin’ny fanambadiana izay mampiray 
mandrakizay ny fianakaviantsika na 
dia aorian’ny fahafatesana aza.”7

Tamin’ny zavatra niraisan’izy sy 
ilay namany vaovao no nanombohan’i 
Kevin ny resany. Avy eo dia nahita 
fomba hijoroana ho vavolombelona 
ny amin’ny fahazavana sy ny fitiavan’-
ny Mpamonjy izy.

Ny tantara faharoa dia momba an’i 
Ella, mpilalao baskety any amin’ny 
oniversite iray. Ny ohatra nasehony 
dia niantomboka tamin’ny fotoana 
nahatongavan’ny antsony ho amin’ny 
fitoriana filazantsara raha mbola tany 
am- pianarana izy. Nisafidy ny hano-
katra ilay taratasy fiantsoana azy teo 
anoloan’ny ekipany izy. Saika ho tsy 
misy na inona na inona fantatr’izy ireo 

momba ny Fiangonan’i Jesoa Kristy 
ary tsy takatr’izy ireo ny fanirian’i 
Ella hitory ny filazantsara. Nivavaka 
imbetsaka izy mba hahalala ny fomba 
hanazavana ny fiantsoana azy hitory 
filazantsara amin’ny fomba izay haha-
tsapan’ireo mpiray ekipa taminy ny 
Fanahy. Inona no valiny?

“Nanao PowerPoint aho,” hoy i Ella, 
“satria tiako ny misintona ny fifanto-
han’ny hafa.” Notantarainy azy ireo ny 
mety hahafahan’ny olona iray manom-
po amin’ny iray amin’ireo misiôna 
mihoatra ny 400 sy ny mety hianarana 
fiteny hafa. Nambarany fa an’arivony 
maro ireo misiônera efa manompo. 
Nofaranan’i Ella tamin’ny sarin’ny Mpa-
monjy sy ity fijoroana ho vavolombelo-
na fohy ity hoe: “Iray amin’ireo zavatra 
manan- danja indrindra eo amin’ny 
fiainako ny baskety. Nandehandeha 
manerana ny firenena aho ary nandao 
ny fianakaviako mba hilalao ho an’ity 
mpanazatra ity sy miaraka amin’ity eki-
pa ity. Ny hany zavatra roa hafa manan- 
danja amiko ankoatra ny baskety dia 
ny finoako sy ny fianakaviako.”8

Raha sendra mieritreritra ianareo 
hoe: “Takamoa 1.000- watts ireo, fa 
izaho kosa 20- watts,” dia tsarovy fa 
nijoro ho vavolombelona ny Mpa-
monjy hoe, “Izaho no fahazavana izay 
haingainareo ambony.”9 Ampahatsia-
hiviny antsika fa Izy no hitondra ny 
fahazavana raha mampitodika fotsiny 
ny hafa any Aminy isika.

Manana fahazavana ampy hoza-
raina izaho sy ianao amin’izao 
ankehitriny izao. Afaka manazava ny 
dingana manaraka isika mba hanam-
piana olona iray hanatona kokoa an’i 
Jesoa Kristy, ary avy eo ny dingana 
manaraka sy izay aorian’izay.

Manontania tena hoe: “Iza no mila 
ny fahazavana anananao mba hahita-
ny ny lalana tokony alehany kanefa 
tsy mahita izany?”

Ry namako malala, nahoana no 
tena manan- danja ny fampamira-
piratana ny fahazavantsika? Nilaza 
tamintsika ny Tompo fa “mbola misy 
maro eto an- tany . . . tsy hahita ny 
fahamarinana noho ny tsy fahafantara-
ny izay ahitana izany fotsiny.”10 Afaka 
manampy isika. Afaka mampamiratra 

ny fahazavantsika amin’ny nahim- po 
isika mba hahazoan’ny hafa mahita. 
Afaka manao fanasana isika.11 Afa-
ka miara- dia amin’ireo izay manao 
dingana miroso mankany amin’ny 
Mpamonjy isika na mampiahotra toy 
ny ahoana aza izany dingana izany. 
Afaka manangona an’i Isiraely isika.

Mijoro ho vavolombelona aho 
fa ny Tompo dia hampahery vaika 
ny ezaka madinika rehetra. Hilaza 
amintsika izay tokony holaizana sy 
hatao ny Fanahy Masina. Ny fiezahana 
toy izany dia mety hila antsika hanao 
zavatra mety tsy hampahazo aina 
antsika kanefa afaka matoky isika fa 
ny Tompo dia hanampy antsika ham-
pamiratra ny fahazavantsika.

Tena feno fankasitrahana aho 
noho ny fahazavan’ny Mpamonjy izay 
manohy mitarika ity Fiangonana ity 
amin’ny alalan’ny fanambarana.

Manasa antsika rehetra aho mba 
hanaraka ny ohatra nomen’i Jesoa 
Kristy sy hijery amim- pangorahana 
ireo manodidina antsika. Mitadiava 
ary mivavaha mba hanana fahafahana 
hampamirapiratana ny fahazavanareo 
mba hahazoan’ny hafa mahita ny lalana 
mankany amin’i Jesoa Kristy. Lehibe ny 
fampanantenana nomeny: “Izay mana-
raka Ahy tsy mba handeha amin’ny 
maizina, fa hanana ny fahazavan’ai-
na.”12 Mijoro ho vavolombelona aho fa 
ny Mpamonjy antsika, Jesoa Kristy, no 
lalana, fahamarinana, sy fiainana, ary 
fitiavana ho an’izao tontolo izao. Amin’-
ny anaran’i Jesoa Kristy, amena. ◼

takona tao ambadiky ny fahadisoana 
sy ny tsy fahatakarana. Raha indrami-
ko ny tenin’i William Ellery Channing, 
olo- malaza ara- pivavahana tamin’i-
zany andro izany, dia ho nitady ny 
“toetra maha- ray an’ Andriamanitra” 
izahay izay nosokajian’i Channing 
ho “ny fotopampianarana lehibe 
indrindran’ny Kristiana.”1 Ny foto-
pampianarana toy izany dia handray 
an’ Andriamanitra ho toy ny Ray any 
An- danitra mpitsinjo, fa tsy mpitsa-
ra masiaka mpanome sazy an’izay 
manao ny tsy mety na toy ny tompon- 
tany tsy eo mihitsy ka tsy mba mitsi-
dika ny tany amidiny na ampanofainy 
satria sahirana amin- javatra hafa.

Eny, ny ho fanantenanay tamin’ny 
1820 dia ny hitady an’ Andriamanitra, 
izay miresaka sy mitarika malalaka 
amin’izao fotoana izao tahaka ny 
nataony tamin’ny lasa, dia ilay tena 
Ray amin’ny hevitra feno fitiavana 
indrindra izay fonosin’izany teny izany. 
Mazava ho azy fa tsy ho mpanao didy 
jadona tsy misy indra fo izay nisafidy 
olom- bitsy mialoha mba hahazo ny 
famonjena ary avy eo dia haniboka ny 
fianakaviamben’ny olona sisa ho any 
amin’ny fahaverezana Izy. Tsia, Izy no 
ilay isaky ny manao zavatra, amin’ny 
alalan’ny teny masina ambarany, dia 
“ho tombontsoan’izao tontolo izao; 
satria tia izao tontolo izao Izy”2 sy 
ny mponina rehetra eo aminy. Izany 
fitiavana izany no ho tena antony nan-
defasany an’i Jesoa Kristy, ilay Zanani-
lahy Tokana, ho ety an- tany.3

Eto am- piresahana momba an’i 
Jesoa, raha niaina nandritra ireo taona 
voalohany tamin’ny taonjato faha- 19 
izahay dia ho hitanay sady hampata-
hotra fa nanomboka nahazo vahana 
teo amin’ny Kristiana ny fisalasala-
na mikasika ny maha- tena nisy ny 
fiainan’ny Mpamonjy sy ny Fitsanga-
nany tamin’ny maty. Noho izany dia 
mety ho nanantena porofo hitranga 
eo amin’izao tontolo izao manontolo 
izahay izay hanamafy ny tenivavo-
lombelon’ny Baiboly fa i Jesoa no 
Kristy, ilay Zanakalahy ara- bakitenin’ 
Andriamanitra, ny Alfa sy Omega, ary 
ilay hany Mpamonjy izay ho fanta-
tra eto amin’ity izao tontolo izao ity. 

amin’ny laoniny ny filazantsaran’i 
Jesoa Kristy. Noraisainay sy Rahavavy 
Holland tamim- pahamatorana izany 
fanasana mifono faminaniana izany. 
Nalainay sary an- tsaina hoe niaina 
tany amin’ny voalohandohan’ny taon-
jato faha- 19 tany izahay ary nandinika 
ireo antokom- pivavahana tamin’izany 
fotoana izany. Tao anatin’izany toe-
rana nalaina sary an- tsaina izany dia 
nanontany tena izahay hoe: “Inona no 
tsy ampy eto? Inona no rarintsika ho 
nananantsika? Inona no antenaintsi-
ka fa homen’ Andriamanitra noho ny 
faniriantsika ara- panahy?

Amin’ny lafiny iray dia nahatsika-
ritra izahay fa raha tamin’ny roanjato 
taona lasa dia ho tena nanantena 
famerenana amin’ny laoniny ny 
foto- kevitra marina kokoa momba an’ 
Andriamanitra mihoatra ny nanan’ny 
ankamaroan’ny olona tamin’izany 
andro izany izahay izay matetika toa 

Nataon’ny Loholona Jeffrey R. Holland
Ao amin’ny Kôlejin’ny Apôstôly Roambinifolo

Tamin’ny ôktôbra lasa teo ny Filoha 
Russell M. Nelson dia nanasa antsika 
mba hiomana ho amin’ity fihaonam-
ben’ny volana aprily 2020 ity amin’ny 
fanaovantsika tsirairay jery todika ny 
lasa amin’ny fombantsika manokana 
mba hahitana ny halehiben’ny tanan’ 
Andriamanitra tamin’ny famerenana 

Fanantenana 
mamirapiratra tonga 
lafatra
Satria ny famerenana amin’ny laoniny dia nanamafy 
ilay fahamarinana fototra hoe miasa eto amin’izao 
tontolo izao Andriamanitra, dia afaka manana 
fanantenana isika, ary tokony hanantena, na dia rehefa 
miatrika ireo zava- tsarotra tsy hay zakaina mihitsy aza.

Provo, Utah, Etazonia

Ho anisan’ny fanantenanay lehibe 
indrindra ny hivoahan’ny porofo hafa 
ara- tsoratra masina, zavatra izay afaka 
ny ho testamenta iray hafa momba 
an’i Jesoa Kristy, izay hampivelatra sy 
hampitombo ny fahalalanay momba 
ny fahaterahany mahagaga, ny asa 
fanompoana mahatalanjona nataony, 
ny sorompanavotany, ary ny Fitsan-
ganany tamin’ny maty be voninahitra. 
Tena “fahamarinana . . . [naidina] avy 
any an- danitra; . . . [sy] marina . . . 
[nalefa] avy eto an- tany”4 tokoa ny 
antontan- taratasy toy izany.

Raha nandinika ny tontolo kristia-
nina tamin’izany andro izany izahay 
dia ho nanantena izahay ny hahi-
ta olona nahazo lalana avy tamin’ 
Andriamanitra, manana ny fahefan’ny 
fisoronana izay afaka manao batisa 
anay, sy manome ny fanomezan’ny 
Fanahy Masina, ary manatanteraka 
ireo ôrdônansy rehetran’ny filazan-
tsara izay ilaina amin’ny fisandratana. 
Raha tamin’ny 1820 dia ho nanantena 
izahay ny hahita ny fahatanterahan’i-
lay fampanantenana mahery vaika an’i 
Isaia sy i Mika ary ireo mpaminany 
hafa fahiny momba ny fiverenan’ilay 
tranon’ny Tompo be voninahitra.5 Ho 
faly ery izahay hahita ny voninahitry 
ny tempoly masina izay hitsangana 
indray, miaraka amin’ny Fanahy, ireo 
ôrdônansy, ny hery, ary ny fahefana 
hampianatra ireo fahamarinana man-
drakizay sy hanasitrana ireo ratran’ny 
tena manokana ary hampifamatotra 
ny fianakaviana ho mandrakizay. Ho 
notadiaviko hatraiza hatraiza ny olona 

nahazo lalana 
hilaza amiko sy i 
Patricia malalako fa 
ny fanambadianay 
tao anatin’izany 
toerana izany 
dia voafehy ho 
amin’izao fotoana 
izao sy ho amin’ny 
mandrakizay, ka 
tsy handre mihi-
tsy na ho voatery 
hiaritra ilay ozona 
hanalokaloka ny 
fiainanay manao 
hoe: “faty no isa-

rahana.” Fantatro fa “ao an- tranon’ny 
[Ray dia] misy fitoerana maro,”6 saingy 
amiko manokana, raha izaho no tsara 
vintana ka handova ny iray amin’ireo 
fitoerana tsara be ireo dia ho toy ny 
trano bongo izany amiko raha tsy 
miaraka mandova izany amiko i Pat sy 
ireo zanakay. Ary ny amin’ireo razam-
benay, izay niaina ary maty tsy nahare 
akory ny anaran’i Jesoa Kristy ny 
sasany tamin’izy ireo, dia ho nanan-
tena izahay ny hamerenana amin’ny 
laoniny izany foto- kevitry ny baiboly 
izay marina sy feno famindram- po 
izany, dia ilay fombafomban’ny velona 
izay manolotra ôrdônansin’ny famon-
jena eo amin’ny toeran’ireo havany 
efa maty.7 Tsy misy fombafomba 
azoko eritreretina ka haneho amim- 
boninahitra mihoatra izany ny fitia-
van’ny Ray be fitiavana iray ny zanany 
tsirairay eto an- tany na oviana na 
oviana fotoana niainany ary na taiza 
na taiza toerana nahafatesany.

Eny, azoko tohizana izany lisitry ny 
zavatra ho nantenainay tamin’ny 1820 
izany, fa angamba ny tena hafatra 
manan- danjan’ny 
Famerenana amin’ny 
laoniny dia hoe tsy ho 
zava- poana ny fanan-
tenana tahaka izany. 
Nanomboka tao ami-
n’ilay ala masina ka 
mitohy mandrak’anke-
hitriny dia nanomboka 
tanteraka ireo fani-
riana ireo, araka ny 
nampianarin’i Paoly 

Apôstôly sy ny hafa hoe, tena vatofan-
tsika ho an’ny fanahin’ny olona, azo 
antoka sy mifototra tsara.8 Ny zavatra 
izay nantenaina fotsiny fahiny dia lasa 
tantara ankehitriny.

Izany no mahatonga antsika manao 
jery todika ny 200 taona nanaovan’ 
Andriamanitra soa ho an’izao tontolo 
izao. Fa inona ary no antenaintsi-
ka hitranga amin’ny ho avy? Mbola 
manana fanantenana izay mbola tsy 
tanteraka isika. Amin’izao fotoana ire-
sahantsika izao dia mifarimbona miady 
amin’ny COVID- 19 isika, fampahatsiahi-
vana miezinezina fa tsimok’aretina iray9 
izay kely avo 1000 heny noho ny voam- 
pasika iray10 dia afaka mampitolefika 
ny mponina rehetra sy ny toe- karena 
maneran- tany. Mivavaka ho an’ireo izay 
namoy ireo olon- tiany tamin’ity vala-
n’aretina maoderina ity izahay, ary ho 
an’ireo izay voan’izany amin’izao fotoa-
na izao ihany koa na tandindomin- doza 
ho voan’izany. Mazava ho azy fa miva-
vaka ho an’ireo izay manolotra fikara-
karana ara- pahasalamana lehibe tokoa 
izahay. Rehefa maharesy izany isika, ary 
tsy maintsy ho resintsika izany, dia enga 
anieisika hanana fanoloran- tena mitovy 
lanja eo amin’ny fanafahana izao 
tontolo izao amin’ny tsimok’aretin’ny 
hanoanana, ny fanafahana ny fiaraha- 
monina sy firenena amin’ny tsimok-
’aretin’ny fahantrana. Enga anie isika 
hanantena sekoly izay ampianarana ny 
mpianatra fa tsy hoe hampihorohoro 
azy ireo sao voatifitra, ary hanantena 
ny fanomezam- pahasoavan’ny faha-
mendrehana manokana ho an’ny 
zanak’ Andriamanitra tsirairay izay tsy 
voaloton’izao karazana fironan- tsaina 
ara- poko sy ara- pirazanana ary ara- 
pivavahana rehetra izao. Ny fototr’izany 

Taboão de Serra, São Paulo, Brésil

rehetra izany dia ilay fanantenantsika 
tsy an- kiato hanolo- tena bebe kokoa 
amin’ireo didy roa lehibe indrindra dia: 
ny mitia an’ Andriamanitra amin’ny 
fitandremana ny toroheviny sy hitia ny 
namantsika amin’ny alalan’ny fanehoa-
na hatsaram- panahy sy fangorahana, 
faharetana sy famelan- keloka.11 Ireo 
toromarika roa avy amin’ Andriamanitra 
ireo no mbola hany tena fanantena-
na ananantsika, ary mbola ho izany 
mandrakizay, amin’ny fanomezana ny 
zanantsika tontolo tsaratsara kokoa 
mihoatra izay efa fantany amin’izao.12

Ankoatra ny fananana ireo faniria-
na lehibe ireo dia maro amin’ireo izay 
mihaino androany no manana fanan-
tenana lalina manokana: fanantenana 
ny fivoaran’ny fiainam- panambadiana, 
na indraindray fanantenana hiroso 
ho amin’ny fanambadiana fotsiny, 
fanantenana ny handresy fiankinan- 
doha, fanantenana ny hiverenan’ny 
zanaka maditra iray, fanantenana ny 
hitsaharan’ny fanaintainana ara- batana 
sy ara- pihetseham- po maro karazana. 
Satria ny famerenana amin’ny laoniny 
dia nanamafy ilay fahamarinana foto-
tra hoe miasa eto amin’izao tontolo 
izao Andriamanitra, dia afaka manana 
fanantenana isika, ary tokony hanante-
na, na dia rehefa miatrika ireo zava- 
tsarotra tsy hay zakaina mihitsy aza. 
Izany no tian’ny soratra masina hola-
zaina rehefa afaka nanantena ihany i 
Abrahama na dia efa tsy nisy fanan-
tenana aza,13 izany hoe mbola afaka 
nino izy na dia efa tsy nisy antony 
tokony hinoana intsony aza, hoe afaka 
ny hanan- janaka izy sy i Sara na dia 
toa tsy ho mety mihitsy aza izany. Koa 
apetrako ary ny fanontaniana: “Raha 
toa ka ireo fanantenana maro be mety 
ho nananantsika tamin’ny 1820 ireo 
no nanomboka tanteraka tamin’ny 
tselatra hazavana masina iray tamin’ny 
zazalahy tsotra iray izay nandoha-
lika tao anaty alakely tany avaratr’i 
New York, dia nahoana isika no tsy 
hanantena fa ireo faniriantsika marina 
sy araka an’i Kristy dia ho valian’ilay 
Andriamanitry ny fanantenana amin’-
ny fomba mahatalanjona sy mahaga-
ga?” Mila mino isika rehetra fa izay 
irintsika ao anatin’ny fahamarinana dia 

afaka ny ho azontsika indray andro 
any na ahoana na ahoana.

Ry rahalahy sy anabavy, fantatsi-
ka ny sasany amin’ireo zavatra tsy 
ampy tamin’ny fivavahana tany am- 
piandohan’ny taonjato faha- 19. Ankoa-
tra izany dia mahafantatra zavatra 
banga amin’ny fivavahana ankehitriny 
isika izay mbola mamela ilay mosary 
sy fanantenana zavatra tsy tanteraka. 
Fantatsika fa ny ankamaroan’ireo tsy 
fahafaham- po ireo dia mitarika ny sasa-
ny hiala amin’ny antokom- pivavahana 
nentim- paharazana. Fantatsika ihany 
koa araka ny nosoratan’ny mpanora-
tra iray izay diso fanantenana ny hoe 
“mpitondra fivavahana maro [tamin’i-
zany andro izany] no toa tsy mahay” 
rehefa miresaka momba io karazana 
fitotonganana io, ka rehefa mamaly izy 
dia valiany amin’ny “sakafom- panahy 
izay heveriny fa mahasoa, zavatra atao 
tsy misy lanjany, lainga tsara lahatra, 
[na indraindray zavatra] tsy misy dikany 
akory,”14 ary izany rehetra izany dia 
amin’ny fotoana izay ilavan’izao ton-
tolo izao zavatra misimisy kokoa, izay 
tokony hanomezana zavatra betsaka 
kokoa ny taranaka vao misondrotra, 
ary raha tamin’ny andron’i Jesoa dia 
nanome betsaka kokoa Izy. Amin’ny 
maha- mpianatr’i Kristy antsika dia afaka 
ny hiavaka amin’ireo Isiraelita izay 
nitoloko hoe: “Maina ny taolanay, levo-
na ny fanantenanay”15 isika amin’izao. 
Eny tokoa, raha very fanantenana isika 
amin’ny farany dia ho very ny fananan-
tsika farany izay manohana antsika. Tao 
ambadiky ny varavaran’ny helo i Dante 
no nanoratra fampitandremana ho an’i-
reo rehetra izay mandalo ao amin’ilay 
tononkalony hoe Divina Commedia: 
“Aza manantena intsony,” hoy izy, “iana-
reo izay miditra ato.”16 Marina tokoa fa 
rehefa tsy misy intsony ny fanantenana 
dia ny afon’ilay helo izay mandrava ny 
lafiny rehetra sisa no eo.

Koa rehefa tapi- dalan- kaleha isika, 
araka ny voalazan’ilay fihirana hoe tsy 
misy fanantenana intsony,17 dia ani-
san’ny toetra tsara izay tena ilaintsika 
io fanomezana sarobidin’ny fanantena-
na io izay mifamatotra tsy afa- misaraka 
amin’ny finoantsika an’ Andriamanitra 
sy ny fiantrantsika ny hafa.

Amin’izao faha- 200 taona izao, 
rehefa manao jery todika isika mijery 
ny zavatra rehetra izay nomena antsika 
sy mifaly amin’ny fahatanterahan’ireo 
fanantenana maro be izay tanteraka, 
dia averiko lazaina ilay fahatsapan’ny 
rahavavy misiônera tafaverina iray izay 
nilaza taminay vao volana vitsy lasa 
tao Johannesburg hoe: “Efa lasa lavitra 
isika ka tokony handroso hatrany.”18

Raha lazaiko amin’ny fombako 
manokana ny fanaovam- beloma 
izay manentana fanahy indrindra ao 
amin’ny soratra masina dia hoy aho 
miaraka amin’i Nefia sy io rahavavy 
tanora io hoe:

“Ry rahalahiko [sy anabaviko] malala, 
rehefa [nandray ireo vokatra voalohan’-
ny famerenana amin’ny laoniny iana-
reo] dia mba te hanontany anareo aho 
raha toa ka efa vita ny zava- drehetra. 
Indro, lazaiko aminareo, Tsia. . . .

“. . . Tsy maintsy mibosesika han-
droso amin’ny fiorenana ao amin’i 
Kristy ianareo, amin’ny fanananareo 
fanantenana mamirapiratra sy lavo-
rary omban’ny fitiavana an’ Andria-
manitra sy ny olon- drehetra. . . . Raha 
[manao izany ianareo dia] . . . izao 
no lazain’ny Ray: Hahazo ny fiainana 
mandrakizay ianareo.”19

Manolotra fisaorana aho ry raha-
lahy sy anabaviko noho izay rehetra 
nomena antsika tamin’ity fotoampitan-
tanana farany sy lehibe indrindra ity, 
dia ny fotoampitantanan’ny filazantsa-
ran’i Jesoa Kristy tafaverina tamin’ny 
laoniny. Ireo fanomezam- pahasoavana 
sy fitahiana avy amin’izany filazan-
tsara izany dia zava- dehibe amiko, 
tena zava- dehibe, koa mba hisaorana 
ny Raiko any An- danitra noho izany 
rehetra izany dia manana “fampa-
nantenana tokony hotandremana, sy 
lalana lava tokony haleha mialoha 
ny handriako, lalana lava tokony 
haleha mialoha ny handriako”20 aho. 
Enga anie isika hibosesika handro-
so am- pitiavana ao am- pontsika, 
sady handeha amin’ny “fanantenana 
mamirapiratra”21 izay manazava ity 
lalana masina manomana antsika 
amin’ny hoavy ity izay efa nodiavin-
tsika nandritra 200 taona izao. Mijoro 
ho vavolombelona aho fa mbola ho 

no anarany.”3 Nampahafantatra an’i 
Joseph mikasika ny fiavian’ny Bokin’i 
Môrmôna izy.

Avy eo i Môrônia dia nilaza teny 
avy ao amin’ny bokin’i Malakia ao 
amin’ny Testamenta Taloha, fa nisy 
fahasamihafana kely amin’ny fiteny 
ampiasaina ao amin’ny Baiboly noso-
ratan’ny Mpanjaka James izany:

“Indro, hambarako aminareo 
ny Fisoronana amin’ny tanan’i Elia 
mpaminany, mialoha ny fiavian’ny 
andron’ny Tompo, andro lehibe sy 
mahatahotra. . . .

“Ary izy hamboly ao am- pon’ny 
zanaka ny fampanantenana natao 
tamin- drainy ary ny fon’ny zanaka 
dia hitodika amin- drainy. Fa raha tsy 
izany dia horavana tanteraka ny tany 
manontolo amin’ny fiaviany.”4

Ny tena manan- danja, dia nanom-
boka ny asa atao any amin’ny tempoly 
sy ny fanaovana tantaram- pianakaviana 

Nataon’ny Loholona David A. Bednar
Ao amin’ny Kôlejin’ny Apôstôly Roambinifolo

200 taona lasa izay tao amin’ilay ala-
kely masina, no nahitan’ny zatovolahy 
Joseph Smith sy niresahany tamin’ 
Andriamanitra ilay Ray Mandrakizay, 
sy i Jesoa Kristy Zanany Lahy. Nia-
naran’i Joseph avy tamin’Izy ireo ny 
toetra marin’ny Andriamanitra sy ny 
fanambarana mitohy satria io fahitana 
masina io no nisantatra ny “fitantana-
na ny fotoam- pahafenoana” amin’izao 
andro farany izao.”1

Tokony ho telo taona taty aoriana, 
ho valin’ny vavaka iray natao tamin- 
kitsimpo ny alin’ny 21 septambra 
1823, dia heniky ny hazavana ny 
efitrano fatorian’i Joseph mandra- 
pahatongan’izany ho “[n]azava bebe 
kokoa noho ny amin’ny mitataovovo-
nana.”2 Nisy olona niseho teo anilan’-
ny fandriany, niantso an’ilay zazalahy 
kely tamin’ny anarany ary nanam-
bara fa “iraka avy teo anatrehan’ 
Andriamanitra izy . . . ary i Môrônia 

“Aoka izany trano izany 
haorina ho an’ny anarako”
(Fotopampianarana sy  
Fanekempihavanana 124:40)

Ireo fanekempihavanana voaray sy ireo ôrdônansy 
notanterahina ao amin’ny tempoly dia ilaina 
ho an’ny fanamasinana ny fontsika sy ho an’ny 
fisandratan’ireo zanakalahy sy zanakavavin’ 
Andriamanitra amin’ny farany.

feno fahagagana sy ho heniky ny 
fitahiana toy ny taloha ny ho avy. 
Manana ny antony rehetra tokony 
hanantenana fitahiana isika, fitahiana 
lehibe mihoatra noho izay efa azon-
tsika satria asan’ilay Andriamanitra 
Tsitoha ity, Fiangonan’ny fanambara-
na mitohy ity, ity no filazantsaran’ny 
fahasoavana sy hatsaram- panahy tsy 
misy fetra an’i Kristy. Mijoro ho vavo-
lombelona ny amin’ireo fahamari-
nana ireo sy ny amin’ny maro be 
ankoatra izany aho amin’ny anaran’i 
Jesoa Kristy, amena. ◼

amin’izao andro farany izao ny fampia-
narana nomen’i Môrônia an’i Joseph 
Smith momba ny iraka nampanaovina 
an’i Elia ary nitana anjara asa fototra 
tamin’ny famerenana tamin’ny laoniny 
“ny zavatra rehetra, izay nampilazain’ 
Andriamanitra ny mpaminany masina 
hatramin’ny voalohany indrindra”.5

Mivavaka aho mba hahazo ny 
fanampian’ny Fanahy Masina eto am- 
piarahantsika mianatra momba ireo 
fanekempihavanana, ôrdônansy ary 
fitahiana izay afaka ny ho azontsika 
ao amin’ny tempolin’ Ny Fiangonan’i 
Jesoa Kristy ho an’ny Olomasin’ny 
Andro Farany.

Ny fiverenan’i Elia
Atomboko amin’ny fametrahana 

fanontaniana fototra iray: Nahoana 
no nanan- danja ny fiverenan’i Elia?

“[Ianarantsika avy amin’ireo 
fanambaran’ny andro farany fa i Elia 
no nihazona ny fahefana mamehy ao 
amin’ny Fisoronana Melkizedeka”6 ary 
“mpaminany farany nihazona izany 
talohan’ny fotoanan’i Jesoa Kristy.”7

Nanazava ny Mpaminany Joseph 
Smith fa “Ny fanahy sy ny fahefana ary 
ny antson’i Elia dia, ny hanana ny fahe-
fana hihazona ny fanalahidin’ny . . . 
fahafenoan’ny Fisoronana Melkize-
deka . . . ; ary ny . . . hahazo . . . ireo 
ôrdônansy rehetra izay an’ny fanjakan’ 
Andriamanitra, ka anisan’izany ny 
fampitodihana ny fon’ny ray amin’ny 
zanaka, ary ny fon’ny zanaka amin’ny 
ray, eny fa na ireo any an- danitra aza.”8

Io fahefana masin’ny famehezana 
io dia ilaina ka “na inona na inona 
fehezinao ety ambonin’ny tany dia 
hofehezina any an- danitra; ary na ino-
na na inona vahanao ety ambonin’ny 
tany dia hovahana any an- danitra.”9

Nanazava misimisy koa i Joseph 
hoe: “Ahoana no hamonjen’ Andria-
manitra ity taranaka ity? haniraka an’i 
Elia mpaminany Izy. . . . I Elia dia 
hanambara ireo fanekempihavanana 
mba hamehezana ny fon’ny ray ho 
amin’ny zanaka ary ny fon’ny zanaka 
ho amin’ny ray.”10

Niseho niaraka tamin’i Mosesy teo 
amin’ny Tendrombohitry ny Fiovan- 
tarehy i Elia ary nanome izany fahefana 

izany an’i Petera sy Jakoba ary i Jaona.11 
Niara- niseho ihany koa tamin’i Mosesy 
sy i Elià i Elia tamin’ny 3 aprily 1836, 
tao amin’ny Tempolin’i Kirtland ary 
nanolotra ireo fanalahidy ireo an’i 
Joseph Smith sy i Oliver Cowdery.12

Nilaina amin’ny fanomanana an’i-
zao tontolo izao ho amin’ny Fiavian’ny 
Mpamonjy Fanindroany ny famere-
nana amin’ny laoniny ny fahefan’ny 
famehezana izay nataon’i Elia tamin’ny 
1836 ary nampitsiry ny fahalianana 
mikasika ny fikarohana ny tantaram- 
pianakaviana izay tsy mitsaha- mitombo 
sy lasa miely maneran- tany.

Manova sy mampitodika  
ary manadio ny fo

Ny teny hoe fo dia ampiasaina 
mihoatra ny an’arivo ao amin’ireo 
soratra masina nankatoavina. Io teny 
tsotra kanefa manan- danja io dia 
matetika no ilazana ny zavatra tsa-
pan’ny olona iray ao anatiny. Ny fon-
tsika, ilay fitambaran’ny faniriantsika, 

ny fitiavantsika, ny fikasantsika, ny 
anton- javatra mampazoto antsika, ary 
ireo fihetsitsika, dia mamaritra hoe 
iza isika ary manoritra hoe ho lasa 
inona isika. Ary ny toetra mamaritra 
ny asan’ny Tompo dia ny manova 
sy mampitodika ary manadio ny fo 
amin’ny alalan’ireo fanekempihava-
nan’ny filazantsara sy ireo ôrdônan-
sin’ny fisoronana.

Tsy ny hananan’ny isam- batan’olona 
na ny fianakaviana traikefa tsy hay 
hadinoina ihany no antony hananga-
nantsika tempoly masina na ny hidi-
rantsika ao. Ireo fanekempihavanana 
voaray sy ireo ôrdônansy tanterahina 
ao amin’ny tempoly kosa dia ilaina ho 
an’ny fanamasinana ny fontsika sy ho 
an’ny fisandratan’ireo zanakalahy sy 
zanakavavin’ Andriamanitra amin’ny 
farany.

Ny fambolena ao am- pon’ny zana-
ka ireo fampanantenana natao tamin- 
drainy, anisan’izany i Abrahama, 
Isaka, ary Jakoba, ny fampitodihana 

ny fon’ny zanaka amin- drain’izy 
ireo, ny fanaovana fikarohana mom-
ba ny tantaram- pianakaviana, ary 
ny fanatanterahana ireo ôrdônansy 
isiloana tena ao amin’ny tempoly dia 
asa izay mitahy ny olona ao amin’ny 
lafy roan’ny voaly. Rehefa lasa mazoto 
mirotsaka ao amin’ity asa masina ity 
isika, dia mankatò ireo didy mba hitia 
sy hanompo an’ Andriamanitra sy 
ireo namantsika.13 Ary ny asa fanom-
poana tsy mila tambiny toy izany dia 
manampy antsika “hihaino Azy mari-
na”14 sy hanatona ny Mpamonjy.15

Ao amin’ny tempoly ihany, dia ny 
Tranon’ny Tompo, no handraisantsika 
ireo fanekempihavanana sy ôrdônan-
sin’ny fisoronana masina indrindra. Ny 
zavatra rehetra izay ianarana sy atao 
ao amin’ny tempoly dia manamafy ny 
maha- Andriamanitra an’i Jesoa Kristy 
sy ny anjara asa tanany ao amin’ilay 
drafitra lehiben’ny fahasambaran’ny 
Ray any An- danitra.

Avy ao anaty mankaty ivelany
Ny Filoha Ezra Taft Benson dia 

namariparitra lamina iray manan- danja 
izay ampiasain’ny Mpanavotra mba 
hanatanterahana “ny tsy fahafatesana 
sy fiainana mandrakizain’ny olona.”16 
Hoy Izy hoe: “Miasa avy ao anaty 
mankaty ivelany ny Tompo. Miasa avy 
aty ivelany mankao anaty izao tontolo 
izao. Manaisotra ny olona avy ao 
amin’ny toerana mahantra izao tontolo 
izao. Manaisotra ny toerana mahantra 
avy ao anatin’ny olona i Kristy ary avy 
eo dia manaisotra ny tenan’izy ireo 
avy ao amin’ny toerana mahantra izy 
ireo. Mamolavola ny olona amin’ny 
alalan’ny fanovana ny tontolo iainany 
izao tontolo izao. Manova ny olona i 
Kristy, ary ireo olona ireo no manova 
ny tontolo iainany avy eo. Mamolavola 
ny fitondrantenan’ny olombelona izao 
tontolo izao, fa afaka manova ny toe-
tran’ny olombelona kosa i Kristy.”17

Ireo fanekempihavanana sy ôrdô-
nansin’ny fisoronana dia tena ilaina 
ao anatin’ny fizotran’ny dingan’ny 
fahaterahana indray sy ny fiovana ara- 
panahy. Ireo no fitaovana izay iara-
han’ny Tompo miasa amin’ny tsirairay 
amintsika avy ao anaty mankaty 

ivelany. Ireo fanekempihavanana izay 
voatandrina mafy sy tsaroana lalanda-
va ary voasoratra “tamin’ny Fanahin’ 
Andriamanitra velona . . . teo amin’i-
zay vato fisaka nofo, dia ny fo”18 dia 
manolotra tanjona sy fananana fahato-
kiana fa hahazo fitahiana eto an- tany 
sy mandrakizay. Ireo ôrdônansy izay 
noraisina tamim- pahamendrehana sy 
tsaroana tsy tapaka dia manokatra ilay 
fantsona any an- danitra, ka amin’ny 
alalan’izany no ahafahan’ny herin’ny 
toetra araka an’ Andriamanitra mitosa-
ka eo amin’ny fiainantsika.

Tsy mankany amin’ny tempoly 
isika mba hiafina na hitsoaka ny 
faharatsian’izao tontolo izao. Fa 
mankany amin’ny tempoly kosa isika 
mba handresy ny tontolon’ny faha-
ratsiana. Rehefa manasa eo amin’ny 
fiainantsika ny “herin’ny toetra araka 
an’ Andriamanitra”19 isika amin’ny 
alalan’ny fandraisana ireo ôrdônan-
sin’ny fisoronana sy ny fanaovana sy 
fitandremana fanekempihavanana 
masina, dia mahazo tanjaka mihoatra 
izay ananantsika20 mba handresena ny 
fakam- panahy sy ny olana eto amin’-
ny fiainana an- tany ary hanaovana 
soa sy hahatongavana ho olona tsara.

Hiely ny lazan’ity trano ity
Ny tempoly voalohany tamin’ity 

fotoampitantanana ity dia naorina tao 
Kirtland Ohio ary notokanana tamin’-
ny 27 martsa 1836.

Tao anatina fanambarana izay 
nomena ny Mpaminany Joseph Smith 
herinandro taorian’ilay fanokanana 
dia nanambara ny Tompo hoe:

“Aoka ny fon’ny vahoakako rehetra 
hifaly, ny vahoakako izay efa nanorina 
ity trano ity tamin’ny heriny ho an’ny 
anarako. . . .

“Eny, ny fon’ny an’arivony sy ny 
an’alina dia hifaly fatratra tokoa noho 
ny fitahiana izay harotsaka sy ny 
fanafiana masina izay efa nanafiana 
ny mpanompoko tao amin’ity trano ity.

“Ary hiely any an- tany hafa ny 
lazan’ity trano ity; ary izany no fian-
dohan’ny fitahiana izay harotsaka eo 
ambonin’ny lohan’ny vahoakako.”21

Mba diniho ireo andian- teny hoe 
ny fon’ny an’arivony sy ny an’alina 

dia hifaly fatratra, sy ny hoe hiely 
any an- tany hafa ny lazan’ity trano 
ity. Fanambarana nampitolagaga ireo 
tamin’ny aprily 1836 raha tsy nanana 
afa- tsy mpikambana vitsy monja sy 
tempoly iray ny Fiangonana.

Amin’izao 2020 izao dia manana 
tempoly 168 miasa isika. Tempoly 
hafa fanampiny miisa sivy amby efa-
polo no eo andalam- panamboarana 
na efa nambara. Maro ireo tranon’i 
Jehovah eo an- dalam- panamboarana 
any amin’ireo “nosin- dranomasina”22 
sy ireo firenena izay noheverin’ny 
maro fa tsy hahazo tempoly mihitsy.

Ny fanatanterahana ny fanafiana 
masina ankehitriny dia atao amin’-
ny fiteny 88 ary mbola hisy amin’ny 
fiteny maro hafa fanampiny rehefa 
misy tempoly aorina mba hitahiana 
zanak’ Andriamanitra misimisy kokoa. 
Ao anatin’ireo 15 taona manaraka dia 
hitombo avo roa heny ny isan’ireo 
fiteny azo ampiasaina hanatanteraha-
na ireo ôrdônansin’ny tempoly.

Amin’ity taona ity isika dia hisan-
tatra ny hady fototra sy hanomboka 
ny fanamboarana tempoly 18. Mifa-
nohitra amin’izay, dia naharitra 150 
taona ny fananganana ireo tempoly 
18 voalohany, nanomboka tamin’ny 
fanorenana ny Fiangonana tamin’ny 
1830 ka hatramin’ny fanokanan’ny 
Filoha Spencer W. Kimball ny Tempo-
lin’i Tokyo Japon tamin’ny 1980.

Eritrereto ny hafainganan’ny 
asa atao any amin’ny tempoly izay 
nitranga nandritra ny fiainan’ny Filoha 
Russell M. Nelson fotsiny. Tamin’ny 
nahaterahan’ny Filoha Nelson ny 
9 septambra 1924 dia nanana tempoly 
enina niasa ny Fiangonana.

Rehefa notendrena ho Apôstôly 
izy tamin’ny 7 aprily 1984, 60 taona 
taty aoriana, dia tempoly 26 no niasa, 
izany hoe tempoly 20 amboniny tao 
anatin’ny 60 taona.

Rehefa notohanana ho Filohan’ny 
Fiangonana ny Filoha Nelson dia tem-
poly 159 no niasa, izany hoe tempoly 
133 amboniny tao anatin’ny 34 taona 
izay naha mpikambana azy tao amin’-
ny Kôlejin’ny Roambinifololahy.

Hatramin’ny naha- lasa azy ho 
Filohan’ny Fiangonana tamin’ny 

14 janoary 2018 dia efa nanambara 
tempoly vaovao 35 ny Filoha Nelson.

Enina amby sivifolo isan- jaton’ireo 
tempoly misy no efa natokana nandritra 
ny androm- piainan’ny Filoha Nelson. 
84 isan- jato no notokanana hatramin’ny 
nanendrena azy ho Apôstôly.

Mifantoha hatrany amin’ireo zavatra 
izay manan- danja indrindra

Amin’ny maha- mpikamban’ny 
Fiangonan’ny Tompo naverina tamin’-
ny laoniny antsika dia talanjona isika 
amin’ny hafainganan’ny asany tsy 
tapaka amin’izao andro farany izao. 
Ary tempoly maro no mbola ho avy.

Naminany i Brigham Young hoe: 
“Mba hanatontosana ity asa ity dia 
tsy tokony ho tempoly iray ihany no 
hisy fa anarivony kosa, ary lehilahy 
sy vehivavy anarivony sy analiny no 
handeha ho ao amin’ireo tempoly ireo 
ka hanao asa ho an’ireo olona izay 
efa niaina hatrany amin’ny taloha ela 
indrindra izay hambaran’ny Tompo.”23

Mazava ho azy fa loharanon’ny 
hafaliana lehibe sy antony iray hanate-
rana fisaorana ho an’ny Tompo ny 
fanambarana ny tempoly tsirairay avy. 
Na izany aza anefa dia tokony ireo 
fanekempihavanana sy ôrdônansy 
izay afaka manova ny fotsika sy mam-
pitombo ny fanoloran- tenantsika ho 
an’ny Mpamonjy no tokony hifanto-
hantsika voalohany fa tsy ny toerana 
sy ny hatsaran’ilay trano fotsiny.

Ny adidy fototra izay ananantsika 
amin’ny maha mpikambana antsika ao 
amin’ny Fiangonan’ny Tompo naveri-
na tamin’ny laoniny dia (1) ny “mihai-
no Azy”24 sy ny manova ny fontsika 
amin’ny alalan’ireo fanekempihavana-
na sy ôrdônansy, ary (2) ny manatan-
teraka amim- pifaliana ilay andraikitra 
voatendrin’ Andriamanitra mba hano-
lotra ireo fitahian’ny tempoly ho an’ny 
fianakaviamben’ny olombelona iray 
manontolo ao amin’ny lafiny roan’ny 
voaly. Mazava ho azy fa hahatontosa 
ireo adidy masina ireo isika miaraka 
amin’ny fitarihany sy ny fanampiany.

Ny fananganana an’i Ziona
Nanambara ny Mpaminany Joseph 

Smith hoe:

“Ny fananganana an’i Ziona dia 
antony izay mahaliana ny vahoaka-
n’Andriamanitra amin’ny taonany 
rehetra; lohahevitra izay andrasan’ny 
mpaminany, mpisorona, ary mpanjaka 
tamim- pitiavana manokana mihitsy, efa 
nandradrain’izy ireo tamim-pifaliana 
tokoa ny vaninandro izay hiainantsika 
izao; ary niredareda ny fanantenan’ny 
lanitra sady faly, nihira izy ireo ary 
nanoratra sy naminany ity andron-
tsika ity; . . . isika no olona niavaka 
nosafidian’Andriamanitra hitondra ny 
voninahitry ny andro farany”25

“Hampiray amin`ny zavatra eto 
an- tany ny Fisoronana avy any an- 
danitra, mba ho tanteraka ireo tanjona 
lehibe; . . . asa iray izay nahaliana 
anʼAndriamanitra sy ny anjely hatrany 
taloha elabe; izay namporisika fatratra 
ny fanahin’ireo patriarika sy mpa-
minany fahiny; asa izay natao mba 
hitondrana ny fandravana ny herin’-
ny maizina, ny fanavaozana ny tany, 
ny voninahitr’Andriamanitra, ary ny 
famonjena ny zanak’olombelona.”26

Mijoro ho vavolombelona manoka-
na aho fa niseho tamin’i Joseph Smith 
ny Ray sy ny Zanaka, ary naverin’i 
Elia tamin’ny laoniny ny fahefan’ny 
famehezana. Afaka mampatanjaka 
antsika ireo fanekempihavanana sy 
ôrdônansy masina ary manadio ny 
fontsika rehefa “mihaino Azy” isika27 
ary mandray ny herin’ny toetra araka 
an’ Andriamanitra eo amin’ny fiainan-
tsika. Ary mijoro ho vavolombelona 

aho fa handrava ny herin’ny haizi-
na ity asan’ny andro farany ity ary 
hitondra famonjena ho an’ny fiana-
kaviamben’ny olombelona. Mijoro 
ho vavolombelona amim- pifaliana 
ny amin’ireo fahamarinana ireo aho 
amin’ny anarana masin’i Jesoa Kristy 
Tompo, amena. ◼

famaizana fatratra”1 isika. Isika no 
lohalaharana manatri- maso mivan-
tana ny zavatra hitan’ny mpamina-
ny Nefia tao anaty fahitana fotsiny 
ihany, fa ny “herin’ny Zanakondrin’ 
Andriamanitra” dia hidina “tamin’ny 
vahoakan’ny fanekempihavanan’ny 
Tompo izay naely patrana tamin’-
ny lafiny rehetra tamin’ny tany; ary 
nampirongoana azy ho fiadiany ny 
fahamarinana sy ny herin’ Andriama-
nitra tamim- boninahitra lehibe.”2

Ianareo, ry rahalahy sy anabaviko, 
dia isan’ireo lehilahy sy vehivavy ary 
ankizy izay hitan’i Nefia ireo. Saintsai-
no anie izany e!

Na aiza na aiza toerana honenana-
reo na inona toe- javatra iainanareo, 
dia i Jesoa Kristy Tompo no Mpamonji 
nareo ary i Joseph Smith izay mpami-
nanin’ Andriamanitra no mpaminani 
nareo. Notendrena mialoha talohan’ny 
nanorenana ny tany izy mba ho mpa-
minanin’izao fotoampitantanana farany 
izao, izay fotoana “tsy hisy na inona na 
inona hotanana”3 ka tsy ho fantatry ny 
Olomasina. Mitosaka tsy tapaka avy 
any amin’ny Tompo ny fanambarana 
mandritra ity dingana mitohin’ny fame-
renana amin’ny laoniny ity.

Midika inona aminao ny hoe nave-
rina amin’ny laoniny eto an- tany ny 
filazantsaran’i Jesoa Kristy?

Midika izany fa azo fehezina ho 
mandrakizay any amin’ny tempoly 
ianao sy ny fianakavianao! Midika izany 
fa noho ianao vita batisa tamin’ny ala-
lan’ny olona iray izay manana fahefana 
avy amin’i Jesoa Kristy ka noraisina ho 
mpikamban’ny Fiangonany, dia afaka 

Mpamonjy sy ny finoanareo Azy dia 
afaka tsara ny ho fitaovana hitarika 
olona hahafantatra ny Famerenana 
amin’ny laoniny ny fahafenoan’ny 
filazantsaran’i Jesoa Kristy.

Tao anatin’ny roa taona izay dia 
nihaona tamin’ny an’arivony taminareo 
manerana izao tontolo izao izaho sy 
Rahavavy Nelson. Niara- nivory tamina-
reo teny ankalamanjana sy tao amin’i-
reo efitrano filanonana tany amin’ny 
trano fandraisam- bahiny izahay. Tany 
amin’ny toerana tsirairay dia nahatsapa 
aho fa teo anatrehan’ireo nofinidin’ny 
Tompo ary nanatri- maso ny fahatante-
rahan’ny fanangonana an’i Isiraely.

Miaina ao anatin’ny fotoana izay 
“efa nandrasan’ny razantsika tamin’ny 

Nataon’ny Filoha Russell M. Nelson
Filohan’ Ny Fiangonan’i Jesoa Kristy  
ho an’ny Olomasin’ny Andro Farany

Ry rahalahy sy anabaviko malala, 
velom- pankasitrahana tokoa aho fa 
noho ny fampiasana teknôlojia dia 
afaka miara- mivory sy miara- mivavaka 
isika amin’ity alahady maraina ity. 
Fitahiana lehibe ho antsika ny maha-
lala fa naverina tamin’ny laoniny teto 
an- tany ny filazantsaran’i Jesoa Kristy.

Tao anatin’ny herinandro maromaro 
izay, dia niaina fanembantsembanana 
teo amin’ny fiainantsika manokana ny 
ankamaroantsika. Nanembantsembana 
ireo zavatra fanao mahazatra ny horo-
horontany, ny afo, ny tondra- drano, ny 
valan’aretina, ary ny vokatra naterak’i-
zany, ka nahatonga tsy fahampian’ny 
tahirin- tsakafo, sy ny zavatra ilaina 
andavan’andro, ary ny tahirim- bola.

Eo anivon’ireo rehetra ireo dia 
midera sy misaotra anareo izahay 
noho ny nisafidiananareo hihaino 
ny tenin’ny Tompo mandritra izao 
fotoana mampitebiteby izao amin’ny 
alalan’ny fiarahanareo aminay man-
dritra ny fihaonamben’ny Fiangonana 
maneran- tany. Ny haizina mihamitom-
bo izay miara- dalana amin’ny faho-
riana dia vao mainka mampamiratra 
kokoa ny fahazavan’i Jesoa Kristy. 
Eritrereto fotsiny ny zavatra tsara 
azontsika tsirairay atao mandritra ity 
fotoana izay iainan’izao tontolo izao 
fiovana sarotra ity. Ny fitiavanareo ny 

Henoy Izy
Fantatry ny Raintsika fa rehefa manemitra antsika 
manodidina ny tebiteby sy ny tahotra, dia ny mihaino 
ny Zanany no hanampy antsika indrindra.

New York City, New York, Etazonia

mianoka ny fananana mandrakariva ny 
Fanahy Masina ho namanao. Hitarika 
sy hiaro anao Izy. Midika izany fa tsy 
ho avela na oviana na oviana ho tsy 
hisy mpankahery ianao na ho tsy afaka 
hahazo ny herin’ Andriamanitra hanam-
py anao. Midika izany fa ny herin’ny 
fisoronana dia afaka mitahy anao rehe-
fa mandray ireo ôrdônansy ilaina ianao 
ary manao fanekempihavanana amin’ 
Andriamanitra ka manaja izany. Vato-
fantsika lehibe ho an’ny fanahintsika 
tokoa ireo fahamarinana ireo, indrindra 
fa mandritra izao fotoana mampahery 
vaika ny tafiotra izao.

Ny Bokin’i Môrmôna dia mitantara 
ny firoboroboana sy ny faharavan’ny 
sivilizasiôna roa lehibe. Ny tantara-
n’izy ireo dia maneho fa mora ery ho 
an’ny ankamaroan’ny olona ny mana-
dino an’ Andriamanitra, sy ny mandà 
ny fampitandreman’ireo mpaminanin’-
ny Tompo, ary ny mikatsaka fahe-
fana sy laza, ary ny fahafinaretan’ny 
nofo.4 Ireo mpaminany teo aloha dia 
nanambara ombieny ombieny “zava-
tra lehibe sy mahatalanjona tamin’ny 
vahoaka . . . , izay tsy ninoan[’izy 
ireo], satria tsy hitany.”5

Tsy misy hafa amin’izany ny 
amin’izao androntsika izao. Nandritra 
ny taona maro dia zavatra lehibe sy 
mahatalanjona no re avy eo amin’ireo 
polipitra voatokana maneran- tany. Ny 
ankamaroan’ny olona anefa dia tsy 
mandray ireo fahamarinana ireo, na 
izany noho izy ireo tsy mahafantatra 
hoe aiza no ahitany izany6 na noho 
izy ireo mihaino ireo izay tsy manana 
ny fahamarinana rehetra, na noho izy 
ireo nandà ny fahamarinana ka nisafi-
dy ny zavatra ara- nofo.

Fetsy ny fahavalo. Nandritra ny 
arivo taona maro dia nataony ho 
toy ny ratsy ny tsara ary ho toy ny 
tsara ny ratsy.7 Toa mafy sy feno 
fahasahiana ary mieboebo ny hafatra 
ampitainy.

Ny hafatra avy amin’ny Ray any 
An- danitra anefa dia tena maha-
variana fa hafa mihitsy. Mifandray 
amintsika Izy amin’ny fomba tsotra, 
amim- pahanginana, ary mazava tsara 
amin’ny fomba mahavariana tokoa ka 
tsy afaka ny ho diso fandray isika.8

Ohatra, isak’izay nampahafantatra 
ny Zanany Lahitokana tamin’ny olom-
belona teto an- tany Izy, dia tamin’ny 
teny vitsy miavaka tsara no nanaovany 
izany. Teo amin’ny Tendrombohitry 
ny Fiovan- tarehy dia hoy Andriamani-
tra tamin’i Petera sy Jakoba ary Jaona 
hoe: “Ity no Zanako malalako, Izy no 
henoy.”9 Ireo teniny tamin’ireo Nefita 
tao Soafeno fahiny dia hoe: “Indro ny 
Zanako Malalako izay ao Aminy no 
tena ifaliako, izay tao Aminy no efa 
nankalazako ny anarako—henoinareo 
Izy.”10 Ary tamin’i Joseph Smith, tamin’i-
lay fanambarana mifono hevitra lalina 
izay nanokatra ity fotoampitantanana 
ity, dia hoy fotsiny Andriamanitra hoe: 
“Itỳ no Zanako Malalako. Henoy Izy!11

Ankehitriny ry rahalahy sy anaba-
vy malalako, saintsaino fa tamin’ireo 
ohatra anankitelo vao nolazaiko ireo, 
taloha kelin’ny nampahafantaran’ 
Andriamanitra ny Zanany iny indrin-
dra, dia tao anatin’ny tahotra, ary 
somary kivy ihany ireo olona resahina.

Natahotra ireo Apôstôly rehefa 
nahita an’i Jesoa Kristy nohodidinin’ny 
rahona teo amin’ny Tendrombohitry 
ny Fiovan- tarehy.

Natahotra ireo Nefita satria vao 
avy niaina faharavana sy haizim- pito 
nandritra ny andro maro.

Voagejan’ny herin’ny maizina i 
Joseph Smith mialoha indrindra ny 
nisokafan’ny lanitra.

Fantatry ny Raintsika fa rehefa 
manemitra antsika manodidina ny tebi-
teby sy ny tahotra, dia ny mihaino ny 
Zanany no hanampy antsika indrindra.

Satria rehefa mikatsaka ny hihai-
no, tena hihaino, ny Zanany isika 
dia ho voatarika hahafantatra izay 
tokony hatao na inona na inona toe- 
javatra misy.

Ny teny voalohany indrindra 
ao amin’ny Fotopampianarana sy 
Fanekempihavanana dia ny hoe 
mihainoa.12 Ny dikan’izany dia hoe 
“mihaino ombam- pikasana hanka-
tò.”13 Ny hoe mihaino dia midika hoe 
“Henoy Izy,” mihaino izay lazain’ny 
Mpamonjy ary avy eo dia manaraka 
ny toroheviny. Ao amin’ireo teny roa 
ireo hoe: “Henoy Izy”, dia manome 
antsika lamina ny Tompo hahazoana 

fahombiazana sy fahasambarana, 
ary fifaliana eto amin’ity fiainana ity. 
Tokony hihaino ny tenin’ny Tompo 
isika, hitandrina azy ireny, ary hana-
raka izay nolazainy antsika!

Eo am- pikatsahantsika ny ho 
mpianatr’i Jesoa Kristy dia vao mainka 
tokony ho avy amin’ny nahim- po 
kokoa ny ezaka ataontsika hihainoa-
na Azy. Mila ezaka an- tsitrapo sy tsy 
tapaka ny famenoana ny fiainantsika 
isan’andro amin’ny teniny sy ny fam-
pianarany, ary ireo fahamarinany.

Tsy azontsika atao tsotra izao ny 
miantehitra amin’ireo fampahalalana 
izay sendra antsika ao amin’ny tam-
bazotra ifaneraserana. Noho ireo teny 
an- davitrisany ao amin’ny internet sy 
ny fiainana ao anatina tontolo hipoky 
ny dokam- barotra sy sovohan’ny faha-
valo hatrany amin’ezaka feno tabataba 
sy mitera- doza, dia aiza no azontsika 
aleha raha hihaino Azy?

Afaka mitodika any amin’ny soratra 
masina isika. Ny soratra masina dia 
mampianatra antsika momba an’i 
Jesoa Kristy sy ny filazantsarany, ny 
halehiben’ny Sorompanavotany, ary ny 
drafitra lehiben’ny fahasambarana sy 
ny fanavotan’ny Raintsika. Ny filoma-
nosana isan’andro ao amin’ny tenin’ 
Andriamanitra dia zava- dehibe ho 

an’ny fiavotana ara- panahy, indrindra 
fa ao amin’izao andro hisian’ny fiova-
na sarotra tsy mitsaha- mitombo izao. 
Rehefa mivoky amin’ny tenin’i Kristy 
isan’andro isika, dia ny tenin’i Kristy 
no hanambara amintsika ny fomba 
hiatrehana ireo zava- tsarotra izay tsy 
noheverintsika mihitsy ho atrehana.

Afaka Mihaino Azy ao amin’-
ny tempoly ihany koa isika. Ny 
tranon’ny Tompo dia tranon’ny 
fianarana. Mampianatra araka ny 
fombany manokana ny Tompo any. 
Ny ôrdônansy tsirairay atao any dia 
mampianatra momba ny Mpamonjy. 
Ianarantsika any ny fomba hanokafa-
na ny voaly sy hifandraisana mazava 
kokoa amin’ny lanitra. Ianarantsika 
any ny fomba hitenenana ny fahava-
lo sy hampiasana ny herin’ny fisoro-
nan’ny Tompo mba hampatanjahana 
antsika sy ireo olona tiantsika. Akory 
ny tokony haha dodona antsika tsi-
rairay avy hitady fialofana any.

Rehefa hoesorina ireo famepera-
na mandalo noho ny COVID- 19, dia 
miangavy aho ny hanandaminana-
reo fotoana tsy tapaka hitsaohana sy 
hanompoana ao amin’ny tempoly. Ny 
minitra tsirairay amin’izany fotoana 
izany dia hitahy anareo sy ny fiana-
kavianareo amin’ny fomba izay tsy 
misy na inona na inona ankoatra 
izany hahavita izany. Makà fotoana 
hisaintsainana ny zavatra renareo sy 
tsapanareo rehefa manatrika ao. Anga-
taho ny Tompo hampianatra anareo 
ny fomba hanokafana ny lanitra mba 
hitahiana ny fiainanareo sy ny fiaina-
n’ireo olona tianareo sy tompoinareo.

Raha toa ka tsy mbola azo atao 
aloha izao ny mitsaoka any amin’-
ny tempoly, dia manasa anareo aho 
hampitombo ny fandraisanareo 
anjara amin’ny tantaram- pianakaviana, 
anisan’izany ny fikarohana tantaram- 
pianakaviana sy ny fampidirana 
anarana faobe. Mampanantena aho fa 
rehefa mampitombo ny fotoana ande-
hananareo any amin’ny tempoly sy 
anaovanareo tantaram- pianakaviana 
ianareo dia hampitombo sy hanatsara 
ny fahafahanareo mihaino Azy.

 Maheno Azy mazava kokoa 
ihany koa isika rehefa manatsara ny 

fahaizantsika mamantatra ny bitsiky 
ny Fanahy Masina. Tsy mbola nisy 
fotoana mihoatra noho ny amin’izao 
ankehitriny izao ny hoe tsy maintsy 
hamantarana kokoa ny fomba hiresa-
han’ny Fanahy aminareo. Ao amin’-
ny Ny Andriamanitra dia ny Fanahy 
Masina no mpampita hafatra. Izy no 
hitondra eritreritra ao an- tsainareo izay 
tian’ny Ray sy ny Zanaka ho voaraina-
reo. Izy no Mpampionona. Hitondra 
fahatsapana fiadanana ao am- ponareo 
Izy. Mijoro ho vavolombelona ny 
amin’ny fahamarinana Izy ary hana-
mafy izay marina rehefa mandre sy 
mamaky ny tenin’ny Tompo ianareo.

Havaoziko indray ny fiangaviako 
anareo mba hanao izay rehetra tokony 
hatao mba hampitomboana ny fahafa-
hanareo ara- panahy mandray fanam-
barana ho an’ny tenanareo manokana.

Ny fanaovana izany dia hanampy 
anareo hahafantatra ny fomba han-
drosoana eo amin’ny fiainanareo, sy 
ny zavatra atao mandritra ny fotoan- 
tsarotra, ary ny fomba hamantarana sy 
hialana amin’ny fakam- panahy sy ny 
fitaky ny fahavalo.

Ary farany dia mihaino Azy isika 
rehefa manaraka ny tenin’ireo mpa-
minany sy mpahita ary mpanambara. 
Mijoro ho vavolombelona momba 
Azy foana ireo Apôstôlin’i Jesoa Kristy 
izay voatendry. Manoro ny lalana izy 
ireo eo am- pamakivakiantsika ny 
sangodim- panina maha- valaketraky 
ny fiainantsika eto an- tany.

Inona no hitranga rehefa mihaino 
sy mitandrina ary manaraka amin’ny 
nahim- po kokoa izay nolazain’ny 
Mpamonjy sy izay lazainy amin’i-
zao fotoana izao amin’ny alalan’ny 
mpaminaniny ianareo? Mampanan-
tena aho fa hotahiana amin’ny hery 
lehibe kokoa ianareo hahafahana 
miatrika ny fakam- panahy sy ny ady 
ary ny fahalemena. Mampanantena 
fahagagana aho eo amin’ny fanam-
badianareo, sy ny fifandraisan’ny 
mpianakavy, ary ny asanareo anda-
vanandro. Ary mampanantena aho fa 
hitombo ny fahafahanareo mahatsa-
pa fifaliana na dia mitombo aza ireo 
zavatra mampisafotofoto eo amin’ny 
fiainanareo.

Ity fihaonamben’ny Fiangona-
na maneran- tany aprily 2020 ity no 
fotoana hankalazantsika ny tranga iray 
izay nanova izao tontolo izao. Teo 
am- piandrandrantsika ny fankalazana 
ny faha- 200 taonan’ny Fahitana Voa-
lohany, ny Fiadidiana Voalohany sy 
ny Kôlejin’ny Apôstôly Roambinifolo 
dia nisaintsaina izay azon tsika atao 
hankazalana araka ny tokony ho izy 
ity tranga tsy manam- paharoa ity.

Izany fisehoan’ Andriamanitra 
izany no nahatonga ny fiantombo-
han’ny Famerenana amin’ny laoniny 
ny fahafenoan’ny filazantsaran’i Jesoa 
Kristy sy nanomboka ny fotoampitan-
tanan’ny fahafenoan’ny fotoana.

Nanontany tena izahay raha toa 
ka tokony hisy tsangambato iray hafa 
hatsangana. Saingy rehefa nodiniha-
nay ny fiantraikan’izany Fahitana Voa-
lohany izany manokana ara- tantara sy 
maneran- tany, dia nentanim- panahy 
izahay hamorona tsangambato tsy vita 
amin’ny granita na vato fa amin’ny 
teny—teny mandrafitra fanambarana 
manetriketrika sy masina—voasoratra, 
tsy hosokirina eo amin’ny “vato fisaka” 
fa hosokirina kosa eo amin’ny “vato 
fisaka nofon’”ny fontsika.14

Hatramin’ny nanorenana ny 
Fiangonana dia miisa dimy monja 
ireo fanambarana navoaka, ka ny 
farany tamin’ireo dia “Ny Fianaka-
viana: Fanambara ho an’izao tontolo 
izao,” izay nampahafantarin’ny Filoha 
Gordon B. Hinckley tamin’ny 1995.

Raha mandinika io fotoana 
manan- danja teo amin’ny tantaran’i-
zao tontolo izao io isika ankehitriny 
mbamin’ny didin’ny Tompo hanan-
gonana an’i Isiraely ho fanomanana 
ny Fiavian’i Jesoa Kristy fanindroany, 
izahay, Fiadidiana Voalohany sy ny 
Kôlejin’ny Apôstôly Roambinifolo dia 
mamoaka izao fanambarana mana-
raka izao. Mitondra ny lohateny hoe 
“Ny Famerenana amin’ny Laoniny 
ny Fahafenoan’ny Filazantsaran’i 
Jesoa Kristy: Fanambarana ho an’izao 
tontolo izao nandritra ny fankalazana 
ny faha- roanjato taona” izany. Noso-
ratan’ny Fiadidiana Voalohany sy ny 
Filankevitry ny Apôstôly Roambinifolo 
ao amin’Ny Fiangonan’i Jesoa Kristy 

ho an’ny Olomasin’ny Andro Farany 
izany. Natao tamin’ny aprily 2020 
izany. Ho fiomanana ho amin’ny anio 
dia noraketiko teo aloha tao amin’ny 
Alakely Masina, toerana nahitan’i 
Joseph Smith voalohany ny Ray sy ny 
Zanaka, ity fanambarana ity.

“Izahay dia manambara amin’ny 
fomba manetriketrika fa Andriamanitra 
dia tia ny zanany any amin’ny firenena 
rehetra manerana izao tontolo izao. 
Nomen’ Andriamanitra Ray antsika ny 
fahaterahana masina, sy ny fiainana 
tsy manam- paharoa, ary ny sorona 
fanavotana tsy misy fetran’ny Zanaka 
Malalany, dia i Jesoa Kristy. Nitsangana 
indray sy nandresy ny fahafatesana 
tamin’ny alalan’ny herin’ny Ray i Jesoa. 
Izy no Mpanavotra antsika, sy Ohatra 
arahintsika, ary Mpanavotra antsika.

“Roanjato taona lasa izay, ny marai-
na mahafinaritra iray nandritra ny loha-
taona tamin’ny 1820, raha nikatsaka ny 
hahafantatra izay fiangonana hidirana 
ho mpikambana i Joseph Smith zatovo, 
dia nandeha tany an’ala akaikin’ny 
fonenany lavidavitry ny tanàn- dehiben’i 
New York Etazonia izy mba hivavaka. 
Nanana fanontaniana mikasika ny 
famonjena ny fanahiny izy ka natoky 
fa hitarika azy Andriamanitra.

“Amim- panetrentena no hanambara-
nay fa ho valin’ny vavaka nataony, dia 
niseho tamin’i Joseph Andriamanitra 
Ray sy ny Zanakalahiny, Jesoa Kristy 
ka nanokatra ny - famerenana amin’ny 
laoniny ny zava- drehetra-  (Asan’ny 
Apostoly 3:21) araka ny efa nambara 
mialoha tao amin’ny Baiboly. Nianatra 
izy tao amin’io fahitana io fa taorian’ny 
fahafatesan’ireo Apôstôly voalohany 
dia tsy nisy teto an- tany intsony ny 
Fiangonan’i Kristy tamin’ny andron’ny 
Testamenta Vaovao. Ho fitaovana lehi-
be amin’ny fiverenan’izany i Joseph.

“Ambaranay fa teo ambany fita-
rihan’ny Ray sy ny Zanaka dia nisy 
iraka avy any an- danitra tonga mba 
hanome toromarika an’i Joseph sy 
hanorina indray ny Fiangonan’i Jesoa 
Kristy. Namerina tamin’ny laoniny ny 
fahefana hanaovana batisa asitrika ho 
famelana ny fahotana i Jaona Mpanao 
Batisa efa nitsangana tamin’ny maty. 
Namerina tamin’ny laoniny ny 

adidin’ireo apôstôly sy ireo fanalahi-
din’ny fahefan’ny fisoronana ny telo 
tamin’ireo Apôstôly Roambinifolo 
voalohany, dia i Petera, sy i Jakôba, 
ary i Jaona. Nisy hafa tonga ihany 
koa, anisan’izany i Elia, izay namerina 
tamin’ny laoniny ny fahefana hampifa-
matotra mandrakizay ny fianakaviana 
ao anatin’ny fifandraisana maharitra 
mandrakizay izay manan- kery any 
ankoatry ny fahafatesana.

“Mbola hijoroanay ho vavolombe-
lona ihany koa fa nomena an’i Joseph 
Smith ny fanomezam- pahasoavana sy 
herin’ Andriamanitra handikana raki-
tsoratra fahiny: ny Bokin’i Môrmôna—
Testamenta iray hafa momba an’i Jesoa 
Kristy. Ireo pejy ao amin’io lahatsora-
tra masina io dia ahitana tantaran’ny 
asa fanompoana manokana nataon’i 
Jesoa Kristy teo anivon’ireo vahoaka 
tao amin’ny Ilabolantany Andrefana 
tsy ela akory taorian’ny Fitsanganany 
tamin’ny maty. Izany dia mampianatra 
ny tanjon’ny fiainana sy manazava ny 
fotopampianaran’i Kristy, izay ivon’iza-
ny tanjona izany. Amin’ny maha- soratra 
masina mpiara- dia amin’ny Baiboly 
azy, ny Bokin’i Môrmôna dia mijoro 
ho vavolombelona fa ny olombelona 
rehetra dia zanakalahy sy zanakava-
vin’ny Ray any An- danitra be fitiavana, 
fa Izy dia manana drafitra masina ho 
an’ny fiainantsika, ary ny Zanakalahiny, 
Jesoa Kristy, dia miteny ankehitriny toy 
ny tamin’ny andro fahiny.

“Ambaranay fa Ny Fiangonan’i 
Jesoa Kristy ho an’ny Olomasin’ny 
Andro Farany, naorina tamin’ny 

6 aprily 1830, no Fiangonan’i Kristy 
tamin’ny andron’ny Testamenta 
Vaovao naverina tamin’ny laoniny. 
Ity Fiangonana ity dia mifototra mafy 
orina amin’ny fiainana tonga lafatr’ilay 
fehizorony, dia i Jesoa Kristy, sy ny 
Sorompanavotany tsy manam- petra 
ary ny Fitsanganany tamin’ny maty 
ara- bakiteny. Niantso Apôstôly indray 
i Jesoa Kristy ary nanome azy ireo ny 
fahefan’ny fisoronana. Manasa antsika 
rehetra izy hanatona Azy sy ny Fiango-
nany, mba handray ny Fanahy Masina, 
sy ireo ôrdônansin’ny famonjena, ary 
mba hahazo fifaliana maharitra.

“Roanjato taona izay no lasa-
na hatramin’ny nampanombohan’ 
Andriamanitra Ray sy ny Zanaka 
Malalany, Jesoa Kristy, an’ity Famere-
nana amin’ny laoniny ity. Olona an- 
tapitrisa maro manerana izao tontolo 
izao no nanaiky ny fahalalana momba 
ireo tranga efa naminaniana ireo.

“Ambaranay amim- piravoravoana 
fa mandroso amin’ny alalan’ny fanam-
barana mitohy ilay Famerenana amin’-
ny laoniny nampanantenainy. Tsy ho 
toy ny teo aloha intsony izao tontolo 
izao, rehefa - hanangona ny zavatra 
rehetra ho iray ao amin’ i Kristy-  
(Efesiana 1:10) Andriamanitra.

“Amim- panajana lalina sy fanka-
sitrahana, amin’ny maha-  Apôstôliny 
anay no anasanay ny rehetra haha-
fantatra, tahaka ny ahafantaranay, fa 
misokatra ny lanitra. Ambaranay fa 
ampahafantarin’ Andriamanitra ny 
sitrapony ho an’ireo zanakalahy sy 
ireo zanakavavy malalany. “Mijoro 
ho vavolombelona izahay fa ireo 
izay mandalina ombam- bavaka ny 
hafatry ny Famerenana amin’ny 
laoniny sy manao asa amim- pinoana 
dia ho voatahy amin’ny fahazoana 
fijoroana ho vavolombelona an’ny 
tenan’izy ireo manokana momba 
ny maha- avy amin’ Andriamanitra 
izany sy ny tanjon’izany, dia ny 
manomana an’izao tontolo izao ho 
amin’ny Fiavian'i Jesoa Kristy Tompo 
sy Mpamonjintsika, fanindroany izay 
efa nampanantenaina.”15

Ry rahalahy sy anabaviko malala, 
izany no fanambarana ataontsika 
mandritra ny fankalazana ny 

Elk Ridge, Utah, Etazonia

faha- roanjato taonan’ny Famerenana 
amin’ny laoniny ny filazantsaran’i 
Jesoa Kristy ao amin’ny fahafenoa-
ny. Nadika tamin’ny fiteny 12 izany. 
Hanaraka tsy ho ela ireo fiteny hafa. 
Ho hita avy hatrany izany ao amin’ny 
tranonkalan’ny Fiangonana, izay aha-
zoanareo ny tahadikan’izany. Halalino 
manokana sy miaraka amin’ny fiana-
kavianareo sy namanareo izany. Sain-
tsaino ireo fahamarinana ary eritrereto 
ny fiantraikan’ireo fahamarinana ireo 
eo amin’ny fiainanareo raha toa ka 
handre, sy hihaino azy ireny ianareo, 
ary hanaraka ireo didy sy fanekempi-
havanana izay miaraka amin’izy ireny.

Fantatro fa i Joseph Smith no 
mpaminany voatendry mialoha 
izay nofidin’ny Tompo hanokatra ity 
fotoampitantanana farany ity. Tamin’ny 
alalany no namerenana tamin’ny lao-
niny ny Fiangonan’ny Tompo teto an- 
tany. Nofehezin’i Joseph tamin’ny rany 
ny fijoroany ho vavolombelona. Tena 
tiako izy ary tena omeko voninahitra!

Velona Andriamanitra! I Jesoa no 
Kristy! Naverina tamin’ ny laoniny 
ny Fiangonany! Izy sy ny Rainy, izay 
Raintsika any An- danitra, dia miahy 
antsika. Mijoro ho vavolombelona 
ny amin’izany aho amin’ny anarana 
masin’i Jesoa Kristy, amena. ◼
FANAMARIHANA
 1. Fotopampianarana sy Fanekempihavanana 

121:27.
 2. 1 Nefia 14:14.
 3. Fotopampianarana sy Fanekempihavanana 

121:28.
 4. Jereo ny 1 Nefia 22:23.
 5. Etera 12:5.
 6. Jereo ny Fotopampianarana sy 

Fanekempihavanana 123:12.
 7. Jereo ny Isaia 5:20; 2 Nefia 15:20.
 8. Jereo ny 2 Nefia 25:4; Almà 5:43.
 9. Marka 9:7; Lioka 9:35.
 10. 3 Nefia 11:7.
 11. Joseph Smith—Tantara 1:17.
 12. Jereo ny Fotopampianarana sy 

Fanekempihavanana 1:1.
 13. Ao amin’ny Testamenta Taloha, ny teny 

hoe mihaino dia nadika avy amin’ny 
teny Hebreo hoe shama, matoanteny 
mifono hevi- teny mafonja izay midika hoe 
“mihaino ombam- pikasana hankatò.” Ny 
hoe mihaino dia teny miverimberina ao 
amin’ny soratra masina izay voatonona 
ao amin’ny fizarana miisa 40 ao amin’ny 
Fotopampianarana sy Fanekempihavanana.

 14. Jereo ny 2 Korintiana 3:3.
 15. Dikan- teny vonjimaika ity. Ho vonona ao 

anatin’ireo volana ho avy ny dikan- teny 
ôfisialin’ny fanambarana.

Fihobiana Hôsana
Nataon’ny Filoha Russell M. Nelson
Filohan’ Ny Fiangonan’i Jesoa Kristy ho an’ny Olomasin’ny Andro Farany

Ankehitriny ry rahalahy sy anabaviko 
malala, eto am- pankalazantsika ny 
Fahitana Voalohany nahitan’i Joseph 
Smith ny Ray sy ny Zanaka, dia tsa-
panay fa mety tsara ny hiarahantsika 
mifaly amin’ny alalan’ny fandraisana 
anjara amin’ny Fihobiana Hôsana.

 Nandritra ny fanokanana 
ny Tempolin’i Kirtland tamin’-
ny 27 Martsa 1836 no nanaovana 
voalohany io fihobiana masina io 
tamin’ity fotoampitantanana ity. 
Atao mandritra ny fanokanana ny 
tempoly tsirairay izany ankehitriny. 
Fanomezam- boninahitra masina ho 
an’ny Ray sy ny Zanaka izany, izay 
tandindon’ny fihetsika nasehon’ny 
vahoaka rehefa niditra tamin’ny fomba manetriketrika tao Jerosalema 
ny Mpamonjy. Hamafisin’izany ihany koa ny zavatra niainan’ny zato-
volahy Joseph tamin’io andro io tao amin’ilay Alakely Masina, dia ny 
hoe: ny Ray sy ny Zanaka dia Olona roa feno voninahitra izay ivava-
hantsika sy deraintsika.

Izao aho dia haneho ny fomba hiventesana ny Fihobiana Hôsana. 
Eo am- panaovako izany dia manasa ireo mpiara- miasa amintsika ao 
amin’ny haino aman- jery aho mba handray ity fombafomba tena masi-
na ity amim- pahamendrehana sy fanajana.

Ny tsirairay izay mandray anjara dia mandray mosara fotsy madio, 
mihazona izany amin’ny zorony iray, ary manofahofa izany sady miara- 
miredona hoe: “Hôsana, Hôsana, Hôsana ho an’ Andriamanitra sy ny 
Zanakondry,” averina in- telo, dia arahina “Amena, Amena, dia Amena.” 
Raha tsy manana mosara fotsy ianao, dia azonao ahofahofa fotsiny ny 
tananao.

Ry rahalahy sy ranabavy, manasa anareo aho izao hitsangana ka 
handray anjara amin’ny Fihobiana Hôsana, aorian’izay dia hohiraina 
ny “Hira fanevan’ny Hôsana” sy ny “Fanahin’ny Ray”1 .

Rehefa manome famantarana ny mpitarika hira dia asaina ianareo 
hiara- hihira aminay ny “Fanahin’ny Ray.”

Hôsana, Hôsana, Hôsana ho an’ Andriamanitra sy ny Zanakondry.
Hôsana, Hôsana, Hôsana ho an’ Andriamanitra sy ny Zanakondry.
Hôsana, Hôsana, Hôsana ho an’ Andriamanitra sy ny Zanakondry.
Amena, Amena, dia Amena. ◼

FANAMARIHANA
 1. Fihirana sy hiran’ny ankizy,lah. 56.

Bountiful, Utah, Etazonia

ho vavolombelona sarobidy isika 
momba ilay Sorompanavotan’i Jesoa 
Kristy tsy manam- petra sy ny fitsanga-
nany tamin’ny maty ara- bakiteny. Ary 
nampianarina fahamarinana hafa isika 
momba ny fahafenoan’ny filazan-
tsarany izay nambara tamin’i Joseph 
Smith taorian’ny nanambaran’ny Ray 
tamin’io mpaminany vao nantsoina io 
hoe: “Ity no Zanako Malalako. Henoy 
Izy!” ( Joseph Smith—Tantara 1:17).

Nahazo tanjaka isika teo amin’ny 
fahalalantsika ny famerenana ny 
fisoronana sy ireo fanalahidiny. Niaina 
fihavaozana isika teo amin’ny fahavo-
nonantsika hanao izay hahafantarana 
ny Fiangonan’ny Tompo naverina 
tamin’ny laoniny amin’ilay tena anara-
ny, dia Ny Fiangonan’i Jesoa Kristy ho 
an’ny Olomasin’ny Andro Farany. Ary 
nasaina isika handray anjara amin’ny 
fifadian- kanina sy vavaka mba ham-
pihenana ny voka- dratsy entin’ilay 
valanaretina mandringana manerana 
an’izao tontolo izao amin’izao fotoa-
na izao sy amin’ny ho avy. Anikeheo 
maraina dia nahazo fanentanam- 
panahy isika tamin’ny alalan’ny mpami-
nany velon’ny Tompo rehefa nanolotra 
fanambarana manan- tantara izy momba 
ny Famerenana amin’ny laoniny. Toha-
nanay ny fanambarana ao anatin’izany 
fa “ireo izay mandalina ombam- bavaka 

ny hafatry ny Famerenana amin’ny 
laoniny sy manao asa amim- pinoana 
dia ho voatahy amin’ny fahazoana 
fijoroana ho vavolombelona an’ny tena-
n’izy ire manokana momba ny maha- 
avy amin’ Andriamanitra izany sy ny 
tanjon’izany dia ny manomana an’izao 
tontolo izao ho amin’ny Fiavian’i Jesoa 
Kristy Tompo sy Mpamonjintsika Fanin-
droany izay efa nampanantenaina.”1

Ilay drafitra
Tafiditra ao anatin’ny drafitr’ Andria-

manitra daholo izany rehetra izany ka 
ny tanjony dia ny hanome fahafahana 
an’ireo zanak’ Andriamanitra hisan-
dratra sy hitovy Aminy. Io drafitra io, 
izay nambara ao amin’ny Famere-
nana amin’ny laoniny, ary antsoina 
ao amin’ny soratra masina hoe “ny 
drafitra lehiben’ny fahasambarana,” “ny 
drafitry ny fanavotana,” ary ny “drafitry 
ny famonjena” (Almà 42:8, 11, 5), dia 
nanomboka tamina filankevitra tany 
an- danitra. Fony isika fanahy dia nani-
ry ny hahazo ilay fiainana mandrakizay 
izay efa azon’ireo ray aman- drenintsika 
any an- danitra. Tamin’izany fotoana 
izany dia nivoatra araka izay vitan-
tsika isika tao anatin’ny tsy fananana 
traikefa momba ny fiainana an- tany 
miaraka amin’ny vatana nofo. Mba 
hanolorana izany traikefa izany dia 
nanao drafitra ny Ray any An- danitra 
hamoronana ity tany ity. Ao anatin’ilay 
fiainana an- tany izay nomanina, dia 
ho voaloton’ny fahotana isika rehefa 
hiatrika ny fanoherana izay ilaina ho 
an’ny fivoarantsika ara- panahy. Lasa 
iharan’ny fahafatesan’ny vatana ihany 
koa isika. Mba hamonjena antsika 
amin’ny fahafatesana sy ny fahotana 
dia hanolotra Mpamonjy ny Raintsika 
any An- danitra. Hanavotra ny rehetra 
amin’ny fahafatesana ny Fitsanganany 
amin’ny maty, ary ny sorompanavo-
tany dia hanefa ny sarany ilaina mba 
hahavoadio antsika rehetra amin’ny 
fahotana rehefa manaraka ireo fepetra 
asaina arahina mba hampitombo ny 
fivoarantsika. Ivon’ny drafitry ny Ray 
io Sorompanavotan’i Jesoa Kristy io.

Nandritra ny Filankevitra tany An- 
danitra dia nampahafantarina an’ireo 
fanahy rehetra zanak’ Andriamanitra 

Tena voatahy isika na dia ao anatin’i-
reo fitsapana sy olana miavaka aza! 
Nanolotra antsika ireo harena sy fifa-
liana miavosa avy amin’ny Famerena-
na amin’ny laoniny ny filazantsaran’i 
Jesoa Kristy ity fihaonamben’ny Fian-
gonana maneran- tany ity. Nifaly isika 
tamin’ilay fahitana nahitana ny Ray sy 
ny Zanaka izay nisantatra ny Famere-
nana amin’ny laoniny. Nampahatsia-
hivina antsika ilay fahatongavan’ny 
Bokin’i Môrmôna tamin’ny fomba 
mahagaga izay ny hijoro ho vavolom-
belona momba an’i Jesoa Kristy sy ny 
fotopampianarany no tanjony fototra. 
Niaina fihavaozana isika noho ny 
fisian’ny fanambarana ho an’ireo mpa-
minany sy ho an’ny tenantsika mano-
kana, izay mahafaly. Nandre fijoroana 

Ilay drafitra lehibe
Isika izay mahafantatra ny drafitr’ Andriamanitra ary 
nanao fanekempihavanana handray anjara dia manana 
andraikitra mazava hampianatra ireo fitsipika ireo.

Nataon’ny Filoha Dallin H. Oaks
Mpanolotsaina Voalohany ao amin’ny Fiadidiana Voalohany

Fivoriana alahady tolakandro | 4 aprily 2020

ilay drafitry ny Ray, tafiditra ao anati-
n’izany ireo vokany sy ireo fitsapana 
entiny ety an- tany, ireo fanampiana 
avy any an- danitra ho azo avy amin’i-
zany ary ilay anjara feno voninahitra 
hoentin’izany. Hitantsika tany am- 
piandohana ny fiafarany. Ireo olom-
belona rehetra maro sesehena izay efa 
teraka teto amin’ity tany ity dia nisafidy 
ny drafitry ny Ray ary niady ho an’iza-
ny nandritra ilay ady tany an- danitra 
taorian’izany. Maro koa no nanao 
fanekempihavanana tamin’ny Ray 
mikasika izay hataony mandritra ny 
fiainana an- tany. Tsy mbola voambara 
hoe tamin’ny fomba ahoana, fa nisy 
fiantraikany amin’ny zavatra iainantsi-
ka eto an- tany ireo zavatra nataontsika 
tany amin’ny tontolon’ny fanahy .

Fiainana an- tany sy tontolon’ny fanahy
Izao aho dia hamintina ny sasany 

amin’ireo singa fototra ao amin’ny 
drafitry ny Ray, noho izy ireo misy 
fiantraikany amintsika mandritra ny 
diantsika eto an- tany sy any amin’ny 
tontolon’ny fanahy aorian’izany. 

Ny tanjon’ny fiainana an- tany sy ny 
fivoarana aorian’ny fiainana an- tany 
izay afaka miseho aorian’izany dia ny 
mba hahatonga ireo zanak’ Andria-
manitra ho lasa tahaka Azy. Izany no 
fanirian’ny Ray any An- danitra ho 
an’ny zanany rehetra. Mba hahatonga-
vana amin’izany anjara feno fifaliana 
izany dia takian’ireo lalàna mandraki-
zay ny tsy maintsy hahatongavantsika 

ho olona voadio amin’ny alalan’ny 
Sorompanavotan’i Jesoa Kristy mba 
hahafahantsika mitoetra eo anatre-
han’ny Ray sy ny Zanaka ary hisitraka 
ireo fitahian’ny fisandratana. Araka ny 
ampianarin’ny Bokin’i Môrmôna dia 
manasa ny “rehetra [Izy] hanatona Azy 
sy hanana anjara amin’ny hatsaram- 
pony, ary tsy mandà izay manatona 
Azy Izy; na mainty na fotsy, na andevo 
na olon’afaka; na lahy na vavy; ary 
mahatsiaro ny hafa firenena Izy; ary 
ho an’ Andriamanitra dia mitovy ny 
rehetra” (2 Nefia 26:33; jereo koa ny 
Almà 5:49).

Ilay drafitr’ Andriamanitra hahaton-
gavantsika amin’ilay natao hahaton-
gavantsika dia mitaky antsika hanao 
safidy ny handà ilay fanoherana ratsy 
izay maka fanahy ny olombelona 
hanao zavatra mifanohitra amin’ny 
didin’ Andriamanitra sy ny drafiny. 
Izany koa dia mitaky ny hanekentsika 
ireo fanoherana hafa misy eto an- tany, 
toy ny avy amin’ny fahotana ataon’ny 
hafa na noho ny tsy fahatomomba-
nana ara- batana hatrany am- bohoka. 
Indraindray, tanteraka kokoa amin’ny 
alalan’ny fijaliana sy ny fahoriana ilay 
fivoarana ilaintsika noho ny amin’ny 
alalan’ny fiadanam- piainana sy ny fila-
minana. Ary tsy misy amin’ireo fano-
herana misy eto an- tany ireo ka afaka 
ahatanteraka ilay tanjony mandrakizay 
raha toa ka miditra an- tsehatra Andria-
manitra manala antsika amin’ireo voka- 
dratsy rehetra entin’ny fiainana an- tany. 

Ilay drafitra dia mampiseho ny 
hiafarantsika any amin’ny mandraki-
zay, ny tanjon’ny diantsika eto amin’ny 
fiainana an- tany sy ireo fepetra miha-
tra amin’izany ary ireo fanampiana avy 
any an- danitra izay ho azontsika. Ireo 
didin’ Andriamanitra dia mampitandri-
na antsika mba tsy hitonantonana ao 
anatin’ny toe- javatra mampidi- doza. 
Mitarika ny lalan- kalehantsika sy 
manome toky izay mampivoatra ilay 
diantsika mandrakizay ny fampianara-
n’ireo mpitarika entanim- panahy. 

Manome antsika karazana toky miisa 
efatra hanampiana antsika mandritra ny 
diantsika eto an- tany ny drafitr’ Andria-
manitra. Izy rehetra ireo dia omena 
antsika amin’ny alalan’ny Sorompana-
votan’i Jesoa Kristy, izay ivon’ilay dra-
fitra. Ny voalohany dia manome toky 
antsika fa amin’ny alalan’ny fijaliany 
noho ireo fahotana izay ibebahantsi-
ka, dia afaka ny ho voadio amin’ireo 
fahotana ireo isika. Ary “tsy [h]ahatsiaro 
izany intsony” (Fotopampianarana sy 
Fanekempihavanana 58:42) ilay mpitsa-
ra farany be famindram- po. 

Faharoa, tafiditra ao anatin’ny 
Sorompanavotan’ny Mpamonjy ny 
nitondrany teo Aminy ireo rofy hafa 
rehetra eo amin’ny fiainana an- tany. 
Izany dia ahafahantsika mandray 
fanampiana avy amin’ Andriamanitra 
sy hery hahazakana ireo enta- 
mavesatra tsy azo ihodivirana eto 
an- tany, na mianjady amin’ny tena 
manokana na amin’ny olon- drehetra, 
toy ny ady sy ny areti- mandringana. 
Ny Bokin’i Môrmôna no manome ny 
famaritana ara- tsoratra masina mazava 
indrindra ananantsika mikasika an’i-
zany herin’ny Sorompanavotana tena 
manan- danja izany. Ny Mpamonjy dia 
nitondra teo Aminy “ny fanaintainana 
sy ny aretina [ary ny rofin’ny] olony. . . . 
Ary haka ny rofiny ho eo Aminy Izy 
mba hahatonga ny ao anatiny ho feno 
famindram- po araka ny nofo, mba 
hahafantarany araka ny nofo ny fomba 
hanampiana ny vahoakany arakaraka 
ny rofiny” (Alma 7:11–12).

Fahatelo, ny Mpamonjy, amin’-
ny alalan’ny Sorompanavotany tsy 
manam- petra, dia manaisotra ny maha 
fiafarana ny fahafatesana ary manome 

toky tena mahafaly fa hitsangana 
amin’ny maty avokoa isika rehetra. Ny 
Bokin’i Môrmôna dia mampianatra 
hoe: “Ity famerenana amin’ny laoniny 
ity dia ho tonga amin’ny rehetra, na 
antitra na tanora, na mpifatotra na 
olon’afaka, na lahy na vavy, na ny 
ratsy na ny marina; ary tsy hisy na dia 
singam- bolo iray amin’ny lohany aza 
ho very; fa ny zavatra tsirairay kosa 
dia haverina amin’ny endriny tomom-
bana” (Almà 11:44).

Mankalaza ny fisian’ny Fitsanga-
nana amin’ny maty isika amin’izao 
vanim- potoan’ny Paska izao. Izany dia 
manome antsika fomba fijery sy tan-
jaka ahafahana mahazaka ireo olana 
eto an- tany atrehantsika tsirairay sy 
atrehan’ireo olon- tiantsika, toy ny tsy 
fahatomombanana ara- batana na ara- 
tsaina na ara- pihetseham- po lovaintsi-
ka hatrany am- bohoka na azontsika 
mandritra ny fiainantsika eto an- tany. 
Noho ny Fitsanganana amin’ny maty 
dia fantatsika fa izany tsy fahatomom-
banana iainana eto an- tany izany dia 
mandalo fotsiny ihany!

Ny filazantsara naverina amin’ny 
laoniny dia manome toky antsika fa ny 
Fitsanganana amin’ny maty dia ahitana 
fahafahana ho tafaraka amin’ireo olona 
ao amin’ny fianakaviantsika dia ny 
vady sy ny zanaka ary ny ray aman- 
dreny. Famporisihina mahery vaika 
ho antsika izany hanatanteraka ireo 
andraikitsika eo anivon’ny fianakaviana 
mandritra ny fiainana an- tany. Izany dia 
manampy antsika hiara- hiaina amim- 
pitiavana mandritra ity fiainana ity eo 
am- piandrandrana ilay fihaonana sy 
fiarahana feno fifaliana any ankoatra. 

Fahaefatra sady farany, ny fanam-
barana maoderina dia mampianatra 
antsika fa tsy voatery hifarana amin’ny 
fiafaran’ny fiainana eto an- tany akory 
ny fivoarantsika. Kely ihany no voam-
bara mahakasika izany fanomezan- 
toky manan- danja izany. Nolazaina 
isika fa izao fiainana izao no fotoana 
hiomanana hihaonana amin’ Andria-
manitra ary tsy tokony hanemotra ny 
fibebahantsika isika (jereo ny Almà 
34:32–33). Fa mbola ampianarina isika 
fa any amin’ny tontolon’ny fanahy dia 
torina na dia amin’ny “olon- dratsy sy 

ny tsy mpankatò izay efa nitsipaka ny 
fahamarinana” (Fotopampianarana sy 
Fanekempihavanana 138:29) aza ny 
filazantsara ary ireo izay ampianarina 
any dia afaka mibebaka mialoha ny 
Fitsarana Farany (jereo ny andininy 
31–34, 57–59).

Ireto misy zavatra fototra hafa ao 
amin’ny drafitry ny Ray any An- danitra:

Ny filazantsaran’i Jesoa Kristy nave-
rina tamin’ny laoniny dia manolotra 
antsika fomba fijery miavaka mikasika 
ny fahadiovam- pitondrantena, sy ny 
fanambadiana ary ny fananahana. 
Izany dia mampianatra fa ny fanam-
badiana araka ny drafitr’Andriamanitra 
dia ilaina amin’ny fanatanterahana ny 
tanjon’ny drafitr’ Andriamanitra, mba 
hametrahana ilay lamina napetrak’ 
Andriamanitra mahakasika ny fahate-
rahan’ny olona eto an- tany ary mba 
hanomanana ireo olona ao amin’ny fia-
nakaviana ho amin’ny fiainana mandra-
kizay. “Voatendrin’ Andriamanitra ho 
an’ny olona ny fanambadiana,” hoy ny 
Tompo, “. . . mba hahatratraran’ny tany 
ny tanjona namoronana azy” (Foto-
pampianarana sy Fanekempihavanana 
49:15–16). Eo anatrehan’izany, ny drafi-
ny mazava ho azy dia mifanohitra ami-
n’ireo fironana matanjaka sasantsasany 
eto amin’izao tontolo izao eo amin’ny 
lalàna sy ny fomba amam- panao.

Ny fahefana hamoronana aina eto 
an- tany no hery ambony indrindra 
nomen’ Andriamanitra ireo zanany. 
Takin’ny didy voalohany nomena an’i 
Adama sy Eva ny fampiasana izany, 
kanefa misy didy iray lehibe hafa izay 
nomena mba handrarana ny fampia-
sana izany tsy araka ny tokony ho 
izy. Ny fomba rehetra ampiasana ny 
fahefan’ny fananahana any ivelan’-
ny fifamatoran’ny fanambadiana dia 
fanambaniana mifono fahotana sy 
fametavetana amin’ny ambaratonga 
samihafa an’ilay toetra masina indrin-
dra ananan’ny lehilahy sy ny vehi-
vavy. Ny antony anantitranteran’ny 
filazantsara naverina tamin’ny laoniny 
mafy an’io lalàn’ny fahadiovam- 
pitondrantena io dia noho ilay tan-
jon’ny fahefan’ny fananahana nomena 
antsika eo amin’ny fanatanterahana ny 
drafitr’ Andriamanitra.

Dia inona no manaraka?
Mandritra ity fahatsiarovana ny faha- 

roanjato taonan’ny Fahitana Voalohany 
ity, izay nanomboka ny Famerenana 
amin’ny laoniny, dia mahafantatra ny 
drafitry ny Tompo isika ary mahazo 
famporisihina noho ireo roanjato taona 
nitondran’izany fitahiana tamin’ny 
alalan’ny Fiangonany naverina tamin’-
ny laoniny. Amin’ity taona 2020 ity, dia 
20/20 araka ny filazan’ny maro azy ny 
hatsaran’ny fahitantsika ireo zava- 
nitranga tany aloha. 

Rehefa mijery ny hoavy anefa isika 
dia tsy mazava araka izany ny fahi-
tantsika. Fantatsika fa ny tontolon’ny 
fanahy ankehitriny, roanjato taona 
taorian’ny Famerenana amin’ny laoni-
ny, dia ahitana mpiasa maro nahazo 
traikefa teto an- tany afaka manatantera-
ka ny fitoriana ny filazantsara any. Fan-
tatsika koa fa manana tempoly maro 
lavitra kokoa isika amin’izao fotoana 
izao hanatanterahana ireo ôrdônansy 
ho an’ny mandrakizay ho an’ireo izay 
mibebaka sy mandray ny filazantsa-
ran’ny Tompo eo amin’ny lafy roan’ny 
voalin’ny fahafatesana. Mampandroso 
ny drafitry ny Ray any An- danitra izany 
rehetra izany. Lehibe tokoa ny fitiavan’ 
Andriamanitra ka nomeny anjara voni-
nahitra avokoa ny zanany rehetra, afa- 
tsy ireo vitsy izay minia ho lasa zanaky 
ny fahaverezana. (jereo ny Fotopampia-
narana sy Fanekempihavanana 76:43).

Fantatsika fa hiverina ny Mpamonjy 
ary hisy ny arivotaona hanjakana ao 
anatin’ny fiadanana hamaranana ilay 
ampahany mahakasika ny fiainana 
an- tany ao amin’ny drafitr’ Andriama-
nitra. Fantatsika koa fa hisy fitsanga-
nana amin’ny maty samihafa, dia ny 

Olmué, Marga Marga, Chili

fitsanganan’ny marina sy ny tsy marina 
amin’ny maty, ary tsy maintsy misy fitsa-
rana farany ny olona tsirairay aorian’ny 
fitsanganany amin’ny maty. 

Hotsaraina araka izay zavatra nataon-
tsika sy ny fanirian’ny fontsika ary araka 
ny karazan’olona izay hiafarantsika 
isika. Izany fitsarana izany dia haha-
tonga ny zanak’ Andriamanitra rehetra 
hiditra amina fanjakam- boninahitra izay 
mifanaraka amin’ny fankatoavan’izy 
ireo ary ho toerana mety amin’izy ireo 
izany. Ny Mpamonjintsika, Jesoa Kristy 
no mpitsara amin’izany rehetra izany 
(jereo ny Jaona 5:22; 2 Nefia 9:41). Ny 
fahalalany ny zava- drehetra dia mano-
me Azy fahalalana tonga lafatra momba 
ny zavatra rehetra nataontsika sy ny 
faniriantsika rehetra, na izay tsy nibeba-
hana na tsy voaova, na izay nibebahana 
na efa tsara. Noho izany, aorian’ny 
fitsarany, dia hiaiky daholo isika rehetra 
fa “marina ny fitsarany” (Môzià 16:1).

Hamaranana azy dia hozaraiko ny 
zavatra maha resy lahatra ahy noho 
ireo taratasy maro sy tamin’ny fandini-
hina ireo fangatahana maro hiverina ato 
amin’ny Fiangonana taorian’ny fane-
sorana anarana na ny apôstazia. Maro 
amin’ireo mpikambana ato amintsika 
no tsy mahatakatra tanteraka io dra-
fitry ny famonjena io izay mamaly ny 
ankamaroan’ireo fanontaniana momba 
ny fotopampianarana sy ireo fitsipika 
azo avy amin’ny fanentanam- panahy 
izay arahin’ny Fiangonana naverina 
tamin’ny laoniny. Isika izay mahafanta-
tra ny drafitr’ Andriamanitra ary nanao 
fanekempihavanana handray anjara, dia 
manana andraikitra mazava hampia-
natra ireo fitsipika ireo sy hanao izay 
rehetra vitantsika hahatakaran’ny hafa 
azy ireo kokoa eo amin’ny toe- javatra 
misy antsika eto amin’ny fiainana an- 
tany. Mijoro ho vavolombelona aho 
momba an’i Jesoa Kristy, Mpamonjy sy 
Mpanavotra antsika, izay mahatonga 
izany rehetra izany ho tanteraka, amin’-
ny anaran’i Jesoa Kristy, amena. ◼

FANAMARIHANA
 1. “Ny famerenana amin’ny laoniny ny 

fahafenoan’ny filazantsaran’i Jesoa Kristy: 
Fanambarana ho an’izao tontolo izao 
nandritra ny fankalazana ny faha-roanjato 
taona” ao amin’ny Russell M. Nelson, 
“Henoy Izy,” Liahona, mey 2020, 91.

Indraindray isika dia mandray 
fanambarana na dia tsy fantatsika aza 
ny tanjon’ny Tompo. Mialoha kely 
ny niantsoana ny Loholona Jeffrey R. 

Nataon’ny Loholona Quentin L. Cook
Ao amin’ny Kôlejin’ny Apôstôly Roambinifolo

Anio aho dia hiresaka mikasika ny 
fanambarana tsy tapaka amin’ireo 
mpaminany sy ho an’ny tena manoka-
na hitarihana ny fiainantsika.

Ny fitahiana entin’ny 
fanambarana tsy tapaka 
amin’ireo mpaminany 
sy ny fanambarana ho 
an’ny tena manokana 
hitarihana ny fiainantsika
Fanambarana mitohy no voaray ary mbola raisina 
amin’ny alalan’ny fomba fifaneraserana izay 
napetraky ny Tompo.

Holland ho Apôstôly tamin’ny volana 
jona 1994, dia niaina zavatra tena tsara 
miendrika fanambarana aho fa ho 
antsoina izy. Solontenam- paritra aho 
tamin’izany ary tsy hitako izay anto-
ny hanomezana ahy izany fahalalana 
izany. Saingy mpiara- manompo izahay 
raha misiônera tanora tany Angletera 
tany amin’ny fiandohan’ny taona 1960 
tany ho any, ary lehibe ny fitiavako 
azy. Noraisiko ho toy ny famindram- po 
lehibe nomena ahy io traikefa io. Vao 
taona vitsivitsy lasa izay dia nanontany 
tena aho raha toa ny Tompo ka mano-
mana ahy ho zandriolona ao amin’ny 
Roambinifololahy hiara- hanompo ami-
na misiônera iray mahatalanjona izay 
namana zandriolona mpiara- manompo 
tamiko fony izahay misiônera tanora.1 
Indraindray aho dia mampitandrina 
ireo misiônera tanora mba ho tsara 
fanahy amin’ny namana zandriolona 
mpiara- mitory amin’izy ireo satria tsy 
fantatra raha ho lasa mpiara- mitory 
mpitarika azy ireo any aoriana any.

Manana fijoroana ho vavolombe-
lona mafy orina aho fa ity Fiangona-
na naverina tamin’ny laoniny ity dia 
tarihin’ny Mpamonjy, Jesoa Kristy. 
Fantany hoe iza no tokony hantsoiny 
ho Apôstôliny sy ny laharana hian-
tsoana azy ireo. Fantany ihany koa ny 
fomba hanomanana ny Apôstôliny ela 
niasana indrindra ho mpaminany sy 
Filohan’ny Fiangonana.

Sambatra isika taninkeo maraina 
nandre ny mpaminany malalantsika, 
ny Filoha Russell M. Nelson, namoa-
ka fanambarana lalina ho an’izao 
tontolo izao mikasika ny faha- roanjato 
taonan’ny Famerenana tamin’ny lao-
niny ny fahafenoan’ny filazantsaran’i 
Jesoa Kristy.2 Io fanambarana lehibe 
nataon’ny Filoha Nelson io dia name-
traka mazava tsara fa ny niandohan’ny 
Fiangonan’i Jesoa Kristy, sy ny fisiany 
ary ny lalana izorany amin’ny ho 
avy dia miankina tanteraka amin’ny 
fitsipiky ny fanambarana mitohy. Io 
fanambarana vaovao io dia maneho 
fampandrenesana avy amin’ny Ray 
feno fitiavana ho an’ireo zanany.

Tany aloha tany ny Filoha 
Spencer W. Kimball dia naneho ireo 
fahatsapana izay tsapako ankehitriny. 

Hoy izy: “Amin’ireo zavatra rehetra izay 
. . . tokony hahavelom- pankasitrahana 
antsika indrindra dia ny hoe misoka-
tra tokoa ny lanitra ary ny fiangonan’i 
Jesoa Kristy naverina tamin’ny laoniny 
dia miorina eo amin’ny vatolampin’ny 
fanambarana. Ny fanambarana mitohy 
tokoa no tena mamelona ny filazantsa-
ran’ilay Tompo sy Mpamonjy velona, 
dia i Jesoa Kristy.”3

Hitan’i Enôka mialoha ireo andro 
izay iainantsika ankehitriny. Ny Tom-
po no nampahafantatra an’i Enôka 
ilay faharatsiana lehibe izay hanjaka 
ary naminany momba ireo “fahoriana 
be” izay hitranga. Na izany aza dia 
nampanantena ny Tompo hoe, “Fa ny 
oloko kosa dia hotsimbiniko.”4 “Ary 
fahamarinana no haidiko avy any 
an- danitra; ary ny marina no halefako 
avy eto an- tany mba ho vavolombelo-
na manambara ny Lahitokako.”5

Nampianatra tamin- kery lehibe 
ny Filoha Ezra Taft Benson fa ny 
Bokin’i Môrmôna, ilay vato ifaharan’-
ny fivavahantsika, dia nipoitra avy ao 
anaty tany ho fanatanterahana an’ilay 
fanambarana nataon’ny Tompo tami-
n’i Enôka. Ny Ray sy ny Zanaka ary 
ireo anjely sy mpaminany izay niseho 
tamin’ny Mpaminany Joseph Smith dia 
“notarihan’ny lanitra mba hamerina 
amin’ny laoniny ireo fahefana ilaina 
ho an’ny fanjakana.”6

Nandray fanambarana niampy 
fanambarana ny Mpaminany Joseph 
Smith. Ny sasany amin’izany dia 
noresahina nandritra ity fihaonam-
be ity. Fanambarana maro voarain’i 
Joseph Mpaminany no voatahiry ho 
antsika ao amin’ny Fotopampianarana 
sy Fanekempihavanana. Ireo boky 
soratra masina ankatoavin’ny Fiango-
nana dia ahitana ny sain’ny Tompo 
sy ny sitrapony ho antsika amin’izao 
fotoampitantanana farany izao.7

Ankoatra ireo soratra masina 
manan- danja fototra ireo, dia sambatra 
isika noho ny fanambarana mitohy 
amin’ireo mpaminany velona. Ireo 
mpaminany dia “iraka voatendrin’ny 
Tompo, nahazo lalana hiteny eo 
amin’ny toerany.”8

Ny fanambarana sasany dia tena 
manan- danja loatra, ary ny hafa kosa 

dia mampitombo ny fahatakarantsika 
ireo fahamarinana manan- danja avy 
amin’ Andriamanitra ary manome 
fitarihana ho an’ny androntsika.9

Velom- pankasitrahana tsy misy 
ohatr’izany isika noho ilay fanambarana 
nomena ny Filoha Spencer W. Kimball 
izay manolotra ny fisoronana sy ireo 
fitahiana entin’ny tempoly ho an’ny 
lehilahy mendrika rehetra mpikamban’-
ny Fiangonana tamin’ny 8 jona 1978.10

Izaho dia niara-nanomp tamin’ny 
maro tamin’ireo Roambinifololahy izay 
nanatrika ary nandray anjara tamin’-
ny nandraisana an’io fanambarana 
sarobidy io. Izy tsirairay ireo, tao anaty 
resaka nifanaovana tamiko, dia samy 
nanamafy ilay fitarihana ara- panahy 
mahery sy mampiray izay voarain’izy 
ireo sy ny Filoha Kimball. Maro no 
nilaza fa io no fanambarana mahery 
vaika indrindra voarain’izy ireo teo 
aloha sy taorian’izany fotoana izany.11

Izahay izay manompo ao amin’ny 
Kôlejin’ny Apôstôly Roambinifolo 
ankehitriny dia voatahy raha fanam-
barana manan- danja maro no tonga 
tamin’ny alalan’ireo mpaminany 
faramparany.12 Ny Filoha Russell M. 
Nelson dia iraka notendren’ny Tompo 
indrindra ho an’ireo fanambarana 
hanampiana ireo fianakaviana 
hanorina toera- masin’ny finoana ao 
an- tokantranony, sy hanangona an’i 
Isiraely niely patrana eo amin’ny 
lafiny roa amin’ny voaly, ary hitahy 
ireo mpikambana nandray fanafiana 

masina eo amin’ny resaka mahakasika 
ireo ôrdônansy masin’ny tempoly.

Rehefa nambara nandritra ny fihao-
namben’ny Fiangonana maneran- tany 
ôktôbra 2018 ireo fanovana manan- 
danja hitahiana ireo tokantranontsika, 
dia nijoro ho vavolombelona aho “fa 
tao anatin’ireo fifanakalozan- kevitra 
nandritra ny Filankevitry ny Fiadidiana 
Voalohany sy ny Kôlejin’ny Apôstôly 
Roambinifolo tany amin’ny tempoly, . . . 
ary taorian’ny fangatahan’ny mpamina-
ny malalantsika fanambarana [tamin’ny 
Tompo] . . . , dia nisy fanamafisana 
mahery vaika voarain’ny rehetra.”13

Tamin’io fotoana io, dia fanambara-
na hafa mahakasika ireo ôrdônansin’-
ny tempoly masina no voaray saingy 
tsy nambara na tsy nampiharina.14 Io 
fitarihana io dia nanomboka tamina 
fanambarana miendrika faminaniana 
tamin’ny Filoha Russell M. Nelson 
samirery, ary fanamafisana tony sy 
feno hery tamin’ireo izay nandray 
anjara tamin’ilay raharaha. Nampan-
draisan’ny Filoha Nelson anjara mano-
kana ireo rahavavy izay miahy ny 
rafitry ny Fikambanana Ifanampiana, 
sy ny Zatovovavy ary ny Kilonga. Ny 
taridalana farany, tao amin’ny tempo-
ly, ho an’ny Fiadidiana Volahany sy ny 
Kolejin’ny Apôstôly Roambinifolo dia 
tena ara- panahy lalina sy nahery vai-
ka. Samy nahafantatra izahay tsirairay 
fa nandray ny sain’ny Tompo sy ny 
sitrapony ary ny feony izahay.15

Manambara amin’ny fomba miezi-
nezina tanteraka aho fa fanambarana 
mitohy no voaray ary mbola raisina 
amin’ny alalan’ny fomba fifanerasera-
na izay napetraky ny Tompo. Mijoro 
ho vavolombelona aho fa ilay fanam-
barana vaovao izay nomen’ny Filoha 
Nelson aninkeo maraina dia fanam-
barana hitondrana fitahiana ho an’ny 
olona rehetra.

Manolotra fanasana ho an’ny rehetra 
izahay mba hivoky eo amin’ny 
latabatry ny Tompo 

Ambaranay ihany koa ny faniria-
nay avy amin’ny fo ny hitambatra 
indray amin’ireo izay manana olana 
eo amin’ny fijoroany ho vavolom-
belona, na izay malaindaina, na izay 
mangataka ny hanesorana ny anarany 
tsy ho ao amin’ny firaketan’ny Fiango-
nana. Maniry izahay ny hiara- hivoky 
aminareo, “amin’ny tenin’i Kristy,” eo 
amin’ny latabatry ny Tompo, mba 
hahafantarana ireo zavatra izay tokony 
hataontsika rehetra.16 Mila anao izahay! 
Mila anao ny Fiangonana! Mila anao 
ny Tompo! Ny vavaka avy amin’ny 
fo ataonay dia ny hiarahanao aminay 
hidera an’ilay Mpamonjy an’izao tonto-
lo izao. Fantatray fa ny sasany amina-
reo dia mety niharana fanafintohinana, 
na haratsiam- panahy, na fihetsika hafa 
izay tsy araka ny toetran’i Kristy. Fanta-
tray koa fa ny sasany dia nanana olana 
teo amin’ny finoany izay mety tsy 
takatra na azo na voavaha tanteraka.

Ny sasany amin’ireo mpikambana 
azo ianteherana sy mahatoky indrindra 
ato amintsika dia nisy fotoana niaina 
fitsapana ny finoany. Tiako ilay tantara 
marina momba an’i W. W. Phelps, izay 
nandao ny Fiangonana ary nijoro ho 
vavolombelona nanohitra an’i Joseph 
Smith tany amin’ny fitsarana iray tany 
Missouri. Rehefa avy nibebaka izy dia 
nanoratra tamin’i Joseph hoe “Fantatro 
ny toerana misy ahy, fantatrao izany, 
ary fantatr’ Andriamanitra, ary maniry 
ny ho voavonjy aho raha mety hanam-
py ahy ireo namako.”17 Namela azy 
tokoa i Joseph ka namerina azy tamin’-
ny asa ary nanoratra tamim- pitiavana 
hoe “Ireo namana tany aloha dia mbo-
la namana indray amin’ny farany.”18

Ry rahalahy sy anabavy isany, na 
manao ahoana na manao ahoana ny 
toe- javatra misy anao dia fantaro fa 
te- handray anao tsara ny Fiangonana 
sy ny mpikambana ao aminy!

Fanambarana ho an’ny tena manokana 
hitarihana ny fiainantsika

Ireo rehetra izay mikatsaka amim- 
panetrentena fitarihana avy amin’ny 
Tompo dia afaka mandray fanam-
barana ho an’ny tenany manokana. 
Manan- danja mitovy amin’ny fanam-
barana avy amin’ny mpaminany 
izany. Ny fanambarana ara- panahy 
ho an’ny tena manokana avy amin’ny 
Fanahy Masina dia nahatonga olona 
an- tapitrisany nandray ny fijoroana 
ho vavolombelona ilaina mba hatao 
batisa sy horaisina ho mpikamban’ 
Ny Fiangonan’i Jesoa Kristy ho an’ny 
Olomasin’ny Andro Farany.

Ny fanambarana ho an’ny tena 
manokana dia ilay fitahiana lalina rai-
sina aorian’ny batisa rehefa amasinina 
isika “amin’ny fandraisana ny Fanahy 
Masina.”19 Tsaroako ny fanambarana 
ara- panahy iray manokana fony aho 
15 taona. Teo am- pikatsahana fitariha-
na avy amin’ny Tompo ilay rahalahiko 
sarobidy mikasika izay hatao amin’ny 
rainay, izay tsy nanaiky ny handeha-
nan’ny rahalahiko hanao asa fitoriana. 
Nivavaka tamin- kitsim- po koa aho ary 
nandray fanambarana ho an’ny tena 
manokana mikasika ny fahamarinan’-
ny filazantsara.

Ny anjara andraikitry ny Fanahy Masina
Ny fanambarana ho an’ny tena 

manokana dia mifototra amin’ireo 
fahamarinana ara- panahy voaray avy 
amin’ny Fanahy Masina.20 Ny Fanahy 
Masina no mpanambara sy mpijoro 
ho vavolombelona momba ny faha-
marinana rehetra, indrindra maha-
kasika ny Mpamonjy. Raha tsy eo ny 
Fanahy Masina dia tsy afaka mahalala 
marina isika hoe i Jesoa no Kristy. Ny 
anjara asany tena manan- danja dia ny 
mijoro ho vavolombelona momba ny 
Ray sy ny Zanaka sy ny anjara toeran’ 
Izy ireo ary ny voninahitr’ Izy ireo.

Ny Fanahy Masina dia afaka 
miantraika amin’ny fomba mahery 

vaika amin’ny tsirairay.21 Tsy hitohy 
lalandava io fiantraikany io raha tsy 
atao batisa ny olona iray ary mandray 
ny fanomezana ny Fanahy Masina. 
Ny Fanahy Masina ihany koa dia toy 
ny mpanadio eo amin’ny fizotry ny 
fibebahana sy ny famelan- keloka.

Ny Fanahy dia manambara zavatra 
amin’ny fomba mahatalanjona. Nam-
piasa ity famariparitana mahafinaritra 
ity ny Tompo:

“Hiteny anao ao an- tsainao sy ao 
am- ponao Aho, amin’ny alalan’ny 
Fanahy Masina izay ho tonga ao ami-
nao sy hitoetra ao am- ponao.

“Ankehitriny indro, io no fanahin’-
ny fanambarana.”22

Na dia mety ho mahery vaika izay 
tsy izy aza ny fiantraikany, mazàna iza-
ny dia tonga amin’ny fomba mangina 
amin’ny alalan’ny feo tony sy male-
faka.23 Ny soratra masina dia ahitana 
ohatra maro momba ny fiantraikan’ny 
Fanahy amin’ny saintsika, anisan’izany 
ny milaza fiadanana amin’ny sain-
tsika,24 mibahana ao an- tsaintsika,25 
manazava ny saintsika,26 ary mandefa 
feo mankao an- tsaintsika mihitsy aza.27

Anisan’ny fitsipika izay manomana 
antsika handray fanambarana ireto:

• Mivavaka mba hahazoana fitariha-
na ara- panahy. Mila mikatsaka sy 
mangataka amim- panajana lalina 
sy amim- panetrentena28 isika ary 
maharitra sy manoa.29

• Miomana handray fitaomam- panahy. 
Izany dia mitaky antsika hifikitra 
amin’ny fampianaran’ny Tompo ary 
hiaina mifanaraka amin’ireo didiny.

• Mandray ny fanasan’ny Tompo 
amim- pahamendrehana. Rehefa 
manao izany isika dia mijoro ho 
vavolombelona sy manao fanekem-
pihavanana amin’ Andriamanitra fa 
hitondra eo amintsika ny anaran’ny 
Zanakalahiny masina, sy hahatsiaro 
Azy, ary hitandrina ny didiny.

Ireo fitsipika ireo dia manomana 
antsika handray sy hamantatra ary 
hanaraka ny fitaoman’ny Fanahy 
Masina sy ny fitarihany. Tafiditra ao 
amin’izany ireo “zavatra mitondra 
fiadanana . . . izay mitondra fifaliana 
[ary] . . . fiainana mandrakizay.”30

Mihatsara tokoa ny fiomanantsi-
ka ara- panahy rehefa mandalina tsy 
tapaka ny soratra masina isika, sy 
ireo fahamarinan’ny filazantsara ary 
mandinika ao an- tsaina ny fitarihana 
izay katsahantsika. Saingy tsarovy 
fa tokony haharitra sy hatoky ny 
fotoan’ny Tompo isika. Ny fitarihana 
dia omen’ny Tompo izay mahay ny 
zava- drehetra amin’ny fotoana izay Izy 
no “minia misafidy hanabe antsika.”31

Fanambarana amin’ny antso sy asa 
nampandraiketina antsika

Ny Fanahy Masina dia hanome iha-
ny koa fanambarana eo amin’ny antso-
tsika sy ny asa ampandraiketina antsika. 
Araka ny traikefako dia mazàna tonga 
ny fitarihana ara- panahy manan- danja 
rehefa miezaka isika hitahy ny hafa eo 
am- panatanterahana ny andraikitsika.

Tsaroako fony aho eveka mbola 
tanora raha nandray antso feno tebi-
teby avy amina mpivady izay, fotoana 

fohy mialoha ny hanatrarako sidina 
iray noho ny andraikitro teo amin’ny 
asako. Nitalaho tamin’ny Tompo aho 
mialoha ny hahatongavan’izy ireo 
mba hahafantarana ny fomba ahafa-
hako manampy azy ireo. Nambara 
tamiko ny karazana olana nananan’izy 
ireo sy ny valiny tokony omeko. Io 
fitarihana miendrika fanambarana 
io dia nahafahako nanatanteraka ny 
andraikitra masina teo amin’ny antso-
ko tamin’ny naha eveka ahy na dia 
tena voafetra aza ny fotoana nanana-
ko. Ireo eveka rehetra maneran- tany 
dia miaina zavatra mitovy karazana 
amin’izany niainako izany. Tamin’iza-
ho filohan’ny tsatòka dia tsy hoe nan-
dray fanambarana nanan- danja fotsiny 
fa nandray ihany koa fanitsiana ny 
tenako manokana izay nilaina mba 
hahatanteraka ny tanjon’ny Tompo.

Manome toky anao aho fa afaka 
mandray fitarihana miendrika fanam-
barana isika tsirairay avy rehefa miasa 
amim- panetrentena ao amin’ny tanim-
boaloboky ny Tompo. Ny ankamaroa-
n’ireo fitarihana raisintsika dia tonga 
amin’ny alalan’ny Fanahy Masina. 
Indraindray izany, ary noho ny antony 
manokana, dia tonga mivantana avy 
amin’ny Tompo. Izaho manokana dia 
mijoro ho vavolombelona fa marina 
izany. Ny fitarihana ho an’ny Fiango-
nana manontolo dia tonga amin’ny 
Filoha sy mpaminanin’ny Fiangonana.

Izahay, amin’ny maha- Apôstôly 
maoderina anay, dia manana tombon-
tsoa miara-miasa sy manao dia miaraka 
amin’ny mpaminanintsika ankehitriny, 
ny Filoha Nelson. Somary amboariko 
ny voalazan’i Wilford Woodruff mika-
sika ny Mpaminany Joseph Smith; izay 
marina koa raha momba ny Filoha 
Nelson. Hitako “ny fiasan’ny Fanahin’ 
Andriamanitra taminy, sy ireo fanamba-
ran’i Jesoa Kristy taminy, ary ny faha-
tanterahan’ireo fanambarana ireo.”32

Ny fangatahako feno fanetrentena 
anio dia ny hikatsahantsika tsirai-
ray fanambarana mitohy hitarihana 
ny fiainantsika sy hanarahantsika 
ny Fanahy eo am- piderantsika an’ 
Andriamanitra Ray amin’ny anara-
n’i Jesoa Kristy, Mpamonjy antsika, 
izay hijoroako ho vavolombelona ny Rexburg, Idaho, Etazonia

Aminy, amin’ny anaran’i Jesoa Kristy, 
amena. ◼

tany aloha.

dia matetika isika no mahatsiaro ho 
kivy na matahotra. Hoy ny Filoha 
Russell M. Nelson hoe: “Ny finoana 
no fanefitry ny tahotra,” dia finoana 
an’i Jesoa Kristy Tompontsika izany 
(“Let Your Faith Show,” Liahona, mey 
2014, 29). Rehefa nahita ireo tafiotra 
izay misy akony eo amin’ny fiainan’-
ny olona aho, dia hitako fa na inona 
karazana tafiotra mamely antsika, na 
misy vahaolana izany na efa madiva 
hifarana, dia iray ihany no fialofana, 
ary iray ihany izany ho an’ireo karaza-
na tafiotra rehetra. Ny hany fialofana 
omen’ny Raintsika any An- danitra 
dia i Jesoa Kristy Tompontsika sy ny 
Sorompanavotany.

Tsy misy amintsika izay tsy hiatrika 
ireo tafiotra ireo. I Helamàna mpami-
nany ao amin’ny Bokin’i Môrmôna dia 
nampianatra antsika ny hoe: “Tsarovy, 
tsarovy fa eo amin’ny vatolampin’ny 
Mpanavotra antsika, dia i Kristy, Ilay 
Zanak’ Andriamanitra, no tsy maintsy 
anorenanareo ny fototrareo; ka rehefa 
handefa ny rivo maheriny ny devoly, 
eny, ny zana- tsipìkany ao amin’ny 
tadio, eny, rehefa hamely anareo ny 
havandrany rehetra sy ny tafiotra 
maheriny, dia tsy hanan- kery amina-
reo izany mba hisintona anareo hidina 
any amin’ny hantsan’ny fahoriana sy 
ny loza tsisy farany, noho ilay vato-
lampy izay iorenanareo eo amboniny, 
izay fototra azo antoka, dia fototra 
izay tsy ahafahan’ny olona mianje-
ra raha miorina eo amboniny izy” 
(Helamàna 5:12).

dia tsy taitra mihitsy ary tsy niasa saina 
izy ireo. Naka aina izy ireo ary nan-
kafy ny alina tamin’ny vanim- potoana 
mafana. Ireo olona tamin’ny toerana 
iray tsy dia lavitra teo, izay novonjenay 
haingana mba ho ampiana anefa dia 
notandidomin- doza tanteraka.

Io zavatra niainana io dia nanam-
py ahy hahita fa na dia azo lazaina fa 
milamina aza ny fiainantsika amin’ny 
fotoana iray, dia ho avy ny fotoana ho 
antsika tsirairay avy izay hiatrehantsika 
olana tsy nampoizina ary tafiotra izay 
ho tafahoatra izay 
mafy indrindra 
azontsika zakaina 
ny hamafiny. Ny 
olana ara- batana, 
ara- tsaina, ara- 
pianakaviana, ary 
ara- kasa; ny loza 
voajanahary; ary ny 
olana hafa iankinan’-
ny aina dia santiona-
ny fotsiny amin’ireo 
ohatry ny tafiotra 
ho atrehantsika eto 
amin’ity fiainana ity.

Rehefa miatrika 
ireny tafiotra ireny 

Nataon’ny Loholona Ricardo P. Giménez
Ao amin’ny Fitopololahy

Tany amin’ny fisasahan’ny taona 
sivifolo tany, fony aho mbola tany 
amin’ny oniversite, dia mpikambana 
tao amin’ny Andiany fahefatra tao 
amin’ny Sampana mpamonjy voinan’i 
Santiago tao Chili aho. Fony aho niasa 
tao dia nipetraka tao amin’ny tobin’ny 
mpamono afo ary isan’ny mpiambina 
tamin’ny alina. Rehefa nanakaiky ny 
faran’ny taona dia nolazaina ahy fa 
tokony ho ao amin’ny tobin’ny mpa-
mono afo aho ny sasakalin’ny taom- 
baovao satria amin’io andro io dia 
saika misy foana ny vonjy taitra. Gaga 
aho ka namaly hoe: “Izany tokoa ve?”

Tsaroako ny niandrasako niaraka 
tamin’ireo mpiara- miasa, raha nanom-
boka tamin’ny misasakalina ny fitifira-
na afomanga tao afovoan’i Santiago. 
Nanomboka nifamihina nifampirary 
soa ho an’ny taom- baovao izahay. Tam-
poka teo dia nanomboka naneno ny 
kiririoka fanairan’ny toby, izay filazana 
fa misy ny vonjy taitra. Noraisinay ny 
fitaovanay ary nitsambikina tao amin’ny 
fiaran’ny mpamonjy voina izahay. Teny 
an- dalana hamonjy ilay voina, raha 
nandalo andiam- bahoaka nankalaza 
ny taona vaovao izahay, dia nahatsi-
karitra aho fa amin’ny ankapobeny 

Mahita fialofana amin’ireo 
tafiotry ny fiainana
I Jesoa Kristy sy ny Sorompanavotany no fialofana 
ilaintsika rehetra, na inona na inona tafiotra mamely 
ny fiainantsika.

Oslo, Norvège

Ny Loholona Robert D. Hales, izay 
nanana traikefa manokana tamin’-
ny fiaretana tafiotra, dia nilaza hoe: 
“Mihatra amin’ny rehetra ny fijalia-
na, fa ny tsirairay avy kosa dia samy 
manana ny fomba hiatrehany izany. 
Mety hitondra antsika amin’ny iray 
amin’ireto zavatra roa ireto ny fijalia-
na. Na izany ho traikefa hampatanjaka 
sy hanadio ampiarahana amin’ny 
finoana, na izany ho hery mandra-
va eo amin’ny fiainantsika raha tsy 
mino ny sorona fanavotana nataon’ny 
Tompo isika” (“Your Sorrow Shall Be 
Turned to Joy,” Ensign, Nov. 1983, 66).

Mba hahafahantsika mianoka ny 
fialofana izay atolotr’i Jesoa Kristy sy 
ny Sorompanavotany, dia tsy maintsy 
mino Azy isika, finoana izay hamela 
antsika handresy ireo fanaintainana 
rehetra avy amin’ny fomba fijery tsy 
mahataka- davitra amin’ny maha- 
olombelona. Nampanantena Izy fa 
hanamaivana ny enta- mavesatsika 
raha toa ka manatona Azy amin’izay 
zavatra rehetra ataontsika isika.

“Mankanesa aty Amiko” hoy Izy, 
“hianareo rehetra izay miasa fatratra 
sy mavesatra entana fa Izaho no hano-
me anareo fitsaharana.

“Ento ny ziogako, ka mianara ami-
ko; fa malemy fanahy sady tsy miavo-
na am- po Aho: dia hahita fitsaharana 
ho an’ny fanahinareo hianareo.

“Fa mora ny ziogako ary maivana 
ny entako” (Matio 11:28–30; jereo 
ihany koa ny Môzià 24:14–15).

Voalaza fa “ho an’izay manana 
finoana dia tsy ilaina ny hanomezana 
fanazavana. Fa ho an’ny tsy manam- 
pinoana dia tsy mandaitra ny fanazava-
na.”  Voafetra anefa ny fahatakarantsika 
ny zavatra izay mitranga ety an- tany, ary 
matetika isika dia tsy manana ny valin’-
ny fanontaniana manao hoe nahoana. 
Nahoana izany no mitranga? Nahoana 
izany no mitranga amiko? Inona no 
tokony hianarako? Rehefa tsy maha-
zo valim- panontaniana isika vao tena 
mihatra tanteraka ny teny avy amin’ny 
Mpamonjintsika ho an’ny Mpaminany 
Joseph Smith tao amin’ny fonjan’i 
Liberty:

“Anaka, fiadanana anie ho an’ny 
fanahinao; ny fahorianao sy ny fijalia-
nao dia tsy haharitra afa- tsy fotoana 
fohy;

“Ary rehefa izany, raha iaretanao 
tsara izany, dia hanandratra anao ho 
amin’ny avo Andriamanitra” (Foto-
pampianarana sy Fanekempihavanana 
121:7–8).

Na dia betsaka aza no mino fa 
misy i Jesoa Kristy, dia ny hoe moa 
ve isika mino Azy sy mino ny zavatra 
izay ampianariny antsika sy asainy 
ataontsika no fanontaniana tena ilaina 
apetraka. Mety misy hieritreritra hoe: 

“Inona moa no fantatr’i Jesoa Kristy 
momba ny zavatra manjo ahy? Ahoana 
no hahalalany ny zavatra ilaiko mba 
hahasambatra ahy?” Raha ny marina 
dia ny Mpanavotra sy Mpanalalana 
antsika no resahin’ny mpaminany 
Isaia rehefa nilaza izy hoe:

“Natao tsinontsinona sy nolavin’ny 
olona Izy; lehilahy ory sady zatra ny 
fahoriana. . . .

“Nitondra ny aretintsika tokoa Izy 
sady nivesatra ny fahoriantsika. . . .

“Nefa Izy dia voalefona noho ny 
fahadisoantsika sy notorotoroina 
noho ny helotsika; ny fampijaliana 
nahazoantsika fihavanana no name-
lezana Azy; ary ny dian- kapoka 
taminy no nahasitranana antsika” 
(Isaia 53:3–5).

Ny Apôstôly Petera ihany koa dia 
nampianatra mikasika ny Mpamonjy, 
tamin’ny filazana ny hoe: “Ary Izy 
nitondra ny fahotantsika tamin’ny 
tenany teo ambonin’ny hazo, mba ho 
faty ny amin’ny ota isika, fa ho velona 
ny amin’ny fahamarinana; ary ny 
dian- kapoka taminy no nahasitranana 
anareo” (1 Petera 2:24).

Na dia efa nanakaiky aza ny 
fotoana hahafatesan’i Petera ho 
maritiora, dia tsy nahatsapana taho-
tra na hakiviana ny teniny; nam-
pianatra ny Olomasina kosa izy ny 
“iravoravoan[’izy ireo],” na dia “ampa-
lahelovina vetivety ankehitriny amin’-
ny fakam- panahy maro samy hafa aza” 
izy ireo. Nanome torohevitra i Petera 
ny hahatsiarovantsika fa “ny fizahan- 
toetran’ny finoan[tsika], . . . na dia 
voazaha toetra tamin’ny afo aza” dia 
hitondra amin’ny “fiderana sy vonina-
hitra ary fankalazana . . . ny hisehoan’i 
Jesosy Kristy” sy ny “famonjena ny 
fanahin[tsika]” (1 Petera 1:6–7, 9).

Notohizan’i Petera hoe:
“Ry malala, aza gaga noho ny 

fizahan- toetra mahamay izay mahazo 
anareo ho fitsapan- toetra, ary aza 
atao ho zavatra mahagaga manjo 
anareo izany:

“Fa araka ny iombonanareo fija-
liana amin’i Kristy, dia mifalia, mba 
hiravoravoanareo indrindra amin’ny 
fisehoan’ny voninahiny koa” (1 Petera 
4:12–13).I K

Nampianatra ny Filoha Russell M. 
Nelson fa “afaka ny ho faly ao ana-
tin’ny toe- javatra mitranga rehetra ny 
olomasina. . . . “Rehefa ny drafitry ny 
famonjen’ Andriamanitra, . . . sy i Jesoa 
Kristy ary ny filazantsarany no ifanto-
han’ny fiainantsika dia afaka maha-
tsapa fifaliana isika na inona na inona 
zava- mitranga—na tsy mitranga—eo 
amin’ny fiainantsika. Tonga avy Aminy 
sy noho ny Aminy ny fifaliana. Izy 
no loharanon’ny fifaliana rehetra” 
(“Fifaliana sy fahavelomana ara- 
panahy,” Liahona, nôv. 2016, 82).

Ekena fa mora kokoa ny miteny 
an’ireo zavatra ireo rehefa tsy ao 
anatin’ny tafiotra isika raha mitaha 
amin’ny hoe miaina sy mampihatra 
izany mandritra ilay tafiotra. Amin’-
ny maha- rahalahy na anadahinareo 
ahy anefa dia manantena aho fa 
afaka ny hahatsapa ianareo hoe tena 
maniry amin’ny fo madio aho ny 
hizara aminareo ny maha- sarobidy ny 
fahafantarana fa i Jesoa Kristy sy ny 
Sorompanavotany no fialofana ilaintsi-
ka rehetra, na inona na inona tafiotra 
mamely ny fiainantsika.

Fantatro fa zanak’ Andriamanitra 
daholo isika rehetra, tia antsika Izy, 
ary tsy irery isika. Manasa anareo 
aho ho avy sy hahita fa tena afaka 
manamaivana ny enta- mavesatrareo 
tokoa Izy ary afaka ny ho ilay fialo-
fana katsahinareo. Avia ary ampio ny 
hafa hahita ilay fialofana izay tadiavi-
ny mafy. Avia ary mijanòna miaraka 
aminay ato amin’ity fialofana ity, izay 
hanampy anao hanohitra ireo tafiotry 
ny fiainana. Tsy manana fisalasala-
na ato am- poko aho fa raha ho avy 
ianareo dia hahita ianareo, hanampy 
ianareo, ary hijanona ianareo.

Nijoro ho vavolombelona tamin’i 
Helamàna zanany araka izao manara-
ka izao ny mpaminany Almà: “Fanta-
tro fa na zovy na zovy no hametraka 
ny fitokiany amin’ Andriamanitra 
dia hotohanana izy amin’ny fizahan- 
toetra azy sy ny fahasahiranany ary ny 
fahoriany, ary hasandratra izy amin’ny 
andro farany” (Almà 36:3).

Hoy ny Mpamonjy hoe:
“Koa aoka hionona ny fonareo 

momba an’i Ziona; fa eo an- tanako 

ny nofo rehetra; mitonia ary fantaro 
fa Izaho no Andriamanitra. . . .

“Koa aza matahotra na dia ny ho 
faty aza; fa eo amin’izao tontolo izao 
dia tsy feno ny fifalianareo, fa ao 
Amiko dia feno ny fifalianareo” (Foto-
pampianarana sy Fanekempihavanana 
101:16, 36).

Ilay hira ao amin’ny fihirana hoe 
“Va, ne crains pas (Ô! Mitonia),” izay 
nanohina ny foko tamin’ny fotoana 
maro, dia mifono hafatra feno fanka-
herezana ho an’ny fanahintsika. Toy 
izao no tonon- kira ao amin’ilay izy:

Ô! Mitonia, ny Tompo anilanao
Ka mahareta amin’ireo fahoriana.
Ny Ray mandrindra ny fiainanao
Ka tsy mandao n’oviana n’oviana.
Ô! Mitonia, fa eo ilay Sakaiza

Izay mitarika anao n’aiza n’aiza. 
(Cantiques, no. 65)

Eo am- pamakivakiantsika ny 
tafiotry ny fiainana dia fantatro fa 
raha manao ny ezaka tsara indrindra 
avy amintsika isika ary miantehitra 
amin’i Jesoa Kristy sy ny Sorompana-
votany mba ho fialofantsika, dia ho 
tahina isika ka hahazo ny fanampiana, 
fampiononana, tanjaka, fahononam- 
po, ary fiadanana izay katsahintsika, 
miaraka amin’ny fahazoana antoka 
ao am- pontsika fa rehefa hifarana ny 
fotoantsika ety an- tany dia haheno 
ny tenin’ny Tompo isika, manao hoe: 
“Tsara izany, ry mpanompo tsara sady 
mahatoky; midìra amin’ny fifalian’ny 
tomponao” (Matio 25:21). Amin’ny 
anaran’i Jesoa Kristy, amena. ◼

Olmué, Marga Marga, Chili

amin’ny lakozian’i Harriet aza dia tsy 
lasa mahavita azy sy manan- talenta 
raha tsy manao fanazaran- tena amim- 
pahazotoana sy mahomby momba 
izay mahaliana antsika.

Tamin’izaho kapiteny mpanamory 
fiaramanidina dia matetika aho no 
nanofana mpanamory ka nampiasa 
simulateur de vol (fanamoriana an- 
kandasitra): milina iray avo lenta izay 
maka tahaka ny zavatra iainana eny 
am- panidinana. Ilay simulateur dia 
tsy hoe manampy fotsiny ireo mpa-
namory hianatra ireo fototra amin’ny 
fanamoriana; fa ahafahan’izy ireo iha-
ny koa miaina sy mandray andraikitra 
amin’ireo tranga tsy ampoizina mety 
hatrehan’izy ireo rehefa manamory 
fiaramanidina tena izy.

Mihatra ihany koa ireo fitsipika ireo 
ho an’ireo mpianatr’i Jesoa Kristy.

Ny fandraisana anjara mavitrika 
ao amin’ny Fiangonan’i Jesoa Kristy 
sy ireo fahafahana maro karaza-
na hanaovana zavatra hita ao dia 
hanampy antsika ho vonona kokoa 
amin’ireo tranga miovaovan’ny fiai-
nana, na inona na inona izany ary 
na manao ahoana na manao ahoana 
ny halehiben’izany. Amin’ny maha- 
mpikamban’ny Fiangonana antsika 
dia amporisihana isika hiroboka ao 
amin’ny tenin’ Andriamanitra amin’ny 
alalan’ireo mpaminaniny, fahiny sy 
ankehitriny. Mianatra mamantatra ny 
feon’ny Fanahy Masina isika amin’ny 
alalan’ny vavaka amin- kitsim- po sy 
am- panetren- tena ataontsika amin’ny 
Ray any An- danitra. Ekentsika ireo 
antso hanompo, hampianatra, ary 
hanao drafitra sy hitantana. Ireny 
fahafahana ireny dia ahafahantsika 

zanatsika ny loharano azony andran-
draina ho famelana ny fahotany.”3

Mampihatra ny maha- mpianatra
Ny hoe mpianatr’i Jesoa Kristy 

anefa dia mihoatra lavitra noho ny 
miresaka sy mitory an’i Kristy. Ny 
Mpamonjy mihitsy no namerina 
tamin’ny laoniny ny Fiangonany 
mba hanampiana antsika eo amin’ny 
lalana mba hitoviana kokoa Ami-
ny. Ny Fiangonan’i Jesoa Kristy ho 
an’ny Olomasin’ny Andro Farany dia 
voarafitra mba hahafahana manolotra 
fahafahana mampihatra ireo fototry ny 
maha- mpianatra. Mianatra mamanta-
tra ny bitsiky ny Fanahy Masina isika 
ary manao asa araka izany amin’ny 
alalan’ny fandraisantsika anjara ao 
am- piangonana. Lasa mihazatra isika 
manolo- tanana amim- pangorahana sy 
amin- katsaram- panahy amin’ny hafa.

Ezaka atao mandritra ny 
androm- piainana izany ary mitaky 
fanazaran- tena.

Ireo atleta mahay indrindra dia 
mandany ora tsy tambo isaina hizà-
rana amin’ireo fototry ny taranjam- 
panatanjahan- tena ataon’izy ireo. 
Ireo mpitsabo mpanampy, ireo 
mpikirakira internet, ireo ingénieurs 
nucléaires, ary na izaho izay mpan-
kafy mahandro tia mifaninana ao 

Nataon’ny Loholona Dieter F. Uchtdorf
Ao amin’ny Kôlejin’ny Apôstôly Roambinifolo

Ry rahalahiko sy anabaviko malala, 
ry namako malala, isan- kerinandro, 
ny mpikamban’ Ny Fiangonan’i Jesoa 
Kristy ho an’ny Olomasin’ny Andro 
Farany manerana izao tontolo izao dia 
mitsaoka ny Raintsika any An- danitra 
malalantsika, ilay Andriamanitra sy 
Mpanjakan’izao rehetra izao, ary 
ny Zanaka Malalany, Jesoa Kristy. 
Saintsainintsika ny fiainan’i Jesoa Kristy 
sy ireo fampianarany; Izy ilay hany 
olona tsy nanam- pahotana izay niaina 
hatrizay, ilay Zanakondrin’ Andriama-
nitra tsy misy pentina. Mandray ny 
fanasan’ny Tompo matetika araka izay 
tratrantsika isika ho fahatsiarovana ny 
sorona nataony sy hanekena fa Izy no 
ivon’ny fiainantsika.

Tiantsika sy hajaintsika Izy. Noho 
ny fitiavany lalina sy mandrakizay dia 
nijaly sy maty ho ahy sy ho anao i 
Jesoa Kristy. Nanokatra ireo vavaha-
din’ny fahafatesana Izy, nandrava ireo 
sakana izay manasaraka ireo mpina-
mana sy ireo olon- tiana,1 ary nitondra 
fanantenana ho an’ireo tsy manam- 
panantenana, sy fanasitranana ho an’ny 
marary, ary fanafahana ho an’ny babo.2

Atolotsika azy ny fontsika, ny fiai-
nantsika, ary ny fanolorantenantsika 
isan’andro. Noho izany antony izany 
dia “miresaka an’i Kristy isika, mifaly 
amin’i Kristy, . . . mba hahafantaran’ny 

Avia dia miombòna
Manasa ny zanak’ Andriamanitra rehetra  
manerana izao tontolo izao izahay mba hiaraka 
aminay amin’ity asa lehibe ity.

Millcreek, Utah, Etazonia

mitombo ara- panahy, sy ara- tsaina ary 
ara- toetra.

Hanampy antsika izy ireny hioma-
na hanao sy hitandrina fanekempi-
havanana masina izay hitahy antsika 
eto amin’ity fiainana ity sy amin’ny 
fiainan- ko avy.

Andao Hiaraka Aminay!
Manasa ny zanak’ Andriamanitra 

rehetra manerana izao tontolo izao 
izahay mba hiaraka aminay amin’ity 
asa lehibe ity. Avia dia ho hitanareo! 
Na dia mandritra izao fotoan- tsarotra 
misy ny COVID- 19 izao aza, dia andao 
hihaona aminay en ligne. Mihaonà en 
ligne amin’ireo misiôneranay. Fantaro 
mivantana izay rehetra momba an’ity 
Fiangonana ity! Rehefa lasa ity fotoan- 
tsarotra ity dia mihaonà aminay any 
an- tokantranonay sy any amin’ireo 
toeram- pivavahanay!

Manasa anareo izahay hanatona ka 
hanampy! Avia hiara- hanompo ami-
nay, hanompo ireo zanak’ Andriama-
nitra, hanaraka ny dian’ny Mpamonjy, 
ary hanova ity izao tontolo izao ity ho 
lasa toerana tsara kokoa.

Avia dia miombòna! Hampatanjaka 
kokoa anay ianareo. Ary ho lasa tsara 
kokoa ianareo, tsara fanahy kokoa, 
ary koa faly kokoa. Ho lalim- paka sy 
hitombo hery kokoa ny finoanareo: 
afaka mahatanty kokoa ireo koron-
tana sy fisedrana tsy ampoizina eo 
amin’ny fiainana.

Dia ahoana ary no fomba hanom-
bohantsika izany? Misy fomba maro 
be azo atao.

Manasa anareo izahay hamaky ny 
Bokin’i Môrmôna. Raha toa ka tsy 
manana ianareo dia azonareo atao ny 
mamaky izany ao amin’ny Churchof 
JesusChrist.org4 na sintony ny applica-
tion Livre de Mormon. Ny Bokin’i 
Môrmôna dia testamenta iray hafa 
momba an’i Jesoa Kristy ary naman’ny 
Testamenta Taloha sy Vaovao. Tianay 
avokoa ireo soratra masina rehetra 
ireo ary mianatra avy amin’ireo izahay.

Manasa anareo izahay hano-
kana fotoana kely ao amin’ny 
ComeuntoChrist .org hahitana izay 
ampianarin’ireo mpikamban’ny 
Fiangonana sy izay inoany.

Asao ireo misiônera hifampitafa 
aminareo en ligne na ao anatin’ny 
rindrin’ny tokantranonareo raha azo 
atao izany. Manana hafatra mitondra 
fanantenana sy fanasitranana ho ana-
reo izy ireo. Zanakalahy sy zanaka-
vavy sarobidinay ireo misiônera ireo 
izay manompo any amin’ny toerana 
maro manerana izao tontolo izao ka 
ny fotoany sy ny volany no ampiasai-
n’izy ireo amin’izany.

Ho hitanareo ao amin’ny Fiango-
nan’i Jesoa Kristy ny fianakaviana iray 
ahitana olona tsy dia samy hafa ami-
nareo loatra. Hahita olona izay mila 
ny fanampianareo ianareo sy izay te 
hanampy anareo eo am- piezahanareo 
ny ho tonga ilay tsara indrindra azo-
nareo ahatongavana, dia ilay olona 
noharian’ Andriamanitra ka tiany 
hahatongavanareo.

Mivelatra amin’ny rehetra ny 
sandrim- pitiavan’ny Mpamonjy

Mety mieritreritra ianareo hoe: 
“Nanao fahadisoana aho teo amin’ny 
fiainako. Tsy azoko antoka raha toa 
ka mbola hahatsapa ho miombona ao 
amin’ny Fiangonan’i Jesoa Kristy aho. 
Tsy ho liana amin’ny olona toa ahy 
Andriamanitra.”

I Jesoa ilay Kristy, na dia Izy aza no 
ilay “Mpanjakan’ny mpanjaka,”5 ilay 
Mesia, “ilay Zanakalahin’ Andriamani-
tra velona,”6 dia tena miahiahy lalina 
momba ny tsirairay amin’ireo zanak’ 
Andriamanitra rehetra. Miahiahy Izy 
na manao ahoana na manao ahoana 
toeran’ny olona iray, na mahantra na 
manan- karena toy ny ahoana, na tsy 
tonga lafatra na efa voasedra toy ny 
ahoana ny olona iray. Nandritra ny 
fiainany teto an- tany, dia nanompo 
ny rehetra ny Mpamonjy: ireo faly sy 
nahomby, ireo trotraka sy very, ary 
ireo izay tsy nanam- panantenana. 
Matetika ny olona notompoiny no tsy 
olona fanta- daza, na tsara tarehy, na 
mpanan- karena. Matetika ny olona 
nampahereziny no zara raha nanan- 
kavaly ankoatra ny fankasitrahana, sy 
fo mietry, ary faniriana hanana finoana.

Raha toa i Jesoa nandany ny fiaina-
ny tety an- tany tamin’ny fanompoana 
ireo “madinika indrindra amin’izy 

ireo,”7 tsy ho tia azy ireo ve Izy anke-
hitriny? Moa ve tsy hisy toerana ho 
an’ny zanak’ Andriamanitra rehetra ao 
amin’ny Fiangonany? Eny fa na dia ho 
an’ireo izay mahatsapa ho tsy mendri-
ka, na hadino, na irery?

Tsy misy fetrana fahalavorariana tsy 
maintsy tratrarinao mba ho mendrika 
ny famindram- pon’ Andriamanitra. 
Tsy voatery atao amin’ny feo mafy na 
amin’ny teny tsara lahatra na manaraka 
fitsipi- pitenenanana tsara ireo vavaka 
ataonao vao ho tody any an- danitra.

Raha ny marina dia tsy manao tom-
bo sy hala Andriamanitra8. Tsy midika 
na inona na inona Aminy ireo zavatra 
omen’izao tontolo izao lanja. Fanta-
ny ny fonareo, ary tiany ianareo na 
manao ahoana fiantsoana anareo, na 
toe- bolanareo, na ny isan’ny mpanara-
ka anareo amin’ny Instagram.

Rehefa atongilantsika amin’ny Ray 
any An- danitra ny fontsika ka mana-
kaiky Azy isika dia hahatsapa Azy 
manakaiky antsika.9

Zanaka malalany isika.
Na ireo izay mandà Azy aza.
Eny na ireo izay, toy ny zanaka 

mafy loha sy tsy voafehy aza, ka lasa 
tezitra amin’ Andriamanitra sy ny 
Fiangonany, nangorona ny entany, ka 
nanakarapoka varavarana nilaza fa 
hitsoaka ka tsy hiverina intsony.

Rehefa misy zanaka mitsoaka ny 
tokantrano dia mety tsy ho tsikariny 
ireo ray aman- dreny mitaintaina mita-
zana eo am- baravarankely. Amin’ny 
fo malahelo no hitazanan’izy ireo ny 
zanany lasa, manantena fa hianatra 
zavatra avy amin’io traikefa mandrotika 
fo io ilay zanany sarobidy ka angamba 
hahita ny fiainana amin’ny fijery vao-
vao, ary hiverina hody any aoriana.

Toy izany koa ny miaraka amin’ny 
Raintsika any An- danitra be fitiavana. 
Miandry ny fiverenantsika Izy.

Miandry anareo hiverina ny Mpa-
monjy anareo, ny maso manganohano 
noho ny ranomasom- pitiavana sy ny 
fangorahana. Na dia rehefa mahatsa-
pa ho lavitra an’ Andriamanitra aza 
ianareo dia hahita anareo Izy. Hanana 
famindram- po ho anareo Izy ary hiha-
zakazaka hamihina anareo.10

Avia dia miombòna.

Mamela antsika hianatra avy amin’ny 
fahadisoantsika Andriamanitra

Isika dia mpivahiny mandeha eo 
amin’ny lalan’ny fiainana an- tany 
mitady fatratra ny antony sy ilay tena 
fahamarinana. Matetika dia ny lalana 
eo anoloana mivantana no hany 
tazantsika, tsy afaka mahita izay hiton-
dran’ireo fiolahana eo amin’ilay lalana. 
Tsy nanome antsika ny valinteny 
rehetra ny Raintsika any An- danitra be 
fitia. Manantena antsika Izy haman-
tatra zavatra maro amin’ny herin’ny 
tenantsika ihany. Manantena antsika 
Izy hino, na dia sarotra aza izany.

Manantena antsika Izy hampahitsy 
ny sorotsika ka handray fanapahan- 
kevitra kely, tanjaka kely iray, ary 
hamindra indray mandingana manka-
ny aloha.

Izany no fomba hianarantsika sy 
hitomboantsika.

Moa ve tena tianareo hotononina 
amin’ny antsipiriany ny zava- drehetra? 
Moa ve tena tianareo ho voavaly ny 
fanontaniana rehetra? Ka voasori-
tra avokoa ny toerana rehetra tiana 
hahatongavana?

Mino aho fa ny ankamaroantsika 
dia ho reraka vetivety amin’izany 
karazana fitantanana amin’ny antsi-
piriany avy any an- danitra izany. 
Mianatra ireo lesona manan- danjan’ny 
fiainana isika amin’ny alalan’ny 
zavatra iainana. Amin’ny alalan’ny 
fianarana avy amin’ireo fahadisoana 
ataontsika. Amin’ny alalan’ny fibeba-
hana sy fahatakarana manokana fa 
“ny faharatsiana dia tsy fahasambara-
na na oviana na oviana.”11

I Jesoa Kristy, ilay Zanak’ Andria-
manitra, dia maty mba tsy hanamelo-
ka antsika sy hampiato mandrakizay 
ny fivoarantsika ireo fahadisoantsika. 
Noho Izy dia afaka mibebaka isika, 
ary ireo fahadisoantsika dia afaka ny 
ho tonga tohatra fiakarana ho amin’ny 
voninahitra lehibe kokoa.

Tsy voatery mandeha irery amin’io 
lalana io ianao. Tsy navelan’ny Raintsi-
ka any An- danitra hirenireny ao anaty 
haizina isika.

Izany no antony nisehoany nia-
raka tamin’ny Zanany Lahy, Jesoa 
Kristy, tamin’ny lohataonan’ny 1820, 

tamin’ny zatovolahy iray, dia i Joseph 
Smith.

Eritrereto vetivety ange izany e! 
Niseho tamin’ny olombelona ilay 
Andriamanitr’izao rehetra izao!

Io no voalohany tamin’ireo fihao-
nana maro nananan’i Joseph tamin’ 
Andriamanitra sy ireo olon’ny lanitra 
hafa. Maro tamin’ireo teny nambara-
n’ireo olona avy any an- danitra ireo 
no voarakitra ao amin’ireo soratra 
masin’ Ny Fiangonan’i Jesoa Kristy 
ho an’ny Olomasin’ny Andro Farany. 
Mora hita ireo. Na iza na iza dia afaka 
mamaky izany sy mianatra manokana 
ilay hafatr’ Andriamanitra amintsika 
amin’izao androntsika izao.

Manasa anareo izahay mba handa-
lina azy ireny manokana!

Mbola somary tanora i Joseph 
Smith rehefa nandray ireo fanamba-
rana ireo. Tonga talohan’ny faha- 30 
taonany ny ankamaroan’izy ireo.12 Tsy 
nanan- traikefa izy, ary ho an’ny olona 
sasany, dia toa tsy mendrika ny ho 
mpaminanin’ny Tompo izy.

Nantsoin’ny Tompo anefa izy tamin’-
ny alalan’ny fanarahana ny lamina 
hitantsika manerana ny soratra masina.

Tsy niandry hahita olona tonga 
lafatra Andriamanitra hamerina amin’-
ny laoniny ny filazantsarany.

Raha izany no nataony dia ho 
mbola niandry Izy hatramin’izao.

Misy hitoviana betsaka aminareo sy 
amiko i Joseph. Na dia nanao fahadi-
soana aza i Joseph dia nampiasa azy 
Andriamanitra mba hanatanterahana 
ireo tanjony lehibe.

Naverimberin’ny 
Filoha Thomas S. 
Monson matetika 
ireto teny mifono 
torohevitra ireto: “Izay 
antsoin’ Andriamanitra 
dia ataony mahavita 
izany.”13

Nampisaina an’i-
reo Olomasina tao 
Korinto ny Apôstôly 
Paoly nanao hoe: “Fa 
hevero ny fiantsoana 
anareo, ry rahalahy, 
fa tsy firy no olon- 
kendry araka ny nofo, 

tsy firy no olona mahery, tsy firy no 
avo razana.”14

Mampiasa ny malemy sy ny tsotra 
ny Tompo hanatanterahana ireo 
tanjony. Mijoro ho vavolombelona io 
fahamarinana io fa ny herin’ Andria-
manitra, fa tsy ny an’ny olombelona, 
no manatanteraka ny asany eto ambo-
nin’ny tany.15

Henoy Izy, araho Izy
Rehefa niseho tamin’i Joseph Smith 

Andriamanitra dia nampahafantatra 
ny Zanany, i Jesoa Kristy, Izy ka nilaza 
hoe: “Henoy Izy!”16

Nandany ny androm- piainany sisa i 
Joseph nihainoana Azy sy nanarahana 
Azy.

Mitovy amin’i Joseph, ny maha- 
mpianatra antsika dia miantomboka 
amin’ny fanapahan- kevitsika hihaino 
sy hanaraka ny Mpamonjy Jesoa Kristy.

Raha toa ka maniry ny hanaraka 
Azy ianareo dia angony ny finoanareo 
ka raiso ny hazofijaliany.

Ho hitanareo fa ianareo dia tena 
miombona ao amin’ny Fiangonany, 
izay toerana ahitana hafanana sy 
fandraisana tsara izay ahafahanareo 
mirotsaka amin’ny fikatsahana ny 
maha- mpianatra sy ny fahasambarana.

Fanantenako ny hoe, amin’ity fan-
kalazana ny faha- roanjato taonan’ny 
Fahitana Voalohany ity, rehefa mandi-
nika sy mianatra momba ny Famere-
nana amin’ny laoniny ny Fiangonan’i 
Jesoa Kristy isika, dia ho fantatsika fa 
izany dia tsy tranga iray teo amin’ny 

Oslo, Norvège

Voalohany, avy amin’ny fomba 
fijerin’ny Tompo, ny fananganana 
tokantrano soa indrindra dia misy 
ifandraisany amin’ny toetra tsara 
manokan’ireo olona mipetraka ao 
anatin’izany. Ireo tokantrano ireo dia 
tsy natao tonga soa tamin’ny maha- 
manan- danja na maharitra ny fanak-
’izy ireo na ny lanja na sarangan’ny 
olona tompon’izy ireny. Ny toetra soa 
indrindran’izay mety ho tokantrano 
rehetra dia ny endrik’i Kristy hita 
taratra eny amin’ireo mponina ao 
amin’ilay tokantrano. Ny manan- danja 
dia ny endrika anatin’ny fanahin’ireo 
mponina, fa tsy ny rafitra mihitsy.

Ireo toetran’i Kristy ireo dia azo 
“rehefa afaka elaela”1 amin’ny alalan’-
ny fivoarana iniana atao manerana ny 
lalan’ny fanekempihavanana. Nanova 
ny fiainan’ireo izay miaina amin’ny 
hatsaram- po ireo toetra araka an’i 
Kristy. Mameno ny tokantrano amin’-
ny fahazavan’ny filazantsara izy ireo, 
na tany na vatosoa ny gorodona. Na 
ianao irery aza no olona ao amin’ny 
tokantranonao izay manaraka ilay 
didy “hikatsaka ireo zavatra ireo”2 
dia afaka mitondra anjara biriky 

Nataon’ny Loholona L. Whitney Clayton
Ao amin’ny Fiadidian’ny Fitopololahy

Nanaitra ny masoko ny tabilao lehibe 
iray misy dokam- barotra tao Salt 
Lake City. Dokam- barotra momba ny 
orinasa mpanao fanaka sy endriky ny 
ati- trano izany. Tsotra no voalazany: 
“Manompo ireo tokantrano soa indrin-
dra eto Salt Lake City.”

Nanaitra ilay hafatra—inona no 
atao hoe “tokantrano soa indrindra”? 
Nanjary nieritreritra momba izany 
fanontaniana izany aho, indrindra 
mikasika ireo zanaka nobeazinay 
sy i Kathy vadiko ary ny zanaka 
beazin’izy ireo ankehitriny. Toa ireo 
ray aman- dreny na aiza na aiza, dia 
miahiahy sy mivavaka ho an’ny fiana-
kavianay izahay. Mbola manao izany 
izahay hatramin’ izao. Maniry ny tsara 
indrindra ho azy ireo isika. Amin’ny 
fomba ahoana no ahafahan’izy ireo 
miaina ao anatin’ny tokantrano soa 
indrindra? Nandinika ireo tokantra-
non’ny mpikamban’ny Fiangonana 
notsidihanay sy i Kathy aho. Nasaina 
tao anatin’ny tokantrano tany Korea 
sy Kenya, tany Filipina sy Perou, tany 
Laos sy Letônia izahay. Mamelà ahy 
hizara famaritana efatra momba ny 
tokantrano soa.

Ny tokantrano  
soa indrindra
Ny Mpamonjy no injeniera, mpanorina, ary 
mpandrafitra ny endriky ny ati- trano tonga lafatra 
indrindra. Ny drafitr’asany dia ny fahalavorariana 
sy fifaliana mandrakizain’ny fanahintsika.

tantara fotsiny. Ianareo sy izaho dia 
ampahany manan- danja eo amin’ity 
tantara lehibe mitohy ity.

Inona ary izany no anjaranareo 
sy anjarako?

Ny mianatra amin’i Jesoa Kristy. 
Ny mandalina ny Teniny. Ny mihaino 
Azy sy manaraka Azy amin’ny ala-
lan’ny fandraisana anjara mavitrika 
amin’ity asa lehibe ity. Manasa ana-
reo aho mba ho tonga ka iombona!

Tsy voatery ho tonga lafatra akory 
ianareo. Ny hany ilainareo dia ny 
faniriana hampitombo ny finoanareo 
sy hanakaiky Azy kokoa isan’andro.

Ny anjarantsika dia ny mitia sy 
manompo an’ Andriamanitra ary 
manompo ireo zanak’ Andriamanitra.

Rehefa manao izany ianareo dia 
hodidinin’ Andriamanitra amin’ny 
fitiavany, sy fifaliany, ary fitarihana 
sasany mandritra ity fiainana ity, 
eny na eo ambanin’ireo toe- java- 
mitranga tena sarotra indrindra aza, 
ary mihoatra izany.

Izany no ijoroako ho vavolom-
belona, ary avelako aminareo ny 
fankasitrahako lalina sy ny fitiavako 
anareo tsirairay, amin’ny anarana 
masin’ilay Mpamonjy sy Mpampia-
natra antsika, amin’ny anaran’i Jesoa 
Kristy, amena. ◼

FANAMARIHANA
 1. Jereo ny Efesiana 2:13–14.
 2. Jereo ny Lioka 4:18.
 3. 2 Nefia 25:26.
 4. Jereo ny Bokin’i Môrmôna ao amin’ny 

ChurchofJesusChrist.org/study/
scriptures/bofm.

 5. 1 Timoty 6:15.
 6. Jereo ny Matio 16:15–17.
 7. Matio 25:40.
 8. Jereo ny Asan’ny Apostoly 10:34.
 9. Jereo ny Fotopampianarana sy 

Fanekempihavanana 88:63.
 10. Jereo ny fihetsik’ilay ray izay nahita ny 

fiverenan’ilay zanaka adala ao amin’ny 
Lioka 15:20.

 11. Almà 41:10.
 12. Ohatra, amin’ireo fizarana miisa 138 

ao amin’ny Fotopampianarana sy 
Fanekempihavanana dia mihoatra ny 100 
ireo fanambarana izay noraisin’i Joseph 
Smith mialoha ny faha- 30 taonany, 
tamin’ny 23 desambra 1835.

 13. Thomas S. Monson, “Duty Calls Ensign, 
May 1996, 44.

 14. 1 Korintiana 1:26.
 15. Jereo ny 1 Korintiana 1:28–29; 

2 Korintiana 4:7.
 16. Joseph Smith—Tantara 1:17.

amin’ireo fanaka ara- panahin’ny 
tokantranonao ianao.

Manaraka ny torohevitry ny Tompo 
isika hoe “mifandamina ianareo; 
omano ny zavatra rehetra ilaina, ary 
manorena trano” amin’ny alalan’ny 
fandaminana, fiomanana, ary fanore-
nana ny fiainantsika ara- panahy, fa tsy 
ny tranontsika ara- bakiteny. Rehefa 
manohy amim- paharetana eo amin’-
ny lalan`ny fanekempihavanan’ny 
Mpamonjy isika dia ho lasa “tranon’ny 
voninahitra, tranon’ny filaminana, [ary] 
tranon’ Andriamanitra.”3ny tranontsika.

Faharoa, ireo mponina ao amin’ny 
tokantrano soa indrindra dia maka 
fotoana handalinana isan’andro ny 
soratra masina sy ireo tenin’ireo 
mpaminany velona. Nanasa antsika ny 
Filoha Russell M. Nelson mba “hano-
va” sy “hanamboatra” ny tokantranon-
tsika amin’ny alalan’ny fandalinana ny 
filazantsara.”4 Ambaran’ny fanasana 
nataony fa ireo tokantrano soa dia 
honenan’ny asa malefaka sy manan- 
danja ho an’ny fitomboana manokana 
sy ny fanamboarana ireo fahalemen-
tsika. Fitaovana manova izay ahafa-
hantsika mitombo ho tsara fanahy 
kokoa, be fitiavana kokoa, ary be 
fitserana kokoa ny fibebahana isan’an-
dro. Ny fandalinana ny soratra masina 
dia mitondra antsika hanakaiky kokoa 
ny Mpamonjy, izay manampy antsika 
eo amin’ny fitomboantsika ny fitiava-
na sy famindram- pony lehibe.

Milaza tantara ana fianakaviana 
ny Baiboly sy ny Bokin’i Môrmôna 
ary ny Voahangy Lafo Vidy, koa tsy 
mahagaga raha ireo boky masina ireo 
dia torolalana tsy manam- paharoa 
amin’ny fanorenana ireo tokantrano 
soa indrindra. Tantarain’izy ireo ireo 
ahiahy ananan’ireo ray aman- dreny, 
ireo antambon’ny fakam- panahy, ny 
fandresen’ny fahamarinana, ireo sedra 
rehefa misy mosarena sy fananam- 
be, ary ny rikorikon’ny ady sy ny 
valisoan’ny fandriampahalemana. 
Ampisehoan’ny soratra masina antsika 
ombieny ombieny ny fomba hahom-
biazan’ny fianakaviana amin’ny ala-
lan’ny fiainana araka ny fahamarinana 
sy ny fomba tsy nahombiazan’izy ireo 
noho ny fanarahana lalan- kafa.

Fahatelo, ireo tokantrano soa dia 
manaraka ny drafitra nataon’ny Tom-
po ho an’ny tokantranony soa, dia ny 
tempoly. Manomboka amin’ny dinga-
na fototra ny fanorenana tempoly iray: 
manala ireo kirihitra ary manarina 
ny tany. Ireo ezaka voalohany mba 
hanomanana ny tany ireo dia azo 
ampitahaina amin’ny fitandremana 
ireo didy fototra. Ireo didy no foto-
tra hiorenan’ny maha- mpianatra. Ny 
maha- mpianatra mafy orina dia mita-
rika antsika ho lasa mafy sy maharitra 
ary tsy ho azo hozongozonina,5 toy ny 
haram- bin’ny tempoly. Io haram- by 
io no mamela ny Tompo handefa ny 
fanahiny hanova ny fontsika.6 Ny fiai-
nana fiovam- po mahery vaika dia toy 
ny fanampiana endrika mahafinaritra 
ao amin’ny atin’ny tempoly.

Rehefa manohy amim- pinoana isika 
dia ovain’ny Tompo tsikelikely isika. 
Mandray ny endriny misoritra eny 
amin`ny tarehintsika isika ka manom-
boka maneho ny fitiavany sy ny hakan-
ton’ny toetrany.7 Rehefa lasa tahaka 
Azy bebe kokoa isika dia hahatsapa ho 
mponina ao an- tranony, ary Izy haha-
tsapa ho mponina ao an- tranontsika.

Afaka mihazona ny tokantranontsi-
ka hifandray akaiky amin’ny tranony 
isika amin’ny alalan’ny fanaovana 
izay hahamendrika sy fampiasana ny 
fahazoan- dalana hidirana ny tempo-
ly araka izay matetika indrindra azo 
atao raha mamela izany ny toe- javatra 
iainana. Rehefa manao izany isika 
dia hitoetra ao an- tranontsika koa ny 
fahamasinan’ny tranon’ny Tompo.

Mijoro eto akaiky eto ny Tempo-
ly mahatalanjon’i Salt Lake. Naorina 
nanomboka tamin’ny 1853 ka hatra-
min’ny 1893 ilay tempoly izay natsan-
gan’ireo mpisavalalana tamin’ny 
fitaovana nentin- drazana, sy ny zava- 
nisy teo an- toerana, ary ny asa mafy tsy 
nanam- piafarana. Nanorina zavakanto 
izay mahatalanjona olona an- tapitrisa 
ny tsara indrindra azon’ireo mpikam-
ban’ny Fiangonana tany am- boalohany 
natolotra teo amin’ny asa vaventy, tao- 
trano, ary endriky ny ati- trano.

Efa ho 130 taona izay no lasa hatra-
min’ny nanokana ilay tempoly. Araka 
ny nomarihin’ny Loholona Gary E. 

Stevenson omaly, ireo fitsipiky ny asa 
vaventy nampiasaina tamin’ny endriky 
ny tempoly dia novaina ho fenitra 
vaovao sy azo antoka kokoa. Ny tsy 
fanatsarana ny tao- asa vaventin’ny 
tempoly sy tsy fanamboarana ireo 
rafitra malemy dia mivadika amin’ny 
fitokisan’ireo mpamaky lay, izay nanao 
izay rehetra azon’izy ireo natao ary 
namela ny fikarakarana ny tempoly ho 
an’ireo taranaka mifandimby avy eo.

Ny Fiangonana dia nanombo-
ka drafitr’asa famerenana amin’ny 
laonina mandritra ny efa- taona mba 
hanatsarana ny rafitra sy tanjaky ny 
tempoly manoloana ny horohoron- 
tany.8 Hohamafisina ny fototra, 
gorodona, ary rindrina. Hitondra ny 
tempoly ho amin’ny fenitra maoderi-
na ny fahalalana tsara indrindra misy 
ankehitriny eo amin’ny resaka asa 
vaventy. Tsy ho hitantsika maso ireo 
fanovana eo amin’ny rafitra kanefa ho 
tena misy sy manan- danja ny vokatr’i-
zany. Ao amin’izany asa rehetra izany 
dia hotanana ny endrika mahafinaritry 
ny ati- tranon’ny tempoly.

Tokony hanaraka ny ohatra nome-
na antsika amin’ny fanavaozana ny 
Tempolin’i Salt Lake isika ka haka 
fotoana hamakafakana ny tao- asa 
vaventintsika isorohana ny horohoron- 
tany ara- panahy mba hahazoana anto-
ka fa manaraka ny toetr’andro izany. 
Ny fandinihan- tena matetika, miaraka 
amin’ny fanontaniana ny Tompo hoe: 
“Inona no tsy mbola mahatanteraka 
ahy?”9 dia afaka manampy antsika 
tsirairay hitondra anjara biriky amin’ny 
fanorenana tokantrano soa indrindra.

Fahefatra, ny tokantrano soa 
indrindra dia fialofana amin’ireo 
tafiotry ny fiainana. Nampanantena 
ny Tompo fa ireo izay mitandrina ny 
didin’ Andriamanitra dia “hiroborobo 
eo amin’ny tany.”10 Ny firoboroboan’ 
Andriamanitra no hery hibosesehana 
mandroso na dia eo aza ireo olana eo 
amin’ny fiainana.

Nianatra lesona manan- danja iray 
momba ny olana aho tamin’ny 2002. 
Raha tany Asunción, Paraguay aho dia 
nihaona tamin’ireo filohan’ny tsatòka 
tao amin’ny tanàna. Tamin’io fotoana 
io dia niatrika olana ara- bola goavana 

i Paraguay, ary mpikamban’ny Fiango-
nana maro no nijaly sy tena sahirana 
mafy. Fony aho nanao asa fitoriana 
no nandeha tany Amerika Atsimo 
farany ary tsy mbola tany Paraguay 
aho. Vao herinandro vitsy monja no 
nanompoako tao amin’ny Fiadidian’ny 
Vondrom- paritra. Sadaikatra tamin’ny 
tsy fahafahako hanome torolalana ho 
an’ireo mpitarika tao amin’ireo tsatòka 
ireo aho ka nangataka azy ireo hilaza 
amiko izay nandeha tsara tao amin’ny 
tsatòkan’izy ireo ihany. Nilaza tamiko 
momba ireo zavatra izay nandeha 
tsara ny filohan’ny tsatòka voalohany. 
Nilaza zavatra izay nandeha tsara sy 
olana vitsivitsy ny manaraka. Tamin’ny 
fotoana nitenenan’ilay filohan’ny tsatò-
ka farany dia andiana olana mahaso-
rena maromaro no hany nambarany. 
Rehefa nohazavain’ireo filohan’ny tsa-
tòka ny halehiben’ilay toe- java- niseho 
dia niha- niahiahy be aho, saika ho tsy 
nanan- kambara mihitsy aza.

Teo am- pamaranan’ilay filohan’ny 
tsatoka farany ny fanamarihany mihi-
tsy no nisy hevitra tonga tao an- tsaiko 
hoe: “Loholona Clayton, apetraho 
amin’izy ireo ity fanontaniana ity: ‘Ry 
filoha isany, amin’ireo mpikambana 
ao amin’ny tsatòkanareo izay mandoa 
fahafolon- karena feno, mandoa fana-
titra amin’ny fifadian- kanina amin- 
kalalahan- tanana, manatontosa ny 
antsony ao am- piangonana, mamangy 
ireo fianakaviana izay vangian’izy 
ireo amin’ny maha- mpampianatra sy 
mpamangy isan- tokantrano azy ireo11 
isam- bolana, manao takarivan’ny 
mpianakavy, mandalina ny soratra 
masina, ary manao vavaky ny mpiana-
kavy isan’andro, firy no manana olana 
izay tsy voavahan’izy ireo raha tsy 
miditra an- tsehatra ny Fiangonana ka 
mamaha ny olana ho azy ireo?’”

Nanaraka ny bitsika noraisiko aho 
ka napetraka io fanontaniana io tami-
n’ireo filohan’ny tsatòka.

Nijery ahy tao anatin’ny fahangina-
na nahatalanjona izy ireo dia niteny 
avy eo hoe: “Pues, ninguno,” izay 
midika hoe “Tsy misy na iray aza.” 
Dia nilaza tamiko izy ireo fa tsy nisy 
na iray aza tamin’ireo mpikambana 
izay nanao ireo zavatra rehetra ireo 

izay nanana olana 
ka tsy afaka namaha 
izany samirery. Fa 
nahoana? Satria nonina 
tao amin’ny tokantra-
no soa indrindra izy 
ireo. Nitondra tanjaka, 
fahitana, ary fanampia-
na avy any an- danitra 
izay nilain’izy ireo tao 
amin’ny sahotaka ara- 
toe- karena manodidina 
azy ireo ny fiainana 
mahatokin’izy ireo.

Tsy midika izany 
fa tsy harary ireo olo- 
marina, na tsy handalo 
loza, na tsy hiatrika tsy fahombiazana 
arak’asa, na tsy hiatrika fahasahira-
nana maro hafa eo amin’ny fiainana. 
Mitondra olana hatrany ny fiainana 
an- tany, kanefa imbetsaka no nahita-
ko fa ireo izay miezaka mankatò ireo 
didy dia voatahy amin’ny fahitana ny 
lalan’izy ireo mankany amin’ny fiada-
nana sy fanantenana. Mety ho azon’ny 
olona rehetra ireo fitahiana ireo.12

Nanambara i Davida hoe: “Raha tsy 
Jehovah no manao ny trano, dia miasa 
foana ny mpanao azy.”13 Na aiza na 
aiza honenanareo, na toy ny ahoana 
na toy ny ahoana ny endriky ny trano-
nareo, ary na toy ny ahoana na toy 
ny ahoana ny firafitry ny fianakavia-
nareo, dia afaka manampy manorina 
tokantrano soa indrindra ho an’ny 
fianakavianareo ianareo. Ny filazan-
tsaran’i Jesoa Kristy naverina tamin’ny 
laoniny dia manolotra drafitra ho 
an’izany tokantrano izany. Ny Mpa-
monjy no injeniera, mpanorina, ary 
mpandrafitra ny endriky ny ati- trano 
tonga lafatra indrindra. Ny drafitr’asa-
ny dia ny fahalavorariana sy fifaliana 
mandrakizain’ny fanahintsika. Miaraka 
amin’ny fanampiany be fitiavana, ny 
fanahintsika dia afaka ny ho tonga 
izay tiany hahatongavantsika ary iana-
reo dia afaka ny ho ilay karazany tsara 
indrindra hahatongavanareo, vonona 
ny hanorina sy hiaina ao amin’ny 
tokantrano soa indrindra.

Mijoro ho vavolombelona amim- 
pankasitrahana aho fa Andria-
manitra no Raintsika rehetra. Ilay 

Zanany Lahy, ny Tompo Jesoa Kristy, 
no Mpamonjy sy Mpanavotra ny 
olombelona rehetra. Tian’izy ireo 
tanteraka isika. Ny Fiangonan’i Jesoa 
Kristy ho an’ny Olomasin’ny Andro 
Farany no fanjakan’ny Tompo eto 
an- tany. Mitarika izany ireo mpami-
nany sy apôstôly ankehitriny. Marina 
ny Bokin’i Môrmôna. Ny filazantsa-
ran’i Jesoa Kristy naverina tamin’ny 
laoniny no rafitra lafatra indrindra 
amin’ny fanorenana tokantrano soa 
indrindra. Amin’ny anaran’i Jesoa 
Kristy, amena. ◼

FANAMARIHANA
 1. Mosesy 7:21.
 2. Fanekem- pinoana 1:13.
 3. Fotopampianarana sy Fanekempihavanana 

88:119.
 4. Russell M. Nelson, “Lasa Olomasin’ny Andro 

Farany maodely,” Liahona, nôv. 2018, 113.
 5. Jereo ny 1 Nefia 2:10; Môzià 5:15; 3 Nefia 

6:14.
 6. Jereo ny Môzià 5:2; Almà 5:7.
 7. Jereo ny Almà 5:14, 19.
 8. Ny horohoron- tany tamin’ny 18 martsa 

2020 dia ampy hanehoana ny filana ny 
fanaovana ilay drafitr’asa.

 9. Matio 19:20.
 10. Môzià 12:22.
 11. Ny fampianarana isan- tokantrano sy ny 

famangiana isan- tokantrano dia naja-
nona ka natomboka tamin’ny 2018 ny 
fanompoana (jereo ny Russell M. Nelson, 
“Fanompoana,” Liahona, mey 2018, 100).

 12. Rehefa misafidy ny tsy hiaina araka ireo 
didy isika dia hanesorana ireo fitahian’ny 
Tompo. Io lamina miverimberina hita ao 
amin’ny Bokin’i Môrmôna io dia matetika 
no lazaina amin’ilay hoe tsingerin’ny faha-
marinana sy faharatsiana (jereo ny Bokin’i 
Môrmôna, Boky torolalana ho an’ny mpia-
natra [Church Educational System manual, 
2009],414, ChurchofJesuChrist.org).

 13. Salamo 127:1.

Olmué, Marga Marga, Chili

Masina izay manolotra ny ainy araka 
ny nofo sy maka izany indray amin’-
ny herin’ny Fanahy mba hahazoany 
manatanteraka ny fitsanganana amin’-
ny maty.”4

Nanomboka tamin’ny andro izay 
namenoan’i Samuel Smith rahalahin’-
ny mpaminany ny kitapony tamin’ireo 
tahadikan’ny Bokin’i Môrmôna vao 
vita printy ka nanombohany ny dia 
an- tongotra mba hizara ilay soratra 
masina vaovao dia tsy nitsahatra niasa 
ny Olomasina mba “[hampahafantatra] 
ny mponina eto an- tany ireo zavatra 
ireo.”

Tamin’ny 1920 ny Loholona David 
O. McKay tao amin’ny Kôlejin’ny 
Apôstôly Roambinifolo tamin’izany 
fotoana izany dia nanomboka nanao 
fitsidihana naharitra iray taona an’ireo 
misiônan’ny Fiangonana. Tamin’ny 
volana mey 1921 izy dia nijoro tao 
amin’ny toeram- pandevenana kely 
iray tao Fagali’i, Samoa, nanoloana ny 
fasana tsara karakara an’ankizy kely 
anankitelo, dia ny zanakavavy iray 
sy zanakalahy anankiroan’i Thomas 
sy i Sarah Hilton. Ireo ankizy kely 
ireo, izay roa taona ny zokiny indrin-
dra, dia maty nandritra ny fotoana 
naha- mpivady misiônera zandriny 
an’i Thomas sy i Sarah tany amin’ny 
faramparan’ny taonjato faha- 19 tany.

Mialoha ny niaingany avy tao Utah 
ny Loholona McKay dia nampanan-
tena an’i Sarah, izay efa maty vady, 
fa hitsidika ny fasan’ireo zanany any 
Samoa izy satria tsy nanana fahafaha-
na niverenana tany mihitsy i Sarah. 
Nanoratra taminy ny Loholona McKay 
hoe: “Ireo zanakao, ry rahavavy 
Hilton, ao am- pasana mangina nefa 
mandresy lahatra . . . dia manohy 

nomanina ho an’ny olona tsirairay, 
hatramin’ireo izay efa tsy miaina eto 
an- tany intsony. Ny Fiangonan’i Jesoa 
Kristy ho an’ny Olomasin’ny Andro 
Farany sy ireo fitahiana ao aminy dia 
natao ho an’ireo rehetra izay mila 
izany. Ny fanomezam- pahasoavan’ny 
Fanahy Masina dia natao ho an’ny olo-
na rehetra. Ny Famerenana amin’ny 
laoniny dia an’izao tontolo izao, ary 
tena laharampahamehana ny hafatr’i-
zany ankehitriny.

“Noho izany, dia 
manan- danja lehibe ery 
ny fampahafantarana 
ny mponina eto an- tany 
ireo zavatra ireo mba 
hahafantarany fa tsy misy 
nofo izay afaka mitoetra 
eo anatrehan’ Andria-
manitra raha tsy noho 
ny fahamendrehana sy 
ny famindram- po ary ny 
fahasoavan’ny Mesia 

Nataon’ny Loholona D. Todd Christofferson
Ao amin’ny Kôlejin’ny Apôstôly Roambinifolo

Nandritra ity fihaonamben’ny Fian-
gonana maneran- tany ity isika dia 
niresaka sy nihira tamim- pifaliana 
momba ny fahatanterahan’ilay efa 
nambara mialoha hoe “fampodiana ny 
zavatra rehetra,”1 momba ny fanan-
gonana “ny zavatra rehetra ho iray ao 
amin’ i Kristy,”2 momba ny fiverenan’-
ny fahafenoan’ny filazantsara sy ny 
fisoronana ary ny Fiangonan’i Jesoa 
Kristy eto an- tany. Ireo rehetra ireo no 
antsointsika amin’ilay lohateny hoe 
“ny Famerenana amin’ny laoniny.”

Saingy ny Famerenana amin’ny 
laoniny anefa dia tsy natao irery ihany 
ho antska izay mifaly amin’izany anke-
hitriny. Ny fanambarana ny Fahitana 
Voalohany dia tsy natao ho an’i Joseph 
Smith irery ihany fa nomena mba ho 
fanilo sy fahamarinana ho an’ireo izay 
“tsy manam- pahendrena.”3 Ny Bokin’i 
Môrmôna dia fananan’ny olona rehe-
tra. Ireo ôrdônansin’ny fisoronana ho 
an’ny famonjena sy ny fanavotana dia 

Mizara ny hafatry ny 
Famerenana amin’ny 
laoniny sy ny Fitsanganana 
amin’ny maty
Ny Famerenana amin’ny laoniny dia an’izao tontolo 
izao, ary tena laharampahamehana ny hafatr’izany 
ankehitriny.

Bluffdale, Utah, Etazonia

ny asa fitoriana ny filazantsara izay 
natombokao efa ho telopolo taona 
lasa izay.” Dia nampiany andininy izay 
noforoniny avy eo manao hoe:

Tanan’olona be fitia no nanirina ny 
masony,

Tanan’olona be fitia no nanitrika ny 
vatany,

Tanana tsy fantatra no nandravaka 
ny fasany,

Olona tsy fantatra no nidera, 
nitomany.5

Ity tantara ity dia iray monja 
amin’ireo tantara an’arivony maro 
miresaka momba ny fotoana sy 
harena ary aina nafoy tao anatin’-
ny 200 taona lasa mba hizarana ny 
hafatry ny Famerenana amin’ny 
laoniny. Tsy nihena ankehitriny ilay 
faniriantsika ho tody any amin’ny 
firenena, ny foko sy ny samy hafa 
fiteny ary ny mponina rehetra araka 
izay hitan’ireo tovolahy sy vehivavy 
ary mpivady an’aliny izay manompo 
ao anatin’ny antso hitory amin’ny 
fotoana feno amin’izao fotoana izao, 
sy ireo mpikamban’ny Fiangonana 
amin’ny ankapobeny, izay mamerina 
ny fanasan’i Filipo mba handeha ka 
hizaha;6 ary ireo vola an- tapitrisany 
lany isan- taona hanohanana io ezaka 
io manerana izao tontolo izao.

Na dia tsy misy fanerena aza ny 
fanasana ataontsika dia manantena isi-
ka fa haharesy lahatra ny olona izany. 
Mba hahatonga izany dia mino aho 
fa misy zavatra anankitelo farafahake-
liny no takiana: ny voalohany dia ny 
fitiavanao, ny faharoa dia ny ohatra 
asehonao, ary ny fahatelo dia ny fam-
piasanao ny Bokin’i Môrmôna.

Ny fanasana ataontsika dia tsy 
tokony hisy tombontsoan’ny tena 
manokana fa tokony ho fanehoana 
fitiavana tsy mihatsaravelatsihy kosa.7 
Io fitiavana io, izay fantatra amin’ny 
hoe fiantrana, ny fitiavana madion’i 
Kristy, dia azontsika rehefa mangataka 
izany isika. Asaina isika, ary didina 
mihitsy aza mba “hivavaka amin’ ny 
Ray amin’ ny herin’ ny fo manonto-
lo mba hahazoana mameno antsika 
amin’ izany fitiavana izany.”8

Ho ohatra amin’izany dia hiza-
ra zavatra niainana iray aho izay 
notantarain- dRahavavy Lanett Ho 
Ching izay miara- manompo amin’ny 
vadiny, ny Filoha Francis Ho Ching, 
miahy ny misiônan’i Samoa Apia, 
amin’izao. Toy izao ny notantarain- 
dRahavavy Ho Ching:

“Taona maro lasa izay dia nifindra 
tao amina trano kely tao Laie, Hawaii 
ny finakaviana kelinay. Ny trano 
fialofana ho an’ny fiara teo amin’ny 
tranonay dia namboarina ho efitra 
kely izay nipetrahan’ny lehilahy iray 
antsoina hoe Jonathan. Efa mpiray 
vodirindrina taminay i Jonathan tany 
an- toeran- kafa. Raha tsapanay fa tsy 
tongatonga ho azy ny nampiarahan’-
ny Tompo anay dia nanapa- kevitra 
izahay ny hiresaka kokoa momba ny 
zavatra ataonay sy ny amin’ny maha- 
mpikamban’ny Fiangonana anay. 
Nankamamian’i Jonathan ny finama-
nanay ary tiany ny mandany fotoana 
miaraka amin’ny fianakavianay. Tiany 
ny nianatra ny filazantsara, saingy tsy 
nahaliana azy ny ho lasa mpikamban’-
ny Fiangonana.

“Rehefa nandeha ny fotoana dia 
lasa - Dadatoa Jonathan-  no fiantso-
n’ireo zanakay an’i Jonathan. Rehefa 
nihanitombo ny fianakavianay dia 
nitombo torak’izany koa ny fahaliana-
n’i Jonathan amin’ireo zava- nitranga 
teo amin’ny fiainam- pianakavianay. 
Ireo fanasanay hanatrika ireo fety 
mandritra ny andro tsy fiasana, ny 
tsingerintaona nahaterahana, ireo 
hetsika any an- tsekoly, ary ireo 
fiaraha- mientana any am- piangonana 
dia nihitatra ho amin’ny takarivan’ny 
mpianakavy sy ny batisan’ireo ankizy.

“Indray andro dia naharay antso 
an- telefaonina avy tamin’i Jonathan 
aho. Nila fanampiana izy. Voan’ny 
diabeta izy ary nisy fery lehibe teo 
amin’ny tongony izay nila notapa-
hana. Nanohana azy nandritra izany 
fotoam- pisedrana izany ny fianaka-
vianay sy ireo mpikambana nipetraka 
manodidina anay. Nifandimby niam-
bina azy tany amin’ny hôpitaly izahay, 
ary nomena tsodranon’ny fisoronana 
izy. Raha teo an- dalam- pihatsarana i 
Jonathan dia nanadio ny efitranony 
izahay, niaraka tamin’ny fanampian’ny 

Fikambanana Ifanampiana. Nanam-
boatra lalana fidirana mankeo amin’ny 
varavarany ary fihazonan’ny tanana 
tao amin’ny efitrano fidiovana ireo 
rahalahy ao amin’ny fisoronana. 
Rehefa nody i Jonathan dia heniky 
ny fihetseham- po.

“Nanomboka nandray ireo leson’ny 
misiônera indray i Jonathan. Ny heri-
nandro mialoha ny taom- baovao dia 
niantso ahy izy ary nanontany hoe: 
- Inona no hataonao amin’ny faran’ny 
taona?-  Nampahatsiahiviko azy ny fety 
fanaon’ny fianakavianay isan- taona. 
Saingy namaly izy hoe: - Tiako mba ho 
tonga amin’ny batisako ianao! Tiako 
ny hanomboka tsara ity taona vaovao 
ity.-  Taorian’ny 20 taona nanaovana 
hoe - avia, fa ho hitanareo,-  sy hoe 
- avia dia manampia,-  ary hoe - avia dia 
mijanòna,-  dia vonona ny hatao batisa 
ity fanahy sarobidy ity.

Tamin’ny 2018 rehefa nantsoina ho 
filohan’ny misiôna sy ho mpiara- miasa 
izahay dia niharatsy ny fahasalama-
n’i Jonathan. Niangavianay izy mba 
hahery foana eo am- piandrasana ny 
fiverenanay. Mbola naharitra saika 
ho herintaona izy, saingy efa noma-
nin’ny Tompo hody. Nody mandry 
tamim- piadanana izy tamin’ny aprily 
2019. Nanatrika ny fandevenana an’i 
“Dadatoa Jonathan” ireo zanakay vavy 
ary nihira ilay hira nohiraina tamin’ny 
batisany izahay.

Hilaza zavatra faharoa takina mba 
hampahomby ny fizarana ny hafatry 
ny Famerenana amin’ny laoniny aho 
amin’ny alalan’ity fanontaniana ity: 
inona no mahatonga ny fanasana 
ataonao hisarika olona iray? Tsy ianao 
ihany ve, ny ohatra asehonao amin’ny 
fiainanao? Maro amin’ireo izay nandre 
sy nandray ny hafatry ny Famerena-
na amin’ny laoniny no voasariky ny 
zavatra hitany tamin’ny mpikambana 
ato amin’ny Fiangonan’i Jesoa Kristy 
tamin’ny voalohany. Mety ho tamin’ny 
fomba nandraisany ny hafa, na ny 
zavatra nolazainy na ny tsy nolazai-
ny, na ny fahatoniana nasehony tao 
anatin’ny toe- javatra sarotra, na ny 
endriny fotsiny izany.9

Na ahoana na ahoana dia tsy afa- 
miala amin’ilay fahamarinana isika 

hoe mila mahatakatra sy miaina tsara 
ireo fitsipiky ny filazantsara tafaveri-
na amin’ny laoniny araka izay tsara 
vitantsika isika mba hahatonga ny 
fanasantsika hitaona olona. Zavatra 
izay antsoina matetika ankehitriny 
hoe maha- tena izy izany. Raha mitoe-
tra ao anatintsika ny fitiavan’i Kristy 
dia ho fantatry ny hafa fa tena izy ny 
fitiavantsika azy ireo. Raha mirehi-
tra ao anatintsika ny fahazavan’ny 
Fanahy Masina dia hampirehitra ny 
fahazavan’i Kristy ao amin’izy ireo 
izany.10 Ny toetranao no miteraka ny 
fahatsapana fa tena marina ny fanasa-
nao mba ho tonga hiaina ny fifaliana 
avy amin’ny fahafenoan’ny filazantsa-
ran’i Jesoa Kristy.

Ny zavatra takina fahatelo dia ny 
fampiasana matetika ilay fitaovana 
mampiova fo izay nataon’ Andria-
manitra ho an’ity fotoampitantana-
na faran’ny filazantsara ity, dia ny 
Bokin’i Môrmôna. Porofo mivaingana 
amin’ny antso maha- mpaminany 
an’i Joseph Smith izany ary porofo 
mandresy lahatra ny amin’ny maha- 
Andriamanitra an’i Jesoa Kristy sy 
ny Fitsanganany tamin’ny maty. Tsy 
manam- paharoa ny fanazavany ny 
drafitry ny fanavotan’ny Ray any 
An- danitra. Rehefa mizara ny Bokin’i 
Môrmôna ianao dia mizara ny Fame-
renana amin’ny laoniny.

Fony i Jason Olson mbola zato-
vo dia nampitandreman’ireo olona 
ao amin’ny fianakaviany sy ny hafa 
ombieny ombieny izy mba tsy ho 
lasa Kristiana. Nanana namana tsara 
anankiroa anefa izy izay mpikamban’ 
Ny Fiangonan’i Jesoa Kristy ho an’ny 
Olomasin’ny Andro Farany, ary nire-
saka matetika momba ny fivavahany 
izy ireo. Nanohitra tamim- panajana 
ny fandresen- dahatry ny hafa an’i 
Jason mba tsy hino an’i Jesoa Kristy 
ireo namany ireo, dia i Shea sy i Dave. 
Farany dia nomen’izy ireo tahadika 
irain’ny Bokin’i Môrmôna izy, sady 
nolazainy hoe: “Hamaly ny fanonta-
nianao ity boky ity. Mba vakio izany.” 
Somary nisalasala izy nanaiky ilay 
boky sy nampiditra izany tao anaty 
kitapony, ka tsy nihetsika tao amam- 
bolana maro. Tsy tiany najanona tany 

an- trano izany sao mety ho hitan’ny 
fianakaviany, ary tsy te handiso fanan-
tenana an’i Shea sy i Dave izy raha 
hamerina izany. Farany dia nisafidy ny 
vahaolana handoro ilay boky izy.

Indray alina, niraka tamin’ny afo 
pika teny an- tanany ilany ary ilay 
Bokin’i Môrmôna teny amin’ny ilany, 
raha iny izy handrehitra ilay boky iny 
no nandre feo tao an- tsainy nilaza 
hoe: “Aza dorana ny bokiko.” Gaga 
izy dia nijanona. Avy eo noeritreretiny 
fa fisainany fotsiny ilay feo dia nanan-
drana nandrehitra ilay boky indray 
izy. Dia tonga tao an- tsainy indray 
ilay feo: “Mandehana ao an’efitrao dia 
vakio ny bokiko.” Napetrak’i Jason 
ilay afo pika, dia niverina tao an’efitra-
no fandriany izy, nanokatra ny Bokin’i 
Môrmôna, ary nanomboka namaky. 
Notohizany isan’andro izany, matetika 
vao maraina be. Rehefa tonga tamin’-
ny farany i Jason ka nivavaka dia 
toy izao no nosoratany: “Heniky ny 
Fanahy hatrany an- tampon- dohako ka 
hatrany am- paladiako aho. . . . Naha-
tsapa ho feno hazavana aho. . . . Izany 
no zavatra niainana tena nahafinaritra 
ahy indrindra teo amin’ny fiainako.” 
Nangataka ny hatao batisa izy ary lasa 
misiônera.

Matetika na dia efa maneho fitiava-
na tena izy sy fahatsoram- po aza isika 
dia maro raha tsy ny ankamaroan’ireo 
fanasana ataontsika hizarana ny hafa-
try ny famerenana amin’ny laoniny no 
lavin’ny olona. Saingy tsarovy izao: 
mendrika izany fanasana izany ny 
olona rehetra, “ho an’ Andriamanitra 
dia mitovy ny rehetra”,11 mahafaly ny 
Tompo ny ezaka rehetra ataontsika, 
na inona na inona vokany. Tsy tokony 
hampitsahatra ny fifandraisantsika 
amin’ny hafa mihitsy ny fanasana 
nolavina iray, ary ny tsy firaharahiana 
androany dia mety hiova ho fahalia-
nana rahampitso. Na eo aza izany dia 
tsy miova ny fitiavantsika.

Aoka tsy hoadinointsika mihitsy 
fa ny Famerenana amin’ny laoniny 
dia nivoaka avy tamin’ny fotoam- 
pahoriana sy fahafoizana tena lehi-
be. Lohahevitra horesahina amin’ny 
andro hafa izany. Mioty am- pifaliana 
ireo vokatry ny Famerenana amin’ny 

laoniny isika ankehitriny, ny iray tena 
lehibe indrindra dia ilay hery ahafa-
hana mamatotra indray eto an- tany sy 
any an- danitra.12 Araka ny nambaran’-
ny Filoha Gordon B. Hinckley taona 
maro lasa izay hoe: “Raha tsy nisy afa- 
tsy ny hery famehezan’ny fisoronana 
masina hampifamatotra mandrakizay 
ny fianakaviana ny vokatry ny alahelo 
sy ny fahoriana ary ny fanaintainana 
tamin’ny famerenana amin’ny laoniny 
dia ho mendrika azy izany.”13

Ny tena fampanantenana avy 
amin’ny Famerenana amin’ny laoniny 
dia ny fanavotana amin’ny alalan’i 
Jesoa Kristy. Ny Fitsanganan’i Jesoa 
Kristy tamin’ny maty no porofo fa 
raha ny marina dia manana ny hery 
hanavotana ny rehetra izay hanatona 
Azy Izy, hanavotra azy ireo amin’ny 
alahelo, sy ny tsy rariny, sy ny nenina, 
sy ny ota, ary ny fahafatesana mihi-
tsy aza. Alahadin’ny sampan- kazo 
androany, amin’ny herin’ny androany 
ny Paska. Tsaroantsika, ary tsaroantsi-
ka lalandava, ny fijalian’i Kristy sy ny 
fahafatesany hanonitra ny fahotantsi-
ka, ary ankalazaintsika izany alahady 
mahatalanjona indrindra izany, ny 
andron’ny Tompo, izay nitsanganany 
tamin’ny maty. Noho ny Fitsanga-
nan’i Jesoa Kristy tamin’ny maty dia 
misy lanjany ny Famerenana amin’ny 

laoniny, ary indrindra indrindra ny 
fisiantsika dia misy dikany.

I Joseph Smith, ilay mpaminany 
lehiben’ny Famerenana amin’ny 
laoniny, dia nanolotra ny fijoroana ho 
vavolombelona lehibe indrindra ho 
an’ny androntsika ny amin’ilay Kristy 
tafatsangana tamin’ny maty. Hoy izy: 
“Fa velona Izy! Fa hitanay Izy, eo an- 
tanana ankavanan’ Andriamanitra.”14 
Ampiako amim- panetrentena amin’ny 
an’i Joseph sy amin’ny an’ireo apôstô-
ly sy mpaminany nialoha azy ary ireo 
apôstôly sy mpaminany nandimby 
azy ny fijoroana ho vavolombelona 
ananako fa i Jesoa avy ao Nazareta 
no ilay Mesia nampanantenaina, ilay 
Zanaka Lahitokan’ Andriamanitra, 
ary ilay Mpanavotra 
nitsangana tamin’ny 
maty ny olombelona 
rehetra.

“Mijoro ho vavo-
lombelona izahay fa 
ireo izay mandalina 
ombam- bavaka ny 
hafatry ny Famerena-
na amin’ny laoniny 
sy manao asa amim- 
pinoana dia ho voata-
hy amin’ny fahazoana 
fijoroana ho vavolom-
belona an’ny tenan’izy 

ireo manokana manokana momba ny 
maha- avy amin’ Andriamanitra izany 
sy ny tanjon’izany, dia ny manoma-
na an’izao tontolo izao ho amin’ny 
Fiavian’ny Tompo sy Mpamonjintsi-
ka, Jesoa Kristy, fanindroany izay efa 
nampanantenaina.”15 Ny Fitsanganan’i 
Kristy tamin’ny maty no maha- azo 
antoka ny fampanantenany. Amin’ny 
anaran’i Jesoa Kristy, amena. ◼

Ireo votoatin- dresaka maro izay 
nitaona fanahy nandritra ity fihao-
nambe maneran- tany volana aprily 
2020 ity, sy ny herinandro masina izay 
hatombotsika izao, dia azo fintinina 
amin’ny teny anankiroa izay nolazain’ 
Andriamanitra: “Henoy Izy.”1 Mivavaka 
izahay mba ho ny fifantohanareo 
amin’ny Ray any An- danitra, izay nila-
za ireo teny ireo, sy amin’i Jesoa Kristy 
Zanany Malala, no ho tafapaka lalina 
ao an- tsainareo amin’ireo zavatra rehe-
tra izay niseho teto. Mivavaka izahay 
mba hanavao ny fanoloran- tenanareo 
ianareo ka tena handre sy hihaino ny 
tenin’ny Mpamonjy.2 Mampanantena 
aho fa hihena ny tahotra ary hitombo 
ny finoana ho vokatr’izany.

Misaotra anareo noho ny faniria-
nareo hanao ny tokantranonareo ho 
toerana hanjakan’ny finoana, izay 
hitoeran’ny Fanahin’ny Tompo. Mbola 
hitohy hitahy ny fiainanareo ilay 
fandaharam- pianarana hianarana ny 
filazantsara Avia, hanaraka Ahy. Ny 
ezaka tsy tapaka ataonareo amin’io 
tanjona io, na dia mandritra ireo 
fotoana izay hahatsapanareo ho tsy 
mahomby aza, dia hanova ny fiaina-
nareo sy ny an’ny fianakavianareo 
ary izao tontolo izao. Hahazo hery 
isika rehefa lasa mpanaradia mavitrika 
kokoa an’ny Tompo, hijoro sy hiteny 
ho Azy na aiza na aiza hisy antsika.

Izao dia ndeha isika hiresaka mom-
ba ireo tempoly. Manana tempoly 
voatokana miisa 168 isika manerana 
izao tontolo izao. Ny sasany dia ao 
anatin’ny dingana samihafa amin’ny 
drafitr’asa sy fanamboarana. Rehefa 
misy drafitr’asa ambara mba hananga-
nana tempoly vaovao dia lasa tafiditra 
ao amin’ny tantarantsika masina izany.

Mety ho hafahafa ny manambara 
tempoly vaovao kanefa ny tempoly 
rehetra dia nikatona efa elaela 
ihany izay.

Mihoatra ny zato taona lasa izay 
ny Filoha Wilford Woodruff dia nahita 
mialoha toe- javatra tahaka ny iainan-
tsika ankehitriny, izay voarakitra ao 
amin’ny vavaka fitokanana nataony 
ho an’ny tempolin’i Salt Lake tamin’ny 
1893. Mety nahita ny ampahan’izany 
vavaka mahatalanjona izany ny sasany 

dia hotanterahina ny Zoma masina, ny 
10 aprily. Tena ho zoma masina tokoa io!

Paska amin’ny alahady ho avy 
izao, izay hahatsiarovantsika indray 
ny Sorompanavotana sy ny Fitsan-
ganan’i Jesoa Kristy Tompontsika 
tamin’ny maty. Noho ny Sorompana-
votany dia ho tonga amin’ny olon- 
drehetra izay niaina teto an- tany ilay 
fanomezany fitsanganana amin’ny 
maty. Ary ilay fanomezany fiainana 
mandrakizay, dia ho azon’ireo rehetra 
izay mendrika izany amin’ny alalan’ny 
fahatokiany amin’ireo ôrdônansy sy 
fanekempihavanana atao any amin’i-
reo tempoliny masina.

Nataon’ny Filoha Russell M. Nelson
Filohan’ Ny Fiangonan’i Jesoa Kristy  
ho an’ny Olomasin’ny Andro Farany

Ry rahalahy sy anabavy malalako, eto 
am- pamaranantsika ity fihaonambe 
manan- tantara ity dia maneho ny fan-
kasitrahantsika ny Tompo isika. Tena 
nahafinaritra ny hira ary nanentana ny 
fanahy ireo hafatra.

Nandritra ity fihaonambe ity isika 
dia niaina trangan- javatra maro manan- 
danja. Amin’izao fankalazana ny 
faha- roanjato taona izao dia nampaha-
fantatra lahatsoratra fanambarana iray 
vaovao ho an’izao tontolo izao izahay, 
izay manambara ny fisian’ny Famere-
nana amin’ny laoniny ny filazantsaran’i 
Jesoa Kristy amin’ny fahafenoany.

Nankalaza ny Famerenana amin’ny 
laoniny tamin’ny alalan’ny fihobiana 
Hosana isika.

Namoaka marim- pamantarana vao-
vao isika izay maneho ny finoantsika 
an’i Jesoa Kristy Tompo ary famanta-
rana hita maso ny fampahalalana sy 
fitaovana ôfisialin’ny Fiangonana.

Nanao antso avo ny hanatantera-
hana andro fifadian- kanina sy vavaka 
maneran- tany amin’ny andro iray isika 
mba hahafahana mifehy ilay areti- 
mifindra amin’izao, mba hiarovana 
ireo izay misahana ny fitsaboana, mba 
hampatanjahana ny toe- karena, ary 
mba hiverenan’ny fiainana amin’ny 
laoniny. Izany fifadian- kanina izany 

Mandrosoa hatrany 
amim- pinoana
Mitsodrano anareo aho mba hanana fiadanana sy 
finoana tsy mitsaha- mitombo ao amin’ny Tompo.

aminareo teny amin’ny tambazotra 
ifaneraserana.

Henoy ireto fiangaviana avy amina 
mpaminany maherin’Andriamanitra 
ireto: “Rehefa tsy hanana ny fahafahana 
hiditra ity trano masina ity ny vahoa-
kanao . . . ary ampahoriana sy misedra 
olana, voahodidin’ny zava- tsarotra . . . 
ka mitodika amin’ity tranonao masina 
ity ary mangataka Aminao fanafaha-
na, fanampiana, fiasan’ny herinao eo 
amin’izy ireo, dia mangataka Anao 
izahay mba hijery azy ireo avy amin’-
ny fitoeranao masina mba hihaino 
ny fitalahoan’izy ireo. Na raha toa ny 
zanaky ny vahoakanao, ao anatin’ireo 
taona ho avy, ka tafasaraka amin’ity 
toerana ity noho ny antony maro, . . . 
ka mitalaho Aminao izy ireo avy ao 
amin’ny fahoriana sy alahelo lalina 
misy azy ireo mba hahazo fanampiana 
sy fanafahana, dia miangavy Anao am- 
panetrentena izahay . . . mba hihaino 
ny fitalahoan’izy ireo, ary hanome azy 
ireo ny fitahiana izay angatahiny.”3

Ry rahalahy sy anabavy, mandri-
tra ireo fotoana mampahory antsika 
rehefa mihidy ny tempoly dia mbola 
afaka mampiasa ny herin’ireo fane-
kempihavanana sy fanafiana masina 
nataonao tany amin’ny tempoly ianao 
rehefa manaja ny fanekempihavana-
na nataonao. Ampiasao izao fotoana 
mampihidy ny tempoly izao mba 
hananana fiainana mendrika ny tem-
poly na lasa mendrika ny tempoly.

Miresaha momba ny tempoly 
amin’ny fianakavianao sy ny nama-
nao. Satria i Jesoa Kristy no ivon’ny 
zavatra rehetra ataontsika any amin’ny 
tempoly dia rehefa mieritreritra bebe 
kokoa momba ny tempoly ianao dia 
hieritreritra bebe kokoa momba Azy. 
Mandalìna ary mivavaha mba hianatra 
bebe kokoa momba ny hery sy ny 
fahalalana izay nanaovana fanafiana 
masina anao, na izay hanaovana fana-
fiana masina anao amin’ny ho avy.

Ankehitriny dia mahafaly anay 
ny manambara drafitra mba hanan-
ganana tempoly valo vaovao any 
amin’ireto toerana manaraka ireto: 
Bahía Blanca, Argentine; Tallahassee, 
Floride; Lubumbashi, Repoblika 
Demokratikan’i Congo; Pittsburgh, 

Pennsylvanie; Benin City, Nigéria; 
Syracuse, Utah; Dubaï, Émirats Arabes 
Unis; ary Shanghai, Repoblika  
Entim- bahoakan’i Sina.

Ireo mpahay maritranon’ny Fian-
gonana dia hiara- hiasa amin’ireo 
manam- pahefana any an- toerana 
any amin’ireo toerana valo rehetra 
ireo mba hampifanaraka ny tempoly 
amin’ny fiarahamonina tsirairay ary 
hampitombo hatsarana azy ireo.

Ny drafitra hanorenana tempoly 
any Dubaï dia valin’ny fangatahana 
feno hatsaram- panahy nataon’izy ireo 
izay ekentsika amim- pankasitrahana. 

Manan- danja be ny tantara manodi-
dina ny drafitra hanorenana tempoly 
any Shanghai. Nandritra ny roapolo 
taona mahery ireo mpikambana 
mendrika ny hiditra any amin’ny 
tempoly ao amin’ny Repoblika 
Entim- bahoakan’i Sina no nandeha 
tany amin’ny Tempolin’i Hong Kong, 
Chine. Saingy tamin’ny jolay 2019 dia 
nakatona izany tempoly izany mba 
hanatontosana fanavaozana nilaina 
mafy izay efa nomanina hatry ny ela.

Misy toerana tsotsotra iray natao ho 
an’ny fivoriana samihafa ao Shanghai 
izay hanome fahafahana ireo mpikam-
bana Sinoa hanohy handray anjara 
amin’ireo ôrdônansin’ny tempoly ho 
azy ireo sy ho an’ny razamben’izy 
ireo, ao amin’ny Repoblika Entim- 
bahoakan’i Sina.4

Any amin’ny firenena rehetra ity 
Fiangonana ity dia mampianatra 
ireo mpikambana ao aminy mba 
hanaja, sy hankatò, ary hanohana ny 
lalàna.5 Mampianatra ny maha- zava- 
dehibe ny fianakaviana, ny maha- ray 
aman- dreny tsara, ary ny maha- 
olom- pirenena 
fakan- tahaka isika. 
Noho ny fanajan-
tsika ireo lalàna 
sy fepetra misy ao 
amin’ny Repoblika 
Entim- bahoakan’i 
Sina, ny Fiangona-
na dia tsy mandefa 
misiônera mitory 
filazantsara any; 
ary tsy hanao izany 
isika izao.

Hanohy ny fanaovana fivoriana 
misaraka amin’ireo vahiny mpilara-
vinahitra ireo mpiangona Sinoa. Ny 
sata ara- panjakan’ny Fiangonana any 
dia tsy miova. Ao anatin’ny dingana 
voalohany amin’ny fampiasana ilay 
toerana dia tsy maintsy amin’ny 
alalan’ny famandriham- potoana ihany 
no ahafahana miditra izany. Ny y 
tranon’ny Tompo ao Shanghai dia tsy 
tempoly natao ho an’ireo mpizaha 
tany avy amin’ny firenen- kafa.

Ireo tempoly vaovao valo ireo 
dia hitahy ny fiainan’ny olona maro 
eo amin’ny lafiny roa amin’ny voa-
lin’ny fahafatesana. Ny tempoly dia 
ampahany mampiavaka ny Fame-
renana amin’ny laoniny ny fahafe-
noan’ny filazantsaran’i Jesosy Kristy. 
Noho ny hatsaram- panahy sy ny 

Tatitra momba ny 
antontan’isa ho an’ny 
taona 2019
Ho fampahafantarana ny mpikamban’ny Fiangonana, ny Fiadidiana  
Voalohany dia namoaka ity tatitra manaraka ity izay momba ny antontan’i-
sa mikasika ny fivoarana sy ny toetoetry ny Fiangonana tamin’ny  
31 Desambra 2019.

RANTSAN’NY FIANGONANA

Tsatòka 3437

Misiôna 399

Distrika 542

Paroasy sy sampana 30.940

ISAN’NY MPIKAMBAN’NY FIANGONANA

Totalin’ny isan’ny mpikambana 16.565.036

Isan’ireo zaza vaovao voarakitra 94.266

Mpikambana vaovao 248.835

MISIÔNERA

Misiônera manompo amin’ny fotoana feno 67.021

Misiônera mpanao asa soa an’ny Fiangonana 31.333

TEMPOLY

Tempoly natokana nandritra ny taona 
2019 (Rome Italie, Kinshasa Repoblika 
Demokratikan’i Congo, Fortaleza Brésil, 
Port- au- Prince Haiti, Lisbonne Portugal, 
ary Arequipa Pérou)

6

Tempoly naverina natokana nandritra ny  
taona 2019 (Memphis Tennessee, Oklahoma City 
Oklahoma, Oakland Californie, Raleigh Caroline 
du Nord, Franckfort Allemagne, Asunción 
Paraguay, ary Baton Rouge Louisianne)

7

Tempoly miasa tamin’ny faran’ny taona 167

famindram- pon’ Andriamanitra dia 
mampanatona ireo fitahian’ny tem-
poly ho akaiky kokoa an’ireo zanany 
Izy na aiza na aiza misy azy ireo.

Satria mbola mitohy ny Famere-
nana amin’ny laoniny dia fantatro fa 
mbola hanohy hanambara zavatra 
lehibe sy manan- danja maro mikasi-
ka ny fanjakany eto an- tany Andria-
manitra.6 Izany fanjakana izany dia 
Ny Fiangonan’i Jesoa Kristy ho an’ny 
Olomasin’ny Andro Farany.

Ry rahalahy sy anabavy isany, 
maneho ny fitiavako anareo aho. 
Mandritra izao fotoana henjana sy 
mahabe fisalasalana izao, ary amin’-
ny alalan’ny fahefana izay nomena 
ahy dia te hanome tsodranon’ny 
apôstôly ho anareo aho.

Mitsodrano anareo aho mba 
hanana fiadanana sy finoana tsy 
mitsaha- mitombo ny Tompo.7

Mitsodrano anareo aho mba hana-
na faniriana hibebaka ary ho lasa taha-
ka Azy kokoa isan’andro isan’andro.8

Mitsodrano anareo aho mba haha-
fantatra fa ny Mpaminany Joseph 
Smith no mpaminanin’ny Famerena-
na amin’ny laoniny ny filazantsaran’i 
Jesoa Kristy amin’ny fahafenoany.

Raha misy marary eo anivonareo 
na ny olona tianareo dia apetrako ny 
tsodrano fanasitranana, izay mifana-
raka amin’ny sitrapon’ny Tompo.

Izany no tsodrano apetrako amina-
reo, sady ampiako ny fanehoako ny 
fitiavako anareo tsirairay avy, amin’ny 
anarana masin’i Jesoa Kristy, amena. ◼
FANAMARIHANA
 1. Joseph Smith—Tantara 1:17; jereo ihany 

koa ny Lioka 9:35.
 2. Jereo ny Jaona 10:27; Apokalypsy 3:20; 

Môzià 26:21, 28; Fotopampianarana sy 
Fanekempihavanana 29:7.

 3. Wilford Woodruff, vavaka fitokanana 
ny tempolin’i Salt Lake, 6 apr., 1893, 
ChurchofJesusChrist.org; nampiana 
fanamafisana.

 4. Efa an’arivo taonany maro izay no nita-
nan’ny mponina Sinoa ny tantaran’ny foko 
sy ny tetiaran’izy ireo. Ireo fety fankalaza-
na nentim- paharazana Sinoa dia maneho 
fanajana ny razamben’izy ireo, toy ny 
Festival de Qingming ( ). Tamin’ity 
taona ity ny Festival de Qingming ( ) 
dia voalahatra ho ny 4–5 aprily.

 5. Jereo ny Fanekempinoana 1:12.
 6. Jereo ny Fanekem- pinoana 1:9.
 7. Jereo ny Jaona 14:27.
 8. Jereo ny 3 Nefia 27:27.

Ny Loholona Matthew S. Holland dia tsy vahiny intsony ho 
an’ireo Manampahefana Ambony na rehefa fihaonamben’ny 
Fiangonana maneran- tany.

Olomasin’ny Andro Farany maro no mahafantatra azy ho 
zanaky ny Loholona Jeffrey R. Holland ao amin’ny Kôlejin’ny 
Apôstôly Roambinifolo. Ny olona sasany dia mety mahatadidy 
azy nandray fitenenana fony izy 17 taona nandritra ny fivo-
riamben’ny fisoronana tao anatin’ny fihaonamben’ny Fiango-
nana maneran- tany tamin’ny volana aprily 1983.

“Fitahiana lehibe ho ahy nandritra ny fiainako ny nijery ny 
fomba niainan’ny raiko sy ny reniko, ary ny zavatra nanolo-
ran’izy ireo tena sy ny zavatra nangatahana mba hataon’izy 
ireo,” hoy ny Loholona Holland, izay miahy ny Misiônan’i 
Raleigh Caroline du Nord amin’izao fotoana izao.

“Kanefa, noho ireo fomba fijery an’ny tena manokana ireo, 
dia mihevitra isika fa mahafantatra loatra itony antso itony ka 
mahatonga antsika hieritreritra fa efa ampy traikefa tsara isika 
hiatrehana izany,” hoy izy nanampy. “Soa ihany fa fantatsika 
hoe, izay antsoin’ Andriamanitra dia ataony mahavita izany 
antso izany, ary mahazo finoana sy fampaherezana lehibe avy 
amin’izany isika.”

Tsaroan’ny Loholona Holland hoe somary mampatahotra ny 
mandray fitenenana mandritra ny fihaonamben’ny Fiangonana 
maneran- tany. Ny fanomanana hafatra izay amin’ny farany tonga 
“andalan- tsoratra anampy andalan- tsoratra, ary fitsipika anampy 
fitsipika” (2 Nefia 28:30) dia lasa “fitahiana voaray mialoha sy 
manome toky noho ny fahafantarana fa rehefa manaiky asa 
ampandraiketina avy amin’ny Tompo ianao, dia hanampy anao 
Izy ary hanome hevitra sy bitsika ho anao izay ilaina zaraina.”

Teraka tamin’ny 7 Jona 1966, tao Provo, Utah, Etazonia i 
Matthew Scott Holland, zanakalahin’i Jeffrey R. sy i Patricia 
Holland. Nanambady an’i Paige Bateman tao amin’ny Tempo-
lin’i St. George Utah izy tamin’ny 20 mey 1996. Manan- janaka 
efatra izy ireo.

Ny fianarana norantovin’ny Loholona Holland dia ahita-
na fahazoana mari- pahaizana miisa telo, momba ny science 
politique.

Fony prôfesora mpiara- miasa momba ny science politque 
tao BYU (2001–2009) izy, dia nantsoina ho filohan’ny Utah 
Valley University tamin’ny 2009, ka nanompo teo amin’izany 
toerana izany hatramin’ny nahazoany antso ho filohan’ny 
misiôna tamin’ny 2018.

Izy dia efa eveka, mpikambana tao amin’ny filankevitra 
avo, mpanolotsaina tao amin’ny episkôpà, mpanoro hevitra 
ny Zatovolahy teo anivon’ny paroasy, tompon’andraikitra 
misahana ny asa fitoriana eo anivon’ny paroasy, mpampiana-
tra Sekoly Alahady, misiônera manompo amin’ny fotoana feno 
tany amin’ny Misiônan’i Edinbourgh Écosse. ◼

Saro- kenatra sy tsy dia be teny ny Loholona Jorge T. Becerra 
rehefa nihalehibe, saingy nomen’ny filohan’ny misiônany faha-
fahana hitarika izy. Nody avy tany amin’ny Misiônan’i Arcadia 
Californie i Jorge niaraka tamin’ny faniriana ny hirotsaka ao 
amin’ny asan’ny Tompo mandritra ny androm- piainany. 

Voantso ho ao amin’ny episkôpà izy tamin’ny faha- 27 taona-
ny. Voantso ho eveka izy tamin’ny faha- 32 taonany. Nahatsapa ho 
tsy ampy fahaiza- manao izy tamin’ny voalohany rehefa nanatona 
azy mba hizara ny olan’izy ireo ny olona.

“Tsy takatry ny saiko ny zavatra ataoko,” hoy izy tamin’ny 
rainy.

Nampianatra azy lesona manan- danja ny valinteny nomen’ny 
rainy, sy nampahatsiahy azy ny fananan’ny filohan’ny misiônany 
finoana fa afaka ny hahavita zavatra izy, ary nanampy azy hioma-
na amin’ireo antso ho mpitarika amin’ny ho avy, ka tafiditra tao 
anatin’izany ny naha- filohan’ny tsatòka azy tamin’izy 37 taona.

“Hoy ny raiko hoe, - Ry zanako, firy taona ny Fanahy 
Masina?- ” Hoy ny fitantaran’ny Loholona Becerra. “Fotoana 
lehibe nandraisana fampianarana izany ho ahy satria fantatro fa 
afaka mahavita izay zavatra angatahin’ny Tompo amiko aho.”

Nitoetra tao amin’ny Loholona Becerrea nandritra ireo 
taona maro nanompoany tamin’ny fo tao amin’ny Fiangonan’i 
Jesoa Kristy ho an’ny Olomasin’ny Andro Farany izany lesona 
izany. 

Naterak’i Juan C. Becerra sy i Celia T. Becerra tao Salt Lake 
City, Utah, Etazonia, izay toerana nitaizana azy i Jorge Eduardo 
Torres Becerra tamin’ny 18 desambra 1962.

Rehefa avy nanao asa fitoriana nandritra ny fotoana feno ny 
Loholona Becerra, dia nanambady an’i Debbie Ilene Schne-
berger tao amin’ny Tempolin’i Salt Lake tamin’ny 10 aogôsitra 
1984. Manan- janaka dimy izy ireo.

Ny Loholona Becerra dia nahazo mari- pahaizana momba ny 
études générales avy tao amin’ny University of Utah ary diplôme 
d’associé ès arts en comptabilité avy tao amin’ny Salt Lake Com-
munity College. Nianatra momba ny fandraharahana tao amin’ny 
University of Phoenix koa izy. Tamin’ny 1998 dia lasa mpiara- 
miombon’antoka tao amin’ny Allegis Advisor Group izy, izay 
orinasa mpanoro hevitra momba ny fandraharahana ara- bola. 
Tamin’ny fotoana niantsoana azy ho Fitopololahy Manampahe-
fana Ambony dia mpanoro hevitra momba ny fametraham- bola 
ampiasaina tao amin’ny Intermountain Financial Partners izy.

Ny Loholona Becerra dia efa filohan’ny Zatovolahy teo 
anivon’ny paroasy, mpanolotsaina tao amin’ny fiadidian’ny 
misiôna, mpanolotsaina tao amin’ny fiadidian’ny sampana, 
mpampianatra seminera, mpanolotsaina tao amin’ny episkôpà,  
eveka, filohan’ny tsatòka ary filohan’ny Misiônan’i Arcadia 
Californie. Fitopololahin’ny Vondromparitra izy tamin’ny 
fotoana niantsoana azy. ◼

Vaovaom- piangonana

Loholona  
Matthew S. Holland
Fitopololahy Manampahefana Ambony

Loholona  
Jorge T. Becerra
Fitopololahy Manampahefana Ambony

Loholona  
William K. Jackson
Fitopololahy Manampahefana Ambony

Loholona  
Jeremy R. Jaggi
Fitopololahy Manampahefana Ambony

Taorian’ny 23 taona naha- mpitsabo misahana ny fitsaboa-
na teo amin’ny faritra azy tao amin’ny Sampan- draharaha 
Amerikana misahana ny raharaham- bahiny, dia nangatahina 
i William K. Jackson mba hizara ireo zavatra niainana niavaka 
miisa 20 tamin’izy nipetraka sy niasa tany amin’ireo faritra tsy 
nandroso indrindra teto amin’izao tontolo izao.

Rehefa nandinika tsara ilay fangatahana izy nialoha ny 
lanonana hankalazana ny fisotroany ronono, dia tsapany fa 
“izy roapolo tamin’ireo zavatra niavaka niainana niisa roapolo 
dia nisy ifandraisany daholo tamin’ny Fiangonana na tamin’ny 
fianakaviana,” hoy izy.

Naterak’i E. William sy i Lois Andrey Jackson tany  
Washington, D.C., Etazonia tamin’ny 29 martsa 1956 i William 
King Jackson. Lehibe tany Ojai, Californie, Etazonia izy saingy 
noho ny asa an- tsitrapo nataon’ny ray aman- dreniny, dia niana-
tra tany Honduras sy Algérie ary Afghanistan koa izy.

Rehefa avy nanao asa fitoriana tany amin’ny Misiônan’i La 
Paz Bolivie ny Loholona Jackson, dia nihaona tamin’i Ann 
Kesler tamin’ny fotoam- pahavaratry ny taona 1977.

“Tonga dia latsa- pitia taminy aho vao nahita azy,” hoy izy. 
“Nandany ny ambin’io fotoam- pahavaratra io aho nandresena 
lahatra azy fa izaho no izy.”

Nivady tamin’ny 29 desambra 1977 tao amin’ny Tempolin’i 
Los Angeles Californie izy ireo. Manan- janaka valo izy ireo ary 
ny telo tamin’izany dia natsangana ka avy any Inde, Népal ary 
Cambodge izy ireo.

Ny Loholona Jackson dia nianatra tao amin’ny Brigham 
Young University, nahazo mari- pahaizana licence ès sciences 
avy tao amin’ny University of California, Berkeley, ary nahazo 
ny mari- pahaizana docteur en médicine avy tao amin’ny Uni-
versity of California, San Francisco, tamin’ny 1983.

Taorian’ny nahavitany ny internat dia niasa tany ivelany 
nandritra ny 26 taona izy. Vao haingana izy no talen’ny fitsa-
boana tao amin’ny Valley Family Health Care, izay hita any 
Idaho sy Oregon, Etazonia.

Rehefa nipetraka tany ivelan’i Etazonia izy ireo dia nano-
kana ny ankamaroan’ny fotoan’izy ireo niarahana tamin’ireo 
mpikambana izay izy ireo no taranaka voalohany mpikam-
ban’ny Fiangonana ao amin’izy ireo.

“Ny iray amin’ireo ampahany lehibe indrindra mandrafitra 
ny fijoroana ho vavolombelona ananako momba ny filazan-
tsara dia ny fijerena ny zavatra ataon’ny filazantsara amin’ireo 
olona izay tianay ireo,” hoy izy. “Manova azy ireo izany.”

Ny Loholona Jackson dia efa Fitopololahin’ny Vondrompari-
tra, filohan’ny Misiônan’i New Delhi Inde, filohan’ny Zatovolahy 
teo anivon’ny sampana, mpampianatra institiota ary mpampia-
natra ny Fotopampianaran’ny Filazantsara. Tamin’ny fotoana 
niantsoana azy ho Fitopololahy Manampahefana Ambony dia 
eveka izy. ◼

Fony zatovo ny Loholona Jeremy R. Jaggi, dia nisy otrikaretina 
tafiditra tany amin’ny atidohan’i Kristen anabaviny izay fito 
taona. Nilaza ny dokotena fa tsy ho tafavoaka velona amin’i-
zany izy. 

Nandohalika teo akaikin’ny fandriany tao amin’ny tranon’-
ny fianakaviana tao Salt Lake City, Utah, Etazonia i Jeremy 
tovolahy ary nitalaho tamin’ny Tompo mba hahafantatra ny 
antony hahafaty azy mbola kely taona loatra. Nandray tsodra-
non’ny fisoronana anefa ny anabaviny ary velona. 

Nanosika an’i Jeremy izay 17 taona izany mba “hanitsy ny 
fitondran- tenany ho araka ny sitrapon’ Andriamanitra,” ary nita-
rika azy hamaky vao voalohany amim- pahamatorana ny Bokin’i 
Môrmôna. Taty aoriana dia lasa misiônera nanompo tamin’ny 
fotoana feno tany amin’ny Misiônan’i Cleveland Ohio izy.

Taona maro taty aoriana dia niverina nandohalika nivavaka 
mafy indray i Jeremy rehefa nihetsi- jaza nialoha ny fotoana 
tokony hiterahana an’ilay zanak’izy ireo fahatelo i Amy vadiny. 
“Nahatsapa fiadanana lalina aho tamin’izay fotoana izay, fiada-
nana izay ny hany azo hamaritana azy dia sandrim- pitiavan’ny 
Ray any An- danitra izay mamihina ahy miaraka amin’ilay 
hafanana avy amin’ny Fanahy Masina,” hoy izy.

Nitrotro azy nandritra ilay fotoana fohy nahaveloman’ilay 
zaza izany fiadanana izany sy ireo volana feno alahelo taorian’i-
zany izay nisehoan’ny fahafahan- jaza iray hafa. “Samy mandalo 
fitsapana isika rehetra,” hoy izy, “saingy mbola - [ataontsika] ho 
fifaliana avokoa izany-  [ Jakoba 1:2] noho ny fanomezan’ny 
Mpamonjy fomba antsika mba hananana fiadanana sy fifaliana.”

Naterak’i Robert Stanley Jaggi sy i Judy Anne Roos tao Salt 
Lake City, Utah, Etazonia, tamin’ny 23 martsa 1973 i Jeremy 
Robert Jaggi. Nanambady an’i Amy Anne Stewart tao amin’ny 
Tempolin’i Salt Lake izy ny 12 jona 1995. Manan- janaka dimy 
izy ireo.

Nahazo mari- pahaizana licence en sciences des affaires 
et du comportement avy tao amin’ny University of Utah ny 
Loholona Jaggi ary mari- pahaizana maîtrise en gestion d’en-
treprise avy tao amin’ny Ohio University. Nitantana ny lafin’ny 
varotra teo amin’ny faritra ho an’ny Alkermes izy ary nitantana 
ny fandraharahana ara- barotra mikasika ny fananan- trano sy 
tany tao amin’ny HCA Investments tamin’ny fotoana niantsoa-
na azy.

Ny Loholona Jaggi dia efa Fitopololahin’ny Vondrompari-
tra, filohan’ny Misiônan’i Ogden Utah, mpitantsoratra mpana-
tanteraka mpanampy teo anivon’ny tsatòka, eveka, filohan’ny 
kôlejin’ny loholona, mpampianatra seminera, mpanolotsaina 
tao amin’ny fiadidian’ny Zatovolahy teo anivon’ny paroasy, 
mpampianatra ny fiomanana ho misiônera teo anivon’ny 
tsatòka ary tompon’andraikitra misahana ny asa fitoriana teo 
anivon’ny paroasy. ◼

Loholona  
Thierry K. Mutombo
Fitopololahy Manampahefana Ambony

Loholona  
Kelly R. Johnson
Fitopololahy Manampahefana Ambony

Tsaroan’ny Loholona Kelly R. Johnson ilay andro niantsoana 
azy ho eveka fony izy 31 taona. Tamin’io andro io izy dia hita 
fa tratran’ny aretina paralysie de Bell, izay toe- javatra ahitana fa 
lasa malemy ireo hozatry ny faritra ilany iray eo amin’ny tava.

Fotoan- tsarotra izany, tsy noho ny tsy fahazoan’aina sy 
ny fahamenarana noho ilay toe- javatra niainana fotsiny fa 
noho ireo andraikitra vaovao maro. Lasa fitahiana anefa izany 
fotoan- tsarotra izany. 

“Noho ny tsy fahafantarana izay ho fisehoan- javatra any 
aoriana, dia nanana fangorahana an’ireo olona izay hiaraka 
amiko mandritra ny androm- piainako aho,” hoy izy. “Tena 
nianatra aho fa ny olona dia miaina zavatra mafy sy mampala-
helo izay tsy voafehin’izy ireo ka misy fiantraikany eo amin’ny 
fahafahan’izy ireo manao zavatra, sy ny zavatra tsapan’izy ireo 
ary ny fahatokian- tenan’izy ireo.”

Misy fotoana, tsy mora ny manompo ao amin’ny Fiango-
nan’ny Tompo. Kanefa tahaka ireo mpianatry ny Mpamonjy 
izay “nandao ny harato niaraka tamin’izay” (Matio 4:20) mba 
hanaraka Azy, “na inona angatahina mba hataontsika dia 
vonona ny hanao izany isika,” hoy ny Loholona Johnson.

Na aiza na aiza iantsoan’ny Tompo azy na ny fianaka-
viany dia vonona ny handeha amin’ny fo sy saina izy ireo, 
miandrandra ny hahita ny tsara na inona na inona toe- javatra 
iainan’izy ireo. 

Naterak’i Raymond Johnson Jr. sy i Helen Cragaun tao  
Pleasant View, Utah, tamin’ny 16 janoary 1963 i Kelly Ray 
Johnson. Lehibe tao Ogden, Utah izy ary nanambady an’i 
Teressa Lynn Bartrum tao amin’ny Tempolin’i Salt Lake  
tamin’ny 27 martsa 1986. Manan- janaka dimy izy ireo.

Ny Loholona Johnson dia nahavita fianarana tao amin’ny 
Weber State University tamin’ny 1987 ka nahazo mari- pahaizana 
licence ès sciences en comptabilité ary nahazo mari- pahaizana 
maîtrise en gestion d’entreprise avy amin’ny Brigham Young 
University tamin’ny 1989. Niasa toy ny juricomptable tao amin’-
ny KPMG International Cooperative izy ary ny vao haingana 
indrindra dia juricomptable sy mpiara- miombon’antoka tao 
amin’ny Norman, Townsend, and Johnson.

Ny Loholona Johnson dia Fitopololahin’ny Vondromparitra 
tamin’ny fotoana niantsoana azy. Izy koa dia efa filohan’ny 
misiôna tany amin’ny Misiônan’i Bangkok Thailand, izay toe-
rana naha- misiônera manompo amin’ny fotoana feno azy, ary 
efa filohan’ny tsatòka, mpanolotsaina tao amin’ny fiadidian’ny 
tsatòka, mpikambana tao amin’ny filankevitra avo, eveka, 
filohan’ny kôlejin’ny loholona, tompon’andraikitra misahana 
ny asa fitoriana eo anivon’ny paroasy, ary mpampianatra ny 
fiomanana ho misiônera teo anivon’ny tsatòka. ◼

Nanana fijoroana ho vavolombelona matanjaka momba ny 
filazantsara ny Loholona Thierry K. Mutombo tamin’izy nandray 
ny antsony hanao asa fitoriana fony izy tovolahy. Natao batisa 
niaraka tamin’ny fianakavian izy fony izy 10 taona ary nahita ny 
fomba mahery vaika nanovan’ny filazantsara ny fianakaviany.

Saingy na dia niomana ny hanao asa fitoriana tany amin’ny 
Misiônan’i Abidjan Côte d’Ivoire aza izy, dia tsy nanana fijoroa-
na ho vavolombelona matanjaka momba ny Bokin’i Môrmôna. 
Tsy mbola namaky izany izy teo aloha.

Nampanaovan’ilay evekany izay nahazo fanentanam- panahy 
fanamby i Thierry mba hamaky ny Bokin’i Môrmôna isan’andro 
mialoha ny handehanany hanao ny asa fitoriany. Nomeny an’i 
Thierry mihitsy aza ny fanalahidin’ny trano fiangonana teo an- 
toerana mba hahafahany mandalina amim- pilaminana. 

Namaky izany isan’andro tao anatin’ny telo volana i Thierry. 
Rehefa niditra ny sahan’ny misiôna izy, dia tsy vitan’ny hoe 
nahazo fijoroana ho vavolombelona matanjaka momba ny 
Bokin’i Môrmôna fotsiny fa lasa nanana fahazarana mandalina 
koa izay nanampy azy tamin’ny naha- misiônera azy. 

“Ny Bokin’i Môrmôna no fitaovana faran’izay lehibe 
ananantsika mba hitondrana olona eo amin’ny fahazavan’ny 
filazantsara sy mba hanangonana an’i Isiraely niely patrana,” 
hoy izy.

Naterak’i Antoine Kasuangi Mutombo sy i Marie Therese 
Matsanga Mutombo tao amin’ny Repoblika Demokratikan’i 
Congo tamin’ny 31 janoary 1976 i Thierry Kasuangi Mutombo. 
Nivady ara- panjakana izy sy i Tshayi Nathalie Sinda tamin’ny  
29 nôvambra 2002. Nofehezina tany amin’ny Tempolin’i 
Johannesburg Afrika Atsimo izy ireo taty aoriana tamin’ny 
19 nôvambra 2004. Manan- janaka enina izy ireo.

Nahavita fianarana tao amin’ny University of Cepromad 
ny Loholona Mutombo tamin’ny 2010 izay nahazoany mari- 
pahaizana momba ny gestion d’entreprise ary tamin’ny 2012 
izy dia nahazo mari- pahaizana licence en ressources humai-
nes. Niasa ho an’ny Fiangonana tao amin’ny Repoblika Demo-
kratikan’i Congo izy ka mpitantana tao amin’ny Departemanta 
misahana ny tantaram- pianakaviana sy ny Departemanta 
misahana ny fikarakarana ny mpiasa ary tompon’andraikitra 
tao amin’ny Departemanta misahana ny fandrindrana ireo 
fitaovana. 

Tamin’ny fotoana niantsoana azy ho Fitopololahy  
Manampahefana Ambony, dia filohan’ny Misiônan’i Baltimore 
Maryland ny Loholona Mutombo. Izy teo aloha dia efa filohan’-
ny tsatòka, mpanolotsaina tao amin’ny fiadidian’ny tsatòka, 
tompon’andraikitra misahana ny asa fitoriana teo anivon’ny 
paroasy, mpampianatra tao amin’ny Sekoly Alahady ary mpi-
tantsoratra mpanatanteraka teo anivon’ny tsatòka. ◼

Loholona  
Adeyinka A. Ojediran
Fitopololahy Manampahefana Ambony

Loholona  
Ciro Schmeil
Fitopololahy Manampahefana Ambony

“Faran’ny herinandro tsy hay hadinoina” ny fihaonamben’ny 
Fiangonana maneran- tany volana aprily 2020 ho an’ny Loho-
lona Adeyinka A. Ojediran.

Notohanana ho Fitopololahy Manampahefana Ambony ity 
olona niova fo tao amin’ny Fiangonana ity, izay vao voalohany 
no nitrangan’izany ho an’ny Olomasin’ny Andro Farany iray 
avy any Nigéria sy ny faritra Afrika Andrefana. Vao mainka 
nitombo ny fankasitrahany sy ny fifaliany lehibe rehefa nam-
baran’ny Filoha Russell M. Nelson fa haorina any Benin City 
ny tempoly fahatelon’i Nigéria. 

“Tsy nampoiziko mihitsy izany,” hoy ny Loholona Ojediran 
tamim- pitsikitsikiana. “Tena nahafinaritra tokoa ny naheno ny 
mpaminanintsika nilaza fa hisy tempoly iray hafa haorina any 
Nigéria. Ho ahy izany dia fanamafisana fa mandroso haigana 
ny asan’ny Tompo. Misy zavatra maro tokony hataontsika 
rehetra mba hanomanana ny zanak’ Andriamanitra amin’ny 
Fiavian’ny Zanany Fanindroany.”

Naterak’i Amos Adeniyi sy i Caroline Anike Ojediran  
tany Ibadan, Nigéria izy tamin’ny 5 aprily 1967. Nahazo mari- 
pahaizana licence en botanique tany amin’ny University of 
Ilorin i Adeyinka Ayodeji tamin’ny 1991, nialoha ny nahazoany 
mari- pahaizana maîtrise en gestion d’entreprise avy tao amin’-
ny Ladoke Akintola University of Technology. Niasa teo amin’-
ny sehatry ny fandraharaham- bola sy ny fitantanana orinasa 
izy, ka expert- comptable (mpahay manokana ny sora- bola) no 
asany tao anatin’izany. Mpitantana ny fandraharaham- bola tao 
amin’ny Shell Nigeria izy nialoha ny nahazoany ilay antsony 
ho Manampahefana Ambony. 

Telo taona taorian’ny batisany dia nihaona tamin’i  
Olufunmilayo Omolola Akinbebije izy nandritra ny lanonana 
iray. Niaraka izy roa tamin’ny farany, saingy ny fiasana tany 
amina tanàna anankiroa samy hafa dia nidika hoe “nifanera-
sera tamin’ny alalan’ny telefaonina fotsiny izahay.”

Tamin’ny farany dia nivady tany Nigéria izy ireo tamin’ny 
1998 ary nofehezina tao amin’ny Tempolin’i Johannesburg 
Afrika Atsimo tamin’ny 14 nôvambra 2002. Manan- janaka vavy 
tokana ry Ojediran mivady.

Feno fankasitrahana an’ireo antso rehetra noraisiny tao 
amin’ny Fiangonana ny Loholona Ojediran nanomboka 
tamin’ny naha- mpikamban’ny Fiangonana azy tamin’ny 1990 
fony izy 23 taona. Nanampy azy hivoatra ireo asa ara- panahy 
izay nampiandraiketina azy ary nanome azy fahafahana masina 
mba hanampy ny hafa hivoatra ao anatin’ireo antso sy andrai-
kitra sahanin’izy ireo avy. 

Ny Loholona Ojediran dia Fitopololahin’ny Vondromparitra 
tamin’ny fotoana niantsoana azy. Izy koa dia efa mpanolo-
tsaina tao amin’ny fiadidian’ny misiôna, filohan’ny tsatòka, 
mpanolotsaina tao amin’ny fiadidian’ny tsatòka, eveka, mpa-
nolotsaina tao amin’ny episkôpà ary filohan’ny sampana. ◼

Niezaka foana nankatò ny Tompo ny Loholona Ciro Schmeil 
na dia tamin’ny fotoana izay tsy nahatakarany ny zavatra tao 
ambadiky ny didy iray aza. Nianatra izy fa “rehefa mankatò 
isika, rehefa mitandrina ny didy isika,” dia “hitahy antsika 
foana ny Tompo.”

Nahita ireo fitahiana izay tonga avy amin’ny fankatoavana 
izy tao anatin’ny fanatanterahany ireo antsony. Fony izy eveka 
sy filohan’ny tsatòka dia nanana tombontsoa manokana maro 
izy “nahitana olona maro nanova ny fiainan’izy ireo noho 
ny fijoroana ho vavolombelona nananan’izy ireo momba ny 
Mpamonjy sy ny Bokin’i Môrmôna.”

Ny Loholona Schmeil dia teraka tamin’ny 16 aprily 1971 
tany Ponta Grossa, Paraná, Brésil, ary zanak’i Bruno sy Erica 
Schmeil. Lehibe tany Curitiba, Brésil izy ary tamin’ny fotoana 
niantsoana ny ray aman- dreniny hiahy ny Misiônan’i Campinas  
Brésil dia lasa nandeha nanompo tany amin’ny Misiônan’i 
Ogden Utah izy. 

Rehefa nianatra tao amin’ny University of Utah ny Loholona 
Schmeil dia nihaona tamin’i Alessandra Machado Louza, izay 
mpianatra tao amin’ny Brigham Young University, nandritra ny 
fivoriana fampaherezam- panahy iray. “Tamin’izahay nihaona 
vao voalohany nandritra ilay fivoriana fampaherezam- panahy, 
dia tsy niraharaha ahy mihitsy izy,” hoy izy. Ny Loholona Schmeil 
anefa tonga dia latsa- pitia vao nahita azy.

Nivady tany amin’ny Tempolin’i São Paulo Brésil izy ireo 
tamin’ny volana jolay 1994 ary namita ny fianaran’izy ireo tany 
Etazonia. Niverina nipetraka tany Brésil nandritra ny 20 taona 
izy ireo talohan’ny nifindran’izy ireo tany Colorado, Etazonia, 
ary avy eo tany Floride, Etazonia. Manan- janaka roa ny Loho-
lona sy ny Rahavavy Schmeil.

Nahazo mari- pahazaina licence en études d’architecture 
tao amin’ny University of Utah tamin’ny 1995 ny Loholona 
Schmeil ary mari- pahaizana maîtrise en gestion d’entreprise 
avy tao amin’ny Ohio University tamin’ny 2010. Izy dia efa 
filoha lefitra sy talen’ny fampiroboroboana ny fananan- trano 
sy tany tao amin’ny Walmart Brasil, talen’ny famokarana tao 
amin’ny Scopel, mpitantana ny Cia City, ary ny vao haingana 
dia filoha misahana ny fananan- trano sy tany tao amin’ny 
JBS S.A.

Ny Loholona Schmeil dia efa Fitopololahin’ny  
Vondromparitra, filohan’ny tsatòka, mpanolotsaina tao  
amin’ny fiadidian’ny tsatòka, eveka, filohan’ny kôlejin’ny 
loholona ary filohan’ny sampana. ◼

Steven J. Lund
Filohan’ny Zatovolahy maneran- tany

Loholona  
Moisés Villanueva
Fitopololahy Manampahefana Ambony

10 taona monja izy tamin’izany, saingy tsy hadinon’ny  
Loholona Moisés Villanueva velively ny zavatra tsapany  
rehefa nampianatra azy sy ny fianakaviany ny filazantsara  
ireo misiônera tany Oaxaca, Mexique.

“Tsaroako ilay Fanahy izay tsapako, ny fiadanana izay 
tsapako tao am- poko,” hoy izy.

Rehefa natao batisa niaraka tamin’ny efatra tamin’ireo 
iray tampo aminy i Moisés, dia niverina navitrika tao am- 
piangonana indray ny reniny izay reny tokan- tena nitaiza 
an’i Moisés sy ireo iray tampo aminy niisa fito tao anatin’ny 
toe- javatra sarotra.

Taty aoriana rehefa niomana ny hanao asa fitoriana i  
Moisés izay 18 taona, dia mbola niaina fahasahiranana ara- 
nofo ihany ny fianakaviany. Niahiahy tamin’ilay fanapahan- 
keviny handeha izy ary niteny tamin’ny reniny fa te hijanona 
mba hanampy azy. 

“Raha tena te hanampy ahy ianao,” hoy izy taminy, dia 
“mandehana manompo ny Tompo.”

Rehefa nandohalika teo akaikin’ny fandriany izy tamin’ny 
fiafaran’ilay andro voalohany tao amin’ny Misiônan’i Hermosillo 
Mexique, dia tsapan’i Moisés fa faly tamin’ilay fanapahan- keviny 
ny Tompo. Nankasitraka ny asa fitoriana nataony izy noho ny 
nampitomboan’izany ny fijoroana ho vavolombelona nananany 
momba ny filazantsara naverina tamin’ny laoniny. 

“I Jesoa Kristy Mpamonjy antsika no mitarika ity Fiangona-
na ity,” hoy ny Loholona Villanueva. “Fantany amin’ny anaran-
tsika tsirairay avy isika. Fantany ireo zavatra ilaintsika sy ireo 
olantsika ary ireo ahiahintsika. Fantany koa ny tanjantsika, eny 
fa na ireo faniriana ao am- pontsika aza.”

Naterak’i Rubén Villanueva Platas sy i Delfina López 
Domínguez tamin’ny 13 desambra 1966 tao Oaxaca, Mexique 
i Moisés Villanueva López. Nanambady an’i Leticia Ávalos 
Lozano tao amin’ny Tempolin’i Mexico City Mexique izy 
tamin’ny 30 jona 1995. Manan- janaka telo izy ireo.

Ny Loholona Villanueva dia nahazo mari- pahaizana licence 
en gestion d’entreprise avy tao amin’ny Southeast Regional 
University tamin’ny 1997 ary mari- pahaizana maîtrise en inno-
vation pour le perfectionnement des affaires avy tao amin’ny 
Tecnológico de Monterrey in 2011. Vao haingana izy no tale 
jeneralin’ny Sertexa, izay orinasa misahana ny fitaterana.

Fitopololahin’ny Vondromparitra tao Mexique ny Loholona 
Villanueva tamin’ny fotoana niantsoana azy. Izy koa dia efa 
filohan’ny Misiônan’i Arcadia Californie, filankevitra avo, mpa-
nolotsaina tao amin’ny fiadidian’ny tsatòka, eveka, ary talen’ny 
fifaneraserana amin’ny any ivelany. ◼

Amin’ny maha- filohan’ny Zatovolahy maneran- tany vaovao 
azy, i Steven J. Lund dia nanaiky andraikitra masina mba 
hanampy amin’ny fitarihana zatovolahy ao amin’ny taonan’ny 
Fisoronana Aharôna izay an’arivorivony ao anatin’ny Fiango-
nana iray miely maneran- tany.

Raha afaka nihaona mivantana tamin’ny tsirairay tamin’izy 
ireo izy dia fantany tsara ny zavatra holazainy: “Tsy sarotra ny 
fahatongavana ho mpikambana mahomby ao amin’ny fanjakan’ 
Andriamanitra. Tian’ny Ray any An- danitra ianao. Mila mamaly 
fitia Azy fotsiny ianao. Ary rehefa manao izany isika dia ho voa-
ro sy ho faly. . . . Hanjary hisy dikany ny fiainantsika.”

Tsy zavatra vita ao anatin’ny alahady iray monja ny fanome-
zana lanja ny Fiangonana. Misy fahafahana manao izany isa-
n’andro, araka ny nolazain’ilay mpisolovava lasa talen’orinasa.

“Mamaky ny soratra masina, mandeha miangona, mibeba-
ka raha vantany vao diso lalana isika, manokatra ny vavantsi-
ka ary mijoro ho ohatra eo amin’ny fiainana ny filazantsara, 
izany no drafitry ny Raintsika any An- danitra,” hoy izy.

Ny Rahalahy Lund izay naterak’i Jay sy i Toy Ellen Lund 
tamin’ny 30 ôktôbra 1953, dia lehibe tany amin’ny faritra ava-
ratr’i Californie (Santa Rosa) sy tany amin’ny faritra atsimon’i 
Californie (Long Beach), Etazonia. Ny asa nataony tao amin’ny 
Tafika Amerikana dia nitondra azy niverina tany Eorôpa, izay 
kontinanta lasa tiany nandritra ny asa fanompoana nataony 
tany amin’ny Misiônan’i Amsterdam Pays- bas.

Taorian’ny firotsahany ho miaramila dia niditra nianatra 
tao Brigham Young University izy izay nifaneraserany indray 
tamin’i Kalleen Kirk, izay tovovavy fantany tamin’izy nitoby 
tao Allemagne. Nivady tao amin’ny Tempolin’i Salt Lake i 
Steven sy i Kalleen taty aoriana tamin’ny 8 aogôsitra 1980. 
Manan- janaka efatra izy ireo.

Taorian’ny nahazoany mari- pahaizana momba ny lalàna 
tao BYU, dia mpisolovava no asan’ny Rahalahy Lund nialo-
ha ny nahatongavany ho filoha sy tale jeneralin’ny Nu Skin 
Enterprises. Amin’izao fotoana izao dia filoha mpanatanteraky 
ny filankevi- pitantanan’ireo tale ao amin’ilay orinasa izy. Izy 
koa dia filoha mpisolo toerana ao amin’ny Utah System of 
Higher Education.

Ny Rahalahy Lund dia efa filohan’ny Misiônan’i Atlanta 
Georgia ary mpandrindra ny Kômity misahana ny fanokanana 
ny Tempolin’i Provo City Center. Izy koa dia efa mpikambana 
tao amin’ny filankevi- pitantanan’ny Zatovolahy maneran- tany 
ary Fitopololahin’ny Vondromparitra. ◼

Ahmad S. Corbitt, izay 57 taona, dia naterak’i James Earl 
Corbitt sy i Amelia Corbitt tamin’ny volana aogôsitra 1962. 
Nahantra ilay fianakaviana ary nipetraka tany amin’ireo trano 
nofaina mora naorin’ny fanjakana tany Philadelphie, Pennsyl-
vanie, Etazonia, izay toerana voahodidin’ny heloka bevava sy 
herisetra ataon’ireo andian- jiolahy. Nampidi- doza ny fivezive-
zena teo amin’ny manodidina.

Saingy nitarika ny zanany 10 ny bitsika ara- panahy voa-
rain’ny reniny ary niaro azy ireo. Fantany ara- tsindrimandry 
ny fotoana tokony hilalaovan’ny zanany any ivelany sy ny 
fotoana tokony hijanonan’izy ireo ao an- trano. 

Izany fahatsapan- javatra ara- panahy izany taty aoriana no 
nitarika azy hanasa ireo misiônera avy amin’ Ny Fiangonan’i 
Jesoa Kristy ho an’ny Olomasin’ny Andro Farany ho ao an- 
tranony. Tao anatin’ny ankamaroan’ny fotoana naha- ankizilahy 
sy zatovolahy azy dia nivavaka tao amin’ny Nation of Islam 
i Ahmad sy ny fianakaviany, ary taty aoriana dia natao batisa 
tany amin’ny Protestanta izy. Nahatsapa ny fitiavan’ny mpian-
gona Olomasin’ny Andro Farany azy izy anefa tamin’izany.

Natao batisa ny reniny sy ny sasany tamin’ireo iray tampo 
aminy ny volana nanaraka. Ny 16 aogositra 1980, izay naha- 
feno 18 taona azy dia niditra tao amin’ny ranon’ny batisa 
koa i Ahmad. Niditra ho mpikamban’ny Fiangonana i Henry 
Brandford Campbell raikeliny, ny taona nanaraka izany.

“Tsy izahay loatra no zava- dehibe ao anatin’izany,” hoy izy. 
“Fa Andriamanitra sy ny zavatra tiany hataonay. Naneho faha-
vononana hanetry tena sy hisokatra izahay. Notarihiny izahay.”

Rehefa avy nianatra tao amin’ny Ricks College sy nanompo 
tany amin’ny misiônan’i San Juan Porto Rico tamin’ny 1982 ka 
hatramin’ny 1984 izy dia nahita an’i Jayne Joslin nandritra ny 
dia mankany amin’ny tempoly nokarakaraina ho an’ny tanora 
tokan- tena. Nivady tany amin’ny tempolin’i Washington D.C. 
izy roa tamin’ny 24 aogôsitra 1985 ary manan- janaka enina.

Nandritra ny sivy taona taorian’izany dia niasa izy nandritra 
ny tontolo andro ary nianatra ny alina mba hahazoana mari- 
pahaizana avy amin’ny The Richard Stockton College of New 
Jersey sy Rutgers University Law School.

Izy dia efa mpanolotsaina tao amin’ny fiadidian’ny tsatòka, 
filohan’ny tsatòka,mpikambana tao amin’ny filankevitra avo, 
ary filohan’ny Misiônan’i Saint Domingue Avaratra Répuplique 
Dominicaine. 

Ny Rahalahy Corbitt dia efa mpisolovava tany amin’ny 
toeram- pitsarana, sy niasa teo amin’ny sehatry ny fifanerase-
rana amin’ny daholobe ary efa talen’ny Biraon’ny Fiangonana 
misahana ny raharaham- pifandraisana amin’ny eo an- toerana 
sy any ivelany tao New York. Amin’izao fotoana izao izy dia 
miasa ao amin’ny Departemanta misahana ny misiônera. ◼

Nandritra ny fandraisany anjara tao anatin’ny fihaonamben’ny 
zatovo iray tany Californie, dia nihaona tamina zatovolahy iray 
izay tsy naniry ny hanatrika izany ny Bradley (Brad) R. Wilcox. 
Nandeha namonjy ilay zatovo nipetraka teo ambanin’ny hazo 
nisy malomaloka izy ary tsy ela dia niresaka momba ny loha-
hevitra tena tian’ny zatovo izy ireo dia ny—filalaovana planche 
à roulettes (skateboarding).

Nangatahin’ny Rahalahy Wilcox ilay zatovo mba hampiseho 
azy fomba vitsivitsy filalaovana ny planche à roulettes. Variana 
izy ka nasainy io zatovo io mba hanao fampisehoana filalaovana 
planche à roulettes mandritra ny Especially for Youth (Fotoana 
Manokana ho an’ny Zatovo) ny fotoam- pahavaratra tamin’izany 
fotoana izany. Tsy nazoto aloha ilay zatovolahy saingy nanaiky 
ihany tamin’ny farany. Niaina zavatra nanova ny fiainany izy 
nandritra ny EFY ary nahazo fijoroana ho vavolombelona ho 
an’ny tenany manokana momba ny filazantsara. 

“Noho ny planche à roulettes no nahatongavany tao amin’-
ny EFY saingy lasa misiônera izy rehefa nandao izany,” hoy ny 
Rahalahy Wilcox.

“Niaraka tamin’ny ankizy sy ny zatovo foana aho nandritra 
ny fiainako,” hoy ny Rahalahy Wilcox, “ary tiako ny zatovo.”

I Bradley Ray Wilcox dia naterak’i Ray T. Wilcox sy i Val C. 
Wilcox tao Provo, Utah, Etazonia, tamin’ny 25 desambra 1959. 
Lehibe tao Provo izy fa niaina nandritra ny taona vitsy monja 
nandritra ny fahazazany tany Éthiopie.

Rehefa avy nanompo tamin’ny fotoana feno tany amin’ny 
Misiônan’i Viña del Mar Chili ny Rahalahy Wilcox dia nanam-
bady an’i Deborah Gunnell tao amin’ny Tempolin’i Provo Utah 
tamin’ny 7 ôktôbra 1982. Manan- janaka efatra izy ireo.

Ny Rahalahy Wilcox dia nahazo mari- pahaizana licence 
sy maîtrise avy ao amin’ny Brigham Young University ary 
doctorat en éducation avy tao amin’ny University of Wyoming. 
Nahazo mari- pankasitrahana maro noho ny asany teo amin’ny 
fampianarana Rahalahy Wilcox, ary nisahana ny fandahara-
n’asa Especially for Youth an’ny BYU nandritra ny 30 taona 
mahery ary nankafy ny naha- mpampianatra azy tao amin’ny 
Campus Education Week.

Nipetraka tany Nouvelle Zélande sy tany Espagne ny Raha-
lahy Wilcox sy ny fianakaviany tamin’izy nitantana ny fanda-
haran’asa fandrantoana fianarana any ivelany ho an’ny BYU. 
Nanoratra boky maro izy ary prôfesora ao amin’ny Departe-
manta misahana ny Soratra Masina Fahiny ao BYU amin’izao 
fotoana izao.

Ny Rahalahy Wilcox dia efa filohan’ny Misiônan’i San-
tiago Atsinanana Chili, mpikambana tao amin’ny filankevi- 
pitantanana maneran- tanin’ny Sekoly Alahady, mpanolotsaina 
tao amin’ny fiadidian’ny tsatòka, ary evekan’ny paroasin’ny 
tanora tokan- tena iray. Tamin’ny fotoana niantsoana azy dia 
mpikambana tao amin’ny filankevitra avo sy filohan’ny Zatovo-
lahy teo anivon’ny tsatòka izy. ◼

Bradley R. Wilcox
Mpanolotsaina faharoa ao amin’ny 
fiadidian’ny Zatovolahy maneran- tany

Ahmad S. Corbitt
Mpanolotsaina Voalohany ao amin’ny 
Fiadidian’ny Zatovolahy maneran- tany

Araka ny nampanantenain’ny  
Filoha Russell M. Nelson, dia tsy hay 
hadinoina amin’ny endriny maro ity 
fihaonamben’ny Fiangonana maneran- 
tany ity.1 Ireto misy fotoana vitsivi-
tsy tsy hay hadinoina nandritra ny 
fihaonambe.

Marika famantarana vaovao
Nanambara marika famantarana 

vaovao ny Fiangonana ny Filoha 
Nelson (jereo ao amin’ny pejy 73). Io 
marika famantarana io dia ahitana ny 
anaran’ny Fiangonana voahodidina ao 
anaty mahitsizoro izay maneho vato 
fehizoro. Eo ambonin’izany dia misy 
sarivongana iray antsoina hoe Christus 
izay ao ambanin’ny andohalambo iray, 
mampahatsiahy antsika ny Mpamonjy 
sy ilay fasany foana.

Fanambarana nandritra ny fankalazana  
ny faha- roanjato taona

Ny Filoha Nelson dia namaky 
“Ny Famerenana amin’ny laoniny ny 

Fahafenoan’ny Filazantsaran’i Jesoa 
Kristy: Fanambarana ho an’izao tontolo 
izao nandritra ny fankalazana ny faha- 
roanjato taona,” izay manasa ny olona 
na aiza na aiza mba hahafantatra fa ny 
filazantsaran’i Jesoa Kristy noresahina 
tao amin’ny Testamenta Vaovao dia eto 
an- tany indray amin’izao fotoana izao. 
Ny dikanteny ôfisialin’izany dia hita 
amin’ny fiteny miisa 12 ao anatin’ny 
fonony eo anoloana ao amin’ity laha-
rana ity. Ireo mpikambana izay mbola 
miandry ny dikanteny ôfisialy dia 
afaka mahita dikanteny mialoha an’ilay 
fanambarana ao amin’ny lahatenin’ny 
Filoha Nelson (jereo ny pejy 91).

Fivoriana masina
Nisy “fivoriana masina” notantera-

hina tao anatin’ny fankalazan’ny Fian-
gonana ny faha- roanjato taonan’ny 
Fahitana Voalohany. Nandritra izany 
fivoriana masina izany no nitarihan’ny 
Filoha Nelson ireo Olomasina tamin’-
ny fanaovana ny Fihobiana Hôsana, 

fiarahana maneho fiderana izay ampia-
saina mandritra ny fotoana manokana 
toy ny fanokanana tempoly (jereo ny 
pejy 92).

Fifadian- kanina maneran- tany fanindroany
Fanindroany tao anatin’ny sivy 

andro ny Filoha Nelson no nana-
sa an’izao tontolo izao mba hifady 
hanina sy hivavaka “mba hahafahana 
mifehy ilay areti- mifindra amin’izao 
fotoana izao, mba hiarovana ireo izay 
misahana ny fitsaboana, mba ham-
patanjahana ny toe- karena, ary mba 
hiverenan’ny fiainana amin’ny laoniny” 
(pejy 74). Io fifadian- kanina fanindroa-
ny maneran- tany io dia natao nandri-
tra ny zoma masina, 10 aprily 2020.

Tempoly vaovao
Nanambara ny fikasana hanorina 

tempoly vaovao miisa valo manerana 
an’izao tontolo izao ny Filoha Nelson 
(jereo ny pejy 115). Amin’izao fotoana 
izao dia miisa 168 no tempoly noto-
kanana maneran-tany ary misy 7 eo 
an-dalam-panavaozana.

Zatovo nandaha- teny
Ny fivoriana sabotsy hariva dia nahi-

tana lahateny nataon’ny zatovo ananki-
roa, i Laudy Ruth Kaouk sy i Enzo Serge 
Petelo, izay niresaka momba ny fomba 
hitahian’ny fisoronana an’ireo zatovo 
(jereo ny pejy 56 sy 58). Efa ho 20 taona 
mahery lasa izay no nahitana zatovo 
mpandahateny tao anatin’ny fihaonam-
ben’ny Fiangonana maneran- tany. 

Hira tena manentana fanahy
Efa noraketina mialoha ny sary sy 

ny feon’ireo hira natolotra nandritra ny 
fihaonambe. Ny fihaonambe dia nofa-
ranan’ireo Olomasina manerana an’i-
zao tontolo izao tamin’ny fihirana ny 
“Misaotra Anao noho ny mpaminany” 
niaraka tamin’ireo amboaram- peo tany 
Ghana, Nouvelle Zélande, Mexico, 
Corée du Sud, Allemagne, ary Brésill 
(jereo ny pejy 2). ◼

FANAMARIHANA
 1. Jereo ny Russell M. Nelson, “Lahateny 

famaranana,” Liahona, nôv. 2019, 122.

Ireo fotoana tsy hay hadinoina nandritra 
ny fihaonambe



Niaraka tamiko Izy tamin’izany fotoana 
izany ary miaraka amiko Izy amin’izao 
fotoana izao

Raha nipetraka tao an- trano nie-
zaka nampitony ny fitebitebeko teo 
anatrehan’ny zavatra niseho nanerana 
an’izao tontolo izao aho, dia nanoka-
tra an- kisendrasendra ny diariko ary 
nahita izao manaraka izao: “Betsaka 
ny tahotra tonga rehefa mifoha isa-
n’andro eto amin’ity izao tontolo izao 
ity, kanefa afaka mandroso tsikelikely 
isika miaraka amin’ny finoana ireo 
fampianaran’ny filazantsara. . . . Man-
dresy ny tahotra foana ny finoana.”

Fantatro fa nahazo fanambarana ho 
an’ny tena manokana aho tamin’izay 
ary nomen’ny Ray any An- danitra ahy 
tamin’ny alalan’ireo zavatra nosoratako 
tao anatin’ny diariko taona maro lasa 
izany. Nahazo fotoana nahatsapana fia-
danana aho sy nahazoana fahalalana fa 
niaraka tamiko ny Ray any An- danitra 
tamin’izany fotoana izany ary miaraka 
amiko eto Izy amin’izao fotoana izao.
Danette Gray, Utah, Etazonia

Afaka miasa en ligne ny Fanahy Masina.
Nahazo fahatsapana aho fa tokony 

hanomboka hampianatra ny kilasin’ny 
seminera amin’ny alalan’ny fifampi-
resahana mivantana amin’ny vidéo. 
Roa andro nialoha ny fampiharana ny 
fihibohana tao amin’ny tanànanay dia 
nandray ny lesony voalohany en ligne 
ny kilasinay. 

Nisy ray aman- dreny sasantsasany 
koa nanatrika ny kilasinay, ary tafiditra 
tao anatin’izany ireo izay tsy mpikam-
bana. Nohazoniko ny ranomasoko 
rehefa niara- nandalina ny Môzià 2 
izahay. Nahatsapa ny Fanahy izahay 
rehetra rehefa nianatra fa rehefa eo 
am- panompoana ny hafa dia manom-
po an’ Andriamanitra koa. Nianatra be 
dia be mikasika ny fandraisana sy ny 
famantarana fanambarana ho an’ny 
tena manokana aho. Haneho ny faha-
marinan’ny filazantsara amin’ny endri-
ny maro ahafahana mahazo izany ny 
Fanahy Masina. Na dia eo aza ny zava- 
mitranga eto amin’izao tontolo izao 
dia tsy misy zavatra afaka manakana 

ny asan’ny Ray 
any An- danitra ho 
an’ny famonjena 
ny zanany tsy 
handroso.
Marites Pineda, 
Mindanao, 
Philippines

Tsy nisy andro na dia iray monja aza tsy 
nanatrehanay seminera

Na dia eo aza ny zava- drehetra 
nitranga noho ny coronavirus, dia 
faly aho milaza fa tsy nisy andro na 
dia iray monja aza tsy nanatrehanay 
seminera! Misy olana vitsivitsy ihany 
ny fampianarana ny kilasiko amin’ny 
alalan’ny fifampiresahana mivantana 
amin’ny vidéo, kanefa tiako ny mijery 
ny ray aman- dreny sy ireo mpiray 
tampo mbola zandriny amin’ny taona, 
mihaino ny fifampiresahanay. Tiako ny 
hanoloran’izany firaisan- tsaina sy faha-
zarana manao zavatra iray ho an’ireo 
fianakavianay ary tena tiako ny fahafa-
hanay manohy mifampizara fijoroana 
ho vavolombelona momba an’i Jesoa 
Kristy sy ny fitiavany antsika.
Mandi Crandell, Yigo, Guam

Manompo an’ireo eo amin’ny lafy  
roan’ny voaly

Rahavavy misiônera zokiolona 
nanompo tany amin’ny Misiônan’i 
Missouri Independence aho rehefa 
nofoanana ireo fivoriam- piangonana 
ary nanomboka nihiboka tany amin’ny 
efitrano fonenanay izahay. Nampiasa 
ny telefaoninay sy ny solosainay izahay 
mba hifandraisana amin’ireo mpikam-
bana sy mba hanoloran- tanana an’ireo 
olona nosahaninay izay tsy niangona 
matetika. 

Mba hamenoana ny fotoana  
dia nanapa- kevitra aho mba hanao 
tantaram- pianakaviana vitsivitsy, na dia 
nandritra ny fotoana naharitra aza dia 
sarotra ho ahy ny nahita anarana vao-
vao. Rehefa niditra ny Family Search 
aho dia nahita fampahafantarana 
momba ny firaketana iray izay mian-
dry ny halefa. Io firaketana iray io dia 
nitarika ahy hahita olona miisa 70 tao 
amin’ny rohim- pianakaviana nisy ahy. 
Dimy andro taty aoriana dia nitsahatra 
ny fitobahan’ireo anarana. Ny hariva-
n’io andro io dia nampahafantarina 
izahay fa hisaorana ary halefa mody. 
Nalahelo aho hoe handeha saingy 

Mijoro ho vavolombelona ireo mpikambana ny amin’ny fahitan’izy ireo 
ny fiasan’ny tanan’ny Tompo na dia ao anatin’izao vanim- potoana 
hisian’ny fiovana sy fitebitebena ary famoizana aina izao aza.

Mpanomana ny fanontana: Noho ny fihaonamben’ny Fiangonana nanomboka tamin’ny 
4 aprily dia mpampahatsiahy an’ilay valanaretina manodidina antsika ireo sary maneho 
ny fahanginan’ny Ivon- toeran’ny Fihaonambe, saingy ireo hafatra avy amin’ireo mpitarika 
antsika dia nifantoka tamin’ny fijerena ny lafitsaran- javatra sy ny fananana fanantenana. 
Tao anatin’ireo herinandro lasa vao haingana, dia naharay tantara mitovitovy mikasika ny 
finoana avy amin’ireo mpikamban’ny Fiangonana manerana an’izao tontolo izao izahay. 
Ireto pejy manaraka ireto dia ahitana sombiny avy amin’ny sasantsasany amin’ireo tantara-
nareo ireo, ary koa fampahalalana mikasika ireo lahatsoratra fanampiny hita en ligne. Mia-
raka amin’ny fananana ilay fangorahana nananan’i Kristy dia afaka ny hanohy hifanampy 
isika mba hahazo fahasitranana avy amin’ireo zavatra naterak’ity valanaretina ity. 

COVID- 19: Hafatra mitondra fitarihana sy fanasitranana  
ary fanantenana

nahatsapa ho voatahy koa aho satria 
afaka nanompo fianakaviana tany 
amin’ny lafy ilan’ny voaly nandritra  
ny fotoan- tsarotra.
Kim Nielson, Oregon, Etazonia

Manao ny anjarantsika mba 
hampandehanana hatrany ny asan’ny 
Tompo

Rehefa notoroina hevitra ireo misiô-
nera tany amin’ny faritra nisy anay 
mba hijanona any amin’ny efitrano 
fonenan’izy ireo, dia niezaka nanao 
ny anjaranay izahay tamin’ny alalan’ny 
fanasana namana iray hamantatra ny 
momba ny Fiangonana. Nizara tami-
n’ilay namanay ireo lesona omen’izy 
ireo tamin’ny alalan’ny telefaonina 
ireo misiônera. Mahatsapa ny herin’ny 
Fanahy ao an- tokantranonay izahay 
noho ny teknôlôjia ananantsika ami-
n’izao fotoana izao. Mahavariana ny 
mahita ny mbola fitohizan’ny asan’ny 
Tompo na eo aza ireo olana rehetra 
eto amin’izao tontolo izao. 
Elaina Reich, Washington, Etazonia

Maheno ny hiranay ny Mpamonjy
Misiôneran’ny Fiangonana mpa-

nao asa fanompoana eo anivon’ny 
fandaharan’asa PathwayConnect any 
amin’ny Tsatòkan’i Kiev Ukraine aho. 
Nanapa- kevitra ireo mpitarika ny 
fandaharan’asa mba hanofana anay 
rehetra izay mitarika ireo fivoria-
na miaraka amin’olona mivantana 
mba hahafahanay mitarika izany 
fivoriana izany amin’ny alalan’ny 
fifampiresahana amin’ny vidéo. Ny 
ampitson’izany dia nanome toromari-
ka momba ny fihibohana tao Kiev ny 
fitondram- panjakana.

Tiako ilay fahafahana miara- mivory 
mba hanatrika PathwayConnect. Ary 
tiako ilay fahafahana miara- mivory any 
an- tokantrano isaky ny Alahady mba 
hiarahana mitsaoka sy mihira. Feno 
fankasitrahana aho noho ny fananana 
fahatokiana fa raha misy olona roa 
na telo mivory amin’ny anarany dia 
eo Izy. Tsy fantatray hoe haharitra 
hafiriana izahay no hihiboka aty Kiev, 
saingy fantatray fa haheno ny hiranay 
ny Mpamonjy. 
Kateryna Serdyuk, Kiev, Ukraine

“Fotoana hifantohana indray amin’ny 
fianakavianao izao”

Rehefa nitombo izaitsizy ny vaovao 
mahakasika ny COVID- 19, dia tsa-
pako ho toy ny tsy nisy afa- tsy izany 
no noresahina. Rehefa nandeha teny 
ny andro dia nanomboka tsy nahazo 
aina aho ary nihotakotaka mihitsy aza 
mikasika ny hoavin’ity izao tontolo 
izao misy antsika ity. 

Indray maraina aho tsy nahita tory 
intsony ka nipetraka nisaintsaina ny 
anton’izao rehetra izao. Nisy fahatsa-
pana fiadanana tonga tamin’izay. Nam-
pianaran’ny Fanahy aho fa nanome 
ahy fanomezana ny Tompo. “Fotoana 
hifantohana indray amin’ny fianakavia-
nao izao,” ho Izy.

Tena maro ireo zavatra sahanina eo 
amin’ny fiainana. Ity valanaretina ity dia 
nanome fahafahana ho an’ny fianaka-
vianay mba hifantoka amin’ny zavatra 
tena manan- danja, dia ny filazantsaran’i 
Jesoa Kristy izany. Afaka mandevina ny 
sasany amin’ireo zavatra manimba izay 
misarika eto amin’izao tontolo izao aho 
ary mifantoka amin’ny fampianarana 
ny zanako mba hibanjina an’i Kristy. 
Mieritreritra ny amintsika lalandava 
ny Raintsika any An- danitra. Tsapako 
kokoa noho ny hatramin’izay izany. 
Mary Ostler, Nebraska, Etazonia

Efa nanomana antsika ho amin’izao  
ny Tompo

Sahiran- tsaina kely aho rehefa 
nolazaina tamin’ny voalohany fa hiato 

mandritra ny fotoana voafetra ihany 
ireo fivoriana any am- piangonana. 
Saingy amin’izao fotoana izao dia 
afaka mahita ny fomba efa nanoma-
nan’ny Tompo antsika ho amin’izao 
toe- javatra izao tamin’ny alalan’ireo 
mpaminaniny aho. Ny fandalinana 
ny filazantsara mifantoka amin’ny ao 
an- tokantrano dia afaka manampy 
antsika mandritra ny fotoan- tsarotra. 
Feno fankasitrahana aho fa mbola 
afaka mandray ny fanasan’ny Tompo 
isaky ny Alahady ary mandray ireo 
tenin’ireo mpaminany. Mampahery ny 
fahafantarana fa mandra- pahafahana 
miara- mivory indray dia afaka maha-
tsapa iny Fanahy iny ihany isika. 
Emma van As, Gauteng, Afrika Atsimo

Nampianarina ny fomba fitsaohana izahay
Rehefa nandray anjara vao voalo-

hany tamin’ny ôrdônansin’ny fana-
san’ny Tompo tao an- tranonay izaho 
sy ny vadiko, dia nahatsapa tamin’ny 
fomba mahery vaika ny Fanahy aho 
ka sahirana nihira ilay hira nofidi-
nay. Tao anatin’izay 70 taona mahery 
nanatrehako ny fotoam- pivavahantsika 
izay, dia tsy mbola nahatsiaro ho feno 
fankasitrahana lalina toy izany aho 
tamin’ireo fitahiana noraisinay amin’ny 
maha- mpikambana anay sy amin’ny 
alalan’ny fandraisana anjara ao amin’-
ny Fiangonan’i Jesoa Kristy ho an’ny 
Olomasin’ny Andro Farany.

Nampianarina anay hoe ahoana no 
fomba fitsaohana ary iza no itsaoha-
nay. Marina fa malahelo ny fiarahana 
amin’ireo Olomasina namana iza-
hay ary ho faly amin’ny fiverenana 
faran’izay haingana amin’ny “maha-
zatra”, kanefa feno fankasitrahana 
aho noho ireo lesona ianaranay eo 
am- piandrasana izany rehefa manara-
ka ny torohevitry ny mpaminany ao 
anatin’ny fitsaohanay izay “mifantoka 
amin’ny ao an- tokantrano ary toha-
nan’ny Fiangonana.
Susan Preator, Montana, Etazonia

Mahita fiadanana sy firaisan- kina
Ny fanaovana takariva iarahana 

ao an- tokantrano dia zavatra iray 
andrandrainay sy ny zanako lahy 
isan- kerinandro. Efa mahazatra anay 

matetika ny manasa mpikamba-
na sy namana ary misiônera any 
an- tranonay. Dia niova tsy nisy toy 
izany ny zava- nisy noho ilay vala-
naretina. Amin’izao fotoana izao 
izahay dia manao takariva iarahana 
ao an- tokantrano amin’ny alalan’ny 
telefaonina miaraka amin’ireo nama-
nay. Tao anatin’izao fotoana izao dia 
afaka niaraka nanao zavatra maro 
izahay izay nampifanakaiky anay 
kokoa. 

Feno fankasitrahana tokoa aho 
noho ny mpaminany malalantsika 
izy nanasa antsika rehetra mba hifady 
hanina. Maro tamintsika no afaka 
nahatsapa ny herin’ny firaisan- kina 
sy fiadanana tamin’ny alalan’izany 
zavatra niainana izany. Ao anatin’ny 
fotoana tahaka izao, ny fiadanana 
ilaintsika dia ilay avy amin’i Jesoa 
Kristy Mpamonjy. 
Roshene McKenzie, Kingston, Jamaique

Mitantana ny zava- drehetra Andriamanitra
Roa volana sy tapany monja izay 

no nanombohako ny asa fitoriako. 
Voatendry hanompo tany Hermosillo, 
Mexique aho. Nanana fahafahana 
nihaona tamin’olona mahafinaritra 
izay vonona ny handray ny filazan-
tsara naverina tamin’ny laoniny aho 
isan’andro. Teo am- pahatsapana fa 
vao nanomboka nanatratra ny tanjo-
ko aho rehefa nampitsahatra ny asa 
fitoriako ny COVID- 19.

Nandratra fo ny nandao ireo 
olona izay tena tiako, kanefa naha-
tsapa fiadanana lehibe sy fiarovana 
koa aho noho ny fahafantarako fa 
mbola mitantana ny zava- drehetra 
Andriamanitra. Feno fankasitrahana 
aho noho ny fananantsika mpamina-
ny iray sy ireo apôstôly mba hitarika 
antsika amin’izao fotoana izao. Taha-
ka ireo misiônera maro eto amin’izao 
tontolo izao dia matoky aho fa tsy 
mifarana hatreo ny asa fitoriako. 
Afaka manampy mba hampandroso 
ny asan’ny Tompo indray aho atsy 
ho atsy sy mbola ho fitaovana eo 
an- pelatanany hatrany mba hiton-
dra fanahy maro kokoa ho amin’ny 
fibebahana. ◼
Carolina Roman, Porto Rico

Tohizo ny famakiana en ligne

Mamakia tantara bebe kokoa momba 
ny fomba niatrehan’ireo mpikambana 

tamim- pinoana sy tamim- panantenana ny 
vokatra nateraky ny valanaretina teo amin’-
ny fiainan’izy ireo. 

Mila fanantenana ve ianao?
• Fantaro ny fomba nahitan’ireo mpi-

kambana manerana an’izao tontolo 
izao fanantenana fa miahy antsika 
Andriamanitra. 

• Vakio ny fomba nandrosoan’ireo 
mpikambana hatrany tao anatin’ireo 
fotoana hafa tao anatin’ny tantaran’ny 
Fiangonana rehefa nampiatoana ny fivoriana fanasan’ny Tompo. 

Mila fanampiana ve ianao?
• Fantaro ny fomba hahafantarana ny fahatsapana alahelo ao anatinao sy ny fomba  

hiarahana malahelo amin’izay malahelo. 
• Jereo ny fomba nandrindran’ny hafa ny fitsaohana any an- tokantrano.

Mila hevitra ve ianao?
• Mahazoa hevitra mikasika ny fomba ahafahanao manohy manompo ao anatin’izao  

toe- javatra manokana izao. 
• Fantaro ny fomba niatrehan’ireo misiônera manompo amin’ny fotoana feno ireo fanovana 

mahakasika ny asa nanirahana azy ireo. 
Mba hamakiana ireo tantara ireo sy ny maro hafa dia tsidiho ny fizarana manokana ao 

amin’ny Liahona, “COVID-19: Hafatra maneho finoana.” Jereo izany fizarana izany amin’ny 
alalan’ny fidirana ao amin’ny gazetiboky ao amin’ny application Bibliothèque de l’Évangile na 
en ligne ao amin’ny ChurchofJesusChrist .org.

Mijere misimisy kokoa
• Mba hahitana ireo vaovao farany avy amin’ny Fiangonana mikasika ny vokatry ny 

COVID- 19, dia midira ao amin’ny ChurchofJesusChrist .org.

Loharanom- pitaovana fanampiny mety hanampy ho an’ny ray aman- dreny
• Ny laharan’ny gazetiboky Namana volana mey dia ahitana tantaran’ireo ankizy mianatra sy 

manompo. 
• Sokafy ny application Gospel Living sy ny laharan’ny New Era tamin'ny farany mba hahi-

tana ireo tantara momba ny zatovo mandroso amim- pinoana sy mitady fomba miavaka 
hanompoana. 

• Mety hanahirana ny fiarahana mihiboka ao anatin’ny toeram- ponenana mifanakaikikaiky. 
Mba hahitana torohevitra mikasika ny fanorenana fifandraisana mafy orina kokoa amin’ny 
vadinao sy ny fianakavianao dia jereo ireto lahatsoratra ireto:
◦ “Falling Out of Love . . . And Climbing Back In,” Liahona, Jan. 2005.
◦ “Nurturing a Love That Lasts,” Liahona, May 2000.
◦ “Mba Hahazo Fiadanana ao An- tokantrano,” Liahona, mey 2013.
◦ “Hazoto sy Hikarakara Bebe Kokoa ao An- tokantrano,” Liahona, nôv. 2009.
◦ Indrisy anefa fa ho an’ny olona sasany dia mety fanararaotana ny hafa no fihetsika  

asehon’izy ireo eo anatrehan’izao fotoana mampikorontan- tsaina izao. Raha toa ka 
miaina fampijaliana ianao dia vakio azafady ireo loharanom- pitaovana ao amin’ny 
abuse .ChurchofJesusChrist .org ary mangataha fanampiana. Mendrika ny ho voaro  
sy ho hajaina ianao.

FIHAONAMBEN'NY FIANGONANA MANERAN-TANY FANAO ISAN-TAONA FAHA-190

Ny fampianaran’ireo mpaminany velona sy ireo mpitarika hafa maneran- 
tany ao amin’ny Fiangonana dia manome fitarihana tena tsara rehefa 
mikatsaka ny handray anjara ao amin’ny asan’ny Tompo isika. Ny alahady 
faharoa sy fahefatra isam- bolana, dia mifidy hafatra iray avy amin’ny 
fihaonambe mba hifanakalozana hevitra ny fiadidian’ny kôlejy sy ny 
Fikambanana Ifanampiana, izay mifototra amin’ireo zavatra ilain’ireo 
mpikambana sy amin’ny fitarihana avy amin’ny Fanahy. Indraindray mety hanolotra hafatra iray koa ny eveka na ny 
filohan’ny tsatòka. Amin’ny ankapobeny ireo hafatra avy amin’ireo mpikambana ao amin’ny Fiadidiana Voalohany 
sy ny Kôlejin’ny Apôstôly Roambinifolo no tokony tena hamafisin’ireo mpitarika. Kanefa azo ifanakalozana hevitra 
daholo izay mety ho hafatra avy amin’ny fihaonambe farany indrindra.

Ireo mpitarika sy mpampianatra dia tokony hitady fomba hamporisihana ireo mpikambana hamaky mialoha ny 
fivoriana ilay hafatra voafidy.

Mba hahazoana fampahalalana bebe kokoa, dia jereo ireo fizarana mikasika ny Fisoronana Melkizedeka sy 
Fikambanana Ifanampiana ao amin’ny Boky Torolalana 2: Fitantanana ny Fiangonana (2019).

Avia, hanaraka Ahy
Mianatra avy amin’ireo hafatra 
avy amin’ny fihaonamben’ny 
Fiangonana maneran- tany

Lamina enti- mampianatra
Ireto fanontaniana manaraka ireto dia afaka manampy ireo mpampianatra rehefa manao drafitra hampianatra 
hafatra iray avy amin’ny fihaonamben’ny Fiangonana izy ireo.

 1. Inona no tian’ny mpandahateny hotakarinay? Inona avy ireo 
fitsipiky ny filazantsara ampianariny? Nahoana no manan- 
danja ho an’ny kôlejy na ny Fikambanana Ifanampiana misy 
anay ireo fitsipika ireo?

 2. Inona no soratra masina nampiasain’ilay mpandahateny mba 
hanohanana ny hafany? Misy soratra masina hafa azonay 
vakina ve izay hampahalalina ny fahatakaranay? (Mety afaka 
mahita vitsivitsy ianao ao anatin’ireo fanaramarihana any 
amin’ny faran’ny hafatra.)

 3. Inona avy ireo fanontaniana azoko apetraka izay hanampy ireo 
mpikambana hisaintsaina ilay hafatra? Inona avy ireo fanonta-
niana izay hanampy azy ireo hahita ny maha- manan- danja ilay 
hafatra eo amin’ny fiainan’izy ireo sy ny an’ny fianakavian’izy 
ireo ary eo amin’ny asan’ny Tompo?

 4. Inona no zavatra hafa azoko atao mba hanasana ny Fanahy 
ao anatin’ny fivorianay? Inona no zavatra azoko ampiasaina 
mba hampivelarana ny fifanakalozan- kevitra, tafiditra ao anat-
in’izany ny tantara, ny fifanahafana, ny mozika ary ny zava- 
kanto ara- tsary? Inona no nampiasain’ilay mpandahateny?

 5. Moa ve nanolotra fanasana ilay mpandahateny? Ahoana no 
ahafahako manampy ireo mpikambana hahatsapa ny faniriana 
mba handray andraikitra eo anatrehan’ireo fanasana ireo?

Hevitra mikasika ireo asa azo atao
Misy fomba maro azo anampiana ireo mpikambana mba 
hianatra avy amin’ireo hafatra avy amin’ny fihaonamben’ny 
Fiangonana maneran- tany. Misy ohatra vitsivitsy ireto. Mety 
manana hevitra hafa izay hahomby kokoa ho an’ny kôlejy 
na ny Fikambanana Ifanampiana misy anao ianao.

• Mifanakalo hevitra ao anatina vondrona.  
Zarazarao ho vondrona kely maromaro ireo mpikambana 
ary omeo ampahany samihafa avy ao amin’ilay hafatra avy 
amin’ny fihaonambe ny vondrona tsirairay mba hovakina 
sy hifanakalozana hevitra. Dia angataho ny vondrona 
tsirairay mba hizara izay zavatra nianarany. Na afaka 
manorina vondrona ahitana olona nandalina ampahany 
samihafa ianao, dia avelao izy ireo hifampizara ny zavatra 
nianaran’izy ireo.

• Mamaly fanontaniana.  
Asao ireo mpikambana mba hamaly fanontaniana tahaka 
ireto manaraka ireto mikasika ny hafatra avy amin’ny 
fihaonambe: Inona avy ireo fahamarinana momba ny 
filazantsara izay hitantsika ao amin’io hafatra io? Ahoana 
no ahafahantsika mampihatra ireo fahamarinana ireo? 
Inona avy ireo fanasana natolotra sy fitahiana nampanan-
tenaina? Inona no ampianarin’izany hafatra izany antsika 
mikasika ny asa tian’Andriamanitra hataontsika?

• Mizara teny nindramina.  
Asao ireo mpikambana mba hizara teny nindramina avy 
ao amin’ilay hafatra avy amin’ny fihaonambe izay mamp-
orisika azy ireo hanatanteraka ny andraikitr’izy ireo eo 
amin’ny asa famonjena. Amporisiho izy ireo mba hand-
inika ny fomba ahafahan’izy ireo mizara ireo teny nindram-
ina ireo mba hitahiana olona, tafiditra ao anatin’izany ireo 
olon- tiana sy ireo olona izay anaovan’izy ireo fanompoana.

• Mizara lesona ampiasana ohatra azo  
tsapain- tanana.  
Angataho mialoha ny mpikambana vitsivitsy mba hitondra 
zavatra avy any an- trano izay azon’izy ireo ampiasaina  
mba hampianarana mikasika ilay hafatra avy amin’ny 
fihaonambe. Angataho ireo mpikambana mba hanazava 
ny ifandraisan’ireo zavatra ireo amin’ilay hafatra.

• Manomana lesona iray mba ho ampianarina  
any an- trano.  
Angataho ireo mpikambana hiasa tsiroaroa mba hano-
mana lesona iray ho an’ny takarivan’ny mpianakavy izay 
mifototra amin’ilay hafatra avy ao amin’ny fihaonambe. 
Ahoana no fomba ataontsika mba hahatonga ilay hafatra 

ho manan- danja ho an’ny fianakaviantsika? Ahoana no 
ahafahantsika mizara io hafatra io amin’ny olona izay 
anaovantsika fanompoana?

• Mizara ireo zavatra niainana.  
Miaraha mamaky teny maro nambara tao amin’ilay hafatra 
avy amin’ny fihaonambe. Angataho ireo mpikambana mba 
hizara ohatra avy ao amin’ny soratra masina sy avy amin’ny 
fiainan’izy ireo izay maneho na manamafy ilay fotopam-
pianarana nampianarina tao anatin’ireo teny nambara ireo.

• Mianatra soratra masina iray.  
Asao ireo mpikambana mba hamaky soratra masina  
iray izay nolazaina tao amin’ilay hafatra avy amin’ny fiha-
onambe. Angataho izy ireo mba hifanakalo hevitra mikasika 
ny fomba anampian’ireo fampianarana ao amin’ilay hafatra 
azy ireo mba hahatakatra tsara kokoa ilay soratra masina.

• Mitady valiny.  
Mamoròna fanontaniana vitsivitsy mialoha ny fotoana 
izay azo valina amin’ny alalan’ny fampiasana ilay hafatra 
avy amin’ny fihaonambe. Mifantoha amin’ireo fanonta-
niana izay manosika ny fieritreretana lalina na ny fampi-
harana ireo fitsipika ao amin’ny filazantsara (jereo ny 
Mampianatra araka ny fomban’ny Mpamonjy, 31–32). 
Dia avelao ireo mpikambana mba hifidy fanontaniana iray 
ary hitady valiny ao anatin’ilay hafatra. Asao izy ireo mba 
hifanakalo hevitra ao anatina vondrona kely maromaro 
mikasika ireo valiny hitan’izy ireo.

• Mitady andian- teny.  
Asao ireo mpikambana mba handinika ilay hafatra avy 
amin’ny fihaonambe ka hitady ireo andian- teny izay 
manan- danja amin’izy ireo. Angataho izy ireo hizara ireo 
andian- teny sy ny zavatra nianaran’izy ireo avy amin’izany. 
Nahoana no manampy antsika hanatanteraka ny asan’ny 
Tompo ireo fampianarana ireo?

• Mamorona zavatra. Asao ireo mpikambana mba 
hanamboatra sary na karatra fanamarihana pejy izay 
ahitana teny fohy manentana ny fanahy avy ao amin’ilay 
hafatra avy amin’ny fihaonambe. Omeo fahafahana hizara 
ny zavatra nataony izy ireo. ◼



Ny Filoha Russell M. Nelson dia nanambara marika famantarana 
vaovao hamantarana Ny Fiangonan’i Jesoa Kristy ho an’ny Oloma-
sin’ny Andro Farany (jereo ny pejy 73). Ilay mari- pamantarana dia 
manantitrantitra ny anaran’i Jesoa Kristy sy ny anjara asa fototra 
sahaniny ao anatin’ny zavatra rehetra ataon’ny Fiangonana. Ny 
anaran’ny Fiangonana dia ao anatina mahitsizoro iray izay maneho 
vato fehizoro, satria i Jesoa Kristy no vato fehizoro iorenan’ny Fian-
gonana (jereo ny Efesiana 2:19–21). Eo afovoan’ilay marika faman-
tarana dia misy fanehoana an’ilay sarivongana vita amin’ny marbra 
hoe Christus izay nataon’i Thorvaldsen. Ilay sary dia maneho an’ilay 
Tompo nitsangana tamin’ny maty sy velona mijoro eo ambany ando-
halambo ho fahatsiarovana ny fivoahany avy tao am- pasana telo 
andro taorian’ny nahafatesany.

Mba hanajana ny toetra masin’ny marika famantarana ny Fiangonana ary 
mba hitandrovana izany araka ny lalàna dia natao ho ampiasaina araka ny 
fankatoavan’ny Fiadidiana Voalohany sy ny Kôlejin’ny Apôstôly Roambinifolo 
ihany ny marika famantarana ôfisialin’ny Fiangonana.

Ny anjara toerana fototra tazonin’ny 
Mpamonjy



“Midika inona aminao ny hoe naverina amin’ny laoniny eto an- tany 
ny filazantsaran’i Jesoa Kristy?” Hoy ny Filoha Russell M. Nelson 
nanontany nandritra ny Fihaonamben’ny Fiangonana maneran- 
tany fanao isan- taona faha- 190.

“Midika izany fa azo fehezina ho mandrakizay any amin’ny 
tempoly ianao sy ny fianakavianao! Midika izany fa noho ianao 
vita batisa tamin’ny alalan’ny olona iray izay manana fahefana avy 
amin’i Jesoa Kristy ka noraisina ho mpikamban’ny Fiangonany, dia 
afaka mianoka ny fananana mandrakariva ny Fanahy Masina ho 
namanao. .  .  . Midika izany fa tsy ho avela na oviana na oviana 
ho tsy hisy mpankahery ianao na ho tsy afaka hahazo ny herin’ 
Andriamanitra hanampy anao. Midika izany fa ny herin’ny fisoro-
nana dia afaka mitahy anao rehefa mandray ireo ôrdônansy ilai-
na ianao ary manao fanekempihavanana amin’ Andriamanitra ka 
manaja izany. Vatofantsika lehibe ho an’ny fanahintsika tokoa ireo 
fahamarinana ireo, indrindra fa mandritra izao fotoana mampahe-
ry vaika ny tafiotra izao.”




